МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ 

10 ДУГААР САРЫН 02-НЫ ӨДӨР /БААСАН ГАРАГ/-ИЙН НЭГДСЭН ХУРАЛДААНЫ ТЭМДЭГЛЭЛИЙН ТОВЬЁГ
	№
	Баримтын агуулга 
	Хуудасны дугаар

	  1.
	Хуралдааны товч тэмдэглэл:
	1-5

	2.
	Хуралдааны дэлгэрэнгүй тэмдэглэл: 
	6-132

	
	1.Үндсэн хуулийн цэцийн 2020 оны 06 дугаар дүгнэлт
	6-8

	
	2.“Зарим хууль, Улсын Их Хурлын бусад шийдвэрийн төсөл буцаах тухай” Улсын Их Хурлын тогтоолын төсөл
	9-21

	
	3.“Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанк 2020.09.25-ны өдөр өргөн мэдүүлсэн, хэлэлцэх эсэх/
	22-79

	
	4.Монгол Улсын Ерөнхий сайдын мэдээлэл /Ургац хураалт, өвөлжилтийн бэлтгэл ажил, цаашид авах арга хэмжээний талаар/
	79-132


Монгол Улсын Их Хурлын 2020 оны намрын ээлжит 

чуулганы 10 дугаар сарын 02-ны өдөр /Баасан гараг/-ийн 

нэгдсэн хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 75 гишүүнээс 39 гишүүн ирж, 52.0 хувийн ирцтэйгээр хуралдаан 09 цаг 06 минутад Төрийн ордны  “Их хуралдай” танхимд эхлэв.

Чөлөөтэй: С.Амарсайхан, Ц.Анандбазар, Т.Аубакир, Х.Баделхан, Э.Бат-Амгалан, С.Батболд, Д.Батлут, Б.Баярсайхан, Б.Бейсен, Х.Болорчулуун, Б.Жавхлан, Ж.Мөнхбат, Н.Наранбаатар, Б.Пүрэвдорж, Д.Сарангэрэл, Ч.Хүрэлбаатар, У.Хүрэлсүх, Ц.Цэрэнпунцаг, Т.Энхтүвшин;

Эмнэлгийн чөлөөтэй: Д.Бат-Эрдэнэ, Л.Мөнхбаатар, Ц.Мөнхцэцэг; 


Тасалсан: Ш.Раднаасэд;


Хоцорсон: Т.Доржханд- 15 минут, Д.Өнөрболор- 29 минут, Д.Сумъяабазар-1 цаг 20 минут, Ц.Сэргэлэн- 29 минут, Ч.Ундрам- 10 минут, Д.Цогтбаатар- 3 цаг, Б.Энх-Амгалан- 20 минут.


Нэг. Үндсэн хуулийн цэцийн 2020 оны 06 дугаар дүгнэлт


Хэлэлцэж буй асуудалтай холбогдуулан Үндсэн хуулийн цэцийн гишүүн Г.Баясгалан оролцов.

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал нар байлцав.

Үндсэн хуулийн цэцийн дүгнэлтийг Үндсэн хуулийн цэцийн гишүүн Г.Баясгалан танилцуулав.

Цэцийн дүгнэлттэй холбогдуулан Улсын Их Хурлын гишүүдээс асуулт гараагүй болно.


Улсын Их Хурлын гишүүд Үндсэн хуулийн цэцийн 2020 оны 06 дугаар дүгнэлттэй танилцав.


Уг асуудлыг 09 цаг 12 минутад хэлэлцэж дуусав.


 Улсын Их Хурлын дарга Г.Занданшатар “Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төслийг хэлэлцэх асуудлын 3 дугаарт хэлэлцэх талаар горимын санал гаргав.

Г.Занданшатар: Горимын саналыг дэмжье гэсэн санал хураалтыг гар өргөж явуулъя.

Зөвшөөрсөн: 
45

Татгалзсан:

  0

Бүгд:


45

100 хувийн саналаар горимын санал дэмжигдлээ.


Хоёр.“Зарим хууль, Улсын Их Хурлын бусад шийдвэрийн төсөл буцаах тухай” Улсын Их Хурлын тогтоолын төсөл

Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх  Б.Хонгорзул, Хууль зүйн байнгын хорооны ажлын албаны ахлах зөвлөх М.Үнэнбат, референт Л.Мөнхчимэг нар байлцав.


Төслийн талаар Хууль зүйн байнгын хорооноос гаргасан санал, дүгнэлтийг Хууль зүйн байнгын хорооны дарга С.Бямбацогт танилцуулав.

Санал, дүгнэлттэй холбогдуулан Улсын Их Хурлын гишүүн Ё.Баатарбилэг, Х.Нямбаатар, Б.Баттөмөр, Н.Алтанхуяг, Ш.Адьшаа, Ж.Бат-Эрдэнэ нарын тавьсан асуултад Улсын Их Хурлын дарга Г.Занданшатар, Хууль зүйн байнгын хорооны дарга С.Бямбацогт, Эдийн засгийн байнгын хорооны дарга Ж.Ганбаатар нар хариулж, тайлбар хийв.

Улсын Их Хурлын гишүүн Ё.Баатарбилэг, Х.Нямбаатар, Б.Баттөмөр, Н.Алтанхуяг, Ш.Адьшаа, Ж.Бат-Эрдэнэ нар төслийг Байнгын хорооны хуралдаанаар дахин хэлэлцүүлэх горимын санал гаргав.

Г.Занданшатар: Улсын Их Хурлын гишүүдийн гаргасан горимын саналыг дэмжье гэсэн санал хураалт явуулъя.

Зөвшөөрсөн: 
26


Татгалзсан:

23


Бүгд:


49


53.1 хувийн саналаар горимын санал дэмжигдлээ.


“Зарим хууль, Улсын Их Хурлын бусад шийдвэрийн төсөл буцаах тухай” Улсын Их Хурлын тогтоолын төслийг дахин хэлэлцүүлэгт буцаах нь зүйтэй гэж үзсэн тул Хууль зүйн байнгын хороонд шилжүүлэв.


Уг асуудлыг 09 цаг 58 минутад хэлэлцэж дуусав.


Гурав.“Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанк 2020.09.25-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монголбанкны Ерөнхийлөгч Б.Лхагвасүрэн, Монголбанкны Мөнгөний бодлогын газрын захирал Б.Баярдаваа, Нөөцийн удирдлага, санхүүгийн зах зээлийн газрын захирал А.Энхжин, Ерөнхий эдийн засагч Д.Ган-Очир нар оролцов.

Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ж.Уянга, Эдийн засгийн байнгын хорооны Ажлын албаны ахлах зөвлөх Д.Мягмарцэрэн, референт Г.Баярмаа нар байлцав.

Төслийн үзэл баримтлалын талаар илтгэлийг Монголбанкны Ерөнхийлөгч Б.Лхагвасүрэн, тогтоолын төслийг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Т.Доржханд нар танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, Л.Энх-Амгалан, Б.Энх-Амгалан, М.Оюунчимэг, Ж.Сүхбаатар, С.Одонтуяа, Т.Аюурсайхан, Н.Алтанхуяг, С.Ганбаатар, С.Чинзориг, Г.Амартүвшин, О.Цогтгэрэл, А.Адъяасүрэн, Ж.Бат-Эрдэнэ, Б.Чойжилсүрэн, Б.Баттөмөр, Т.Доржханд нарын тавьсан асуултад Монголбанкны Ерөнхийлөгч Б.Лхагвасүрэн, Монголбанкны Мөнгөний бодлогын газрын захирал Б.Баярдаваа, Нөөцийн удирдлага, санхүүгийн зах зээлийн газрын захирал А.Энхжин нар хариулж, тайлбар хийв.

Төслийн талаар Улсын Их Хурлын гишүүн Т.Доржханд, Т.Аюурсайхан нар үг хэлэв.

“Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.
Уг асуудлыг 13 цаг 02 минутад хэлэлцэж дуусав.

 Үдээс өмнөх хуралдаан 3 цаг 54 минут үргэлжилж, 75 гишүүнээс 50 гишүүн ирж, 66.7 хувийн ирцтэйгээр 13 цаг 03 минутад завсарлав.

Үдээс хойших хуралдаан 14 цаг 08 минутад эхлэв.

Чөлөөтэй: С.Амарсайхан, Т.Аубакир, Ё.Баатарбилэг, Х.Баделхан, Э.Бат-Амгалан, С.Батболд, Д.Батлут, Б.Баттөмөр, Б.Баярсайхан, Б.Бейсен, Х.Болорчулуун, Ж.Ганбаатар, Г.Дамдинням, Б.Дэлгэрсайхан, Б.Жавхлан, Н.Наранбаатар, Б.Пүрэвдорж, Ч.Хүрэлбаатар, У.Хүрэлсүх, Ц.Цэрэнпунцаг, Т.Энхтүвшин;

Эмнэлгийн чөлөөтэй: Д.Бат-Эрдэнэ, Л.Мөнхбаатар, Ц.Мөнхцэцэг;

Тасалсан: Г.Мөнхцэцэг, Ш.Раднаасэд, Ц.Сандаг-Очир, Ц.Сэргэлэн, Д.Цогтбаатар, О.Цогтгэрэл;

Хоцорсон: Ц.Анандбазар- 57 минут, Ж.Бат-Эрдэнэ- 1 цаг 40 минут, С.Ганбаатар- 2 цаг, Д.Ганбат- 20 минут, Ц.Даваасүрэн- 50 минут, Т.Доржханд- 25 минут, Б.Жаргалмаа- 25 минут, Г.Тэмүүлэн- 2 цаг 30 минут, Н.Учрал- 2 цаг 10 минут, Ж.Чинбүрэн- 2 цаг 10 минут.

Дөрөв.Монгол Улсын Ерөнхий сайдын мэдээлэл /Ургац хураалт, өвөлжилтийн бэлтгэл ажил, цаашид авах арга хэмжээний талаар/

Ерөнхий сайдын мэдээлэлтэй холбогдуулан Улсын Их Хурлын гишүүн, Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Монгол Улсын Шадар сайд Я.Содбаатар, Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Хууль зүй, дотоод хэргийн сайд Х.Нямбаатар, Улсын Их Хурлын гишүүн, Байгаль орчин, аялал жуулчлалын сайд Д.Сарангэрэл, Хөдөлмөр, нийгмийн хамгааллын сайд А.Ариунзаяа, Эрчим хүчний сайд Н.Тавинбэх, Зам, тээврийн хөгжлийн сайд Л.Халтар, Хүнс, хөдөө аж ахуй, хөнгөн үйлдвэрийн сайд З.Мэндсайхан, Соёлын сайд С.Чулуун, Уул уурхай, хүнд үйлдвэрийн сайд Г.Ёндон, Эрүүл мэндийн сайд Т.Мөнхсайхан,  Шадар сайдын ахлах зөвлөх С.Янжинсүрэн, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, мөн яамны Мал аж ахуйн бодлогын хэрэгжилтийг зохицуулах газрын дарга Д.Батмөнх, Газар тариалангийн бодлогын хэрэгжилтийг зохицуулах газрын дарга В.Үнэнбат, Эрчим хүчний яамны Эрчим хүчний бодлогын хэрэгжилтийг зохицуулах газрын Цахилгааны хэлтсийн дарга Д.Батзориг, мөн газрын Дулааны хэлтсийн дарга Д.Төртулга, Онцгой байдлын ерөнхий газрын дарга Г.Ариунбуян, Нийслэлийн засаг дарга бөгөөд Улаанбаатар хотын захирагчийн үүрэг гүйцэтгэгч Ж.Батбаясгалан, Улаанбаатар хотын Ерөнхий менежер бөгөөд Захирагчийн ажлын албаны дарга Т.Гантөмөр нар оролцов.

Хуралдаанд Улсын Их Хурлын Тамгын газрын Хяналт шалгалт, үнэлгээний газрын дарга Б.Эрдэнэбилэгт, Хяналт шалгалт, үнэлгээний албаны ахлах зөвлөх Ч.Онончимэг, зөвлөх О.Цолмон, референт Д.Хосбаяр нар байлцав.

Монгол Улсын Шадар сайд Я.Содбаатар Ургац хураалт, өвөлжилтийн бэлтгэл ажил, цаашид авах арга хэмжээний талаар мэдээлэл хийв.

Мэдээлэлтэй холбогдуулан Улсын Их Хурлын гишүүн С.Чинзориг, Ж.Батсуурь, М.Оюунчимэг, Д.Тогтохсүрэн, Л.Энх-Амгалан, Б.Энх-Амгалан, Ц.Мөнх-Оргил, Ж.Батжаргал, Ш.Адьшаа, Н.Алтанхуяг, Н.Ганибал, С.Одонтуяа, Ч.Ундрам, Д.Сумъяабазар, А.Адъяасүрэн, Н.Энхболд, Х.Булгантуяа, Ц.Анандбазар нарын тавьсан асуултад  Засгийн газрын Хэрэг эрхлэх газрын дарга Л.Оюун-Эрдэнэ, Шадар сайд Я.Содбаатар, Хууль зүй, дотоод хэргийн сайд Х.Нямбаатар, Эрчим хүчний сайд Н.Тавинбэх, Зам, тээврийн хөгжлийн сайд Л.Халтар, Хүнс, хөдөө аж ахуй, хөнгөн үйлдвэрийн сайд З.Мэндсайхан, Хөдөлмөр, нийгмийн хамгааллын сайд А.Ариунзаяа, Байгаль орчин, аялал жуулчлалын сайд Д.Сарангэрэл, Нийслэлийн засаг дарга бөгөөд Улаанбаатар хотын захирагчийн үүрэг гүйцэтгэгч Ж.Батбаясгалан, Улаанбаатар хотын Ерөнхий менежер бөгөөд Захирагчийн ажлын албаны дарга Т.Гантөмөр нар хариулж, тайлбар хийв.

Мэдээлэлтэй холбогдуулан Улсын Их Хурлын гишүүн Т.Доржханд, Т.Аюурсайхан нар үг хэлэв.

Чуулганы нэгдсэн хуралдаанд Монгол Улсын Шадар сайд Я.Содбаатар Ургац хураалт, өвөлжилтийн бэлтгэл ажил, цаашид авах арга хэмжээний талаар мэдээлэл хийлээ.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч М.Номиндулам, Э.Сувд-Эрдэнэ нар хариуцан ажиллав. 


Хуралдаан 7 цаг 04 минут үргэлжилж, 75 гишүүнээс 52 гишүүн ирж, 69.3 хувийн ирцтэйгээр 17 цаг 16 минутад өндөрлөв.


Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА






Л.ӨЛЗИЙСАЙХАН

  

   
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




П.ОЮУНГЭРЭЛ
МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ 
ЧУУЛГАНЫ 10 ДУГААР САРЫН 02-НЫ ӨДӨР /БААСАН ГАРАГ/-ИЙН 
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Г.Занданшатар: Улсын Их Хурлын эрхэм гишүүдийн энэ өдрийн амгаланг айлтгая аа. 

Гишүүдийн ирц бүрдсэн тул Улсын Их Хурлын 2020 оны намрын ээлжит чуулганы 10 дугаар сарын 02-ны өдрийн нэгдсэн хуралдаан нээснийг мэдэгдье ээ.

 Чуулганы нэгдсэн хуралдаанд хэлэлцэх асуудлыг танилцуулъя.

Үндсэн хуулийн цэцийн 2020 оны 6 дугаар дүгнэлт

2. “Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төсөл

3. “Зарим хууль, улсын их хурлын бусад шийдвэрийн төсөл буцаах тухай” Улсын Их Хурлын тогтоолын төсөл. 

Үдээс хойших хуралдаанаар цаг үеийн мэдээлэлтэй. Намрын ургац хураалт болон өвөлжилтийн бэлтгэлийг хангах ажлын явцын талаарх цаг үеийн мэдээллийг сонсоно оо. 

Хэлэлцэх асуудалдаа орно оо.

Үндсэн хуулийн цэцийн 2020 оны 6 дугаар дүгнэлтийн талаар хэлэлцэнэ ээ. 
Үндсэн хуулийн цэцийн дүгнэлтийг Үндсэн хуулийн цэцийн гишүүн Баясгалан танилцуулна аа.

Г.Баясгалан: Монгол Улсын Их Хурлын дарга, эрхэм гишүүд ээ, Та бүхэнд Монгол Улсын Үндсэн хуулийн цэцийн 2020 оны 9 дүгээр сарын 04-ний өдрийн 6 дугаар дүгнэлтийг танилцуулъя аа.

Захиргааны хэрэг шүүхэд хянан шийдвэрлэх тухай хуулийн 3 дугаар зүйлийн 3.1.1 дэх заалт, зөрчил шалган шийдвэрлэх тухай хуулийн зарим заалт, Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн тухай.

Монгол Улсын Үндсэн хуулийн цэцийн дунд суудлын хуралдааныг Үндсэн хуулийн цэцийн гишүүн Ш.Солонго даргалж, Үндсэн хуулийн цэцийн гишүүн Д.Солонго, Туулхүү, Нанзаддорж, Баясгалан нарын бүрэлдэхүүнтэй хуралдааны нарийн бичгийн даргаар Мөнхгэрэлийг оролцуулан Үндсэн хуулийн цэцийн хуралдааны танхимд нээлттэй хийв. 

Үндсэн хуулийн цэцийн дунд суудлын хуралдаанд мэдээлэл гаргагч, иргэн Ариунболд Монгол Улсын Их Хурлын итгэмжилсэн төлөөлөгч, Улсын Их Хурлын гишүүн Нямбаатар нар оролцов. Үндсэн хуулийн цэцийн дунд суудлын хуралдаанаар захиргааны хэрэг шүүхэд хянан шийдвэрлэх тухай хуулийн 3 дугаар зүйлийн 3.1.1 дэх заалтад зөрчил шалган шийдвэрлэх тухай хуульд заасны дагуу гаргасан прокурорын дүгнэлтийг, зөрчил шалган шийдвэрлэх тухай хуулийн хоёрын нэгдүгээр зүйлийн нэг дэх хэсэгт прокурорын дүгнэлт дээр прокурорын эсэргүүцлээр, мөн зүйлийн хоёр дахь хэсэгт прокурорын дүгнэлтээр гэж заасан нь Монгол Улсын Үндсэн хуулийн гучин наймдугаар зүйлийн нэг дэх хэсгийн Монгол Улсын Засгийн газар бол төрийн гүйцэтгэх дээд байгууллага мөн. Дөчин долоодугаар зүйлийн нэг дэх хэсгийн Монгол Улсад шүүх мэдлийг гагцхүү шүүх хэрэгжүүлнэ, тавин зургаадугаар зүйлийн нэг дэх хэсгийн прокурор хэрэг бүртгэх, мөрдөн байцаах, ял эдлүүлэх ажиллагаанд хяналт тавьж, шүүх хуралдаанд төрийн нэрийн өмнөөс оролцоно гэснийг тус тус зөрчсөн эсэх тухай маргааныг хянан хэлэлцэв.

За энэхүү дүгнэлтийн үндэслэлийг танилцуулъя.

1. Монгол Улсын Их Хурал 2017 оны 5 дугаар сарын 18-ны өдөр зөрчил шалган шийдвэрлэх тухай хуулийг баталж, уг хуулийн нэгийн дөрөвдүгээр зүйлийн нэгийн нэг дэх заалтаар зөрчил шалган шийдвэрлэх гэж зөрчлийн хэрэг бүртгэл, дүн тавих, прокурорын хяналт, зөрчил, шүүхээр хянан шийдвэрлэх ажиллагааг ойлгохоор заажээ. Мөн уг хуулийн хоёрын хоёрдугаар зүйлд зөрчлийн хэрэг бүртгэлд нь тавих прокурорын бүрэн эрхийг хуульчилж, холбогдох зүйл заалтад зөрчил шалган шийдвэрлэх ажиллагаанд оролцох чиг үүргийг нь тодорхойлсон байна. Түүнчлэн прокурорын тухай хуулийн гучин нэгдүгээр зүйлд прокурорын хяналтын эрх зүйн хэлбэрт прокурорын дүгнэлт, прокурорын хэсгүүдэд хамаарахаар хуульчилжээ. 

Ийнхүү Монгол Улсын Үндсэн хуулиар тогтоосон прокурорын чиг үүргийн хүрээнд хуулиар тодорхойлсон бүрэн эрхтэй нь уялдуулан прокурорын дүгнэлт, эсэргүүцэл гаргах талаар Захиргааны хэрэг шүүхэд хянан шийдвэрлэх тухай хуулийн гуравдугаар зүйлийн гурвын нэгийн нэг дэх заалт, Зөрчил шалган шийдвэрлэх тухай хуулийн хоёрын нэгдүгээр зүйлийн нэг, хоёр дахь хэсэгт зохицуулсан нь Үндсэн хуулийн гучин наймдугаар зүйлийн нэг, дөчин долоодугаар зүйлийн нэг, тавин зургаадугаар зүйлийн нэг дэхийг зөрчиж, Засгийн газрын болон шүүх, прокурорын үндсэн хуулиар тодорхойлогдсон бүрэн эрхийг хөндсөн гэж үзэх үндэслэлгүй байна аа. 

Монгол Улсын Үндсэн хуулийн түвшинд эрх хэмжээг нь тусгайлан заасан шүүх эрх мэдлийн институт болохын хувьд прокурорын байгууллагын үйл ажиллагаа нь Үндсэн хуулийн үзэл баримтлалд нийцүүлэн хүний эрх, эрх чөлөөг хамгаалах Үндсэн хуульт ёсыг хангахад чиглэгдэх бөгөөд шүүх эрх мэдлийн хүрээнд тодорхойлсон хэрэг бүртгэлтэд хяналт тавих, шүүх хуралдаанд төрийн нэрийн өмнөөс оролцох, прокурорын чиг үүрэг, түүнээс урган гарч байгаа процессын бүрэн эрхийг явцууруулан тайлбарлах боломжгүй байна. 

2. Прокурорын байгууллагын үйл ажиллагааны эрх зүйн үндсийг хуулиар тогтооно гэж Монгол Улсын Үндсэн хуулийн тавин зургаадугаар зүйлийн гурав дахь хэсэгт заасны дагуу батлагдсан прокурорын тухай хууль, прокурорын байгууллагын тухай хууль нь Үндсэн хуульд нэрлэн заасан органик хуулийн хувьд Захиргааны хэрэг шүүхэд хянан шийдвэрлэх тухай, Зөрчил шалган шийдвэрлэх тухай зэрэг процессын хуулиас дээд эрэмбийн хууль байх үед прокурорын байгууллагын тухай хуулийн холбогдох зохицуулалт Үндсэн хуульд нийцэж байгаа эсэх асуудлаар иргэнээс мэдээлэл гаргаагүй байгааг дурдах нь зүйтэй. 
Монгол улсын үндсэн хуулийн жаран дөрөвдүгээр зүйлийн нэг дэх хэсэг, жаран зургаадугаар зүйлийн хоёр дахь хэсгийн нэг дэх заалт, Үндсэн хуулийн цэцэд маргаан хянан шийдвэрлэх ажиллагааны тухай хуулийн гучин нэг, гучин хоёрдугаар зүйлийг тус тус удирдлага болгон Монгол Улсын Үндсэн хуулийн нэрийн өмнөөс дүгнэлт гаргах нь:

1. Захиргааны хэрэг шүүхэд хянан шийдвэрлэх тухай хуулийн гуравдугаар зүйлийн гурвын нэгийн нэг дэх заалт, Зөрчил шалган шийдэх тухай хуулийн хоёрын нэгдүгээр зүйлийн нэг дэх хэсэг нь Монгол Улсын Үндсэн хуулийн гучин наймдугаар зүйлийн нэг дэх хэсэг, дөчин долоодугаар зүйлийн нэг дэх хэсэг, тавин зургаадугаар зүйлийн нэг дэх хэсгийг тус тус зөрчөөгүй байна. 
Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн гучин зургаадугаар зүйлийн хоёр дахь хэсэгт заасны дагуу чуулган эхэлсэн өдрөөс хойш 15 хоногийн дотор хэлэлцэж, хариу ирүүлэхийг Улсын Их Хуралд уламжилсугай.

Даргалагч Ш.Солонго, гишүүн Д.Солонго, Туулхүү, Нанзаддорж, Баясгалан.

Анхаарал хандуулсанд баярлалаа.

Г.Занданшатар: Цэцийн дүгнэлттэй холбогдуулан асуулт асуух Улсын Их Хурлын гишүүд байна уу. За алга байна. 
За цэц Монгол Улсын Үндсэн хуульд нийцсэн гэж дүгнэлт гаргасан бол уг дүгнэлтийг Байнгын хороодын хуралдаанаар хэлэлцүүлэхгүйгээр нэгдсэн хуралдаанд шууд танилцуулах бөгөөд цэцийн дүгнэлттэй холбогдуулан санал хураалт шийдвэр гаргахгүй ээ гэж заасан. 
Ингээд Үндсэн хуульд Улсын Их Хурал Үндсэн хуулийн цэцийн 2020 оны 6 дугаар дүгнэлттэй танилцлаа.

Дараагийн асуудалд орно. 
“Төрөөс мөнгөний бодлогын талаарх 2021 онд баримтлах үндсэн чиглэл батлах тухай” Улсын Их Хурлын тогтоолын төслийг хэлэлцэх эсэх асуудлыг хэлэлцэнэ ээ. 
За ажлын хэсгийг оруулаарай. “Төрөөс мөнгөний бодлогын талаар 2021 онд баримтлах үндсэн чиглэлийг батлах тухай” Улсын Их Хурлын тогтоолын төслийг хэлэлцэнэ ээ. 
Төслийн талаарх танилцуулгыг Эдийн засгийн байнгын хорооны санал, дүгнэлтийг Улсын Их Хурлын гишүүн Булгантуяа танилцуулна аа. 
За Монголбанк ажлын хэсгээ оруулаач. Нямцогт оо.
Саарал жагсаалтын хэлэлцүүлэг газар дээрх шалгалттай уулзалтад явж байгаа юм байна.

За тэгвэл дараагийн асуудалд орох уу? За дараагийн асуудалдаа оръё гэдгээр санал хураалт явуулчихъя, гар өргөөд санал хураалт явуулчихъя.
ФАТФ-ын санхүүгийн арга хэмжээний саарал жагсаалтаас гарах асуудлаар газар дээрх шалгалтын уулзалт явагдаж байгаа. Өнөөдөр хаалтын ажиллагаанд оролцоно, бас бид нар.

Дараагийн асуудалдаа оръё, тэгээд дараагийн асуудалдаа ФАТФ-ын саарал жагсаалтын газар дээрх ажлын хэсэгтээ Монголбанкны Ерөнхийлөгч, Монголбанкны удирдлагын баг газар дээрх шалгалттай уулзалт байгаа учраас дараагийн асуудалд оръё. 
Тэгээд хуваарьт өөрчлөлт оруулахад олонхын саналаар шийдвэрлэх ёстой. За тэгээд гишүүд гар өргөөд санал хураалт, дараагийн асуулт оръё оо гэсэн горимын саналаар санал хураалт явуулъя аа.
 За гишүүдийн олонх дэмжиж байна. Татгалзсан хүн байна уу? Татгалзсан хүн алга байна. 
За ингээд дараагийн асуудалд оръё оо. 
“Зарим хууль, Улсын Их Хурлын бусад шийдвэрийн төсөл буцаах тухай” Улсын Их Хурлын тогтоолын төслийг хэлэлцэнэ ээ. 
Хууль зүйн байнгын хорооны санал, дүгнэлтийг Хууль зүйн байнгын хорооны дарга Сандагийн Бямбацогт танилцуулна аа.  Бямбацогт гишүүнийг индэрт урьж байна аа. 
С.Бямбацогт: Улсын Их Хурлын дарга, эрхэм гишүүд ээ, Хууль зүйн байнгын хороо “Зарим хууль, Улсын Их Хурлын бусад шийдвэрийн төсөл буцаах тухай” Улсын Их Хурлын тогтоолын төслийг боловсруулан 2020 оны 10 дугаар сарын 01-ний өдрийн хуралдаанаараа хэлэлцлээ. 
2020 оны 10 дугаар сарын 01-ний байдлаар Монгол Улсын Их Хуралд өргөн мэдүүлсэн, хэлэлцүүлэх шатанд байгаа хууль, Улсын Их Хурлын бусад шийдвэрийн нийт 90 төсөл байна аа. Дээр дурдсан төслүүдийн талаарх Байнгын хорооны хороодын саналыг болон дараах хууль зүйн бодит шаардлагыг үндэслэн нийт 32 төслийг хууль санаачлагчид нь буцаах тухай Улсын Их Хурлын тогтоолын төслийг боловсруулсан болно оо. Үүнд: 
1 дүгээрт нь Монгол Улсын Их Хурлын чуулганы хуралдааны дэгийн тухай хуульд заасны дагуу Улсын Их Хуралд өргөн мэдүүлсэн хууль, Улсын Их Хурлын бусад шийдвэрийн төслийг хэлэлцэн батлах бүхий л үе шатанд Улсын Их Хурлын гишүүд хууль санаачлагчдаас төслийн талаар асуулт асуух эрхтэй байдаг бөгөөд Улсын Их Хурлын 8 дахь удаагийн сонгуулийн дүнд төсөл санаачилсан зарим гишүүний бүрэн эрхийн хугацаа дууссан нь хуулийн шаардлагыг биелүүлэх боломжгүй нөхцөл байдал үүссэн гэж үзсэн 17 төсөл
2. Тухайн төсөл нь улсын болон орон нутгийн төсөв, түүнчлэн санхүү, хөрөнгө оруулалт, бизнесийн орчинд шууд ба шууд бус байдлаар нөлөөлж болзошгүй тул шинээр байгуулагдсан Засгийн газрын саналыг авах, түүнчлэн Монгол Улсын хууль тогтоомжийг 2020-2024 онд боловсронгуй болгох үндсэн чиглэлд тусгах нь тусгуулах нь зүйтэй гэж үзсэн 15 төслийг хууль санаачлагчид нь буцаах санал гаргалаа. 
Түүнчлэн хуулийн төслийг дангаараа санаачилсан Улсын Их Хурлын гишүүний бүрэн эрхийн хугацаа дууссан, хуулийн төслийг хамтран санаачилсан хэдий ч төсөл санаачилсан Улсын Их Хурлын гишүүдийн олонхын бүрэн эрхийн хугацаа дууссан, хуулийн төсөл санаачлагчаас дахин санал авах шаардлагатай гэж холбогдох Байнгын хороо үзсэн бол гэсэн зарчмуудыг баримталж хассан болно оо. 
Тогтоолын төслийг хэлэлцэх явцад Улсын Их Хурлын гишүүн Алтанхуяг Монгол Улсын Их Хурлын 8 дахь удаагийн ээлжит сонгуулийн дүнд байгуулагдсан Улсын Их Хурлаас өмнөх хугацаанд өргөн мэдүүлсэн болон хэлэлцэн шийдвэрлээд байгаа бүх хууль, Улсын Их Хурлын бусад шийдвэрийн төслүүдийг хууль санаачлагчид нь буцаах нь зүйтэй гэсэн саналыг хэлсэн болно. 
“Зарим хууль, Улсын Их Хурлын шийдвэрийн төсөл буцаах тухай” Улсын Их Хурлын тогтоолын төслийг Байнгын хорооны хуралдаанд оролцсон гишүүдийн олонх нь чуулганы нэгдсэн хуралдаанд танилцуулж, батлуулах нь зүйтэй гэж үзсэн.

Улсын Их Хурлын эрхэм гишүүд ээ, “Зарим хууль, Улсын Их Хурлын бусад шийдвэрийн төсөл буцаах тухай” Улсын Их Хурлын тогтоолын төслийн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж, тогтоолын төслийг баталж өгөхийг та бүхнээс хүсье ээ. Анхаарал тавьсанд баярлалаа. 
Г.Занданшатар: Бямбацогт даргад баярлалаа. Одоо Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүд байна уу.

 Жадамбын Бат-Эрдэнэ гишүүнээр тасаллаа. За эрхэм гишүүн Ёндонпэрэнлэйн Баатарбилэг асуулт асууж, үг хэлнэ ээ.
Ё.Баатарбилэг: За тэгэхээр энэ дотор хорин зургаа дээр байгаа тэр суралцагчийн сургалтын төлбөр, амьжиргааны зардалд зориулан олгох хөнгөлөлтэй зээлийг эргэн төлөх тухай тэр Их Хурлын тогтоолын төслийг өнгөрсөн жил өргөн барьж байсан юм. Энэ ямар учиртай юм гэхээр одоо энэ их, дээд сургуулиудад хөнгөлөлттэй зээлээр сурч байгаа энэ оюутнуудын асуудал юм байгаа юм л даа. Сургуулиа төгсөөд таван жил, арван жил ингээд улсдаа ажиллаад, нийгмийн даатгалаа төлөөд тэгээд гэрээнийхээ үүргийг биелүүлээд, тэгээд чөлөөлөгддөг, дипломоо авдаг 11 мянга гаруй дотоодын энэ оюутнуудын диплом одоо хураагдаатай л байгаад байна. Дээд боловсролын тухай хуульдаа заавал ч үгүй нэг тогтоол гаргаад Их Хурлаар батална гээд ингээд орчихсон юм байна лээ. Хэрвээ одоо энэ буцах юм бол энэ оюутнууд одоо жишээлэхэд, боловсролын салбарт ажил ажиллаж байгаа 1500 гаруй багш нар дипломоо аваагүй л байгаа байхгүй юу. Тэгэхээр энэ асуудлыг буцаадаг нь одоо болж байна уу, үгүй юу. Уг нь бол энийгээ хэлэлцээд олгоод явах ёстой юм байгаа юм. Тухайн үеийнхээр нь тооцож байсан юм, энэ тухайн үед тухайн үеийнх нь сургалтын төлбөрөөр нь тооцохоор нэг оюутан, одоо сургуулиа төгстөл жилийн төлбөр нь таван зуугаас сая гаруй төгрөг байхад төгссөн 2009 он, 2010 он хүртэлх л оюутнуудын асуудал шүү дээ. Тэгээд тэрийгээ хэд нугалаад улсдаа ажиллаад татвараа төлөөд ингээд гэрээнийхээ үүргийг биелүүлчихсэн л оюутнуудын асуудал юм байгаа юм л даа. Тэгээд энэ бол одоо уг нь буцаж болохгүй ийм тогтоолын төсөл байгаа. Энийг тэгээд буцааж байгаа нь одоо ямар үндэслэлээр буцааж байгаа юм гэдгийг л Байнгын хорооноос асуух гээд байна. 
Г.Занданшатар: Хууль зүйн байнгын хорооны дарга Сандагийн Бямбацогт асуултад хариулна аа.

С.Бямбацогт: Баатарбилэг гишүүний асуултад хариулъя аа. Сая бас би санал, дүгнэлтдээ уншсан. Алтанхуяг гишүүн Байнгын хороон дээр бас санал гаргасан, ер нь одоо шинэ байгуулагдаж байгаа Их Хурал энэ хуулиудаа бас бүгдийг нь буцаагаад. Тэгээд бас Монгол Улсыг хөгжүүлэх таван жилийн үндсэн чиглэл, төлөвлөгөө, Засгийн газрын үйл ажиллагааны хөтөлбөр, үүнд одоо нийцэж байна уу, байна уу үгүй юу гэдэг нь эргэж хараад тэгээд хууль тогтоомжийг боловсронгуй болгох тухай дөрвөн жилийн үндсэн чиглэлийг, бас Улсын Их Хурал батлах ёстой. Үүндээ бас суулгаад энэ хүрээндээ хуулийнхаа үзэл баримтлалыг эргэж хараад ингээд хянаад ингээд цааш нь бас хэлэлцдэг нь байх нь бас зөв юм шиг байгаа юм аа, цаашдаа болбол.

Энэ удаад болбол үндсэндээ нийт одоо Улсын Их Хурлаар хэлэлцэж байгаа 90 хуулийн төсөл байсан, үүнээс одоо хэдийг нь буцаах вэ, хэдийг нь одоо цааш нь үргэлжлүүлж хэлэлцэх вэ гэдэг дээр холбогдох Байнгын хороод, Улсын Их Хурлын холбогдох Байнгын хороод, за дээрээс нь Засгийн газрын саналыг авсан. Ингээд Засгийн газрын саналыг авахад одоо таны асууж байгаа энэ 26 дээр бичигдсэн суралцагчийн сургалтын төлбөр, амьжиргааны зардалд зориулан олгох хөнгөлөлттэй эргэн төлөх нөхцөлтэй зээлийг төсвийн оролцоотой эх үүсвэр бүрдүүлэх, эргэн төлүүлэх, сургалтын зээлийг хөнгөлөх, чөлөөлөх, хүчингүй болгох журам батлах, Улсын Их Хурлын тогтоолын төслийг болбол татаж авъя аа. Бид эргэж харъя аа гэдэг саналыг болбол Засгийн газраас гаргасан. Тийм болохоор өмнөх Засгийн газрын бодлого, за сая бас Засгийн газрын үйл ажиллагааны хөтөлбөр батлагдсантай Монгол Улсыг хөгжүүлэх таван жилийн үндсэн чиглэл батлагдсантай холбоотойгоор бас энийг эргэж хараад эргүүлээд бас өргөн барих юм байна гэж ойлгоод бид одоо хасахаар оруулж ирж байгаа. Өөрөөр хэлэх юм болбол Засгийн газрын санал, Засгийн газрын санаачилсан хууль, санаачилсан хуулиа Засгийн газар маань татаж авъя гэсэн саналыг гаргасан учраас энэ жагсаалтаас хасахаар шийдсэн байгаа, төсөл оруулж байгаа, санал оруулж байгаа юм. 
Г.Занданшатар: За одоо эрхэм гишүүн Хишгээгийн Нямбаатар асуулт асууж үг гэнэ ээ.

Х.Нямбаатар:  За баярлалаа. Би 2 өөр зарчмын өөр саналтай байгаа юм аа. Энэ юу вэ гэхээр одоо яг өнөөдөр Монгол Улсад ФАТФ буюу санхүүгийн хориг арга хэмжээ авах олон улсын байгууллагын газар дээрх шалгалт яг өнөөдөр явагдаж байна. Өчигдөр, өнөөдөр. Тэгээд энэ байгууллагын өмнө бид нар хүлээсэн хэд хэдэн үүрэг байгаа. Энэ 10 дугаар сарын 18-наас 20-ны орчимд Парист хуралдах ФАТФ-ын хурлаар Монгол Улсыг хар саарал жагсаалтаас гаргах асуудлыг эцэслэж шийдэгдэнэ. Өнөөдөр энэ газар дээрх шалгалтын дүнг үндэслээд. Тэгээд бид нар цаашид ч гэсэн энэ мөнгө угаах, терроризмтой тэмцэх чиглэлээр олон улсын байгууллагуудын өмнө хүлээсэн үүргээ биелүүлэх үүрэгтэй хоцорч байгаа. Тухайлах юм бол стратегиа бид нар батлах ёстой. Дээр нь энэ ашгийн төлөө бус хуулийн этгээдийн хуулиа батлах үүрэг хүлээгээд үлдэж байгаа юм. Гэтэл энэ тогтоолын төсөлд ашгийн төлөө бус хуулийн этгээдийн хуулийг татахаар ингээд оруулчихсан байна л даа. Би сая өчигдөр бол би нөгөө Байнгын хорооны хуралдаанд сууж амжаагүй, бас нөгөө ажлын хэсгийн хуралтай байсан юм. Тэгэхээр би энэ тогтоолын төслийн 20 дээр байгаа ашгийн төлөө бус хуулийн этгээдийн тухай хуулийн төсөл болон хамт өргөн мэдүүлсэн хуулийн төслүүдийг энэ тогтоолын төслөөс хасуулах ийм нэгд саналтай байгаа. 
За 2 дугаарт ямар саналтай байгаа вэ гэвэл, Монгол Улсын гэр бүлийн тухай хуулийн шинэчилсэн найруулгын төслийг анх удаагаа Хөдөлмөр, нийгмийн хамгааллын яамнаас Их Хуралд өргөн барьж, тэгээд Нийгмийн бодлогын байнгын хороон дээр хэлэлцэхээр тухайн үед яригдаж байхад нь бид нар даргын зөвлөл дээр ярилцаад энэ бол Монгол Улсын Үндсэн хуульд заасан нийгмийн суурь харилцааг зохицуулж байгаа хууль учраас нэг бол Хууль зүйн байнгын хороогоор хэлэлцэх ёстой, эсхүл татах ёстой гэдэг тийм байр суурьтай байж байгаад одоо Хууль зүйн байнгын хороон дээр байгаа юм. Байнгын хорооны дарга аа. Тэгэхээр энэ бол Нийгмийн бодлогын байнгын хороон дээр хэлэлцэхгүйгээр явах ёстой. Та өмнөх 1997, далан хэдэн оны хуулиудынхаа хувийн хэргийг эргээд хараарай. Ялангуяа 1997 оны Хууль зүйн байнгын хороо бол энэ гэр бүлийн тухай хуулийг тухайн үед Хууль зүйн яам нь боловсруулаад Хууль зүйн байнгын хороогоор голлож хэлэлцүүлээд батлуулсан зүйл байгаа юм. Хувийн хэрэг нь өөрөө тийм байгаа юм. Тэгэхээр бид нар энэ гэр бүлийн тухай хуулийг нэлээн тийм, одоо Үндсэн хууль болон бусад хуультай уялдуулж нэлээн уншуур хийж байж энэ хуулийг батлах ёстой. Тийм учраас нэг бол Байнгын хороон дээрээ хэлэлцүүл, нэг бол эсхүл татаж авъя аа л гэсэн ийм хоёр саналтай байна. Тэгэхээр эхнийхээр Их Хурлын даргаа энэ тогтоолын төслийн 20 дээр байгаа ашгийн төлөө бус хуулийн этгээдийн тухай хуулийн төслийг энэ тогтоолын төслөөс хасуулах саналтай байна аа.
Г.Занданшатар:  Сандагийн Бямбацогт дар асуултад хариулна.

С.Бямбацогт:  Энэ Байнгын хороо, түрүүн хэлсэн. Энэ Улсын Их Хуралд өргөн мэдүүлсэн байгаа болон хэлэлцүүлгийн шатанд байгаа хуулийн төслүүд 90 хуулийн төсөл байгаа.  Хуулийн төслүүд дээр нэг бүрчлэн, одоо яг танай эрхлэх асуудлын хүрээнд Байнгын хороодын асуудлын хүрээнд, өргөн барьсан Засгийн газар тийм үү, ямар саналтай байна вэ, эргэж цааш нь хэлэлцүүлэх үү эсвэл татах уу гэдэг саналуудыг авсан. Төрийн байгуулалтын байнгын хороо, Монгол Ардын намын бүлгээс бас энэ ашгийн төлөө бус хуулийн этгээдийн тухай хуулийн төсөл болон хамт түрүүн мэдүүлсэн бусад хуулиудыг татан авъя аа гэдэг саналыг ирүүлсэн юм аа. Нэгэнтээ одоо юу гэдэг юм, эрхэлсэн Байнгын хороо нь одоо татъя аа, энийг бол одоо татаж авах шаардлагатай, буцаах шаардлагатай байгаа гэж үзсэн учраас одоо энэ саналаар л бид нар оруулж ирж байгаа юм. Тэгээд уул нь энэ асуудлыг өчигдөр бас Засгийн газраас асуусан. Холбогдох одоо хууль, Засгийн газрын өргөн мэдүүлсэн хуулиудаас аль аль хуулиудыг татаж авах вэ гэж асуухад энэ дээр Засгийн газар болбол татаж авъя гэсэн санал өгөөгүй байсан. Гэхдээ холбогдох Байнгын хороо нь татаж авах санал ирүүлсэн учраас үүнийх нь дагуу одоо хасахаар оруулж байгаа юм. Тэгээд уул нь Байнгын хороондоо хэлэлцсэн болбол одоо бас бололцоотой байсан. Одоо болбол чуулган бол хуралдаад үндсэндээ энэ тогтоолын төслийг батлах ёстой. Тэгэхээр одоо яг ямар дэгээр явах вэ? Энийг бас жоохон ойлгохгүй байна. Уул нь хоорондоо урьд нь ярилцаад бас ойлголцсон бол зүгээр байжээ гэдэгт бас 2019 оны 12 сарын 20-ны өдөр өргөн мэдүүлсэн хууль байна шүү дээ тийм үү? Тэрнээс өмнө одоо ФАТФ, одоо саарал жагсаалт ярьж байсан бол энэ өдөр бид өнгөрсөн хавар баталчих бололцоотой байсан. Одоо бас татаж авчхаад маргааш одоо ирэх долоо хоногт өргөн мэдүүлэх бас бололцоо байгаа шүү дээ. Эргэж нэг хараад үзэл баримтлалын хүрээнд одоо бусад асуудал нь болж байна уу, болохгүй байна уу? Одоо ФАТФ ажиллаж байгаатай холбоотойгоор нэмэх, хасах юу байна, тийм үү? Энэ бүгдээ өшөө сайжруулаад ирэх долоо хоногт яаралтайгаар, Засгийн газар маань өргөн мэдүүлээд хэлэлцээд явчих бололцоо байгаа. Татаж авна аа гэдэг чинь энэ 4 жил хэлэлцэхгүй гэсэн үг биш шүү дээ. Зүгээр одоо энэ удаадаа хасъя. Дахиад өргөн мэдүүлэх хүмүүст өргөн мэдүүлэх бололцоо нь нээлттэй байж байгаа. 
За хоёрдугаарт нь тэр гэр бүлийн хуулийн тухайд Хөдөлмөр, нийгмийн хамгааллын яам, Чинзориг сайд, сайд байхдаа гэр бүлийн тухай хуулийг боловсруулж Их Хуралд өргөн мэдүүлсэн юм байна лээ. Засгийн газраас. Тэгээд Нийгмийн бодлогын байнгын хороогоор асуудлыг хэлэлцээд явж байхад нь Хууль зүйн байнгын хороо хэлэлцэнэ ээ гээд татаад авчихсан. Одоо Хууль зүйн байнгын хорооны хэлэлцэх асуудал дотор байж байгаа. За энийг одоо болбол тийм үү, үндсэндээ гэр бүлийн харилцаа, хүүхэд залуучуудын харилцаа бүгд одоо гэр бүл, хүүхэд залуучуудын харилцаа, хүн амын одоо асуудал гэхэд энэ бүгдээрээ одоо манай гэр бүлийн хүчирхийлэлтэй холбоотой асуудал ч гэсэн Нийгмийн хамгаалал хөдөлмөрийн яаман дээр харьяалагдаж байгаа аа. Тэр үүднээсээ Нийгмийн бодлогын байнгын хороонд бас эрхлэх асуудал юм болов уу гэж би бодож байгаа. Миний хувьд одоо жишээ нь Хууль зүйн байнгын хороо биш, одоо гэр бүлийн тухай хуулийг болбол Нийгмийн бодлогын байнгын хороо хэлэлцээд асуудлыг хариуцаад явах ёстой гэж ойлгож байгаа. Хэрвээ ийм биш байна аа гэх юм болбол Засгийн газар татаж аваад хууль, гэр бүлийнх нь тухай хуулийг нь Хууль зүй, дотоод хэргийн яам, Нямбаатар сайд боловсруулаад, Засгийн газар өргөн бариад ингээд явах юм болбол одоо Хууль зүйн байнгын хороо хэлэлцэх бололцоотой. 
Яах аргагүй Хөдөлмөр, нийгмийн хамгааллын яамны боловсруулсан Нийгмийн бодлогын байнгын хороонд эхлээд ингээд явж байсан хуулийг бол би Хууль зүйн байнгын хороо хэлэлцэх нь зохимжгүй л гэж үзэж байгаа. 
Г.Занданшатар: Хишгээгийн Нямбаатар гишүүн тодруулна. 
Х.Нямбаатар: Бямбацогт гишүүн ээ, та нэг зүйлийг ойлгохгүй байна. Бид олон улсын байгууллагын өмнө хүлээсэн үүргээс ухралт хийж байгаа харагдаад байна шүү дээ. Одоо Оюун-Эрдэнэ сайд аа. Энэ дээр та бас нэмж хариулах ёстой шүү дээ. Ашгийн төлөө бус хуулийн этгээдийн хуулийг бид нар яг өнөөдөр энд шалгалт хийгдэж байгаа үед буцааж татаж авъя аа гэдгийг ярьж байгаа бол бид нар олон улсын байгууллагын өмнө хүлээсэн үүргээс ухралт хийж байна аа. Ийм учраас тогтоолын төслийн 20 дахь заалтаа хасчихъя аа л гэдэг нэг зүйл хэлж байгаа юм. 
2 гэвэл Бямбацогт дарга аа, та яг саяын агуулгаар гэр бүлийн хуулийг ойлгож байгаа бол асар буруу шүү. Энэ гэр бүлийн харилцаа гэдэг бол дандаа хууль зүйн факт үүсгэх тухай юм ярьж байгаа. Өв залгамжлал, үрчлэлт, гэр бүл цуцлалт. Энэ бол дандаа өөрөө хууль зүйн үр дагавар үүсгэдэг ийм харилцаанууд байхгүй юу. Тэрнээс биш гэр бүлийн халамж, хамгааллын тухай харилцааг гэр бүлийн хуулиар зохицуулдаг гэж ойлговол энэ ташаа ойлголт. Гэрлэлт гэдэг өөрөө хууль зүйн факт. Гэрлэлт, цуцлалт гэдэг өөрөө хууль зүйн факт. Гэр бүл, хүүхэд үрчлэлт гэдэг … /минут дуусав/

Г.Занданшатар:   За энэ гэр бүлийн харилцааны асуудал бол хууль зүйн асуудал. Иргэний харилцааны бүрэлдэхүүн хэсэг учраас иргэний хуулийн бүрэлдэхүүн хэсэг учраас Хууль зүйн байнгын хороонд бол нь өмнөх юугаар шилжүүлсэн юм. 2018 онд бүр өмнө нь өргөн барьчихсан байсан. Тэгэхдээ өргөн барихдаа болбол Хөдөлмөр, нийгмийн хамгааллын яам боловсруулж өргөн барьсан юм байна лээ. 
Бямбацогт дарга хариулах юм уу? За Бямбацогт дарга. 
С.Бямбацогт: Тэгэхээр хуулиа татаж аваад гэр бүлийн тухай хуулиа тийм үү? Нямбаатар сайд татаж аваад тэгээд өөрөө боловсруулаад танай яам боловсруулаад өргөн мэдүүлээд явчих л даа. Тэгэх юм бол Хууль зүйн байнгын хороогоор хэлэлцээд явъя аа, нэгэнтээ тийм үү, нийгмийн хамгааллын асуудал мөн гээд Нийгмийн хамгаалал, хөдөлмөрийн яам нь сайд нь боловсруулаад, яам нь боловсруулаад өргөн бариад Нийгмийн бодлогын байнгын хороо явж байсан юмыг би дундаас нь Хууль зүйн байнгын хороогоор явах нь зохимжгүй байгаад байна шүү дээ. За ингээд ойлголцчихъё.

2 дугаарт нь тэр 20 дахь асуудал үнэхээр чухал гэж үзэж байгаа бол уул нь бол Төрийн байгуулалтын байнгын хорооноос, Засгийн газраас тэгээд Монгол Ардын намын бүлгээс саналууд авсан, энэ дээр тэгээд л одоо Төрийн байгуулалтын байнгын хороо, Монгол Ардын намын бүлэг бас танай яамныхан болбол энийг хасъя гэсэн санал өгсөн байхгүй юу. Нямбаатар гишүүн ээ. Тийм. Тийм болохоор л бид нар одоо хасъя гэж оруулж ирсэн. Шаардлагатай, үнэхээр чухал гэж үзэж байгаа болбол хуралдаан даргалагчаас чиглэл өгвөл бид нар анхны хэлэлцүүлгээ дахиж хийе ээ. Дахиж хийгээд 20 дахь энэ ашгийн төлөө бус хуулийн этгээдийн тухай хуулийн төсөл болон одоо бусад хуулиудыг нь хасъя гэдэг томьёоллоор Байнгын хороо дахиж хуралдаад хасах саналаа оруулаад чуулган дээр цаашид тогтоолоо батлах … /минут дуусав/

Г.Занданшатар:  Дэгийн тухай хуулийн, 93.3-т зааснаар нэгдсэн хуралдаан шаардлагатай гэж үзвэл уг асуудлыг дахин хэлэлцүүлэхээр холбогдох Байнгын хороонд буцааж болно оо гэсэн ийм заалттай. Тэгээд гишүүд асуулт асууж үг хэлсний дараа энэ асуудлыг буцаах эсэхийг нь шийдье. Тэр хооронд сайн ярилцаадхаач. Яг энэ үүсээд байгаа 2 дугаар заалтыг хасах асуудлаар.

Баагаагийн Баттөмөр гишүүн асуулт асууж үг хэлнэ.
Б.Баттөмөр: За энэ буцаах жагсаалтын 23-т санхүүгийн хэрэглэгчийн эрхийг хангах, хамгаалах тухай хуулийн төсөл Улсын Их Хурлын гишүүн Дамба-Очир, С.Батболд нар 2019 оны 12 сарын 2-нд одоо өргөн барьсан. Энийг хасна, буцаана гээд явж байх юм. Энэ чинь одоо Байнгын хороо хэлэлцээд, чуулганаар хэлэлцээд, ажлын хэсэг байгуулаад, ажлын хэсгийн ахлагч нь надаар томилоод Бид чинь одоо бас нэлээн хэд хэдэн хуралдчихсан явж байгаа шүү дээ энэ чинь. Тэгээд энэ яагаад энийг ингээд энд оруулж ирж байгаа юм бол оо? 

Монгол Улсын санхүүгийн зах зээлийг 2025 он хүртэл хөгжүүлэх тэр төлөвлөгөөнд бол энэ санхүүгийн хэрэглэгчийн эрхийг хамгаалах тухай хуулийг одоо хийнэ ээ гээд ингээд заачихсан байж байгаа. Тэрнээс гадна одоо Монголбанкны одоо бидний 2018 онд баталсан Монголбанкны тухай хуульд нэмэлт, өөрчлөлтөөр энэ санхүүгийн хэрэглэгчийн эрх ашгийг хангуулах асуудлыг бол төв банк бас хариуцна аа гээд ингээд заачихсан байж байгаа гэх мэт. Одоо дэлхийн хэмжээнд аваад үзэхэд бол 120 гаруй оронд одоо энэ санхүүгийн хэрэглэгчийн эрх ашгийг ханган хамгаалах ийм хууль үйлчилдэг юм байна. За энэ дагуу одоо ингэж өргөн баригдсан шүү дээ. Тэгэхээр энэ явчихсан юмаа ингээд хасаад байх нь буцаагаад байх нь зөв юм уу? Хамгийн гол нь болбол юу вэ гэхээр хэрэглэгч санхүүгийн үйлчилгээ үзүүлэгчийн хоорондын тэгш байдлыг хангах ийм их чухал ач холбогдолтой хууль юм аа. Тийм учраас энэ жагсаалтаас энэ буцаана гэсэн жагсаалтаасаа хасаад энийг үлдээх нь зүйтэй гэсэн саналыг хэлж байгаа юм аа, энэ дээр одоо Бямбацогт гишүүн саналыг хэлээч.

Г.Занданшатар:  Бямбацогт дарга асуултад хариулна аа. 
С.Бямбацогт: За түрүүн би танилцуулгадаа бас хэлсэн. Энэ Улсын Их Хурал дээр хэлэлцүүлгийн шатанд байгаа 90 хуулийн төсөл байна аа. 90 хуулийн төслөөс нэгдүгээрт нь хууль санаачлагчийн саналыг авсан, Засгийн газар хууль санаачилсан бол засгийн газрын саналыг, Улсын Их Хурал одоо бүрэн эрхийнхээ хугацааг үргэлжлүүлж хэрэгжүүлж байгаа гишүүд байх юм бол тэдний саналыг, дээрээс нь холбогдох Байнгын хороодын тэр асуудлыг одоо эрхэлж байгаа холбогдох байнгын хороодын саналыг авч буцаах асуултыг гаргасан.
Дээрээс нь Улсын Их Хурал одоо бүрэн эрхийнх нь хугацаа нь дууссан хууль санаачилсан боловч одоо хууль санаачлагч нь байхгүй болчихсон хуулийг нөгөө цааш нь хэлэлцээд явахад чинь хууль санаачлагчгүй хуулийг хэлэлцэх бас бололцоо боломж байдаггүй аа. Тийм учраас хууль санаачлагчид нь одоо бүрэн эрхийн хугацаа дуусаж сонгогдож чадаагүй, одоо ийм тохиолдолд зайлшгүй буцаах шаардлага үүссэн учраас буцаасан. За энэ үндэслэлээр болбол санхүүгийн хэрэглэгчийн эрх, эрхийг хамгаалах тухай хуулийн төслийг Улсын Их Хурлын гишүүн Дамба-Очир гишүүн санаачилсан юм байна лээ. Тийм учраас одоо үүнийг буцаах саналыг гаргасан. Монгол Ардын намын бүлэг бас одоо энийг бас дэмжээд бас ингээд явж байгаа аа. Үнэхээр нэн шаардлагатай гэж үзэж байгаа болбол манай гишүүд энэ хуулийн төслийг цааш нь үргэлжлүүлж татаж буцаасных нь дараа үргэлжлүүлээд бас санаачлаад Их Хуралд өргөн мэдүүлээд хэлэлцээд явах бас бололцоо боломж байгаа. Өөрөөр хэлэх юм бол хууль санаачлагчид нь Их Хуралд сонгогдоогүй учраас энэ хуулийн төслийг болбол буцаая гэж Байнгын хороо шийдсэн. 
Г.Занданшатар: За эрхэм гишүүн Норовын Алтанхуяг асуулт асууж, үг хэлнэ. 
Н.Алтанхуяг: Би Байнгын хороон дээр санал хэлсэн юм аа. Энэ дээр ингэж цаг алдмааргүй юм байгаа юм л даа. Тэгээд би юу гэж хэлсэн юм гэхлээр энэ нэг зарчим тогтоогоод л энэ шинэ Улсын Их Хурал бүрэлдэнэ ээ гэдэг болбол өмнө нь Улсын Их Хуралд өргөн барьсан хуулийн төсөл, тогтоол, бусад шийдвэрүүд автоматаар бүгдээрээ буцах ёстой. Та нар чинь нөгөө жаран хэдүүлээ сонгогдсон учраас хуучин юм шигээ ойлгоод байгаа юм. Одоо миний хувьд бол цоо шинэ. Тэгэхээр энэ хуулийн төслүүдийг жишээ нь одоо сая хэлж байна шүү дээ, дундаас нь би яахаараа хэлэлцүүлэгт ордог юм? Их Хурлын шинэ гишүүд. Би та нар нөгөө зарчим ярьж байгаа юм. Тэгэхээр энэ дээр маргаад байхгүйгээр маргах юм бол одоо яг та нарын хэлсэн, өчигдөр Байнгын хороон дээр Энх-Амгалан гишүүн ус гэдэг бол хамгийн чухал. Энэ хуулийн төслийг буцаахгүй ээ. Одоо санхүүгийн асуудал чухал. За одоо тулгамдаад байгаа ФАТФ-ын асуудал, гэр бүлийн асуудал бүгд чухал байхгүй юу. Тэгэхээр Улсын Их Хурал чинь шинээр бүрдсэн, Засгийн газар байгаа. Тэгэхээр энийг бүгдийг нь буцаагаад л Засгийн газар дээр оруулаад зарчмын юм байна уу? Байхгүй юу. Буцлаа, цохилоо өргөн барилаа, ийм төвөггүй процесс шүү дээ. Энд ингэж цаг алдаж байх хэрэг байгаа юм уу даа л гэж би хэлээд байгаа юм. Дахиад би нэг юм зөвшөөрөхгүй байгаа юм. Би яахаараа гишүүнийхээ хувьд өмнөх Их Хурлын өргөн бариад баахан ярьчихсан төсөл дундуур би орж ярьдаг юм. Энэ миний Их Хурлын гишүүний эрхийг зөрчиж байгаа юм. Энийг та нар нэг тунгааж үзээд Энхболд дарга байх аа, Их Хурлын дарга байхдаа энэ эрүүгийн нөгөө эрүүгийн хуулийн төслийг чинь хамгийн сүүлд ёсчлоогүй байхад нь цохиод бүгдийг нь буцаагаад тэгээд нөгөө нэг хөөн хэлэлцэх хугацаа гээд бантан чинь үүссэн шүү дээ. Тэгэхээр зарчим бол зарчим. Хэрвээ ингээд буцаадаг юм бол бүгдийг нь буцаачих. Тэгээд одоо гишүүн нь алга болсон гэдгээр хуулийн төсөл хэлэлцэхгүй гэхээр бас жаахан ойлгохгүй байгаа. Ер нь онолын хувьд ийм шүү дээ. Улсын Их Хурлын гишүүний гараас юм уу Ерөнхийлөгчийн гараас Их Хуралд өргөн баригдсан юм бол одоо гишүүний бизнес биш, энэ Их Хурлын бизнес болох учиртай. Тэгэхээр та нарын яриад байгаа энэ Байнгын хороон дээр ирсэн зарчмуудыг бол би хувьдаа дэмжихгүй байгаа юм. Тэгээд цаг бараад яах вэ дээ, та нар нэг бүлэг дээрээ дахиад яриач. Чухалгүй асуудал байхгүй шүү. Одоо ингээд л бид нар бүгдийг нь буцаая, Засгийн газар уг нь ингэх ёстой юм. Засгийн газар дээрээ яриад үг, энэ энэ хуулийн төслүүд дээр жаахан асуудал үүсээд байгаа юм. Концепцын хувьд ингэчихсэн юм, эсвэл техникээр, энийг буцаагаад татчихъя гээд энэ дээр болбол бас буруу бичсэн байна. Бямбацогт дарга. Би ингэж бодоод байна, хоёрдугаарт нь бол 15 төслийг хууль санаачлагчид нь буцаах санал гаргалаа. Энэ нөгөө Засгийн газартай холбоотой. Уг нь Засгийн газар өөрөө татаж авах хэрэгтэй байхгүй юу. Тэгэхээр ийм харилцаанууд үүсээд байдаг учраас хамгийн хялбар арга бол ганц цохиод бүгдийг нь буцаагаад, тэгээд л ажлаа хийчихье л дээ. Хурдан хурдан буцаж өргөн бариад л, тэгээд л жижиг засвар хийвэл хийгээд л, тэгээд л явчих. 
Г.Занданшатар: Бямбацогт дарга асуултад хариулна аа.

С.Бямбацогт: Одоо ингээд яг нэг талаас Алтанхуяг гишүүний бас хэлж байгаа саналыг дэмжмээр ч юм шиг, нөгөө талаасаа бас нэг жоохон тайлбар хэлмээр болчхоод байгаа юм л даа. Тэгэхээр төрийн бодлогын бас нэг залгамж чанар гэдэг юм бас байх ёстой? Тийм ээ. Нэгэнтээ Улсын Их Хуралд одоо ингээд өргөн мэдүүлсэн хуулиудыг бас цааш нь үргэлжлүүлээд хэлэлцээд явах нэгэнт төрийн гаргасан өмнөх Улсын Их Хурлын, өмнөх Засгийн газрын гаргасан бодлогыг бид нар зөв болбол цааш нь залгамжлаад цааш нь авч явах ёстой. Хэрвээ буруу байх юм бол, алдаатай бол бид нар засаж залруулах ёстой. Энэ үүднээсээ болбол одоо юу гэдэг юм. Өргөн мэдүүлсэн, хуулиудаас зайлшгүй шаардлагатай тавьж үзэх юм бол бид нар цааш нь хэлэлцээд л явъя гэж байгаа юм. Тэгээд зайлшгүй шаардлагагүй болчихлоо гэдэг дээр эргүүлээд нэгдүгээрт нь хууль санаачлагч байхгүй болчихлоо гэдэг чинь хууль санаачлагч чинь тэр хуулийг гарч Байнгын хороон дээр танилцуулаад гишүүдийн асуусан асуултад хариулаад, саналаа хэлдэг. Чуулган дээр гарч ирээд тийм үү. Хууль санаачлагч нь илтгэлээ тавиад, Их Хурлын гишүүд нь асуултаа хариулаад явдаг. Гэтэл нөгөө эзэн бие нь байхгүй болчихоор тэр хуулийг чинь хэлэлцэх боломжгүй болчхоод байгаа юм. Тийм учраас Их Хуралд сонгогдоогүй гишүүдийн хуулиудыг одоо татахаас өөр аргагүй болж байгаа юм. 
2 дугаарт нь Засгийн газар маань шинэ мөрийн хөтөлбөр дэвшүүлчихсэн Монгол Улсын хөгжилд 5 жилийн үндсэн чиглэлтэй болчихсон ийм тохиолдолд бид нар тийм үү. Засгийн газрын өмнөх бодлого маань бас үргэлжлүүлж сайжруулах, өөрчлөх ийм шаардлага гарсан байж болзошгүй учраас Засгийн газраас өргөн мэдүүлсэн хуулиудын саналуудыг нь аваад, байж байгааг цааш нь хэлэлцээд явахад манай бодлогод нийцэж байгаа юм бол цааш нь явуулъя. Шаардлагагүй гэж үзсэнээ Засгийн газраар татуулж байгаа юм. Дээрээс нь одоо зайлшгүй шаардлагатай тийм үү. Эргээд одоо юу гэдэг юм. Өмнө нь Их Хурлын гишүүд өргөн мэдүүлсэн байсан ч гэсэн гэхдээ нөгөө зайлшгүй одоо төсөв санхүүтэй холбоотой татвартай холбоотой янз янзын суурь хуулиудтай холбоотой асуудал дээр Засгийн газрын байр суурийг бас эргэж сонсъё оо. Энэ дээр Засгийн газар маань урд нь дэмжсэн байж болно, тийм үү. Одоо тэгвэл дэмжихгүй байж болно. Урд нь дэмжээгүй байж болно. Одоо энэ хуулийг дэмжсэн байж болно, бас тийм байр суурь өөрчлөгдөж болно. Тийм учраас Засгийн газрын бас саналыг эргэж хууль болгон дээр авдаг учраас ийм хуультай учраас зайлшгүй л шаардлагатай тохиолдолд бас Засгийн газрын саналыг явах нь зүйтэй гэдэг томьёоллоор бас зарим хуулиудыг бас эргэж харъя аа гэдэг 
Г.Занданшатар: Одоо Ширнэнбаньдын Адьшаа гишүүн асуулт асууж, үг хэлнэ ээ. 
Ш.Адьшаа: За эрхэм гишүүдийнхээ өнөөдрийн амгаланг айлтгая аа. За нэг горимын санал хэлж байна. Энэ хуулиудыг буцааж байгаа тухай мэдээллийг дэмжиж байгаа л даа. Гэхдээ өмнөх Засгийн газрын гишүүд Их Хурлын гишүүдийн өргөн барьсан хуулиудыг буцааж байгаа гэж Бямбацогт дарга ярьж байна. Тэгэхлээр энэ дотор тэр шүүхийн тухай хууль гэж Нямдорж сайдын үед өргөн барьсан. Энэ хуулийг бас эргэж харах шаардлагатай байгаа. Энд Монгол Улсын Ерөнхийлөгчийн өргөн барьсан хууль, Нямдорж сайдын өргөн барьсан гээд энэ хоёр хууль байгаа. Гэтэл Нямдорж сайд өнөөдөр байхгүй байна аа. Нямдорж сайд. Нямдорж сайдын бодлогоор Нямдорж сайдын үзэл баримтлалаар энэ шүүхийн тухай хуулийг боловсруулсан. Гэтэл өнөөдөр шинэ Засгийн газар гарч ирсэн. Шинэ сайд томилогдсон байна. Энэ шударга шүүхийг байгуулах тухай, шударга шүүхийг цаашид ажиллуулах тухай 150 орчим зарчмын зөрүүтэй санал байгаа юм байна лээ шүү дээ. Тэр тэмдэглэлээс харахад. Энэ одоо хуулиа бас эргэж харж үзээч ээ Бямбацогт дарга аа. Одоо энэ шаардлагатай, шаардлагагүй, хүн нь байхгүй байсан гээд ингээд 2 юм яриад байна аа. Энэ байдалд та нар бас эргэж харж үзэж, өнөөдөр Үндсэн хуулийн дараа орох тэр нутаг, засаг захиргааны тухай хууль, шүүхийн тухай хууль байгаа шүү. Энийг одоо өмнөх Засгийн газрын үед, өмнөх сайдын үед тэрний үзэл баримтлалаар тэрний бодлогоор өргөн барьсан энэ хуулиа өнөөдөр яагаад татаж авах болдоггүй юм бэ? Татаж аваад энийгээ дахиж хэлэлцээд шинэ Их Хурлын гишүүд, шинэ Засгийн газар нь энд анхааралтай хандаарай. Шүүхийн асуудал, шударга шүүхийн тухай асуудалд шударга ёсны тухай асуудал өнөөдөр Монголын нийгмийн хамгийн тулгамдсан асуудлын нэг байгаа шүү. Ийм учраас одоо та бүгдийн цөөнхийн гишүүн гэхгүйгээр миний хэлсэн саналыг анхааралтай бас энэ шинэ Засгийн газрынхаа бодлоготой уялдуулж энийгээ нэг эргэн хараач ээ гэсэн ийм хүсэлт тавьж байна аа. 
Г.Занданшатар: Бямбацогт дарга асуултад хариулна.

С.Бямбацогт:  Түрүүн би бас хэлсэн. Хууль зүйн байнгын хороо Бямбацогт өөрийнхөө дураар л, үзэмжээр л зарим хуулиудыг нь буцаагаад л зарим хуулийг нь аваад үлдчихсэн юм бол байхгүй ээ. Энд нэг зарчим барьсан. Угаасаа хуульдаа бас тийм зарчим барих хуультай. Энэ дагуу л хандсан юм. Тэгэхээр Монгол Улсын Үндсэн хуульд хууль санаачлах эрхтэй, 78 субъект байгаа. 78 субъект. Монгол Улсын Их Хурлын 76 гишүүн, Ерөнхийлөгч, Засгийн газар. Энэ 78 субъектээс үндсэндээ 76 гишүүд шүүхийн тухай хуулийг, хэрвээ Нямдорж гэж гишүүн хувь хүнийхээ хувьд өргөн барьсан байж байгаад сая одоо гишүүн сонгогдоогүй болбол үүнийг буцаах эрх зүйн үндэслэл ингэж үзэж байгаа юм. Тэгэхээр шүүхийн тухай хуулийг Монгол Улсын Засгийн газар өргөн мэдүүлсэн. Улсын Их Хуралд. Тэгээд Засгийн газар маань энэ шүүхийн тухай хуулийг татаж авах уу, одоо тийм үү. Цаашаа үргэлжлүүлж хэлэлцэх үү гэж Засгийн газраас санал авахад цааш нь үргэлжлүүлж хэлэлцэнэ ээ гэсэн саналыг Засгийн газар маань өгсөн. Тийм болохоор бид нар шүүхийн тухай хуулийг буцаах асуудлыг хөндөөгүй. Шүүхийн тухай хуулийг цааш нь үргэлжлүүлж хэлэлцэхээр явж байна. Хэрвээ тэр түрүүн хэлсэн шүү дээ. Нөгөө Дамба-Очир гишүүн байхгүй учраас энэ хуулийг нь татаж буцааж байгаа юм аа гэж. Түүнтэй адилхан Нямдорж гишүүн маань хувь хүнийхээ хувь гишүүнийхээ хувьд тийм үү, 76 субъект одоо хууль санаачлах эрхтэй субъектийнхээ хувьд хувь гишүүнийхээ хувьд санаачилсан болбол буцаах үндэслэлтэй байсан. Засгийн газар шүүхийн тухай хуулийг санаачилсан учраас буцаах үндэслэл болж чадахгүй байгаа. Хууль санаачлагч нь Засгийн газар учраас Засгийн газрын саналыг авсан юм аа гэдгийг танд бас хэлье ээ. 
Дээрээс нь бас нэмээд хэлэхэд тэр шүүхийн тухай хууль дээр бас Ерөнхийлөгчийн хуулиуд явж байгаа. Тэгээд энэ одоо бас хэлэлцэх эсэх нь Байнгын хороон дээр шийдэгдсэн. Чуулганаар хэлэлцэх эсэх нь одоо шийдэгдээгүй хууль явж байгаа.  Үүнийг одоо бас нэг мөр Хууль зүйн байнгын хороо болбол чуулганаар хэлэлцүүлээд бас нэг мөр нэг тийш нь болгоё оо. Хэлэлцүүлнэ гээд, эсвэл хамтад нь Засгийн газрын тухай хууль, Засгийн газар өргөн мэдүүлсэн шүүхийн тухай хууль, Ерөнхийлөгч шүүхийн хуулийг хамтад нь, эсвэл ингээд хамт хэлэлцээд явчихъя, эсвэл одоо буцааж байгаад эргээд одоо ямархуу байдлаар хандах вэ гэдэг дээр л гарц гаргалгаа гаргая гэдэг дээр болбол санал ойлголцоод бас ярьж байгаа гэдгээ бас хэлье ээ, Танд.

Г.Занданшатар:  Адьшаа гишүүн 1 минут тодруулна. 
Ш.Адьшаа: Бямбацогт гишүүн нэг зальдсан юм яриад байна л даа. Нэг болохоор ингээд тэр, Нямдорж сайд чинь тухайн үед Засгийн газрын Хууль зүй, дотоод хэргийн сайд байсан шүү дээ. Тэгээд тэр хүний толгой биш гэж тэрүүгээр ч оруулаад тэр Засгийн газрын гишүүд чинь Их Хурлын гишүүд өргөн мэдүүлсэн юмыг буцаана аа гэж нэг юм ярьчхаад. Тэгтэл тэр үед өнөөдөр хүн нь байхгүй байна аа гэдэг ийм юм ярихаа болимоор байна аа. Тийм учраас энэ хамгийн чухал хууль шүү. Энэ 150 орчим тийм горимын саналын зөрөөтэй санал зөрүүтэй. Ийм асуудлыг түрүүчийн одоо парламентын үед түрүүчийн Хууль зүйн сайдын өргөн барьсан. Хэдийгээр Засгийн газрын гишүүн нь одоо байхгүй байгаа ч гэсэн үүнийг эргэж харж үзэхийг хүсэж байгаа юм аа. Яагаад гэвэл өнөөдөр энэ шударга шүүх тогтоох асуудал, шударга ёсыг тогтоох асуудал. Шүүхийн энэ хуулийн … /минут дуусав/

Г.Занданшатар:  Одоо эрхэм гишүүн Жадамбын Бат-эрдэнэ асуулт асууж, үг хэлнэ ээ. 
Ж.Бат-Эрдэнэ: За энэ хууль логикийн хувьд ер нь зөрчилдсөн ийм зүйл яриад байх шиг байх юм. Төрийн залгамж халаа гэж байгаа. Энэ тухайн гишүүн нь тухайн үед өргөн барьсан хууль. Одоо өнөөдөр Улсын Их Хурлын өмч болсон. Энэ үе аль хэдийн төрийн бодлого болчихсон, хэлэлцээд, заримыг нь эхлээд явах гэж байгаа, ажлын хэсгүүд нь гарчихсан. Тийм болохоор та сая хэллээ шүү дээ. Төрийн залгамж халаа гэдэг байдаг болбол нэгэнт Улсын Их Хурлын өмч болсон, Улсын Их Хурлын бодлого болчихсон хуулиудаа бас буцаах нь болбол зүй бус байна аа гэж хэлэх гээд байгаа юм аа. 
1 дүгээрт, далай ашиглах тухай хууль, ажлын хэсэг нь гарчихсан явж байгаа. Миний бие ахлаад явж байгаа далай ашиглах тухай хууль. Энэ Засгийн газрын хэмжээнд болбол дэмжлэг үзүүлээд явж байгаа нэгдүгээрт.

2 дугаарт, Засгийн газрын төлөөлөл буюу яамдын оролцож ирсэн ажлын хэсгийн хүрээнд болбол энэ ажлыг хийгдээд явж байгаа гэдгийг танд хэлье ээ. Энийг одоо буцаамаар байна. 
Хоёрдугаарт хэд хэдэн хуулиуд байх шиг байна. С.Эрдэнэ гишүүний өргөн барьж байсан зээлийн хүүгийн дээд хязгаарыг тогтоох болон мөнгө угаалтын хүүлэлтэй тэмцэх тухай хууль гэж байж байгаа. За энэ Ардчилсан намаас нэр дэвшүүлсэн байна уу? Хаанаасаа нэр дэвшсэн байна аа, хамаагүй. Энийг бид нар буцаагаад нэг эргээд авчихмаар байх юм. Монгол Ардын намын мөрийн хөтөлбөр дотор зээлийн хүүг бид нар бууруулна аа гэсэн том бодлого бид нар барьж өгч байгаа шүү дээ. Саяхан бид нар мөрийн хөтөлбөр хэлэлцүүлэх явцад энэ зээлийн хүүг бууруулахтай холбоотой маш олон саналуудыг гишүүдээс орж ирж байсан. Гишүүд гэхээсээ илүү бүр ард иргэдээс орж ирсэн санал байж байгаа шүү дээ. Тэгэхээр энэтэй холбоотой энэ хуулийг улам боловсронгуй болгоод цаашаа явуулах шаардлагатай байгаа юм аа. Энэ Монгол Улсын эдийн засгийг хөгжүүлье, Монгол Улсын эдийн засгийг улам түлхэц бий болгоход мөнгөний нийлүүлэлт, мөнгөний бодлогын асуудал болбол маш зайлшгүй шаардлагатай. Тэр тусмаа зээлийн хүүг бууруулах бодлого болбол бид нарт нэн тэргүүнд байгаа учир энийг болбол татаач ээ гэсэн ийм санал байж байгаа юм аа. За энэ дээр Ардчилсан намынхан бас нэг татаад авдаггүй юм байх даа л гэж би бас санал хэлэх гээд байна. 
2 дугаарт, нөхөн үржихүйг дэмжих зохицуулалтын тухай хууль. Энэ өргөн барьсан 2 гишүүн нь байж байна. Раднаасэд гишүүн, Саранчимэг гишүүн хоёр гишүүн байж байна, нэгдүгээрт. Хоёрдугаарт нөхөн үржихүй удмын сангийн тухай асуудлыг бид нар өнөөдрөөс эхэлж ярихгүй болбол энэ асуудал маань нэлээн хүндэрчихсэн байгаа шүү. Бид одоо 3 сая гаруй ард иргэдтэй. Тун удахгүй бид нар 5 болоод явчихна, тун удахгүй бид нар нэг мэдэхэд 10 сая болж байна. Одоогоос нөхөн үржихүйн талынхаа энэ асуудлуудыг бид нар өндөрт тавьж, энд эрдэмтэд судлаачдаа оруулж ирсэн ийм том бодлогын одоо хуулиа хэрэгжүүлээд явахгүй бол бид нар болохгүй байгаа шүү, тэгэхээр би энийг болбол бас тогтоомооргүй байж байгаа юм. За нөгөөтэйгөөр өрсөлдөөний тухай хууль, мөн эдийн засгийг энэ тогтворжуулах, эдийн засгийг зөв зүйтэй явуулах, ажлын байр бий болгох, ажилгүйдлийг бууруулахад болбол энэ монополын эсрэг энэ хууль болбол маш чухал хууль. Одоо өнөөдөр бид нар нэг компани гэхэд зөвхөн төмс тариалалтын 30 хувийг бид нар нийлүүлж байгаа гээд л, ингээд л бахархаад л байж байж бас болохгүй шүү дээ, цаана чинь төмсөө тариалаад аж ахуйгаа эрхлээд явах маш олон иргэд байж байж талх гээд тэгэхэд чинь энэ чинь хүнд үйлдвэрлэл биш шүү дээ. Талхны үйлдвэрлэл, хөнгөн үйлдвэрлэл. Маш олон ард иргэд, жижиг үйлдвэр, жижиг дунд үйлдвэрлэл талхаа үйлдвэрлээд, одоо хороолол хотхонуудаа тэжээгээд явах ийм боломж болсон. Ажлын байр бий болгож болох бололцоо, боломж бололцоо жишээ нь байна. Яг ийм жишээгээр бид нар энэ монополчлолтой холбоотой өрсөлдөөний тухай хуулийг ингээд буцаагаад явуулаад байж болохгүй. Энийгээ аваад буцаж эргүүлж аваад дахиад сайжруулаад явах зайлшгүй шаардлага байна аа гэж би хараад байгаа юм аа. Тэгэхээр ер нь болбол сая түрүүн бас Хурлын даргаас хэллээ. Энэ хуулийг дахиж нэг хэлэлцүүлэгт нь оруулаад буцаж эргээд хараач ээ гэж өчигдөр бид нар Бүлэг дээр ярьсан, буцаж эргэж харна гэсэн ойлголттой байсан. Одоо ингээд шууд ороод ирлээ. Тийм болохоор буцаая гэсэн саналтай байна. Баярлалаа. 
Г.Занданшатар: За Бямбацогт дарга.

С.Бямбацогт: Сая хэд хэдэн хууль ярьчихлаа. За нэгдүгээрт нь 19 дээр байгаа тэр далай ашиглах тухай хуулийн төсөл. Энэ Засгийн газар 2019 оны 10 сарын 17-нд өргөн мэдүүлсэн. Тэгээд ажлын хэсэг гараад ажиллаж байгаа. Үнэн тийм. Гэтэл Засгийн газар маань сая бас ингээд санал асуухад тийм үү. Энэ одоо Их Хурал дээр өргөн мэдүүлсэн, хэлэлцүүлгийн шатанд байгаа хэлэлцүүлгийн шатанд гэдэг маань анхны хэлэлцүүлэг, хэлэлцэх эсэх нь шийдэгдсэн гээд явж байгаа гэсэн үг шүү дээ. Эцсийн хэлэлцүүлэг хийж арай батлагдаагүй гэсэн үг. Энэ шатанд явж байгаа хуулиудаас татах хуулиуд байна уу? Санаачилсан хуулиудаас асуухад далай ашиглах тухай хуулийн төслийг бид татъя аа гэдэг санал өгсөн. Тэгэхээр Улсын Их Хурлын тухай хуульд бол тийм үү, хууль санаачлагч хэдийд ч санаачилсан хуулийн төслөө хэлэлцүүлэг ямар ч шатанд байсан ч одоо татаж авах эрхтэй гээд заачихсан. За энэ хүрээндээ үндсэндээ болбол Засгийн газар маань хууль санаачлагч, тэгээд хуулиа татаж авъя гэж байгаа учраас энэнийх нь дагуу татаж байгаа юм. Хэрвээ хэлэлцээд явж байх юм болбол бас явцад нь татаж авах хэрэгтэй байж байгаа. Тийм учраас ийм байна, шинэ бас бодлого бас анхаарах юм байсан юм байлгүй дээ гэж ойлгож байна. 
За тэр зээлийн хүүгийн дээд хязгаарыг 10 дээр бичигдсэн энэ асуудал бол үндсэндээ бас манай Монгол Ардын намын мөрийн хөтөлбөрт орсон. Сая бид нар бас Засгийн газар үйл ажиллагааны хөтөлбөрт суулгасан. Улсын Их Хурлаас хамгийн эхний ээлжид анхаараад, бас бодлогоо гаргаад батлаад ингээд явж байгаа асуудал. Өөрөөр хэлэх юм бол энэ асуудал үндсэндээ шийдэгдсэн. Бодлого нь Улсын Их Хурал гаргасан, одоо Монголбанк, Засгийн газар энэ одоо бодлогыг хэрэгжүүлж, зээлийн хүүг бууруулах энэ үйл ажиллагаа бол аль хэдийн эхэлчихсэн явж байгаа шүү дээ. Тийм болохоор энэ хэлэлцэх шаардлагагүй гэж Эдийн засгийн байнгын хороо бас үзсэн юм байна лээ. Тийм учраас Эдийн засгийн байнгын хорооноос энэ санал орж ирсэн юм шүү гэдгийг бас хэлье ээ.
За нөхөн үржихүйг дэмжихүйг зохицуулах тухай хуулийн төсөл дээр болбол нөгөө хууль санаачилсан гишүүд нь бас нөгөө Их Хуралд дахиж сонгогдоогүй учраас энэ үндэслэлээр одоо бас буцаасан гэдгийг хэлье. 
Өрсөлдөөний тухай хууль. Энэ дээр манай Ганбаатар гишүүн Эдийн засгийн байнгын хороо хариулчихвал зүгээр байгаа юм. Саяын одоо зээлийн хүү, эд нар дээр. Эдийн засгийн байнгын хорооноос үндсэндээ оруулж ирсэн саналуудаар бид нар хэлэлцэх хууль тогтоомжийн төслөөс хасъя гэсэн ийм одоо төслийг оруулж ирж байгаа. За баярлалаа.
Г.Занданшатар: Эдийн засгийн байнгын хорооны дарга Ганбаатар гишүүн нэг минут тодруулчихъя.
Ж.Ганбаатар: За баярлалаа. Маш богинохон хариулъя аа. Тэр зээлийн хүүгийн дээд хязгаарыг гэдэг дээр 18 хувь. Банкны зээл 18, банк бус санхүүгийн байгууллагуудын зээл 25, 24 хувь гэсэн заалттай байсан. Тэр хуулийн бол ерөнхийдөө тэр шаардлагууд нь ихэнх нь амьдрал дээр биелчихсэн байгаа. Бид нар чинь бүр жилийн 12 хувь болгох гээд өнөөдөр бол одоо Монголбанкны тайлбарлаж байгаагаар бол 15,7 хувьтай амьдрал дээр байгаа. Тэгэхлээр одоо тэр хууль бол одоо шинэчилж оруулж ирэхээс өөр одоо юугүй болсон гэж Эдийн засгийн байнгын хороо бол үзсэн. Тийм учраас шинэчлээд сайжруулаад ороод ирэхэд асуудлыг дахиж ярьж болно оо. Би бол одоо хязгаар тавих нь зөв өө гэж үздэг хүн. 
Өрсөлдөөний хууль гэж болбол манай Эдийн засгийн байнгын хороон дээр бол байхгүй. Зөвшөөрлийн хуулийн асуудал дээр бол Засгийн газар … /минут дуусав/

Г.Занданшатар: Гишүүд асуулт асууж, хариулт авч үг хэлж дууслаа.

Нямбаатар гишүүн, Бат-Эрдэнэ гишүүн, Адьшаа, Алтанхуяг гээд олон гишүүд дахин хэлэлцүүлэгт буцаах саналууд гаргасан. За ер нь яг хууль зүйн процедурын хувьд Улсын Их Хурлын Тамгын газар ч гэсэн анхаарч хууль санаачлагчийн санал, Засгийн газар хэрвээ буцаах бол Засгийн газрын хуралдаанаараа хэлэлцээд хуулиа татаж авах санал ирүүлэх ёстой. 
Хууль зүйн сайд өөр байр суурьтай байгаа учраас зарим хуулиудыг буцаахгүй үлдээх, буцаах ийм саналуудтай байгаа учраас энийг дахин хэлэлцүүлэгт буцаахаар дэгийн тухай хуулийн 93.3-т заасны дагуу санал хураалт явуулж явуулна. Тэгээд олонх дэмжих юм бол дахин хэлэлцүүлэгт тэгээд дахин нягталж үзэж бичгээр Засгийн газраас хууль татах саналыг нь авна аа. Хууль зүйн байнгын хороо. Тэгэхгүй бол наадах чинь зүгээр ингээд саналаар яриад хэлэлцэж болохгүй. Дэгийн зөрчил гарах юм байна. 
Горимын санал одоо хэлэх бололцоогүй л дээ. За ингээд санал хураалт явуулчих аа. 
Буцаах болбол хэлэлцэж байж буцаах ёстой л доо. Тэгэхдээ хууль болгоноор хэлэлцэж байж буцаана л даа. За ингээд санал хураалт явуулъя аа. Үгүй ээ, миний гаргасан санал биш. Нямбаатар гишүүн, Бат-Эрдэнэ гишүүн, гишүүд буцааж дахиж хэлэлцүүлье гэсэн.  За санал хураалт явуулна, гишүүд.
Дэгийн тухай хуулийн 93.3-т зааснаар нэгдсэн хуралдаан, хэрэв шаардлагатай гэж үзвэл дахин хэлэлцүүлэгт оруулахаар Байнгын хороонд буцааж болно оо гэсэн. За ингээд гишүүд нэгдсэн хуралдаан дээр буцааж анхны хэлэлцүүлгийг дахин хийе гэсэн санал гаргасан учраас анхны хэлэлцүүлэгт Байнгын хороо дахин хийхээр Байнгын хороонд буцааж болно оо гэсэн.
Ингээд гишүүд анхаараарай. Санал хураалт явуулна.

Санал хураалт явуулна, Тогтохсүрэн дарга аа. Гишүүд орж ирээрэй. Санал хураалт.

 Хууль зүйн байнгын хороонд дахин хэлэлцүүлэг хийхээр буцаах саналын томьёоллоор санал хураалт явуулъя. 
Санал хураалтад 49 гишүүн оролцож, 26 гишүүн дэмжиж 53,1 хувийн саналаар горимын санал дэмжигдлээ. 
Хууль зүйн байнгын хороо анхны хэлэлцүүлгийг дахиж хийгээд оруулж ирнэ ээ. Гишүүдийн гаргасан саналын дагуу.

Дараагийн асуудалд орно оо. 
“Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төслийг хэлэлцэх эсэх асуудлыг хэлэлцэнэ ээ.
 Төслийн талаарх танилцуулгыг Монголбанкны Ерөнхийлөгч Лхагвасүрэн танилцуулна аа. Лхагвасүрэн Ерөнхийлөгчийг индэрт урьж байна аа. 
Б.Лхагвасүрэн: Улсын Их Хурлын дарга, Улсын Их Хурлын эрхэм гишүүд ээ, “Төрөөс мөнгөний бодлогын талаар 2021 онд баримтлах үндсэн чиглэлийн төслийн танилцуулгыг Ковид-19 цар тахлын нөлөө болон энэхүү сорилтыг даван туулахад төв банкнаас явуулж байгаа бодлогын арга хэмжээний талаарх танилцуулгаас эхэлье ээ гэж бодож байна.
Дэлхий нийтээр цар тахлын нөлөөнд автаж, дэлхийн эдийн засаг 2020 онд таван хувь орчмоор агших хүлээлттэй байна. Энэ нь их хямралаас хойших хамгийн огцом уналт болж, улс орон бүрд алагчлалгүйгээр сорилт тулгаж байгаа билээ. Хэдийгээр тодорхой бус байдал өндөр хэвээр байгаа ч сүүлийн саруудад гутранги байдал аажмаар буурч байна аа. Нөхцөл байдалтай уялдуулан улс орон бүр цар тахлын өмнө тул хуримталсан нөөц бий болгосон тогтвортой байдал, бодлогын орон зайнаас хамаарсан хариу арга хэмжээнүүдийг авч хэрэгжүүлж байгаа болно оо. Ковид-19 цар тахлын нөлөөгөөр Монгол Улсын эдийн засаг эхний хагас жилд 9,7 хувь агшиж экспортын орлого буурч, төлбөрийн тэнцлийн алдагдал нэмэгдсэн нь валютын нөөц дээр дарамт учрууллаа. Түүнчлэн зээлийн эргэн төлөлтөд доголдол үүсэж, зээлийн чанар муудах эрсдэл байгаа нь банк, санхүүгийн байгууллагын зээлийн нөхцөл нөхцөлийг чангаруулж байгаа билээ. Ийм үед санхүүгийн тогтвортой байдлыг хадгалах, зээлдэгчийн санхүүгийн хүндрэлийг зөөлрүүлэхэд чиглэсэн бодлогын арга хэмжээнүүдийг төв банкнаас авч хэрэгжүүлж байна аа.
Бодлогын арга хэмжээ маань 3 багц хэсгээс бүрдэж байгаа. 
1-д, бодлогын хүү болон төгрөгийн заавал болох нөөцийн хувь хэмжээг бууруулах, төв банкны санхүүжилтийн хэрэгслийн нөхцөлийг зөөлрүүлэх, барьцаа хөрөнгийн жагсаалтыг нэмэгдүүлэх хугацааг уртасгах зэрэг арга хэмжээ авлаа. Энэ нь банкны системийн хөрвөх чадварыг хадгалах, банкнуудын зээл гаргах боломжтой эх үүсвэрийг нэмэгдүүлэх зорилготой байсан. Бодлогын хүүг гурван нэгж хувиар бууруулахын зэрэгцээ төгрөгийн заавал олгох нөөцийг бууруулснаас 320 орчим тэрбум төгрөгийн нөөцийг чөлөөллөө. Банкны төлбөр түргэн гүйцэтгэх чадварыг хангах зорилгоор богино хугацаатай риобио санхүүжилтээр 2,4 их наяд төгрөг, гадаад валютын своп хэлцлээр 1,7 их наяд төгрөгийн нөөцийг банк хоорондын зах зээлд нийлүүлээд байна аа.
2 дугаар багц арга хэмжээ. Банк, банкны системийн тогтвортой байдлыг хадгалах зорилгоор банкны хяналт шалгалтын журам, зохистой харьцааны шалгуур үзүүлэлтэд түр өөрчлөлт оруулж, зээл, бүтцийн өөрчлөлт хийх активын ангилалд ангиллын журам, тохиргоо бас хийлээ. Энэхүү зохицуулалтын хүрээнд 3,8 их наяд төгрөгийн бизнесийн зээлд ангилах, ангилал өөрчлөлтгүйгээр бүтцийн өөрчлөлт хийгдээд байна аа. 
3 дахь багц арга хэмжээ. Өрхийн гар дээр үлдээх орлогыг нэмэгдүүлэн хэрэглээг тэтгэж, санхүүгийн хүндрэлийг хөнгөвчлөх, төлбөр тооцоог хялбарчлах зорилгоор хэрэглээний болон ипотекийн зээлийн эргэн төлөлтийг хойшлуулах арга хэмжээг авч хэрэгжүүллээ. Энэ хүрээнд 728 тэрбум төгрөгийн 82860 гаруй зээлдэгчийн хэрэглээний зээл, 2 их наяд төгрөгийн 38270 зээл, зээлдэгчийн ипотекийн зээлд ангилал өөрчлөлгүйгээр бүтцийн өөрчлөлт хийсэн. Монгол банкны зүгээс авсан эдгээр арга хэмжээ нь цар тахлын улмаас эдийн засагт үүссэн уналтаас иргэд, аж ахуйн нэгж, банкны системийг хамгаалах, үүссэн шокийг зөөлрүүлэх, санхүүгийн системийн тогтвортой байдлыг хангах замаар сэргэлтийн боломжийг хадгалахад чиглэсэн ийм арга хэмжээ боллоо гэж төв банкны зүгээс харж байна аа. 
Улсын Их Хурлын дарга, эрхэм гишүүд ээ, Төрөөс мөнгөний бодлогын талаар 2021 онд баримтлах үндсэн чиглэлийг боловсруулахдаа эдийн засгийг хямралаас гаргаж, дунд хугацааны тогтвортой байдлыг хангах зарчмыг баримталлаа. Инфляцыг нэмэх, хасах хоёр нэгжийн хувийн интервалтай зургаан хувийн орчимд тогтворжуулах зорилтод шилжиж буй нь энэ удаагийн мөнгөний бодлогын онцлог гэж Монголбанк үзэж байна аа. Инфляцын, хэлбэлзлийг бууруулж, эдийн засаг, санхүүгийн зах зээлийн нөхцөлтэй уялдсан бага түвшинд тууштай бууруулах бодлогыг хэрэгжүүлэх нь эдийн засаг, санхүүгийн тогтвортой байдлыг хангах үндэс болох юм аа. Энэхүү бодлогын дунд хугацааны үр дүн нь төгрөгийн гадаад валюттай харьцах ханшийн хэлбэлзэл, санхүүгийн зах зээл, хүүгийн буурах байдлаар илэрч гарна аа гэж Монголбанкны зүгээс тооцоолж байна аа. Ковид-19 олон улсын эдийн засагт түүхэнд байгаагүй огцом уналтыг бий болгон, зарим түүхий эд экспортлогч орны мөнгөн тэмдэгтүүдийг огцом сулруулсан билээ. Ялангуяа түүхий эд экспортлогч орнуудын мөнгөн тэмдэгт 10-30 хувь хүртлээ ингээд суларсан статистик үзүүлэлт гараад байна аа. 
Монгол улсын үндэсний мөнгөн тэмдэгт төгрөгийн хувьд америк долларын эсрэг оны эхнээс 4,4 орчим хувиар суларсан нь экспортын орлого 40-50 хүртэл хувь тасарсан. Энэ хүнд үедээ одоо тойрох аргагүй шаардлагатай бодлогын тохиргоо гэж Монголбанкны зүгээс тооцоолж байна. Монгол Улсын экспортын үнэ хэмжээ оны эхний хагастай харьцуулахад нэмэгдэж, гадаад хөрөнгө оруулалт, олон улсын байгууллагууд, хөгжлийн түнш орнуудын санхүүгийн дэмжлэг үргэлжилж байгаа нь валютын урсгалыг одоохондоо тэтгэж байгаа болно оо. Түүнчлэн Монгол Улс 2021 онд чөлөөлөгдөх 500 сая ам. долларын Мазаалай бонд, 2022 онд төлөгдөх 1 тэрбум долларын Чингис бондыг хэсэгчлэн амжилттай дахин санхүүжүүлсэн. Худалдаа хөгжлийн банкны 500 сая ам. долларын бондыг энэ жил төлж барагдуулсан зэрэг нь богино хугацааны гадаад өр төлбөрийн дарамтыг бууруулахад нэмэр болсон. Гадаад валютын нөөцийн хүрэлцээ, импортын 8-9 сарын эх цаг хангах түвшинд хадгалагдаж байна. Төгрөгийн харьцангуй уян хатан ханш нь эдийн засгийн суурь нөхцөлтэйгөөр нийцтэйгээр, төлбөрийн тэнцлийн тогтвортой байдлыг хангах, гадаад валютын нийт нөөцийн хүрэлцээг алдагдуулахгүй байх, гадаад шокийн сөрөг нөлөөллийг зөөлрүүлэх зэрэг үүргийг гүйцэтгэж байгаа болно оо. 
Санхүүгийн салбарын хөгжлийн хүрээнд Монголбанк, банкны салбарын шинэчлэлийн хөтөлбөрийг хэрэгжүүлж эхлээд байна аа. Энэ хөтөлбөр нь эрсдэл даах өндөр чадвартай, санхүүгийн зуучлалыг өртөг багатайгаар тасралтгүй үргэлжлүүлэх, банкны салбарыг хөгжүүлэхэд чиглэж байна аа. Банкны хяналт шалгалтын хүрээнд хүндрэлийг хохирол багатай даван туулж, санхүүгийн зуучлалыг тогтвортой байдлыг хангахад чиглэсэн арга хэмжээг авч хэрэгжүүлж түр хугацааны мөчлөг сөрсөн бодлогын арга хэмжээнүүдийг хэвийн горимд аажмаар шилжүүлэхээр одоо төлөвлөөд байна. Мөн санхүүгийн зах зээл дээр илүү үр ашигтай ажиллах, санхүүгийн байгууллага, хөрөнгө оруулагч, хэрэглэгчийн эрх ашгийг хамгаалах, зах зээлд технологийн дэвшил нэвтэрч, шинэ бүтээгдэхүүн, үйлчилгээ бий болгох орчныг бүрдүүлэх, санхүүгийн зуучлалыг өргөжүүлэх чиглэлээр банкны салбарын хууль, эрх зүйн орчны шинэтгэлийн хөтөлбөрийг хэрэгжүүлэхээр бас төлөвлөөд байна аа. Түүнчлэн төлбөрийн системийн дэд бүтцийг сайжруулах, шинэ технологид суурилсан санхүүгийн зохицуулалтыг боловсронгуй болгоно оо. Энэ нь санхүүгийн гүнзгийрэлт болон хүртээмжийг дээшлүүлэх, санхүүгийн системийн үр ашгийг сайжруулах ач холбогдолтой юм аа. Дээр хөндөгдсөн бүх асуудлууд, арга хэмжээний төлөвлөгөөнд ирэх жилийн 2021 онд баримтлах төрийн мөнгөний бодлогын үндсэн чиглэлд бүрэн тусгалаа олсон байгаа. 
Улсын Их Хурлын дарга, эрхэм гишүүд ээ, ирэх онд Монголбанк, төрийн бусад байгууллагуудтай хамтран хэрэгжүүлэх олон ажлыг төлөвлөж Улсын Их Хурлаас батлан гаргах тогтоолынхоо төсөлд бас тусгасан байгаа. Монгол Улсын Их Хурлаас баталсан зээлийн хүүг бууруулах стратегийн үйл ажиллагааны төлөвлөгөөний хэрэгжилтийг хангахад төр, хувийн хэвшлийн түншлэл, байгууллага хоорондын ажлын уялдаа нэн чухал болохыг та бид сайн мэдэж байгаа. Уг стратегийг амжилттай хэрэгжүүлэхэд зайлшгүй онцгойлон хөндөх шаардлагатай зарим нэг асуудал байгааг бас хөндөн ярья аа. 
Дотоодын болон олон улсын байгууллагын судалгаагаар зээлийн гэрээний шаардлагын эрхийг шүүхээр баталгаажуулж, үүргийн гүйцэтгэлийг хангахтай холбоотой хууль тогтоомжийн өнөөгийн зохицуулалт нь чанаргүй зээл үүсэхэд нөлөөлж байна гэсэн ийм дүгнэлтийг гаргасан байгаа. Иймд зээлийн хүүг бууруулах, санхүүгийн зуучлалд дэмжлэг үзүүлэхэд зээлийн гэрээний гэрээний маргааныг түргэн шуурхай, зөв зохистой шийдвэрлэхэд холбогдох хууль тогтоомжийг боловсронгуй болгох ажлыг Засгийн газар, Засгийн газрын одоо Хууль зүй, дотоод хэргийн яамны дэмжлэгтэйгээр эрчимжүүлэх шаардлагатай байгаа, энэ талаар төв банкны зүгээс санаачилга гарган ажиллахаар тусгасан байгаа. Зээлийн хүүг бууруулах стратегид тусгасан олон талт арга хэмжээ амжилттай хэрэгжүүлэхэд төсөв, мөнгөний бодлогын уялдаа асар чухал болохыг бас онцлон тэмдэглэхийг хүсэж байна аа. Бодлогын хүү, хадгаламж, зээлийн хүү сүүлийн 20 гаруй жил өндөр түвшинд тогтож ирсэн нь Монгол Улсын эдийн засгийн одоо эдийн засаг, савлагаатай энэ савлагаа тогтвортой биш байдлын тусгал болох нь бол энэ хүүгээр илэрч гарч байгаа гэж Монголбанкны зүгээс хардаг аа. Иймд Монгол Улсын төсөв, мөнгөний бодлогын нийцтэй байдлыг хангах, эдийн засгийг мөчлөгийн хэлбэлзлийг бууруулж, бизнест таатай макро орчныг бүрдүүлэхэд Монголбанкны зүгээс нийцтэй бодлогоо явуулахаар бас бэлтгэн орууллаа. 
Монгол Улс 2019 онд санхүүгийн хориг арга хэмжээ авах байгууллага болох ФАТФ-ын мөнгө угаах, терроризмыг санхүүжүүлэхэд тэмцэх стратегийн дутагдалтай улс орнуудын жагсаалтаас гарах чиглэлээр чамгүй ажил амжуулсан. ФАТФ-аас өгсөн үүрэг даалгаврыг амжилттай хэрэгжүүлж хангаснаар стратегийн дутагдалтай орны жагсаалтаас гарах нөхцөлийг бүрдүүлээд байгаа билээ. Монгол Улс мөнгө угаах, терроризмыг санхүүжилттэй тэмцэх тогтолцооны дараагийн явцын үнэлгээ 2023 онд хийгдэх бөгөөд энэхүү бэлтгэлийн ажлыг энэ оноос эхлүүлж, үндэсний хөтөлбөр болон үйл ажиллагааны төлөвлөгөөг баталгаажуулж, хэрэглүүлж эхлэх шаардлагатай гэж харж, Монголбанк бас үйл ажиллагаагаа энд чиглүүлэн эхлүүлээд байна аа. Макро эдийн засгийн өнөөгийн нөхцөл байдлыг нэгтгэн дүгнэвэл 2020 онд цар тахал болон гадаад орчны бусад таагүй нөлөөгөөр гадаад худалдаа удааширч, хөрөнгө оруулалт сайжирч, дотоод эдийн засаг агшин инфляцын дарамт харьцангуй байх төлөвтэй байна аа. Ирэх онд гадаад, дотоод эдийн засаг аажмаар сэргэх хүлээлттэй байгаа нь ч Ковид-19 вирусийн эсрэг үр дүнтэй эмчилгээ вакцин гараагүй цагт тодорхой бус байдал хэвээр үргэлжлэн хадгалагдаж, эдийн засгийн суурь эрсдэл хэвээр байна гэж Монголбанк харж байна аа. Ковид-19 цар тахлын эсрэг авч хэрэгжүүлсэн төсөв, мөнгөний бодлого, санхүүгийн зохицуулалтын арга хэмжээ үр дүнтэй байгаа бөгөөд ирэх жилийн эдийн засгийн сэргэлтэд дэмжлэг болно гэж төв банк харж байна. 
Улсын Их Хурлын дарга, эрхэм гишүүд ээ, Төрөөс мөнгөний бодлогын талаар 2021 онд баримтлах үндсэн чиглэлийг баталж өгөхийг та бүхнээс хүсье ээ. Анхаарал тавьсанд баярлалаа. 
Г.Занданшатар: Дэлхий нийтээр цар тахлын нөлөөнд автаж дэлхийн эдийн засаг 2020 онд 5 хувь орчмоор агших хүлээлттэй байна. Энэ нь их хямралаас хойших хамгийн огцом уналт болж улс орон бүрд алагчлалгүйгээр сорилт тулгаж байгаа билээ. Хэдийгээр тодорхой бус байдал өндөр хэвээр байгаа ч сүүлийн саруудад гутранги байдал аажмаар буурч байна. Нөхцөл байдалтай уялдуулан улс орон бүр цар тахлын өмнө хуримталсан нөөц, бий болгосон тогтвортой байдал, бодлогын орон зайнаас хамаарсан хариу арга хэмжээг авч хэрэгжүүлж байгаа болно оо. Ковид-19 цар тахлын нөлөөгөөр Монгол Улсын эдийн засаг эхний хагас жилд 9,7 хувь агшиж экспортын орлого буурч, төлбөрийн тэнцлийн алдагдал нэмэгдсэн нь валютын нөөц дээр дарамт учрууллаа.


Түүнчлэн зээлийн эргэн төлөлтөд доголдол үүсэж, зээлийн чанар муудах эрсдэл байгаа нь банк санхүүгийн байгууллагын зээлийн нөхцөлийг чангаруулж байгаа билээ. Ийм үед санхүүгийн тогтвортой байдлыг хадгалах, зээлдэгчийн санхүүгийн хүндрэлийг зөөлрүүлэхэд чиглэсэн бодлогын арга хэмжээнүүдийг төв банкнаас авч хэрэгжүүлж байна. 

Бодлогын арга хэмжээ маань 3 багц хэсгээс бүрдэж байгаа. 

1-т бодлогын хүү болон төгрөгийн заавал байх нөөцийн хувь, хэмжээг бууруулах, төв банкны санхүүжилтийн хэрэгслийн нөхцөлийг зөөлрүүлэх, барьцаа хөрөнгийн жагсаалтыг нэмэгдүүлэх, хугацааг уртасгах зэрэг арга хэмжээ авлаа. Энэ нь банкны системийн хөрвөх чадварыг хадгалах, банкнуудын зээл гаргах боломжтой эх үүсвэрийг нэмэгдүүлэх зорилготой байсан. Бодлогын хүүг 3 нэгж хувиар бууруулахын зэрэгцээ төгрөгийн заавал байлгах нөөцийг бууруулснаас 320 орчим тэрбум төгрөгийн нөөцийг чөлөөллөө. Банкны төлбөр түргэн гүйцэтгэх чадварыг хангах зорилгоор богино хугацаатай реобио санхүүжилтээр 2,4 их наяд төгрөг, гадаад валютын своп хэлцлээр 1,7 их наяд төгрөгийн нөөцийг банк хоорондын зах зээлд нийлүүлээд байна.

2 дугаар багц арга хэмжээ. Банкны системийн тогтвортой байдлыг хадгалах зорилгоор банкны хяналт, шалгалтын журам, зохистой харилцааны шалгуур үзүүлэлтэд өөрчлөлт оруулж зээлд бүтцийн өөрчлөлт хийх, активын ангиллын журамд тохиргоо бас хийлээ. Энэхүү зохицуулалтын хүрээнд 3,8 их наяд төгрөгийн бизнесийн зээлд ангилал өөрчлөлтгүйгээр бүтцийн өөрчлөлт хийгдээд байна.

3 дахь багц арга хэмжээ. Өрхийн гар дээр үлдэх орлогыг нэмэгдүүлэн хэрэглээг тэтгэж, санхүүгийн хүндрэлийг хөнгөвчлөх, төлбөр тооцоог хялбарчлах зорилгоор хэрэглээний болон ипотекийн зээлийн эргэн төлөлтийг хойшлуулах арга хэмжээг авч хэрэгжүүллээ. Энэ хүрээнд 728 тэрбум төгрөгийн 82860 гаруй зээлдэгчийн хэрэглээний зээлд, 2 их наяд төгрөгийн 38270 зээлдэгчийн ипотекийн зээлд ангилал өөрчлөхгүйгээр бүтцийн өөрчлөлт хийсэн.

Монголбанкны зүгээс авсан эдгээр арга хэмжээ нь цар тахлын улмаас эдийн засагт үүссэн уналтаас иргэд, аж ахуйн нэгж, банкны системийг хамгаалах, үүссэн шокийг зөөлрүүлэх, санхүүгийн системийн тогтвортой байдлыг хангах замаар сэргэлтийн боломжийг хадгалахад чиглэсэн ийм арга хэмжээ боллоо гэж төв банкны зүгээс харж байна аа.

Улсын Их Хурлын дарга, эрхэм гишүүд ээ, Төрөөс мөнгөний бодлогын талаар 2021 онд баримтлах үндсэн чиглэлийг боловсруулахдаа эдийн засгийг хямралаас гаргаж, дунд хугацааны тогтвортой байдлыг хангах зарчмыг баримталлаа.

Инфляцыг нэмэх, хасах 2 нэгжийн хувийн интервалтай, 6 хувь орчим тогтворжуулах зорилтод шилжиж буй энэ удаагийн мөнгөний бодлогын онцлог Монголбанк үзэж байна аа. Инфляцын хэлбэлзлийг бууруулж, эдийн засаг, санхүүгийн зах зээлийн нөхцөлтэй уялдсан бага төвшинд тууштай бууруулах бодлогыг хэрэгжүүлэх нь эдийн засаг санхүүгийн тогтвортой байдлыг хангах үндэс болох юм аа.

Энэхүү бодлогын дунд хугацааны үр дүн нь төгрөгийн гадаад валюттай харьцах ханшны хэлбэлзэл, санхүүгийн зах зээлд хүүгийн буурах байдлаар илэрч гарна гэж Монголбанкны зүгээс тооцоолж байна. Ковид-19 олон улсын эдийн засагт түүхэнд байгаагүй огцом уналтыг бий болгон зарим түүхий эд экспортлогч орны мөнгөн тэмдэгтүүдийг огцом сулруулсан билээ. Ялангуяа түүхий эд экспортлогч орнуудын мөнгөн тэмдэгт 10-30 хувь хүртэл суларсан статистик үзүүлэлт гараад байна. Монгол Улсын үндэсний мөнгөн тэмдэгт төгрөгийн хувьд америк долларын эсрэг оны эхнээс 4,4 орчим хувиар суларсан нь экспортын орлого 40-50 хүртэл хувь тасарсан, энэ хүнд үедээ тойрох аргагүй шаардлагатай бодлогын тохиргоо гэж Монголбанкны зүгээс тооцоолж байна. 

Монгол Улс экспортын үнэ, хэмжээ, оны эхний хагастай харьцуулахад нэмэгдэж, гадаад хөрөнгө оруулалт, олон улсын байгууллагууд, хөгжлийн түнш орнуудын санхүүгийн дэмжлэг үргэлжилж байгаа нь валютын урсгалыг одоохондоо тэтгэж байгаа болно. Түүнчлэн Монгол Улс 2021 онд чөлөөлөгдөх 500 сая ам долларын Мазаалай бонд, 2022 онд төлөгдөх 1 тэрбум долларын Чингис бондыг хэсэгчлэн амжилттай дахин санхүүжүүлсэн Худалдаа хөгжлийн банкны 500 сая ам долларын бондыг энэ жил төлж барагдуулсан зэрэг нь богино хугацааны гадаад өр төлбөрийн дарамтыг бууруулахад нэмэр болсон.

Гадаад валютын нөөцийн хүрэлцээ импортын 8-9 сарын хэрэгцээг хангах төвшинд хадгалагдаж байна. Төгрөгийн харьцангуй уян хатан ханш нь эдийн засгийн суурь нөхцөлтэйгөөр нийцтэйгээр төлбөрийн тэнцлийн тогтвортой байдлыг хангах, гадаад валютын нөөцийн хүрэлцээг алдагдуулахгүй байх, гадаа шокийн сөрөг нөлөөллийг зөөлрүүлэх зэрэг үүргийг гүйцэтгэж байгаа болно оо.

Санхүүгийн салбарын хөгжлийн хүрээнд Монголбанк банкны салбарын шинэчлэлийн хөтөлбөрийг хэрэгжүүлж эхлээд байна. Энэ хөтөлбөр нь эрсдэл даах өндөр чадвартай, санхүүгийн зуучлалыг өртөг багатайгаар тасралтгүй үргэлжлүүлэх, банкны салбарыг хөгжүүлэхэд чиглэж байна аа.

Банкны хяналт шалгалтын хүрээнд хүндрэлийг хохирол багатай даван туулж, санхүүгийн зуучлалын тогтвортой байдлыг хангахад чиглэсэн арга хэмжээг авч хэрэгжүүлж түр хугацааны мөчлөг сөрсөн бодлогын арга хэмжээнүүдийг хэвийн горимд аажмаар шилжүүлэхээр төлөвлөөд байна. 

Мөн санхүүгийн зах зээл дээр илүү үр ашигтай ажиллах, санхүүгийн байгууллага, хөрөнгө оруулагч, хэрэглэгчийн эрх ашгийг хамгаалах, зах зээл технологийн дэвшил нэвтэрч шинэ бүтээгдэхүүн үйлчилгээ бий болгох орчныг бүрдүүлэх, санхүүгийн зуучлалыг өргөжүүлэх чиглэлээр банкны салбарын хууль эрх зүйн орчны шинэтгэлийн хөтөлбөрийг хэрэгжүүлэхээр бас төлөвлөөд байна аа.

Түүнчлэн төлбөрийн системийн дэд бүтцийг сайжруулах, шинэ технологид суурилсан санхүүгийн зохицуулалтыг боловсронгуй болгоно. Энэ нь санхүүгийн гүнзгийрүүлэлт болон хүртээмжийг дээшлүүлэх санхүүгийн системийн үр ашгийг сайжруулах ач холбогдолтой юм аа.

Дээр хөндөгдсөн бүх асуудлууд арга хэмжээний төлөвлөгөөнд ирэх жилийн 2021 онд баримтлах төрийн мөнгөний бодлогын үндсэн чиглэлд бүрэн тусгалаа олсон байгаа. 

Улсын Их Хурлын дарга, эрхэм гишүүд ээ, Ирэх онд Монголбанк төрийн бусад байгууллагуудтай хамтран хэрэгжүүлэх олон ажлыг төлөвлөж, Улсын Их хурлаас батлан гаргах тогтоолынхоо төсөлд бас тусгасан байгаа.

Монгол Улсын Их Хурлаас баталсан зээлийн хүүг бууруулах стратегийн үйл ажиллагааны төлөвлөгөөний хэрэгжилтийг хангахад төр, хувийн хэвшлийн түншлэл, байгууллага хоорондын ажлын уялдаа нэн чухал болохыг та бид сайн мэдэж байгаа. Уг стратегийг амжилттай хэрэгжүүлэхэд зайлшгүй онцгойлон хөндөх шаардлагатай зарим нэг асуудал байгааг бас хөндөн ярья аа.

Дотоодын болон олон улсын байгууллагын судалгаагаар зээлийн гэрээний шаардлагын эрхийг шүүхээр баталгаажуулж, үүргийн гүйцэтгэлийг хангахтай холбоотой хууль, тогтоомжийн өнөөгийн зохицуулалт нь чанаргүй зээл үүсэхэд нөлөөлж байна гэсэн дүгнэлтийг гаргасан байгаа. Иймд зээлийн хүүг бууруулах санхүүгийн зуучлалд дэмжлэг үзүүлэхэд зээлийн гэрээний маргааныг түр шуурхай, зөв зохистой шийдвэрлэхэд хологдох хууль тогтоомжийг боловсронгуй болгох ажлыг Засгийн газар, Хууль зүй, дотоод хэргийн яамны дэмжлэгтэйгээр эрчимжүүлэх шаардлагатай байгаа. Энэ талаар төв банкны зүгээс санаачилга гарган ажиллахаар тусгасан байгаа.

Зээлийн хүүг бууруулах стратегид тусгасан олон талт арга хэмжээ амжилттай хэрэгжүүлэхэд төсөв, мөнгөний бодлогын уялдаа асар чухал болохыг бас энд онцлон тэмдэглэхийг хүсэж байна.

Бодлогын хүү, хадгаламж зээлийн хүү сүүлийн 20 гаруй жил өндөр төвшинд тогтож ирсэн нь Монгол Улсын эдийн засаг савлагаатай, энэ савлагаа тогтвортой биш байдлын тусгал болох нь энэ хүүгээр илэрч гарч байгаа гэж Монголбанкны зүгээс хардаг аа. Иймд Монгол Улсын төсөв, мөнгөний бодлогын нийцтэй байдлыг хангах, эдийн засгийн мөчлөгийн хэлбэлзлийг бууруулж, бизнест таатай макро орчныг бүрдүүлэхэд Монголбанкны зүгээс нийцтэй бодлогоо явуулахаар бас бэлтгэн орууллаа.

Монгол Улс 2019 онд санхүүгийн хориг арга хэмжээ авах байгууллага болох ФАТФ-ын мөнгө угаах терроризмыг санхүүжүүлэхийг тэмцэх стратегийн дутагдалтай улс орнуудын жагсаалтаас гарах чиглэлээр чамгүй ажил амжуулсан. ФАТФ-аас өгсөн үүрэг даалгаврыг амжилттай хэрэгжүүлж хангаснаар стратегийн дутагдалтай орны жагсаалтаас гарах нөхцөлийг бүрдүүлээд байгаа билээ.

Монгол Улс мөнгө угаах терроризмыг санхүүжүүлэхтэй тэмцэх тогтолцооны дараагийн явцын үнэлгээ 2023 онд хийгдэх бөгөөд энэхүү бэлтгэлийн ажлыг энэ оноос эхлүүлж үндэсний хөтөлбөр болон үйл ажиллагааны төлөвлөгөөг баталгаажуулж хэрэгжүүлж эхлэх шаардлагатай гэж харж Монголбанк үйл ажиллагаагаа энд чиглүүлэн эхлүүлээд байна.

Макро эдийн засгийн өнөөгийн нөхцөл байдлыг нэгтгэн дүгнэвэл, 2020 онд цар тахал болон гадаад орчны бусад таагүй нөлөөгөөр гадаад худалдаа удааширч, хөрөнгө оруулалт сайжирч, дотоод эдийн засаг агшин, инфляцын дарамт харьцангуй байх төлөвтэй байна. Ирэх онд гадаад, дотоод эдийн засаг аажмаар сэргэх хүлээлттэй байгаа ч ковид-19 вирусийн эсрэг үр дүнтэй эмчилгээ, вакцин гараагүй цагт тодорхой бус байдал хэвээр үйлчлэн хадгалагдаж, эдийн засгийн суурь эрсдэл хэвээр байна гэж Монголбанк харж байна. Ковид-19 цар тахлын эсрэг авч хэрэгжүүлсэн төсөв, мөнгөний бодлого, санхүүгийн зохицуулалтын арга хэмжээ үр дүнтэй байгаа бөгөөд ирэх жилийн эдийн засгийн сэргэлтэд дэмжлэг болно гэж төв банк харж байна.

Улсын Их Хурлын дарга, эрхэм гишүүд ээ, Төрөөс мөнгөний бодлогын талаар 2021 онд баримтлах үндсэн чиглэлийг баталж өгөхийг та бүхнээс хүсье. Анхаарал тавьсанд баярлалаа.

Г.Занданшатар: Одоо төслийн талаарх Эдийн засгийн байнгын хорооны санал, дүгнэлтийг Улсын Их Хурлын эрхэм гишүүн Тогмидын Доржханд танилцуулна аа. Индэрт урьж байна аа. 
Т.Доржханд: Улсын Их Хурлын дарга, эрхэм гишүүд ээ, Монголбанкнаас төв банкны тухай хуулийн аравдугаар зүйлийн арвын хоёр дахь хэсэгт заасны дагуу 2020 оны 9 дүгээр сарын 25-ны өдөр Улсын Их Хуралд “Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төслийн хэлэлцэх эсэх асуудлыг Эдийн засгийн байнгын хороо 2020 оны 10 дугаар сарын 01-ний өдөр хуралдаанаар хэлэлцлээ.
Төрөөс мөнгөний бодлогын талаар 2021 онд баримтлах үндсэн чиглэлийн төсөлд хэрэглээний үнийн индексээр хэмжигдэх инфляцыг 2021-2023 онд дунджаар 6 хувь орчим тогтворжуулж банкны системийн эрсдэлээс сэргийлэх, санхүүгийн зуучлалыг хэвийн үргэлжлүүлэхэд чиглэсэн макро зохистой бодлогыг мөнгөний бодлоготой хослуулан хэрэгжүүлэх, төв банкны ил тод, хариуцлагатай байдлыг нэмэгдүүлж, зах зээлд оролцогчдын хүлээлтийг удирдах зорилгоор олон нийтийг мэдээллээр хангаж ажиллах, мөчлөг сөрсөн арга хэрэгслийг ашиглан банкны салбарт учирч болзошгүй сөрөг нөлөөг бууруулж, банкны эрсдэл даах чадварыг хадгалах, банкны хяналт шалгалт, зохицуулалтын арга, хэрэгслийг олон улсын стандарт, зөвлөмжид нийцүүлэн сайжруулж, банкны хяналт шалгалт, зохицуулалтын орчныг боловсронгуй болгох, үндэсний төлбөрийн систем, эрх зүйн орчныг сайжруулах замаар шинэ технологид суурилсан санхүүгийн үйлчилгээг дэмжиж, хяналтын чиг үүргийг хэрэгжүүлэх, төв банкны суурь бүртгэлийн болоод дотоод удирдлагын цогц системийг нэвтрүүлж, бүртгэл, удирдлага, хяналт тайлагналт, олон улсын сайн туршлага нэвтрүүлэх зэрэг бодлого, арга хэмжээнүүдийг тусгасан байна аа. 
Тогтоолын төслийг хуралдаанаар хэлэлцэх явцад Монгол Улсын Их Хурлын гишүүн Т.Доржханд мөнгөний бодлого, төсвийн бодлого хоорондын уялдааг хангах замаар төсвөө дэмжих, мөнгөний болон төсвийн бодлого тэлээд ирэхэд төлбөрийн баланс алдагдаж, ханшийн эрсдэл үүсэх ийм дүр зураг харагдаж байна аа. Төв банкны үйл ажиллагаанд хөндлөнгөөс оролцдог байдлыг больж, бие даасан байдлыг хангах зарчмаар ажиллаж, урт болон дунд хугацааны шийдвэрүүдийг гаргах, Улсын Их Хурлын гишүүн С.Амарсайхан Монголбанк нь үр дүнтэй арга хэрэгсэл, хөтөлбөрүүдийг хэрэгжүүлж байгаа боловч энэ нь санхүүгийн хямралаас гарах арга биш бөгөөд Монголбанк болон мөнгөний бодлогын хороо бусдаас илүү хурдтай, өргөн цар хүрээнд мөнгөний бодлогын асуудлыг ярьж хэрэгжүүлж мөнгө санхүүгийн боломжууд ашиглах, одоо онол ярих цаг биш ээ, ард иргэдэд илүү ойртсон шийдвэр гаргах хэрэгтэй гэсэн. Улсын Их Хурлын гишүүн Б.Баттөмөр, М.Оюунчимэг нар ипотекийн зээлийн асуудлыг хөгжүүлэх, бэхжүүлэх, зорилтот бүлэг өөрөө оруулах, хүртээмжийг нэмэгдүүлэх шаардлагатай байна аа гэж байна. Ийм саналуудыг гаргаад байна. 
Байнгын хорооны хуралдаанд оролцсон гишүүдийн олонх “Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төслийг чуулганы нэгдсэн хуралдаанд оруулж хэлэлцүүлэх нь зүйтэй гэж үзсэн болно. 
Улсын Их Хурлын эрхэм гишүүд ээ, “Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төслийн хэлэлцэх эсэх талаар Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье ээ. Анхаарал тавьсанд баярлалаа. 
Г.Занданшатар: За ажлын хэсгийн гишүүдийг танилцуулъя.

Лхагвасүрэн Монголбанкны Ерөнхийлөгч, Баярдаваа Монголбанкны Мөнгөний бодлогын газрын захирал, Энхжин Монголбанкны Нөөцийн удирдлагын нөөцийн удирдлага, санхүүгийн зах зээлийн газрын захирал, Ган-Очир Монголбанкны ерөнхий эдийн засагч, Хүдэрчулуун Санхүүгийн зохицуулах хорооны дэд дарга, Оюунчимэг Санхүүгийн зохицуулах хорооны Зах зээл, судалгаа хөгжлийн газрын дарга.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу. 
Чойжилсүрэн гишүүнээр тасаллаа. Дэлгэрсайхан гишүүнээр тасаллаа. За Цэрэнпилийн Даваасүрэн гишүүн асуулт асууна аа. 
Ц.Даваасүрэн: За баярлалаа. Би ер нь нэг зүгээр төсвийн бодлоготой холбогдуулаад нэг ганц зүйл л асууя гэж бодоод байгаа юм. За одоо ингээд төсөв дээр явж байгаа нэг том ачаалал болбол хүүхдийн мөнгө болчихсон байгаа юм. Энэ жилийн гүйцэтгэлээр 1,9 их наяд гээд байгаа шүү дээ, тийм үү? 1,9 их наяд чинь одоо хэрэглээг нэмэгдүүлэх нь ээ. Хэрэглээг нэмэгдүүлэх нь. Ялангуяа импортын хэрэглээ нэмэгдчихдэг байхгүй юу. Одоо та нар ингээд хөдөөгөөр яваад харах юм бол хөдөөгийн хүүхдүүд бүр унадаг дугуйтай болчихсон. Хөдөөгөөр нэл унадаг дугуй, бид үйлдвэрлэдэггүй. Тэгээд тэр мөнгө чинь гаднаас авч байгаа доллароор авч байгаа. Тэгэхээр энэ хүүхдийн мөнгө болбол одоо валютын нөөцийг бууруулсан, цаашдаа ханш өсгөсөн, юмны үнэ өсгөсөн, тэгээд эргээд ард иргэддээ дарамт болох ийм нөхцөл байдал болчхоод байгаа байхгүй юу. Тэгэхээр ийм юмыг та нар шууд хэлдэг баймаар байгаа юм. Эдийн засгийн төв байгууллагууд нь. Бид нарыг хэлэхээр чинь улс төржүүлээд унана шүү дээ. Та нар энэ дээр ер нь юу гэж хандаж байна вэ? Жишээлбэл 1,9 их наядаар байна шүү дээ. Сум бүрд 320 суманд 5 тэрбумын үйлдвэр барих мөнгө байхгүй юу. 5 тэрбумын нэг жилдээ. Тэгээд та нар бод доо. 320 суманд 1 тэрбумын 5 үйлдвэр барихад тэнд ажлын байрны асуудал бүрэн шийдэгдэнэ шүү дээ. Тийм биз дээ. Нэг сум нь 1 тэрбум төгрөгийн 5 үйлдвэр барих мөнгө шүү. Гэтэл зүгээр энийг чинь ингээд хүүхдийн мөнгө гээд өгчихөөр яах вэ. Зүгээр л хивчихнэ. Энд баас болж үлдэнэ. Эрээнд бол хөрөнгө оруулалт болж очно. Тэгэхээр ийм юман дээр та нар дуугарахгүй, ингээд мэргэжлийн байгууллагууд нь дуугарахгүй болохоор чинь одоо энэ мөнгийг чинь ахиад ирэх жил 6 сар хүртэл өгнө гэж байна шүү дээ. Ахиад 1 их наяд за юу. Тэгэхээр ингээд бид нар зоригтой арга хэмжээнүүд авч чаддаггүй мөртөө халамжийн юман дээр болохоор ингээд хамаагүй цацчихаад байна шүү дээ. Тэгэхээр энэ болбол валютын нөөцөд чинь нөлөөлж байгаа.

2-т ипотекийн зээлийг бууруулна гээд л ингээд байна. Ипотекийн зээл буурахаар яадаг юм бэ гэж. Байшин барилга нь нэмэгдэхээр барилгын дотоод заслын юм уу, барилгын импорт чинь нэмэгдчихдэг байхгүй юу. Ер нь 2009, 2010 оны сая сүүлд 2015 оны хямрал чинь яасан, энэнээс болсон шүү дээ. Зохицуулалтгүй хийчхээд байгаа байхгүй юу. Хэчнээн хэмжээний мөнгийг оруулах вэ, хэчнээн хэмжээний барилгын импортын материал оруулж ирэх вэ гэдгээ тооцохгүйгээс болоод, тооцохгүйгээс болоод валютын нөөцөө угаачхаад байгаа байхгүй юу. Энэ 2012-2016 онд бол яасан, 3 их наядын мөнгө гаргаад л, дийлэнх нь барилгын салбарт оруулаад л, тэр нь болохоор нөгөө барилгын импортыг нэмэгдүүлээд нөгөө валютын нөөц 3 тэрбум доллароор угаагаад хаячихсан. Тэгэхээр Монголбанк л энэ дээр одоо анхааралтай хандаж энэ улс төрчид хэлэхгүй болбол энийг чинь би тэр чадахгүй шүү дээ, шийдэж чадахгүй улс төрөөсөө болоод. Мэргэжлийн байгууллагууд нь хэлдэг байх хэрэгтэй байна шүү дээ. Сум бүрд бод л доо. 1 тэрбум төгрөгийн 5 үйлдвэр ярьчих юм бол энэ амьжиргааны асуудлыг чинь, ажлын байрны асуудал шийдчихнэ. 100 мянган төгрөг нэг хэдхэн өдрийн хоол шүү. Хэрвээ та нар сум бүрд 1 тэрбум төгрөгийн 5 үйлдвэр барьчихвал, насан туршид нь аав, ээжийг нь тэжээх ажлын байр, мөнгө орлого байхгүй юу? Үгүй ээ, ийм юмаа манай санхүүгийн байгууллагууд дуугардаг хэлдэг, ярьдаг байх юм бол бас арай өөр болно. Энэ улс төрчдийн, одоо энэ хандаж байгаа хандлагыг та нар л ингэж засаж залруулахгүй болбол энэ олсон мөнгөөр, энэ татвар төлөгчдийн мөнгө чинь зүгээр импортын хэрэглээ болоод явчхаад байна шүү дээ. Хувцас хунар, хоол хүнс. Харин зүгээр яг хүүхдийн мөнгөө өгөх дээр тэр яг ядуу хэрэгцээтэй хэсэгт нь өгдөг бол өөр хэрэг байхгүй юу даа. Орлоготой баян тарган хэсэгт нь хүртэл өгчхөж байна шүү дээ. 1 тэрбум төгрөгийн үйлдвэр гэдэг чинь асар их мөнгө байхгүй юу. Тэгэхдээ нэг сум бүр 5 ийм үйлдвэр гээд бод л доо. Та нар. Ингээд хийчихдэг Ерөнхий сайд байх юм болбол энэ улс орон зүгээр сэп босоод ирнэ шүү дээ. Ажлын байр тэр чигээрээ хангагдана, хүн ам орлоготой болно. Гэтэл тэгэхгүй байна шүү дээ. Жилийн дотор бид нар ийм их үйлдвэрийг идчихэж байна шүү дээ, идчихэж байна. Тэгэхээр энэ дээр Монголбанк л дуугарахгүй юм болбол наад одоо … /минут дуусав/

Г.Занданшатар: 83 дугаар микрофон. Лхагвасүрэн Монголбанкны Ерөнхийлөгч.
Б.Лхагвасүрэн:  Даваасүрэн гишүүний асуултад хариулъя. Тийм төв банкнаас явуулж байгаа мөнгөний бодлого аль болохоор төсвийн бодлоготой нийцтэй байхаар ингэж зорьж ажиллаж байгаа. За энэ 2020 оны төсвийн хувьд бол төсвийн алдагдал маань 12 одоо хувьтай нэлээн тийм тэлэлттэй, том төсөл төсөв байгаа. За мэдээж нийцтэй байх үүднээсээ мөнгөний бодлого бол илүү хатуу байх, уул нь ийм бодлогын зөвлөмжтэй байдаг. Гэхдээ энэ 2020 он бол ерөнхийдөө ковид-19, энэ вирустэй, цар тахалтай энэ хориг арга хэмжээ бас ингээд тавигдсан ийм үед эдийн засгийг бол сэргээх нь зайлшгүй гэдгээрээ Монголбанк мөнгөний бодлогоо бол бас л төсөвтөө бол яг нийцтэйгээр биш, гэхдээ Төв банкны мөнгөний бодлого бол жоохон зөөлөн, ийм аядуу хэлбэрээр явж байгаа. Тэр ч утгаараа сая мөн сүүлийн мөнгөний бодлогын хорооны хурлаар 8 хувь гээд бодлогын хүүгээ зөөллөсөн. За бид хэд бол ер нь бүх тооцоо судалгааг хийдэг. Энэ онд бол Монгол Улсын импорт бол 11 хувиар буурчхаад байгаа. 11 хувиар буухад бол бүх төрлийн л зүйлүүдээр бууралт гарсан. Ялангуяа хэрэглээн дээр бол Монгол Улсын хэрэглээ бол хэрэглээний бүтээгдэхүүний импорт 1,6 тэрбум доллар байдаг. Энэ дээр бол тодорхой хэмжээний импортын ба нийт импортынхоо хорин найман хувь, бараг гучин хувь гэж болно, гуравны нэг нь хэрэглээний импорт байгаа. Тэгэхлээр саяын таны хэлсэн одоо бас энэ хэрэглээн дотор дугуй ч гэдэг юм уу, энэ хэрэглээний янз янзын юмнууд бол явж л байгаа. Зүгээр эдийн засгаа ерөнхийд нь одоо ингээд дэмжих үүднээс өрхийн орлогыг одоо алдагдуулахгүй хадгалах үүднээс нь бол хүүхдийн мөнгө олгож байгаа дээр бол одоо Монголбанк бол өөрийн гэсэн байр суурь бол илэрхийлэх бол юу байхгүй. Тэгэхдээ одоо энэ оны одоо статистикаас харах юм бол хамгийн одоо гайгүй үзүүлэлт нь өрхийн орлого буураагүй, өрхийн хэрэглээ бол сайн байгаа гэдэг статистик нь өөрөө эдийн засгийг бол одоо энэ хориг арга хэмжээний үед эдийн засгийн тэр дарамтыг зөөлрүүлж байгаа юм байна аа гэдэг өнцгөөс нь л Монголбанк харж явж байгаа. 
Г.Занданшатар: Эрхэм гишүүн Даваасүрэн нэг минут тодруулна аа.

Ц.Даваасүрэн:  Би та бүгдийг ойлгож байна л даа. Улс төрийн дарамттай гээд айгаад хэлж чадахгүй байгаа. Ер нь төсвийн орлого чинь 9 их наяд. Тийм үү? Тэгэхэд төсвийн алдагдал чинь дөрөв аравны найман их наяд гэдэг чинь төсвийн орлогынхоо тал хувьтай тэнцдэг төсвийн алдагдал баталж байгаа байхгүй юу даа. Энийг хэвийн гэж чи ярьж болохгүй. Энэ чинь аюултай юм байхгүй юу. Төсвийн орлогын тавин хувьтай тэнцэх алдагдалтай баталж байна шүү дээ. Түүхэндээ ийм юм байгаагүй. Тэгэхээр энэ чинь юу руу явах вэ, өнөөдөр аварч байгаа юм юу байна, алт. Алт чинь харин хоёр мянга хүрч байж нэг юм чи валютын нөөцөө бариад байгаа байхгүй юу. Ний нуугүй ярьж байна л даа. Алт чинь ингээгүй бол өнөөдөр чиний валютын нөөц чинь ховх сорогдчихсон. Өнөөдөр валютын ханш чинь өсчихсөн, юмны үнэ чинь өсчихсөн байгаа. Өнөөдөр нүүрс арван хоёрхон сая тонн гарлаа, дөч гардаг байсан юм. Тэгэхээр ирэх жил валютын нөөц чинь хомсдох байхгүй юу даа. Лхагвасүрэн дарга аа, ний нуугүй хэл л дээ. Тэгэхгүй болбол ингээд ингэж явсаар явсаар байгаад гүн хар ангал руу уначихвал яах юм бэ. 2016 он шиг юм чинь болчих гээд … /минут дуусав/

Г.Занданшатар:  83 дугаар микрофон Лхагвасүрэн ерөнхийлөгч.

Б.Лхагвасүрэн:  Тийм, Даваасүрэн гишүүнтэй ер нь бол санал нэг байна л даа. Ерөнхийдөө импортыг одоо экспорт нь хумигдаж байгаа үед бол импортыг бол бас л хязгаарлах ёстой, импортын хязгаарлах арга хэмжээнүүд авч авах ёстой. Яах вэ, Засгийн газраас өмнө нь одоо тэр хүнсний бүтээгдэхүүн, үйлчилгээ нь одоо хүнсний ногоон дээрээ импортын татвараа нэмсэн байгаа гээд нэмж байгаа юмнууд дээр нь бол Монголбанк бол дандаа энийг нь дэмжиж явж байгаа. За зүгээр экспортыг дэмжих тал руу нь илүү Монголбанкнаас анхаараад одоо экспортын бүтээгдэхүүн экспортлох аж ахуйн нэгжүүдэд хөнгөлөлттэй зээл олгох ийм арга хэмжээг сая сүүлд бас мөнгөний бодлогын хорооны хурлаар гаргасан. За энэ оны хувьд бол ханш маань өөрөө дөрөв аравны дөрвөн хувь суларч байна гэдэг маань ханш суларна гэдэг маань өөрөө бас импортод одоо хориг саад тавих бас ийм нэг төрлийн арга хэрэгсэл гэж явдаг шууд бус арга хэрэгсэл. Энэ утгаараа бол Монголбанкны хувьд ч гэсэн энэ төгрөгийн ханш суларч байгаа. Энэ юун дээр нь бол бүр их огцом сулруулахгүй. Бүр хатуу барина гэдэг ийм бодлого баримтлахгүй байгаа нь бас импортыг хориглох бас л ийм бодлогын нийцтэй арга хэмжээ л гэж харж байгаа.
Г.Занданшатар:  Эрхэм гишүүн Лувсанцэрэнгийн Энх-Амгалан асуулт асууна аа. 
Л.Энх-Амгалан: За 2021 он угаасаа хүндхэн жил болно л доо. Одоо ингээд энэ за нэг саарал жагсаалтаас бол нэг сайн мэдээ сонсогдож байх шиг байна. Тэгээд энэ өндөр төсвийн алдагдал эргээд ингээд нэг зээлжих зэрэглэлдээ наадах чинь маш их өндрөөр, сөргөөр нөлөөлнө. Тэгээд өнөөдөр экспорт өсөж чадахгүй болохоор чинь одоо тэгээд бид нар доллар олж орж ирж чадахгүй байна аа л гэсэн л ийм л үг болоод байгаа юм л даа. Тийм ээ, тэгээд одоо 2021 оны төсвийн бодлого, мөнгөний бодлого хоёрын уялдаа болбол үнэхээр чухал, үнэхээр чухал аа. Тэр тусмаа одоо энэ дэлхийн улс орнуудын төв банкнууд энэ цар тахлын үед бид нарын үүрэг роль их өөр болж байгаа юм байна лээ шүү, Лхагвасүрэн дарга аа. Тэгээд одоо ингээд бид нар чинь яг ингээд энэ орж ирж байгаа төсвийн бодлогыг харж л юу мөнгөний бодлогыг харж л байна л даа. Тэгээд нэг нэг зургаа, долоон заалттай л нэг Улсын Их Хурлын тогтоол баталсан болоод л ингээд орхидог байхгүй юу. Өнгөрсөн жил чинь бид нар мөнгөний бодлого батлагдсан хэд хэдэн ийм зээлийн хүү бууруулах, ипотекийн зээлийн үндэсний тогтолцоо бий болгох гээд ингээд хэд хэдэн том зорилтуудыг тавьсан. Тэгээд өнөөдөр яг эндээс ажил хэрэг болчихсон юм ерөөсөө юу ч байхгүй шүү дээ. Тэгээд дахиад 2021 оныхоо мөнгөний бодлого дээр ийм заалтуудаа үргэлжлүүлээд ороод ирж байгаа байхгүй юу. Үргэлжлүүлээд ороод ирж байгаа юм. Тэгэхээр энэ чиглэл рүү одоо ингээд экспорт гээд ингээд яриад байх юм. Хэдэн жил экспорт гэж ярилаа. Тэгээд экспортын энэ өрсөлдөх чадвар чинь ерөөсөө л манай энэ тээвэр ложистикийн л асуудал байгаад байна шүү дээ. Хэрүүлтэй уруултай төмөр зам, дуусдаггүй нэг төмөр замтай, гадагшаа гардаггүй, дотроо л урт яваад байдаг нэг ийм төмөр замтай болчихсон улс байгаад байгаа шүү дээ. Тэгээд ямар ч өрсөлдөх чадвар байхгүй нөгөө нүүрс, уул уурхайн бүтээгдэхүүн. Тэгэхээр одоо энэ төмөр зам ложистикийн дэд бүтцийг ингээд нэг, яг энэ хүнд үед болбол бид нар нэг тодорхой энэ санхүүжилтийн схем дээр нь төв банк нэг тодорхой шийдлүүд гаргаж энэ өрсөлдөх чадвараа жаахан сайжруулахгүй юм уу. Ингэж байж бид нар чинь нэг экспорт гэсэн хэдэн доллартой л болно гэж ойлгоод байгаа шүү дээ. Нэгд.

2-т болбол энэ экспортын том боломж болбол энэ хөдөө аж ахуйн салбар байгаад байна шүү дээ. Одоо энэ мал маань бараг ная, ерэн сая хүрчихлээ, энэ цаг уурын маш том эрсдэлтэй үед манай малчид бол ерөөсөө махаа л заръя л гэж л хэлж байна шүү дээ. Тэгэхэд одоо нөгөө яг экспортод яг яаж гаргах гээд байгаа юм, санхүүжилтүүдийн эх үүсвэрүүд нь яг юу байх юм гэдэг дээр одоо энэ чинь мөнгөний бодлогын бас би нэг том чухал ажил гэж ойлгоод байгаа шүү дээ. Энэ хөдөө аж ахуйн салбар дээр чинь хамгийн том ажил олгогч чинь хөдөө аж ахуйн салбар болчихсон байгаад байгаа шүү дээ. Зуун дал гаруй мянган малчин өрх дээр чинь одоо бараг үндсэндээ гурван зуун жараад мянган малчид байна уу. Гурван зуун жаран мянган ажлын байр бий болгож байгаа ийм эдийн засгийн салбар Монгол Улсад байхгүй шүү, байхгүй. Тэгэхээр энэ салбар луугаа одоо энэ салбарынхаа өрсөлдөх чадвар, энэ салбар дээр чинь экспортын маш их том ийм боломжууд байхад энэ боломжуудаа, бид нар дэмжих төрийн бодлого, мөнгөний бодлого үнэхээр дутагдаж байгаа байхгүй юу. Одоо энэ малчид чинь ёстой дээшээ тэнгэр бол доошоо газар хатуу гэдгийн үлгэр болгоод сууж байна шүү дээ. Тэгэхээр энэ чиглэл дээр, ер нь яг одоо та нарын бодож байгаа засаг төртэйгөө ярьж байгаа төсвийн бодлоготойгоо уялдуулж хийх ийм одоо ямар арга замууд байна вэ гэдэг асуудал. 
3 дугаар асуудал болбол тэр ипотекийн зээлийн тогтолцооны асуудал байж байгаа. Яг мөлжлөгийн тогтолцоо руу орчихсон, үндсэн зээл нь барагддаггүй дандаа зээлийн хүү төлөөд яваад байдаг. Тэгээд өнгөрсөн онд бол мөнгөний бодлого яг яригдаж байх үед бол тодорхой саналууд гараад, тэгээд тэр нөгөө энэ мөнгөний бодлого дээр чинь тийм юм суусан шүү дээ, орон сууцны ипотекийн зээлийн санхүүжилтийн тогтолцоог бий болгоно оо гэж. Одоо энэ 2021 оных дээр бүрдүүлнэ гэж оруулж ирж байгаа юм. Тэгэхээр нэг жилийн хугацаанд яг энэ чиглэл дээр яг яг бодитой ямар ажлууд хийчхэв ээ? 2020 онд. 2021 онд одоо яг юу хийхийг зорьж байгаа юм? Энэ зүйлүүд дээр та нэг тодорхой Монголбанкнаас авч хэрэгжүүлсэн алхмуудаа хийх гэж байгаа зүйлүүдээ нэг тодорхой хэлээч.

Г.Занданшатар:  83. Монголбанкны Ерөнхийлөгч.

Б.Лхагвасүрэн: Энх-Амгалан гишүүний асуултад хариулъя.  Экспорт бол одоо ерөнхийдөө Монгол Улсын экспорт бол ерэн хувь нь, уул уурхай. 10 хувь нь бол уул уурхайн бус экспорт байгаа. За Монголбанкны хувьд бол уул уурхайн биш экспортыг дэмжих чиглэл рүү нь бодлогын арга хэмжээгээ чиглүүлье ээ гэдгээрээ сая 9 сард болсон манай Мөнгөний бодлогын хорооны хурлаас экспорт, жижиг дунд үйлдвэрийг дэмжих чиглэлд хөнгөлөлттэй эх үүсвэр одоо бодлогын хүү дээр жоохон багахан маржинтайгаар ингэж зээл олгохоор ийм бүтээгдэхүүнийг гаргасан байгаа. За тэгээд энэ бүтээгдэхүүнийг гаргахтай холбогдуулаад арилжааны банкнуудтайгаа уулзаад тодорхой схемээ зурчихсан арилжааны банкнууд маань тэр экспортод олгосон зээлээрээ барьцаалаад шинэ эх үүсвэрийг төв банкнаас авахаар ингээд санхүүгийнх нь смень хийгдчихсэн. Одоо ингээд удахгүй ажиллахаар ингээд бүх юм нь бэлэн болж байгаа.
Хөдөө аж ахуйн салбарын хувьд бол одоо Монгол Улсын банкны салбараас нийт одоо аж ахуйн нэгжид олгосон зээлийн хэмжээ маань арван долоон их наяд буюу одоо улсын төсвөөс бараг хоёр дахин их хэмжээний мөнгийг бол одоо банкны салбар эдийн засагт бол зээл хэлбэрээр гаргасан байгаа. Энэ зээлийн арван долоон их наяд зээлийн гучин хувь нь бол энэ өрхийн үйлдвэрлэлийн зээл байдаг. Ялангуяа таны саяын дурдаж байгаа малчдын одоо авч байгаа зээл бол одоо энэ өрхийн хэрэглээний зээл гэдэг дотор ордог, тэгэхлээр бол банкны салбараас бол хөдөө аж ахуйд чиглэсэн зээл бол одоо тодорхой хэмжээнд бол хангалттай бас гарч байгаа. Гол асуудал нь бол одоо хүү байдаг. За хүүг бууруулах тал руу нь бол сая Улсын Их Хурлын ээлжит бус чуулганаас ч гэсэн хүүг бууруулах стратеги баталж өгсөн. Энэний дагуу бол арга хэмжээгээ аваад явж байгаа. За хүү маань одоо энэ 2020 оны хувьд хэдийгээр цар тахалтай энэ хорио цээрийн дэглэм, эдийн засаг ингээд агшиж байгаа ч гэсэн хүү маань өөрөө бас буурсан. Одоо зээлийн дундаж хүү есөн сарын сүүлийн байдлаар арван тав аравны найман хувьтай байна. Өнгөрсөн анх зээлийн хүү бууруулах стратеги хэлэлцэж байхад арван зургаа аравны зургаа байсан. Тэгээд энэ хандлага маань цаашаа ингээд буураад явж байгаа учраас бол энэ хандлагынх нь дагуу бууруулах ийм бодлогын арга хэмжээнүүдийг төв банкнаас аваад явна аа.
Ипотекийн зээлийн хувьд ипотекийн зээлийг бол олон улсын байгууллагууд, одоо эрдэмтэн судлаачид бол энийг төсвийн шинжтэй арга хэмжээ гэж үздэг. Ялангуяа энэ ипотекийн зээлийг бол Засгийн газраас бол санхүүжүүлж явах ёстой. За 2013 оноос энэ ипотекийн зээлийг анх эхлэхэд Монголбанк эхнээс нь оролцоод явсан учраас бол өнөөдөр бол одоо Монголбанкны хоёр аравны найман их наяд төгрөгийн энэ эх үүсвэр өөрөө эргэлтийн хөрөнгө хэлбэрээр ингээд явж байгаа. За жилдээ бол нэг гурван зуугаас дөрвөн зуун тэрбум төгрөг зээлийн төлбөр маягаар буцаж орж ирдэг. Энэ мөнгийг нь бол эргээд гаргаж явж байгаа. 
Олон улсын валютын сангийн өргөтгөсөн санхүүжилтийн хөтөлбөрийн хүрээнд бол энэ төсвийн шинжтэй арга хэмжээнээс Монголбанк гарах ёстой гэдгээрээ 2019 оны одоо 2020 оны 1 сарын 01-нээс гарсан байсан. Гэхдээ ковид-19 гээд Улсын Их Хурлаас гаргасан хуулийн хүрээнд эргээд ипотекийнхээ зээлийг 5 сараас эхлээд олгоод одоо нийтдээ Монголбанкнаас бол нийт 147 тэрбум төгрөгийн ийм зээлийг эх үүсвэрийг гаргачхаад байж байна. За энэ хууль маань өөрөө 12 сарын 31-нээр ингээд дуусна. Тийм учраас бол ипотекийн зээлийн одоо байгаа энэ тогтолцоог нь хэвийн цааш нь хадгалах үүднээсээ бол дахиж заавал нэг ийм схемийг ажиллуулах механизм гаргаж ирэх шаардлагатай гэдгээрээ Монголбанк одоо ажлын хэсэг гаргаад Барилга, хот байгуулалтын яамтай ингээд хамтраад ажиллаж байгаа. Бас хуулийн төслийг ч гэсэн төсөл дээр ажиллаж байна, Үндэсний ипотекийн корпорацыг байгуулж болох юм гээд. Өнөөдөр бол одоо Монголд одоо ипотекийн зээлийг явуулж байгаа нэг схем нь бол МИК гээд хөрөнгийн бирж дээр бүртгэлтэй нээлттэй компаниа дамжин ингээд явж байгаа.

Мөн Нийслэлийн орон сууцны корпорацтай хамтраад бас энэ ковидтой холбоотойгоор ажиллаж байгаа эмч, сувилагч, одоо онцгой байдал гээд албан хаагчдад хөнгөлөлттэй зээл олгох үүднээсээ НОСК-тай бас хамтраад санхүүжилт хийгээд явах эхлэлийг бас бүрдүүлчихсэн. 100 тэрбум төгрөгөөр санхүүжилт хийхээр бол ингээд одоо удахгүй энэ мөнгө нь бол гарахаар ингээд бэлтгэгдээ Явж байгаа. Тэгэхээр энэ оноос хойш бол нийтдээ ер нь ипотекийн зээлийг эргээд сэргэх …. /минут дуусав/

Г.Занданшатар: Энх-Амгалан гишүүн 1 минут тодруулна.

 Л.Энх-Амгалан: Лхагвасүрэн Ерөнхийлөгч өө, би хөдөө аж ахуйн салбарт хэдэн төгрөгийн зэл өгсөн бэ гэж асуугаагүй л дээ. Нийт 17 их наядын 30 хувь нь хөдөө аж ахуйн салбарт байна гэж байгаа. Энэ чинь голцуу малчдын хэрэглээний зээл л байгаа байхгүй юу. Миний яриад байгаа бол хөдөө аж ахуйн бүтээгдэхүүнээ экспортод гаргах өрсөлдөх чадварыг нэмэх чиглэл рүү, энэ махны экспортын асуудал. Малын гаралтай түүхий эдийг дахин боловсруулах энэ асуудлууд. Одоо хөдөөгүүр яваад үзээрэй, энэ малчдын гар дээр байгаа мах нь үнэгүй болчихсон, арьс шир нь үнэгүй болчихсон, үүнийг чинь төрийн бодлого нь гарсан мөртөө ингээд санхүүжилтийн экспортыг Монгол Улсын хөдөө аж ахуйн экспортын өрсөлдөх чадварыг сайжруулах энэ бодлого нь мөнгөний бодлого байх ёстой гэж би ойлгоод байгаа. Мөнгөний бодлогоор дэмжих ёстой байхгүй юу. Ингэж байж нөгөө энэ 10 хувийн экспортод нөгөө 90 хувь нь уул уурхайн экспорт гэж яриад байгаа нөгөө 10 хувиа бид нар яаж томруулах вэ. хөдөө аж ахуйн салбаруудаа бид нар яаж экспортлогч орон болгох вэ гэдэг чинь мөнгөний бодлоготойгоо уялдах ёстой биз дээ. Ийм тодорхой бүтээгдэхүүнүүд зайлшгүй гаргах … /минут дуусав.

Г.Занданшатар: 83 дугаар микрофон. Лхагвасүрэн Ерөнхийлөгч.

Б.Лхагвасүрэн: Би түрүүн бас товчхон дурдсан учраас сайн мэдээлэл өгч чадсангүй. Бид хэд сая 9 сарын Мөнгөний бодлогын хорооны хурлаар 24 сая эпо хэлцлийг хийхээр ийм шинэ бүтээгдэхүүн гаргасан. Энэ нь өөрөө экспортод бүтээгдэхүүн гаргадаг үйлдвэр, жижиг дунд үйлдвэрийг дэмжих ийм бүтээгдэхүүн байгаа. Одоо схем нь зурагдаад дуусаж байна. Энэ 2020 оныхоо 4 дүгээр улиралд 230 тэрбум төгрөг хүртэлх эх үүсвэрийг яг энэ экспортод чиглэсэн жижиг дунд үйлдвэрт чиглэсэн ийм хөнгөлөлттэй эх үүсвэр хэлбэрээр гаргахаар төлөвлөсөн байгаа.
Г.Занданшатар: Одоо эрхэм гишүүн Бямбасүрэн Энх-Амгалан.
Б.Энх-Амгалан: Төрөөс мөнгөний бодлогын талаар баримтлах бодлогын үндсэн чиглэлийн бичиг баримтуудыг уншиж танилцлаа. Үндсэн чиглэлд бас шинэ зүйл харагдахгүй байна аа. Би 4 чиглэлийн асуулт асууя. 

1 дүгээрт, ковид цар тахалтай холбоотойгоор улс орнуудын төв банкнууд шийдвэртэй олон төрлийн эдийн засгаа дэмжих арга хэмжээнүүдийг авч байна аа. Монголбанкны зүгээс цар тахалтайгаар холбоотойгоор тодорхой ямар арга хэмжээнүүдийг авахаар төлөвлөж байна вэ. Энэ чиглэлээр тогтоолын төсөлд ямар нэгэн үг үсэг алга байна. Уул нь Улсын Их Хурал энэ чиглэлээр ажиллах бололцоог нь хангасан тийм эрх зүйн орчныг бүрдүүлж өгсөн. 
2 дугаарт, цар тахалтай холбоотойгоор эдийн засаг, нийгэм рүү чиглэсэн олон арга хэмжээг Засгийн газраас авч байгаа. Цаашид ч үргэлжлүүлж авах байх. Тэгэхээр энэ арга хэмжээнүүдийг авснаар төсөв дээр ямар ачаалал ирэхээр байна. Энэ ачааллын нөлөөг Монголбанк яг юу гэж харж байна. Ирэх жилүүдэд эдийн засаг, бизнесийн идэвхжилийг та нар юу гэж төсөөлж байна вэ. Энэ инфляц, ханш гээд тооцоо судалгаандаа оруулсан уу. Ямар бодлогын арга хэмжээнүүд авах гэж байна. Ямар төсөөлөлтэй байна, энэ талаар тодорхой хариулаадхаач.
3 дахь нь, саарал жагсаалтын үр дүнгийн хэрэгжилт сайнгүй байгаа хэд хэдэн чиглэл байгаа. Энэ дээр ямар тодорхой арга хэмжээнүүд авсан бэ. Яг ийм ийм арга хэмжээ авлаа гээд хэлээдхээч.

Мөнгө угаахтай холбоотой тулгамдсан асуудлууд гарсан. Үүнээс болоод хүнд байдалд орсон. Энэ 2021 онд дахиад үнэлгээ хийх гэж байна. Бэлтгэл ажлаа хэр хангаж байна. Дахиад ийм асуудал гаргахгүй байх талаар ямар арга хэмжээ авах гэж байна. 
4 дүгээр асуудал. Улсын Их Хурлын тогтоолын төслийн 3-т заасан арга хэмжээний хэрэгжилтийн үр дүн, зээлийн хүү хэдэн функтээр буух вэ. 2020 онд, 2021 онд. Энэ талаар тодорхой хариулт өгөөдхөөч. 
Г.Занданшатар: 83.

Б.Лхагвасүрэн: Энх-Амгалан гишүүний асуултад хариулъя. Төрийн мөнгөний бодлого аль болохоор тогтвортой байх ёстой гэдгээрээ энэ зарчмаа баримтлаад явж байгаа. Ялангуяа макро эдийн засгийн тогтвортой байдлыг хадгалахад бодлогын чиглэл нь өөрөө бас тогтвортой байх ёстой. Энэ утгаараа 2021 оныхоо төрийн мөнгөний бодлогын үндсэн чиглэлийг илүү тогтвортой байдал руу нь чиглэх ийм бодлогын арга хэрэгслүүдийг гол гол параметрүүдээрээ, үзүүлэлтүүдээрээ гаргаж өгсөн байгаа. 2021 оныг бол ерөнхийдөө олон улсын бусад улсуудын жишиг, эрдэмтэн судлаачдын тооцооллоор бол 2021 он ерөнхийдөө эдийн засаг өсөх ийм юутайгаа таамаглалаа дэвшүүлж байгаа. Ялангуяа тэр ви шап гээд ингээд огцом унасан. Огцом өснө өө гэсэн юугаараа. Тэгээд ч Монголбанкны өнөөдрийн төсөөллөөр бол ирэх жил бол 2021 онд Монгол Улсын эдийн засаг 6-8 хувиар өсөх болов уу гэсэн ийм төсөөллийг тооцоолон хийсэн. Хамгийн сүүлд сая Азийн хөгжлийн банк, Дэлхийн банк бол өөрийнхөө тооцооллыг хийж байна лээ. Тав аравны нэг хувь тав орчим хувиар өснө өө гээд. Бидний тооцоолол бол арай өөдрөг байх шиг байгаа юм аа. Энэ рүү нь чиглэсэн төрийн мөнгөний бодлогоо хэрэгжүүлэхээр ингээд явж байгаа. За ирэх жил бол ерөнхийдөө зээл бол одоо энэ 2020 онд бол нийт зээлийн Бид хэд бол ирэх жил 2021 онд бол зээлийн өсөлтийг бол 11 хувиар өсгөхөөр ингэж бас тооцооллоо хийж байгаа, тэгээд энэ маань өөрөө бол эдийн засгийг дэмжихэд бол тодорхой нөлөө үзүүлнэ байх аа гэж харж байгаа юм. 

Инфляц бол сүүлийн гурван жил ингээд найман хувьд тогтворжсон. Ялангуяа мөнгөний бодлогоороо бид хэд дандаа л найман хувиар тогтворжуулна аа дунд хугацаандаа ингэж явж ирсэн. Ирэх жилээс бол инфляцыг зургаан хувь тогтворжуулна гэдгээрээ төсөөлөл оруулж ирж байгаа. Зургаан хувь гэдэг маань одоо өөрөө бараг найман хувийнхаа инфляцын төсөөллөөс хорь хорин таван хувиар доошлуулж төсөөлсөн ийм нэлээн зоримог төсөөлөл гэж харж байгаа. Бусад улсуудад бол өндөр хөгжсөн улсуудад бол хоёр хувь гэж. Оросын холбооны улс таван хувиар төсөөлж байгаа. Бид хэд бол одоо тэр лүү нь л чиглүүлж, аажуухан намдуу байдлаар тэр рүү нь хүргэхээр л. Ингээд бодлогоо яваад ингээд явж байгаа. 
Саарал жагсаалтын хувьд бол 2019 оны 10 сард олон улсын мөнгө угаах терроризмтой тэмцэх байгууллагын хурлаар Монгол Улсыг бол стратегийн дутагдалтай орны жагсаалтад оруулсан. 6 үүрэг даалгаврыг өгсөн байгаа. 6 үүрэг даалгаврын 3-ыг нь бол 1 сард өгсөн тайлангаараа хамгаалсан. Үлдсэн 3-ыг нь бол 4 сард өгсөн тайлангаараа хамгаалаад ингээд сая 6 сард болсон ФАТФ-ын хурлаар бол одоо ямар ч байсан энэ 6 даалгавраа биелүүлсэн байна аа гэдгийг бол дүгнэсэн. Энэ нь өөрөө манай улсыг саарал жагсаалтаас гарах нөхцөлийг хангалаа гэж үзэж байгаа. За мэдээж олон улсын энэ байгууллагын өөрийнх нь процедурын хувьд бол заавал газар дээрх шалгалт хийх ёстой. За тэгээд шалгалтын 4 хүний бүрэлдэхүүнтэй баг ирээд ажиллаж байна. Өчигдөр ажилласан, өнөөдөр ажилласан гээд хоёр өдрийн уулзалт ингээд явж байна. За тэгээд энэ ирж тодруулга нягтлах зүйлээ хийчхээд буцна. За тэгээд 10 сарын хорьдоор бол ФАТФ-ын энэ оны бас ээлжит уулзалт байгаа. Энэ уулзалтаас бол эр манай энэ дүгнэлтийг хэлэлцээд Монгол Улсыг бол саарал жагсаалтаас гарах болов уу гэсэн ийм хүлээлттэй байгаа. 
Зээлийн хүүгийн хувьд бол одоо энэ оны хувьд бол одоо бараг нэг хувиар буурчхаад байна. За 2021 онд бол дахиад нэг хувиар болгох. Ер нь бол 4 жилдээ 12 хувь руу л хүргэх л ийм сарын 1 хувь буюу 12 хувьд хүргэхээр л ингэж байгаа юм. Тэгэхээр жил болгон л 1 хувиар буулгахаар л ийм төлөвлөгөөтэй ажиллаж байгаа. 
Г.Занданшатар: Бямбасүрэнгийн Энх-Амгалан гишүүн 1 минут тодруулна.

Б.Энх-Амгалан:  Би болбол тооцоолол яриагүй юм л даа. За олон улсын банк санхүүгийн байгууллагууд, эдийн засгаа 2021 онд огцом өснө гэж байна. Бид нар бол нэг 5,1-5 хувиас тав аравны нэгэн хувийг хүртэл өснө гэж тооцоолж байгаа гэдэг болбол нэг өөр асуудал. За яах вэ, улс орнууд эдийн засаг өсдөг байж байна. Манай эдийн засаг яг яаж өсөх юм, юугаар өсгөх юм. Жишээлбэл одоо экспортын гарах нэр төрлийн барааныхаа бүтээгдэхүүний нэр төрлийг нэмэх гэж байгаа юм уу? Тонн хэмжээг нь нэмэх гэж байгаа юм уу? Ямар байдлаар Монгол Улсын эдийн засаг өсөх юм бэ? Энэ дээр одоо ямар арга хэмжээнүүд авч байгаа юм бэ гэж би асуусан. 
2 дахь нь энэ цар тахалтай холбоотойгоор энэ эдийн засаг руу чиглэсэн олон арга хэмжээ нийгэм рүү чиглэсэн арга олон арга хэмжээг Засгийн газраас авч байгаа. Энэ арга хэмжээг авснаар төсөвт ямар ачаалал ирэх вэ, энийг юу гэж тооцоолж байна аа, эдийн засгийн бизнесийн идэвхжилээ яаж тооцож байна аа гэж асуусан шүү дээ. Энэ дээр нэг тодорхой хариулаадхаач.

Г.Занданшатар: 83 Лхагвасүрэн Ерөнхийлөгч.

Б.Лхагвасүрэн:  Энх-Амгалан гишүүний асуултад тодруулъя. За энэ оны одоо ингээд эхний хагас жилийн байдлаар Монгол Улсын эдийн засаг 9,7 хувиар агсчихсан байна. Энэ агшилтын дийлэнх нь бараг 80 хувь нь уул уурхайн бүтээгдэхүүний экспорт байгаа, бараг 6-7 хувийнх нь хэсэг нь бол уул уурхай. Тэгэхлээр ерөнхийдөө энэ хорио цээрийн дэглэмтэй холбоотойгоор нүүрсний экспорт буурсан. Зарим нэг уул уурхайн бүтээгдэхүүний үнэ буурсантай холбогдоод ингээд ийм бууралт бол гарсан. За одоо эргээд энэ сүүлийн хагаст бол нүүрсний экспорт маань сэргэж байна. Зарим нэг уул уурхайн бүтээгдэхүүний бас үнэ дэлхийн зах зээлийн үнэ өсөж байгаа. За энэнтэй уялдуулаад эдийн засаг эргээд одоо нөхөгдөж сэргэх энэ үүсвэр нь гарч байгаа юм. Тэгэхлээр тэр саяын миний хэлсэн тэр таван хувь тав аравны нэг хувь гэдэг бол Монгол Улсын эдийн засгийн өсөлтийг Дэлхийн банк болон Азийн хөгжлийн банк тэгж төсөөлчхөөд байгаа юм. 
Монгол банк өөрөө бол Монгол Улсын эдийн засгийн өсөлтийг 6-8 … /минут дуусав/

Г.Занданшатар: Эрхэм гишүүн Мөнхөөгийн Оюунчимэг асуулт асууна. 

М.Оюунчимэг: Төрөөс баримтлах мөнгөний бодлого үндсэн чиглэлийг хэлэлцэхийг дэмжиж байгаа. Энэ бол ойлгомжтой. Сая Лхагвасүрэн ерөнхийлөгч хэлж байна, төрийн мөнгөний бодлого өөрөө тогтвортой байх ёстой гээд энэ бол үнэхээр ойлгомжтой. Гэхдээ тогтвортой байна гээд өнөөдөр санхүүгийн энэ тогтвортой байдлыг хангах нь өөрөө Монголбанкны 2021 оны мөнгөний бодлого, үндсэн чиглэлийн бас нэг гол зорилт оо гэж байна. Тэгвэл яг өнөөдрийн байдлаар манай санхүүгийн энэ байдал маань өвчтэй байна уу, эсвэл эрүүл байна уу, эсвэл сэхээнд байна уу, та нар яг ямар онош тавиад тэр онош дээрээ дүгнэлт хийгээд одоо цаашид авах арга хэмжээг гаргаж байгаа вэ гэдэг дээр нэг бас тодорхой хариулт өгөөч гэж бодож байна. Тэгээд Монголбанк ер нь бусад улс орнуудтай харьцуулахад манай төв банкны бодлогын хүү өндөр байдаг, хоёр оронтой тоотой байж байгаад одоо харин найм руу ирж байна л даа. Энэ маань өөрөө бусад арилжааны банк, банк санхүүгийн секторт, ер нь л хүү өндөр байдаг гэсэн нэг тийм экспекдешн ч юм уу ойлголт норм бий болгочхоод байгаа л даа. Өнөөдөр арилжааны банкны хүү, банк бус санхүүгийн байгууллагууд, хадгаламж, ломбард өндөр хүү бол олигтой буугаагүй нь үнэн. Аж ахуйн нэгжүүдтэй, Монголын үндэсний худалдаа аж үйлдвэрийн танхимын дэргэдэх эмэгтэй бизнес эрхлэгчтэй бүгдтэй нь уулзахад өнөөдөр зээл авъя аа гээд зээл гаргахгүй байна аа, нөгөө одоо сая хэлж байна, зээлийн хүү нэг хувиар буурсан гэсэн, гэхдээ зээл олгогдохгүй байна, том бизнестэй ч ховор олдож байна. Жижиг дунд, бичил бизнес эрхлэгчдээ дэмжсэн том том хөтөлбөрүүд өмнө нь явдаг байсан, жишээлбэл Хас банк байж байна тийм ээ. Одоо дахиад энэ хөдөлж, бичил, жижиг дунд гээд ажлын байрыг тогтвортой хадгалж байгаа ажлын байрыг олноор нь нэмэгдүүлдэг энэ газрууд нөгөө үйлчилгээний салбар зээл авъя аа, эдийн засаг агшчихсан хүнд байна аа гэхэд зээл олдохгүй байна гэж ярьж байгаа нь гээд бид нар өмнө бас зээлийн баталгааг сайжруулах чиглэлээр Улсын Их Хурал тогтоол гарсан хэр нь энэ тогтоол бас хэрэгжихгүй байгаад байна л даа. Тэгэхээр энэ бүхэн маань одоо 2021 оны төрөөс баримтлах мөнгөний бодлогын үндсэн чиглэлд яаж тусгалаа олж урагш хөдлөх юм бэ? Би өмнө нь одоо Монголбанкны Ерөнхийлөгч байсан Чулуунбат гуайтай эдийн засгийн чиглэлийн одоо том том нэвтрүүлгүүд хийж, бид нар ВВС-ийн ингээд л явдаг байсан л даа. Тэгэхэд ер нь төв банк одоо арилжааны банкнууд зах зээл рүү эдийн засгийн мөнгөний эргэлтийг сайжруулах, цусны эргэлтийг сайжруулах тэр хөрөнгө оруулалтыг хийж байж л одоо эдийн засаг, улс орны мөнгөний бодлого сайн өөрөө явдаг гээд тэр нь утгаараа олон ч хүн ажлын байртай болно, эдийн засаг өөрөө цаашаа хөгжих цусны эргэлт сайжирвал эрүүл мэнд сайн байдаг шүү дээ. Энэ чиглэлээр Монголбанк сүүлийн үед дорвитой арга хэмжээг ер нь авах гэж жоохон ийм тийм хамгаалалтын байдалд орчхоод байгаа юм л даа. Энэ нь өөрөө мэдээж одоо бол ковид цар тахлын үүдэлтэй гэж та нар тайлбарлах байх. Энэний өмнө ч гэсэн өмнөх 4 жилд хараад байхад нэг тийм хамгаалалтын байдалтай байгаад байгаа байхгүй юу. Нэг цайз шиг. Энэ нь та нар бол бас зарим үед зоригтой мөнгөний эргэлтийг сайжруулах, цусны эргэлтийг сайжруулах, эдийн засгийг эргэлтэд оруулах чиглэлийн энэ юмнууд руу орох хэрэгтэй байгаа юм. Тэгээд энэ дээр та нар маань яг мөнгөний чиглэл дээр ямар арга хэмжээ авч байгаа юм. Сая Энх-Амгалан гишүүн асуугаад байна шүү дээ. Эдийн засгийг сайжруулах чиглэл дээр энэ огцом уналттай бус агшилттай байгаа энэ үед та нар ямар арга хэмжээ авах юм бэ гээд байна. Энэ дээр та нар нэг дорвитой, ийм бодлого хэрэгтэй байна аа гэдэг нэг хариулт өгөөч ээ гэж бодож байна.
2 дахь миний асуугаад байгаа нэг зүйл нь ипотекийн зээлийн асуудал байгаад байгаа юм аа. Бид нар одоо ковидтой холбоотой энд Улсын Их Хурлын тогтоолыг хэрэгжүүлэх үүднээс Монголбанк энд оролцоод явж байгаа гэдэг нь бол үнэн. Бид нар 6 хувийн хүүтэй ипотекийн зээл олгоно оо гэдэг хөтөлбөрөө Монголбанк, Засгийн газар, Барилга, хот байгуулалтын яам ерөнхийдөө зарлачхаад байгаа л даа. Тэгэхээр ипотекийн зээлийг үнэхээр хүлээлт их байна. Өнөөдөр дөч тавин мянгаар хүлээж байна. Гэхдээ зорилтот бүлэгтээ энэ маань хүрэхгүй байна, нөгөө нэг гэр хорооллын олон мянган иргэд орон сууцанд орох юм сан, ипотекийн зээлд хамрагдах юм сан гээд байдаг. Гэтэл тэдний маань нөгөө сарын орлого нь хүрэхгүй байгаад байдаг. Өнөөдөр ипотекийн зээлийн та бүхний хийсэн судалгаа, бидний бас мэргэжлийн хүмүүсийн хийсэн судалгаанаас харахад хоёр сая төгрөгөөс дээш сарын орлоготой хүмүүс л ипотекийн найман хувийн зээлд хамрагдсан. Наян хувь нь байгаад байна л даа. Тэгэхээр одоо ипотекийн зургаан хувь бид нар гаргаж байгаа гол зорилго чинь юу гэвэл гэр хорооллын дахин төлөвлөлтийн хүрээнд олон мянган иргэдийг энэ орон сууцанд оруулах олон залуу иргэдийг орон сууцаар хангах. Энэ нь өөрөө эргээд барилгын салбараа, банкны салбараар дэмжих … /минут дуусав/

Г.Занданшатар: 83

Б.Лхагвасүрэн: Оюунчимэг гишүүний асуултад хариулъя. Ер нь олон улсын валютын сангийн өргөтгөсөн санхүүжилтийн хөтөлбөрийн хүрээнд манай банкны системд бол активын чанарын үнэлгээ гээд оношилгоо хийгдсэн. За тэрний үр дүн бол арван найман оны төгсгөлд гараад ингээд зарим нэг банкнууд дээр өөрийн хөрөнгийн дутагдалтай гэж гарсан. Тэгэхлээр энэ үүднээсээ арилжааны банк хэрвээ өөрийн хөрөнгийн дутагдалтай бол тэр өөрийн хөрөнгийн дутагдлаа нөхөж байж л шинэ бүтээгдэхүүн, үйлчилгээ гаргахгүй бол одоо санхүүгийн одоо Монголбанкнаас тавьдаг зохистой харьцааны шалгуур үзүүлэлтээр бол шинэ зээл гаргах эрхгүй болчхож байгаа юм. Тэгэхээр энэ утгаараа нэлээн бас нэг хэд хэдэн банкин дээр нь бол одоо шинээр зээл гаргах боломж нь өөрт нь байхгүй байгаад байгаа юм. Нэгдүгээрт өөрийн хөрөнгөө олж иртлээ. Одоо яг тэр активын чанарын үнэлгээ хийгдсэнээс хойш бол одоо бас багагүй хугацаа өнгөрсөн. Бас хоёр жил өнгөрчихлөө. За энэ хооронд бол мэдээж банкнууд өөрийн хөрөнгөө нэмэгдүүлэх, муу активтайгаа ажиллах энэ ажлаар юугаар одоо энэ чиглэлээр бол, нэлээн ажил хийсэн учраас бол банканд бол одоо тэр зээл олгох чөлөөтэй эх үүсвэрүүд бол нэлээн гайгүй бүрдээд байна. Тэгэхдээ энэ нь бүх банканд бол жигд биш, зарим банканд бол тодорхой эх үүсвэр байхад зарим банкин дээр эх үүсвэр байхгүй байгаа. За энэ бүгдийг нь бодолцоод сая Монголбанк одоо энэ оныг дуусах хугацаанд ялангуяа тэр экспорт буюу жижиг дунд үйлдвэр чиглэх зориулалттайгаар ийм хөнгөлөлттэй нөхцөлийн зээл олгоё оо. Тэр нь бол өөрөө нийт хэмжээ нь одоо нэг дуустал хоёр зуун дөчин тэрбум төгрөг байна аа гэдгээрээ ингээд яачихсан. Одоо тэгэхлээр бол энэ маань өөрөө ажиллаад эхлэх, ер нь бол одоо саяын хэлж байгаа эдийн засгийг сэргээх, ялангуяа тэр жижиг дунд үйлдвэр экспортод чиглэсэн үйлдвэрүүдэд болбол ийм эх үүсвэрүүд гараад эхэлнэ ээ. За энийг нь бол боломжийн хэмжээгээр, энэ бол хангалттай. Одоо 340000000000 төгрөгийн эд бол боломжийн хэмжээний тоо хэмжээ гэж Монголбанк одоо үзэж байгаа. 
2 дахь ипотекийн зээлийн хувьд бол одоо найман хувийг зургаан хувь болгосноороо ямар одоо мэдээж хүү буурч байгаа хэдий ч бас давхар дам нөлөө нь бол нэлээн том нөлөө байгаа. Тэр нь бол сар болгон төлдөг, одоо шинээр зургаан хувиар авсан зээлдэгчийн сар болдог төлдөг төлбөр өөрөө хорин хувиар буух ийм тооцоолол байгаа. Тэгэхээр сардаа бол одоо дунджаар бол манай судалгаагаар бол долоон зуугаас найман зуун мянган төгрөгийг одоо энэ найман хувийн зээлтэй иргэд төлж байгаа бол энэ нь өөрөө хорин хувь гэдэг маань бүр таван зуу зургаан зуу руу орох ийм боломжтой л гэж харж байгаа юм. Тэгэхлээр энэ нь бол ачааллыг нь ингэж хөнгөлж өгнө өө л гэж үзэж байгаа юм. 
Г.Занданшатар: Оюунчимэг гишүүн нэг минут.

М.Оюунчимэг: Ипотекийн зээл дээр энэ шинэлэг зүйл тогтоолд орж ирээд байгаа шүү дээ. Санхүүжилтийн тогтолцоог бүрдүүлэх гээд. Тэгэхээр одоо манай жишээлбэл манай Чингэлтэй дүүргийн гэр хороололд бараг хүн амын дал наян хувь нь байдаг энэ дээр гэр хорооллын дахин төлөвлөлт нь нөгөө байр орон сууц хүлээгээд байна л даа. Өмнөх дөрвөн жилд Хөгжлийн банк, Нийслэлийн орон сууцын корпорац, Барилга хот байгуулалтын яам, тухайн хувийн орж байгаа компани нийлээд гарын үсэг зураад хөгжлийн банк одоо баталгаа гаргаж өгөөд тэн дээр Борман гэдэг компанийн дахин төлөвлөлт хамгийн амжилттай яваад тэгээд зогссон юм. Тэгэхээр одоо та бүхэн энэ дээр орон сууцын ипотекийн хөтөлбөрийн санхүүжилтийн эх үүсвэрийг олон улсын жишигт хүргэнэ, санхүүжилтийн тогтолцоо бүрдүүлнэ гээд байна л даа. Тэгвэл Хөгжлийн банкин дээрээ нэг хэсэг орон сууцны хаусан нэг хэсэг нээчих юм уу, эсвэл хүндрэлтэй байгаа сая та нэг арилжааны хэд хэдэн банк байгаа гээд байна л тэрийгээ эсвэл хаусан банк болгочихдог ч юм уу энэ тогтолцооны талаар яг судлаад одоо ийм гарц бид нарт бас байгаад байна аа. Ингэхийн тулд Улсын Их Хурлын зүгээс ийм эрх зүйн орчныг нь бүрдүүлээд өгөөч ээ гэсэн үү? Яг тийм гаргалгаа юу байна? Та нар энэ дээрээ бичсэн байна шүү дээ. Зах зээлийн зарчим … /минут дуусав/

Г.Занданшатар: Наян гурав Лхагвасүрэн Ерөнхийлөгч.

Б.Лхагвасүрэн:  Оюунчимэг гишүүний асуултад бас тодруулъя. Ер нь бол одоо найман хувийн энэ хөтөлбөрийн зээл маань бол МИК, одоо тийм нээлттэй, хөрөнгийн биржид бүртгэлтэй, ийм компаниар дамжаад явж байгаа хувийн сектороор дамжаад явж байгаа. За НОСК гээд Нийслэлийн орон сууцны корпорац байгаа. За энэ дээр бол одоо түрүүн би бас дурдаж байсан. Хариулт дээрээ. Энэ зуун тэрбум төгрөгийн хэмжээнд одоо түрээсийн орон сууцны, зургаан хувийн ийм хүүтэй түрээсийн орон сууцны ийм хөтөлбөрийг бас хэрэгжүүлэхээр эхлүүлээд байж байна. Одоо энэ маань яв яваад эхэлчих байх. За бас дээр нь одоо Төрийн орон сууцын корпорац гэж байдаг, энэ дээр бол энэ үйл ажиллагаа бол их сайн явагдахгүй байгаа, тэгэхлээр бас төрийн бас өмчтэй, бусад олон улсын туршлага байдаг. Америкийн нэгдсэн улсад бол бүр төрийн өмчтэй хоёр ч компани энэ ипотекийн орон сууцны ийм хөгжил хөтөлбөрийг хэрэгжүүлдэг юм байгаа юм. Гэхлээр энэ шиг хэлбэрийн ийм төрийн өмчит орон сууцны корпорац байгуулах боломжтой юм байна аа гэдгээрээ хууль, эрх зүйн орчин талаас нь болон тооцоо судалгаануудыг нь бас хийгээд явж байгаа. Тэгэхлээр энэ маань өөрөө ингээд цуг явчих байх л гэж бодож байгаа юм.
Г.Занданшатар: Лхагвасүрэн Ерөнхийлөгч нэмэлт 1 минут. 
Б.Лхагвасүрэн: Хөгжлийн банкны хувьд бол одоо Хөгжлийн банк бол өөрт нь хангалттай эх үүсвэр байгаа гэж Монголбанкны зүгээс. Ялангуяа Хөгжлийн банк бол Монголбанкны хяналт шалгалтад байгаагүй, одоо сүүлд бол хяналт шалгалтад орж ирсэн, тэгээд Монголбанкны хяналт шалгалтын манай мэдээллээр бол Хөгжлийн банканд хангалттай эх үүсвэр байгаа, Хөгжлийн банк тэр битгий хэл Монголбанкны үнэт цаасыг худалдаж авъя аа гэсэн хүсэлт тавиад байгаа. Тэгэхээр төв банкны үнэт цаас чинь өөрөө бол тийм Хөгжлийн банкны чөлөөт эх үүсвэрийг хадгалдаг газар биш гэдгээр л Монголбанк хариулж байгаа. Тэгэхлээр Хөгжлийн банк саяын таны ярьдаг ийм төсөл хөтөлбөрүүдийг хэрэгжүүлэх бүрэн боломж нь өөрт нь байгаа л гэж Монголбанк харж байгаа юм.
Г.Занданшатар: Одоо Жамъянхорлоогийн Сүхбаатар гишүүн.

Ж.Сүхбаатар: За баярлалаа. Гишүүдийнхээ энэ өдрийн амрыг эрье. Тэгэхээр би энэ мөнгөний бодлогын үндсэн чиглэл дотроос одоо мэдээллийн чанартай тодруулга хийх гэсэн юм. Монгол Улсын гадаад өрийн асуудал дээр анхаарлаа хандуулж байна аа. Тэгэхээр гуч аравны найман тэрбум доллар гадаад өр хүрчихлээ гээд өрийн тухай бид нар их ярьж байгаа. Энэ дотор Засгийн газрын өр болбол долоо аравны есөн тэрбум доллар орчим байгаа гэж. За тэгээд банкны салбарын гадаад өрийн үлдэгдэл болбол энэ хоёрдугаар улирлын байдлаар нэг аравны долоон тэрбум доллар, бусад нь бол банкны бус салбарын гадаад өр гээд хоёрдугаар улирлын эцэст арван ес, аравны нэг тэрбум доллар гэж байна. Энэ дотроо энийгээ болбол аж ахуйн нэгж, иргэдийн гадаад өр гэж байгаа юм. Тэгээд энэ дотроо нийт зээлийн тавин найман хувь буюу арван нэгэн тэрбум гучин сая доллар нь болбол аж ахуйн нэгж байгууллагуудын гадаадын хөрөнгө оруулагчдаас авсан зээл гэж байна. Тэгэхээр энэ анхаарал татаж байгаа асуудал нь иргэдийн гадаадад өр гэж байгаа асуудал байж байгаа. Ийм одоо асуудал дээр энэ одоо мэдээж иргэдийн тухайд гэвэл одоо ямар байдлаар одоо яасан хийсэн гэхэд бусад асуудал бол нарийн ширийн ярих шаардлагагүй байх л даа. Гэхдээ энэ одоо ямар хэмжээний одоо тооны гэдэг юм уу, ямар хэмжээнд авсан ийм иргэдийн гадаад өр энэ дотор орж байгаа вэ? За энэ чинь бид нар чинь одоо цахим орчинд ингээд манай зарим эдийн засагч улсууд эд нар ярьж байгаа шүү дээ, энэ одоо том том тоо яриад сая Ерөнхий сайд ингээд ярьчихлаа гээд л Ерөнхий сайдын тэр зөв л юм хэлсэн л дээ. Хувийн хэвшлийн салбарын гадаад өрийн асуудал дээр хяналт зохицуулалтыг бас анхаарч байхгүй болбол хэдийгээр хувийн хэвшлийн чөлөөт тэр өөрсдөө сайн дурын бизнесийн хэлцлээр хийгдэж байгаа ч гэсэн гээд ингээд ярьсныг мушгиад энэ дотор Оюу толгой чинь арван нэгэн тэрбум шүү дээ гээд л ярьж байсан. Гэтэл энэ дээр ингээд харахад чинь арван нэгэн тэрбум доллар гээд ингээд үзэхэд чинь энд одоо харьцаа яаж явж байгаа вэ. Жишээлбэл Оюу толгойтой холбоод л хамаг өр чинь энэ Оюу толгойд байгаа ч юм шиг. Ингээд зарим нь ярьдаг, тэгэхээр энэ тал дээр бас жоохон тодруулж өгөөч. 

Ер нь мэдээж банкны бус салбарын энэ гадаад өр дотор болбол энэ компанийн эргэлтийн хөрөнгө, мөнгөн урсгалыг дэмжих зорилгоор олгогддог урт хугацаатай санхүүжилт, тэгээд харьцангуй одоо эргэн төлөлт, тэр бусад юмаа харилцан тохироод ингээд цаашаа явж болдог, дарамт нь бол гайгүй гээд ингээд тайлбарласан байгаа. Тэгэхээр энэ талын мэдээллээ Сангийн яам ч сайн өгөхгүй, Монголбанк ч бас сайн өгөхгүй юм. Тэгээд л нэг тийм гуч аравны найман тэрбум доллар гэдэг нэг ийм тоон дотор л одоо тэгээд л Монгол Улсын Засгийн газар ингээд л хязгааргүй өр тавиад л, одоо баллаад хаячхаж байгаа юм шиг. Энд ингээд манай энд өгсөн танилцуулгаар бол Засгийн газрын өр бол 443000000 сая долларын өмнөх онтой харьцуулахад өслөө гэхэд энэ нь бол Хятад азийн хөгжлийн банк, Валютын сангийн хөнгөлөлттэй зээлүүдийн ашиглалт, бондын зах зээлийн үнэлгээний нөлөөллөөр өссөн гээд явж байгаа байхгүй юу. Жишээлбэл энэ мэтийн асуудал дээр болбол мэдээлэл одоо яг энэ төсөв хэлэлцэнэ удахгүй. Тэгэхээр энэ болгоноо ингээд өгч байх ёстой учраас энэ мэдээллийг одоо энд тодорхой бас хэлээч ээ. Цаашдаа ч гэсэн бас энэ асуудлаа бас тодруулж яримаар байна аа. Тэгээд би түрүүн хэлсэн зүйл, иргэдийн гадаад өр гээд байгаа, энийг бас нэг тодотгож хэлээч гэж. За тэгээд түрүүний тэр хэлдэг арван нэгэн тэрбум долларын аж ахуйн нэгж байгууллагын зээлийг жоохон тодруулах боломжтой хэмжээнд хэлж өгвөл бас сайн байна.
Г.Занданшатар: 83. Монголбанкны Ерөнхийлөгч Лхагвасүрэн.

Б.Лхагвасүрэн:  Сүхбаатар гишүүний асуултад хариулъя. Тэгээд ер нь бол Сүхбаатар гишүүнтэй санал нэг байна. Одоо энэ талаар бол арай дэлгэрэнгүй мэдээллийг бол Монголбанк бол одоо удахгүй өгч ажиллая аа. Тэгээд одоо хорин оны хагас жилийн байдлаар нийт Монгол Улсын өр гуч аравны найман тэрбум. Тэрний долоо аравны найм нь бол Засгийн газрын гэсэн өр байгаа. Хоёр тэрбум доллар нь бол Монголбанкны Хятадын ардын банктай хийсэн свопын өр. За нэг аравны долоон тэрбум доллар нь бол манай арилжааны банкнуудын гаднаас авчирсан ийм өр байгаа. Гаднаас авчирсан өр гэдэг маань бол гадаадын олон том том банкнуудтай, корреспондент харилцаа. Тэгээд тэрнээс дамжуулан зээлдүүлэх зээл олгодог юм уу? Энэ маягаар бол ингэж эх үүсвэр татаж оруулж ирж одоо Монголын эдийн засаг руу оруулж байгаа ийм л өр л дөө. Тэгэхлээр бол мэдээж өөрөө хариуцсан байгууллагууд нь бол өөрөө өөрийнхөө өрийг ингээд хариуцаад явах ёстой. За бусад салбар гэдэг дотор найм аравны нэг их нэг тэрбум долларын өр байгаа. Энэ нь өөрөө дандаа нөгөө хувьцаа буюу хөрөнгө оруулалтын өрүүд одоо Монголд байгаа нөгөө хамтарсан компаниуд ч гэдэг юм уу хамтарсан хөрөнгө оруулалттай компаниудаас орж ирсэн энэ өрхүүдийг ингээд статистик болгоод нэгтгээд харахлаар энэ найман тэрбум найм аравны нэг тэрбум долларын өр байгаа. Тэгээд гадаадын хөрөнгө оруулалт буюу зээл гээд сая таны дурдсан арван нэгэн тэрбум доллар бол ер нь бараг дийлэнх нь бол одоо арван тэрбум орчим нь бол Оюу толгойн өр. Оюу толгой, одоо нөгөө олон гэрээнүүдээсээ бас томоохон хөрөнгө оруулалтын банкнуудаас ингээд жил болгон тэрбум доллар ингээд оруулж ирээд энэ далд уурхайн бүтээн байгуулалтаа хийгээд явж байгаа энэ өр нь өөрөө одоо саяын таны дурдсан тэр арван нэгэн тэрбум доллар дотор бол Оюу толгой өр байгаа. Тэр дийлэнх хэсэг нь ээ, Оюу толгой өр байдаг бусад нь бол одоо Монголд байгаа бусад бас хөрөнгө оруулалттай компаниуд байгаа. Одоо жишээлбэл олон, одоо хөрөнгийн биржүүд дээр гадаадын хөрөнгийн биржүүд дээр хувьцаагаа гаргаад тэндээсээ эх үүсвэрээ татаж оруулж ирсэн энэ мөнгөнүүдийг бас энэ албан ёсны статистикт бол бас өр хэлбэрээр ингээд бүртгээд явж байгаа юм. Тэгэхлээр ийм өрнүүд байгаа. Зүгээр яг манай энэ гаргадаг статистик дотор иргэдийн өр гэж байдаггүй. Тэгэхлээр хувь иргэн бол одоо авсан өрийг бол манай статистикт бол бүр яг тусгайлан тусгаад явж явдаг байхгүй юу. 
Г.Занданшатар: Лхагвасүрэн Ерөнхийлөгч нийт өр асуугаад байна шүү дээ. Тэр наана чинь бичсэн гуч аравны найм гэдгийг.

Эрхэм гишүүн Дашдондогийн Ганбат.

Д.Ганбат: Мөнгөний бодлого чухал аа. За энэ мөнгөний бодлого дээр Монголбанкны байр суурь, бас бодлого нэлээн чухал гэж бодож байна. За тэгээд сая чуулганы нээлт дээр Монгол Улсын Ерөнхийлөгч энэ олонхын энэ Засгийн газрын явуулж байгаа бодлогын золиос, тэнэглэлийн золиос нь ард түмэн болж байна аа гэж хэлсэн. Энийг одоо ямар нэгэн хэмжээгээр ахиад цаашаа энэ тэнэгтэх нь бол үргэлжлэх юм шиг байна. Энийг одоо хэр хэмжээнд нь барьчих ийм бас нэг байгууллагын нэг бол Монголбанк аа. За Монголбанк маань бас хараат бус байж чадаж байна уу, үгүй юу? Энэ ямар байгаа вэ? За би бас энэ Монголбанкны Ерөнхийлөгчийг бас олзуурхаад байгаа юм. Хуучин бол дандаа улс төрчдийг Монголбанкны Ерөнхийлөгчөөр тавьдаг, тэгээд л нэг олонхын нэг бэлэн мөнгөний нярав шиг л ажилладаг. Энэ одоо энэ мэргэжилтнүүд маань арай өөр маягтай ажиллах ёстой байх аа. Хараат бус байна уу, ямар байна, энэ талаар боломж нь ямар байгаа талаар бас хэлээрэй. Хэд хэдэн асуулт байна. 
За ингээд олон улсын валютын сангийн өргөтгөсөн санхүүжилтийн хөтөлбөр амжилтгүй болсон гэж байна. Энэ яагаад амжилтгүй болсон юм бэ? Гэтэл одоо нөгөө Сангийн сайд, Ерөнхий сайд энэ тэр бол шал өөр юм л яриад байгаа шүү дээ. Бараг л тайм сэтгүүлийн оны хүн бараг л нобелийн шагнал авах гэж байгаа юм шиг л юм ярьж байгаа юм. За бас энэ хар саарал жагсаалтад орсон, одоо энэ гарах гэж байгаа, гаргах гэж байгаа юм нь бараг гавьяа юм шиг гээд бариад байх юм. Энэ хар саарал жагсаалтад орсноор Монгол Улс, Монгол Улсын иргэд хэр хэмжээтэй хохиров оо? Энэ хохирлын тооцоо үр дүн байна уу? Энэ хохирлыг хэн яаж барагдуулах вэ? Хэн хариуцлага хүлээсэн бэ? Нөгөө нэг юм нь бол одоо манай Баянхонгор аймаг гантай байна аа, бүр цаашдаа одоо гамшгийн эрсдэл тогтооё гэсэн ийм зүйлийг ярьж байна. Тэгээд энэ бол одоо байгалийн давагдашгүй хүчин зүйл ээ, малчид маань бүгд өртэй байгаа. Ингээд банкнууд маань баахан одоо хэрэгтэй хэрэггүй улс төрчдийн өрийг, эрсдэлийнхээ сангаас төлөөд ингээд барагдуулдаг аа. Тэгэхээр энэ парс мажор болсон нөхцөлд малчид маань энэ зээлээ тэртээ тэргүй төлж чадахгүй боллоо. Энийг одоо тэр эрсдэлийн сангаас нь барагдуулж өгөх боломжтой юу? За нөгөөдөх нь одоо зээлжих зэрэглэл энэ онд буурах эрсдэл байгаа юу, ямар байх вэ? Гэтэл одоо зээлжих зэрэглэл маань буурах эрсдэлтэй байтал зээлийн хүү буучих мэтээр юм ойлгуулаад байх юм. Ард түмэнд. За тэр одоо нэг хувиар бууж байгаа. Цаашаа буух юм нь тэр. Одоо энэ хадгаламж зээлийн хоршоо, энэ одоо бас банк бус санхүүгийн байгууллага энэ бүх юманд хамрагдаж байгаа юу, үгүй юу? Хятадын ардын банкны своп гэж байгаа. Энэ одоо хэр их хэмжээтэй явсан бэ? Саяхан гурван жилээр сунгасан байх аа. Одоо өрийн хавх гээд ярьж байна аа. Хэрвээ тэр өрийн хавх гэдэг юманд орчихвол тэр нутаг дэвсгэрээ өгдөг, барьдаг тэр Шанхайн байгууллагад орох тийм тулгалтад ордог ийм байдаг аа. Энэ тал дээр бас мэдээлэл өгч болох уу? 
Ипотекийн зээл гээд яриад байх юм. Энэ уул нь одоо Монголбанканд хамаагүй шүү дээ. Энийг Засгийн газар хийж хэрэгжүүлэх ёстой ажил аа гээд олон улсын валютын сан яриад байгаа. Тэгээд одоо тэр тусмаа Хөгжлийн банк нь мөнгө ихтэй үнэт цаас авна гээд байх юм. Монголбанкны. Энэ одоо ямар байр суурьтай байна вэ? 
Алтны хоёр аравны таван хувийн татварыг одоо анх би санаачилж гаргаж ирсэн. Энүүгээр одоо хоёр тоот алттай байж байгаад хорин хоёр тонн алт авдаг болсон. Одоо бол энэ тал дээр ямар байр суурьтай байна вэ? Одоо таван хувийн татвартай болсон. Буцаагаад хоёр аравны тав болговол зүгээр үү. Энд одоо Монгол Улсад хэрэгтэй юу, ямар байгаа юм. Энэ талаар бас санал бодлоо хэлээч ээ. За ингээд цаашдаа мөнгөн дэвсгэртийн хэмжээ маань ихсэх үү. Тавьт, 100 мянгатын дэвсгэрт … /минут дуусав/
Г.Занданшатар: Лхагвасүрэн Ерөнхийлөгч асуултад хариулна.

Б.Лхагвасүрэн: Ганбат гишүүний асуултад хариулъя. Яах вэ олон улсын Монголбанк өөрөө би хараат ажиллаж байна, би хараат бус ажиллаж байна гэж дүгнэхээсээ илүү олон улсын хөндлөнгийн хүмүүсийн дүгнэлт илүү гардаг л даа. Ерөнхийдөө төв банкны хараат бус байдлын хамгийн гол үнэлгээ нь бол инфляц байдаг. Тэгэхлээр инфляцын түвшин одоо энэ сая найман сарын сүүлийн байдлаар хоёр аравны нэг хувь гэж гарсан. Тэгэхлээр инфляц бол өөрөө нөгөө төв банкны одоо онолууд байгаа юу ингээд зохистой хэмжээнд барьж чадаж байна уу? Гэдгээсээ бүх юм хамаардаг учраас бол Монголбанкны одоо энэ инфляцыг барьж байгаа энэ дүнгээр бол бид нар сайн барьж байгаа гэдгээр бол хараат бус байдал бол өндөр байна аа гэж харагдаж байгаа юм. Ер нь бол одоо Монголбанкны Мөнгөний бодлогын хорооны шийдвэр бол хорооны одоо их хурлаас томилогдсон, хараат бус ийм гурван гишүүн байгаа аа. Төв банкин дээр бол 3 ерөнхийлөгч гээд ингээд хамтраад шийдвэр гаргадаг. Тэгэхлээр бол энэ дээр бол нэг их зөрчил маргаан их гараад байдаггүй, ер нь их нийцтэйгээр гардаг учраас бол төв банкны мөнгөний бодлогын шийдвэр бол нэлээн тийм хараат бусаар бас гарч чадаж байгаа гэж одоо хариулъя аа.
Олон улсын валютын сангийн өргөтгөсөн санхүүжилтийн хөтөлбөр бол төв банкны хувьд бол биднүүс амжилттай хэрэгжсэн гэж хэлж байгаа, сүүлд гарсан тэр мэдээлэл бол одоо Америкийн нэгдсэн улсын Элчин сайдын яам, Америкийн хөрөнгө оруулагчдадаа зориулж гаргасан ийм тайлбар мэдээ байсан юм. Тэр тайлбар мэдээн дээр энэ хөтөлбөр бол амжилтгүй хэрэгжсэн гэсэн маягаар мэдээлэл гарсан байгаа. За өөр олон улсын валютын сангийн өөрийнх нь одоо Монголыг хариуцсан ахлагч нь одоо багийн ахлагч нь Жеф гэж хүн байгаа. Энэ хүн сая бас Монголын олон нийтийн хоёр ч мэдээллийн хэрэгсэл дээр ярилцлага өгсөн байна лээ. Энэ ярилцлага дээрээ бол валютын сангийн хөтөлбөр бол тодорхой хэмжээнд бол амжилттай хэрэгжсэн, ялангуяа энэ арван долоо, арван найман онуудад бол эдийн засгийн өсөлт бол таваас долоон хувийн өндөр өсөлттэй байсан, төсвийн алдагдал өөрөө хорин хувь дотоодын нийт бүтээгдэхүүний арван долоон хувиас таван хувь болтлоо ингэж буурч, тогтвортой төсвийн тогтвортой байдлынх нь хуульд нийцтэй хэмжээгээр гарч ирсэн нь өөрөө энэ хөтөлбөрийн хамгийн амжилттай хэсгүүд байсан. За хийгдэж үлдээгүй, ганц нэг ажлууд бол үлдсэн байгаа. Тэгэхдээ тэр ажлуудыг бол гүйцээж хийхийн төлөө л ажиллаж байгаа. Хөтөлбөр дуусаад бол бүх юмыг зогссон гэж ойлгохгүйгээр Төв банк ажиллаж байгаа учраас бол хөтөлбөр бол амжилттай хэрэгжиж дууссан, цаашаа ч ажил нь бас хэрэгжээд явж байгаа гэж энэ өнцгөөс нь бол төв банк хараад явж байгаа. 
За хоёр мянга арван есөн оны арван сард бол хар, одоо олон улсын мөнгө угаах терроризмтой тэмцэх ФАТФ байгууллагын стратегийн дутагдалтай орны жагсаалт гэдэгт бол Монгол Улс орсон. Яах вэ, даалгавар авсан гэдгээрээ энэ жагсаалтад орсон. 6 даалгавраа амжилттай биелүүлсэн учраас бол одоо энэ арван сард бол болох хурлаар бол гарах бол өндөр магадлалтай байгаа. Тэгэхдээ гарах байх гэж найдаж байна. За Европын холбооны хар жагсаалт нь өөрөө энэ сааралтай шууд уялдаж орсон учраас бол бас автоматаар гарах ийм боломжтой байгаа. Тэгэхлээр бол эндээс ингээд гарчих байх аа гэж харж байгаа юм. 
Зээл бол өөрөө нөгөө хувийн арилжааны банк. Одоо бизнес буюу малчин гээд хоорондоо байгуулсан гэрээгээр явдаг. За мэдээж зээл төлөгдөх төлөгдөхгүй байгаа тохиолдолд нь бол банк өөрөө энэ дээр эрсдэлийн сан байгуулаад явдаг. Тэд эрсдэлийн санг бол одоо ингээд хаадаг хуулийн бас зохицуулалт байдаг. Шүүхийн шийдвэр гардаг юм уу? Энэ ингэж явдаг учраас бол одоо хэрвээ асуудал үүсээд эрсдэлийн сангаар хаах болбол энэ нь өөрөө тэр зохицуулалтаараа хийгдээд явах боломжтой ийм зүйл ээ. 
Монгол Улсын зээлжих зэрэглэл бол сүүлийн үед маш тогтвортой байгаа, ялангуяа энэ сүүлийн үед энэ зээлжих зэрэглэл тогтоодог байгууллагууд зээлийн зэрэглэлийг бүр жилдээ ч бараг хуучин жилдээ нэг удаа хийдэг байсан бол одоо бүр жилдээ хоёр ч удаа хийгээд явж байгаа. За энэ онд бол одоо зээлжих зэрэглэл тогтоодог нэр хүнд бүхий гурван компани гурвуулаа зэрэглэлээ тогтоосон хоёр нь бол хэвийн гэж үзсэн, яг хуучнаараа хадгалсан, нэг компанийн хувьд бол зүгээр ирээдүйн төлөвийг нь бол бууруулсан байгаа. Тэрнээс биш зэрэглэл маань бол яг хэвээрээ байгаа. За энэ нь ч гэсэн өөрөө үр дүнгээ өгөөд сая Засгийн газраас гаргасан энэ хоёр одоо энэ Номад бонд бол энэ тав зууны нэг зуун хорин тав гэсэн хүүтэй, бараг Чингис бондынхоо адилхан хүүтэйгээр гарсан нь өөрөө зэрэглэл болно. 
Г.Занданшатар: Наян гурав нэмэлт 1 минут.

Б.Лхагвасүрэн: Своп хэлцлийг бол гурван жилээр сунгасан. Тэгээд энэ своп хэлцэл дээр бол ерөнхийдөө бас дээр нь байсан үндэсний аюулгүй байдалд бас нэлээн тийм төвөгтэй байх эрсдэлтэй ийм заалтуудыг хүртэл одоо хэвийн болгож ингээд сунгасан нь өөрөө бол своп хэлцлийг бол хэвийн явж байгаа гэдгийг харуулж байгаа. 
Ипотекийн тогтолцоо маань өөрөө бол одоо ингээд нэг компаниар дамжсан ийм тогтолцоогоо тэгээд энэ тогтолцоог бол илүү олон хэлбэрийн болгох талаас нь Монголбанк ажиллаж байгаа. Тэгээд ипотек маань өөрөө бас дундаж давхаргыг бий болгох, ялангуяа гэр хорооллыг барилгажуулах зэрэг олон талын ач холбогдолтой гэдгээр нь бол Монголбанк энд оролцоод явж байгаа. Монголбанк өөрийнхөө эх үүсвэрийг өгсөн учраас бол эх үүсвэрээ буцааж татталаа энэнд бол ингээд оролцоод явах байх аа. 
Алтны одоо ашигт малтмал ашигласны нэмүү өртгийн энэ татвар, алт татвар байгаа ашигласны татвар. Энэ маань хоёр аравны тав байж байгаад тав болсон. За тэр тав болсон арван есөн онд бол алтны одоо худалдан авах маань арван таван тонн болж хорин хоёроос … /минут дуусав/

Г.Занданшатар:  Дараагийн асуулт дээр нэмээд хариулчхаарай. Ганбат гишүүн 1 минут тодруулъя.

Д.Ганбат: Сая алтны талаар ярьж байгаад тасарчих шиг боллоо. За яах вэ, ерөнхийдөө бол алтны хоёр аравны таван хувийн татварыг бол 2014 онд манай нам байхад би ахлаад ажлын хэсгийг нь ингээд баталж байсан. За ингээд хоёр тонн байж байгаад хорин хоёр тонн авч байсан. За сая дараа нь таваар батлах шиг боллоо. Ингээд одоо бол ковидтой үед бол бас алтаа бол аваад байх шиг байна. Хэрвээ энэ маягаар үргэлжлээд ингээд яваад байвал хоёр аравны тав байвал бид уул нь бол Оюу толгойг орж ирээд нийтдээ нэг дөчин тонн алт авах боломжтой гэж үзэж байсан юм. Одоо дөч тавин тонн автлаа буцаагаад хоёр аравны тав болгоод явбал ямар байх вэ. Энэ дээр Монголбанкны бодлого ямар байна? Надтай хэр санал нийлж байна? Тэгвэл одоо энэ улс оронд одоо хэр ашигтай юм. Зөвхөн жоохон татвар сангийн яаманд авч байхаар тийм ээ, нийт улс орноо бодоход хэрэгтэй баймаар байна. Тэгэхгүй бол одоо энэ маягаар ингээд цаашаа яваад татвар өндөр байвал нөгөө юу үүсдэг… /минут дуусав/

Г.Занданшатар: Лхагвасүрэн Ерөнхийлөгч наян гуравдугаар микрофон.

Б.Лхагвасүрэн:  Өнгөрсөн оны одоо арван есөн оны эхээр энэ алтны роялтигийн буюу энэ ашиг ашигт малтмалын татварыг хоёр аравны таваас тав болоход нь бол Монголбанкны байр суурь бол хэвээр нь хоёр аравны таваар үргэлжлүүлж болохгүй юу гэсэн байр суурьтай байсан. Тэгэхлээр бол хоёр аравны тав байхад бол алтыг бол Монголбанканд илүү тушаах нь бол илүү өндөр байгаа тийм статистик байдаг учраас бол төв банкны зүгээс бол хоёр аравны тав байхад бол дэмжиж ажиллахад бол бэлэн байгаа. 
Мөнгөн тэмдэгтийн хувьд бол одоо манай өнөөдрийн мөнгөн дэвсгэртийн хамгийн том нь бол хорин мянган төгрөг байдаг. Хорин мянган төгрөг маань өөрөө долларт шилжүүлэх юм бол нэг долоон доллартой тэнцээд. Ерөнхийдөө бас ингээд харахад бол хүмүүсийн хэрэглээ бол илүү их тийм мөнгөө илүү доллар руу шилжүүлж байгаа нь бас манай мөнгөн тэмдэгтийн одоо энэ номинал нь өөрөө бага хэмжээтэй байгаатай холбоотой байж магадгүй гэдгээрээ ер нь дэвсгэртийн хэмжээг бол нэмж болох боломжтой гэж Монголбанкнаас харж байгаа. Тэгээд энэ талаар бол тодорхой бас санал гаргая гэсэн байр суурьтай байгаа. 
Г.Занданшатар: Алтны хоёр аравны таваар. Эрхэм гишүүн Салдангийн Одонтуяа. 
С.Одонтуяа: За миний бас нэлээн хэлэх гэсэн зүйлүүдийг ашгүй Даваасүрэн гишүүн нэлээн тод хэлчихлээ. Монголбанкны Ерөнхийлөгч бол төсвийн бодлого, төсөв батлахад энэ ийм байж болохгүй ээ. Ингэвэл одоо эдийн засаг хүндрэл үүснэ ээ, эдийн засаг цаашдаа бүр нурна аа гэдэг энэ асуудлыг зоригтой хэлдэг байх хэрэгтэй. Энд чинь бас энэ Их Хуралд чинь Ардчилсан намын бүлэг гэж байна, олон бас туршлагатай эдийн засагчид байна. Санхүүчид байна. Бид нар дэмжинэ шүү дээ. Энэ эдийн засгийн хямралыг яаж ч дараад гоёж чимээд нөгөө тоогоороо гараад ирдэг золиг л доо. Одоо нийслэлд аз жаргалын индекс ерэн хоёр хувьтай гээд хорин телевизээр ярьсан ч гэсэн орой болгон хүмүүс гурван цаг түгжрээд. Энэ нь ингээд л худлаа гэдэг нь гараад ирдэг л байхгүй юу. Тэрэн шиг энэ мөнгөний бодлого дээр тоонуудыг нэг бүрчлэн үзсэн маш аюултай нөхцөл байдал үүсчихсэн байхад яг одоо мөнгөний бодлого дээр ийм бодлого баримталж болж байна уу, үгүй юу. Энэ чинь ковид гээд дэлхий даяараа маш өөр. Одоо асуудал руу шилжчихсэн байж байна. 1994 оны түвшинд хүрсэн байгаа шүү дээ. Макро эдийн засгийн маш олон үзүүлэлтүүдийг нэгтгээд үзэхэд ерэн дөрвөн оны түвшин рүү хүрсэн байгаа. 
Өнөөдөр аж ахуйн нэгжүүд маш хүнд байдалтай байна аа. Зээл олдохгүй байна. Зээл олгох гээд хүмүүс одоо хэд гэнэ үү таван хувь арван хувийг нь авлигад өгдөг болсон байна. Өдрийн зээл гэж юмаар маш олон хүмүүс амьдралаа алдаж байна шүү дээ. Тэгэхээр өнөөдөр бид болбол ийм тайлан тавиад мөнгөний бодлого яриад суумааргүй байна. Сүүлийн дөрвөн жил бид нар арван их наяд төгрөг хэвлэсэн байгаа. Тэгэхээр хоёр мянга арван зургаан он хүртэл нийт зах зээл дээр эргэлдэж байгаа мөнгөний дүн арван их наяд байхад яагаад дөрөвхөн жилд арван их наядыг хэвлэчих вэ? Энийг хариулаач. 
Тэр Даваасүрэн гишүүний хэлээд байгаа тоо байна шүү дээ. Үйлдвэрүүд барья аа. Сумуудад үйлдвэр барья аа гээд. Гэтэл тэрийг чинь өлхөн хийчих мөнгийг та нар хэвлэсэн л байгаа байхгүй юу. Тэгэхээр энийг хариултаа авмаар байна. Дээрээс нь капитал банканд 340 тэрбум төгрөгийг алдсан байгаа. Тэгэхээр энэ гурван зуун дөчин тэрбумаар гурван зуун дөчин үйлдвэрийг сая Даваасүрэн гишүүний хэлсэн үйлдвэрийг барих боломж байсан. Та нар энэ хяналт шалгалтаа бичиж өгч байна шүү дээ. Орой болгон арван долоон цагт зуун улсын хяналтын байцаагч хянаад байж байдаг гээд. Энэ байцаагч нар яагаад энэ мөнгийг хянаагүй юм. Хяналт шалгалт чинь одоо байгаа юм уу, байхгүй юм уу. 
За дээрээс нь энэ бодлогын хүү нэмэгдээд тав аравны гурван их наядыг арилжааны банкнуудаас аваад төвлөрүүлээд. Тэгээд сайхан таван зуун тэрбум төгрөгийн зардал зүгээр ингээд арилжааны банкнуудад төлөөд байж байгаа. Энэ мөнгөнүүдээ банкнуудаасаа татахгүйгээр тэр мөнгө хэрэгтэй байгаа хувийн хэвшлүүддээ өгч болдоггүй юм уу? Тэр зээлдээ гаргаж болдоггүй юм уу? Мэдээж та нар болбол чанаргүй зээл гэдгээр ам таглах л байх л даа? Би мэдэж байна. Чанаргүй зээл чинь өнөөдөр арван найман хувьд хүрчихсэн. Банкны салбар хямарчихсан. Тэгэхээр энэ том асуудлаа яримаар байна. Өнөөдөр бол зүгээр ингээд хаагаад байж болно л доо. 
2 дугаарт валютын ханшийн асуудал байж байгаа. Дөчин хувиар унасан, иргэдийн карманаас дөчин хувийг бид хулгайлсан байгаа байхгүй юу. Дөчин хувийг ковидтой хамаагүй шүү. Ковидын үе эхэлснээс хойш гурав аравны найман хувиар ханш унасан. Бусад гучин зургаан хувийг нь ковидоос өмнө бид нар иргэдийн тэр тэтгэвэр, цалингаас болбол хулгайлсан байгаа. Яагаад гэхээр манай импортын далан хувь нийт импортын одоо сагсны дөчин хувь чинь импортын бараа. Тэгэхээр энэ бүх зүйлээ яах юм бэ, залуучууд аа. Энэ дээрээ хамтраад ажиллая, энийг чинь шийдэх гэж л бид нар энд сууж байгаа. Нууж хаах юм байхгүй. Одоо бүх юм чинь тоогоороо гараад ирчихлээ шүү дээ. Цаашаа нуух ямар ч шаардлага байхгүй. Тэгээд л бүх юм ярихаар сонгууль сонгууль … /минут дуусав/

Г.Занданшатар:  За Одонтуяа гишүүнд нэмэлт нэг минут. 
С.Одонтуяа: За тэгэхээр энэ ханшаа цаашдаа барьж чадах юм уу гэдгийг асуумаар байна. Саяхан одоо он гараад хоёр аравны гурван тэрбум ам. долларыг интервенцэд гаргасан юм шиг байна. Энийг тодруулаарай. Тэгээд ингэж хоёр аравны гурван тэрбум ам. доллар чинь маш их мөнгө шүү дээ. Энийг гаргаад байхад яагаад ханшаа барихгүй байгаа өөр шалтгаан байгаа юм биш үү. Энэ аж ахуйн нэгжүүдийн нуруун дээр чинь л энэ буруу бодлогыг чинь ачаа ирнэ. Энийг хариулт авмаар байна. 
Хоёрт энэ чанаргүй зээл нийтдээ одоо бараг арван найман хувь руу дөхөөд байна шүү дээ. Арван нэг аравны гурав банкны системийнхээ хэмжээгээр, хугацаа хэтэрсэн зээл зургаа аравны тав, тэгэхээр энэ аж ахуйн нэгжүүдээ л ажилтай болгох дээр ажилламаар байх юм. Энд одоо зээл өгөх юм байна уу? За тэгээд одоо он дуустал одоо ингээд л Их Хурлын сонгууль дуустал баахан мөнгө төсөвлөсөн байсан. Одоо орон нутгийн сонгууль гээд дараа нь Ерөнхийлөгчийн сонгууль гээд л. Ингээд л та нар баахан мөнгө одоо энэ төсөвлөж байна л даа, улс төрчид. Тэгэхээр энэ дээр л Монголбанк дуугармаар байна. Энэ чинь одоо ингээд болохоо байчихлаа. Тэр Золжаргал байхдаа манай бүлэг дээр орж ирээд л энэ чинь болно, энэ нь болохгүй гээд шууд өөрийнхөө энэ хараат бус байдлыг илэрхийлээд л тоонуудаа хийгээд л явдаг байсан. Тэгэхээр энэ дээр залуучуудаа та нар жоохон хамтарч ажилламаар байна. Тэгээд энэ дээр бид нар дэмжье ийм одоо бодлогоор цаашдаа яваад бид нар энэ хямралыг улам л гүнзгийрүүлэх болчих гээд байна. 
Г.Занданшатар: Наян гурав, Монголбанкны Ерөнхийлөгч асуултад хариулна.

Б.Лхагвасүрэн:  Одонтуяа гишүүний асуултад хариулъя. Сүүлийн дөрвөн жил Монгол Улсын дотоодын нийт бүтээгдэхүүн нэрлэсэн дүнгээрээ бас арван их наядаар томорсон. Хорин долоон их наяд байсан бол гучин долоон их наяд. Тэгэхлээр мөнгөний нийлүүлэлтийн бас ингэж томорсон хэмжээ бол яг л энэ эдийн засгийнхаа өсөлттэй зэрэгцээд л томорсон байгаа. За мөнгөний нийлүүлэлтийн томорсон юман дээр нэлээн гол үүргийг нь бол одоо алт, манай валютын нөөц бас эзэлдэг ээ. Ялангуяа хоёр мянга арван зургаан оны төгсгөлд бол Монгол Улс бол валютын бараг нөөцгүй шахуу. Одоо төв банк нь өөрөө бараг дөрвөн зуун сая долларын ийм өглөгтэй ийм байсан бол одоо Монгол Улсын валютын нөөц гурав аравны зургаан тэрбум доллар болсон. Энэний бараг дал, наян хувь нь бол төв банкны өөрийнх нь валютын нөөц байгаа. Тэгэхлээр энэ дүнгээрээ ингээд үзэх юм бол мөнгөний нийлүүлэлт томорч байгаа биш, одоо чанар нь сайжирч байгаа гэж хэлж болохоор л ийм зүйл. Тэгэхээр Монголбанк бол энэ хорин онд гэхэд бол одоо нийт найман сарын байдлаар арван долоон тонн метал худалдаад авчихсан байна. Өнгөрсөн онд бол жилийнхээ дүнгээр арван таван тонн байсан бол одоо ингээд ес, найман сарын байдлаар арван долоон тонн гэдэг маань өөрөө ингэж металл худалдаж авах нь бас тодорхой хэмжээний мөнгө нийлүүлэгдэж байдаг. Энэ утгаараа бол томорч байгаа нь дандаа чанаржиж одоо ингээд томроод явж байгаа гэсэн ийм тооцооллыг Монголбанк хийгээд байгаа юм. 
Капитал банкин дээр байгаа алдагдсан тэр гурван зуун дөч орчим тэрбум төгрөг бол өөрөө бол зээл болоод аж ахуйн нэгж дээр байсан л өр л дөө. Тэгээд тэр өр нь төлөгдөхгүй байж байгаад энэ банк нь өөрөө санхүүгийн хүндрэлд ороод татан буугдсан байгаа. Тэгэхлээр одоо энэ муу зээлүүдийг төлүүлж авч байж л одоо өр төлбөрийг барагдуулах үүднээсээ Монголбанкнаас эрх хүлээн авагч ажиллаад явж байгаа. 
Бодлогын хүү бол энэ онд 
Г.Занданшатар: тэр 350 тэрбум төгрөгийн хөрөнгө хураагаад өгчихөө биз дээ? Түүнийг Засгийн газарт шилжүүлчихсэн гэдгээ хэлээч.

Б.Лхагвасүрэн:  Одоо энэ нийгмийн даатгал, эрүүл мэндийн даатгал мөн төрийн өмчтэй бас байгууллагуудын энэ өрөнд нь одоо энэ үл хөдлөх хөрөнгүүдийг хурааж авчхаад шилжүүлэх ажил хийгдээд явж байгаа. 
Бодлогын хүү энэ оны хувьд бол бүр гурван нэгж хувиар буурсан. Одоо өмнөх жилүүдэд бол ингэж нэг жилд ингэж гурван нэгжээр буурсан ийм юм байдаггүй. За он гарахад бол арван нэгэн хувьтай байсан бодлогын хүү маань одоо найман хувь болчихсон гээд явж байгаа. Тэгэхлээр аль болохоор бол эдийн засгийг дэмжих үүднээсээ ингээд мөнгөний бодлогын төлөвөө зөөлрүүлээд явж байгаа. За тэгээд энэ үнэт цаасны хүү ингэж буурч байгаа нь өөрөө банкны хувьд бол бас нэлээн тийм сорилт болж байгаа. Ялангуяа төв банкны үнэт цаасанд байршуулах уу, илүү зээлдээ гаргах уу гэдгээрээ ингээд явж байгаа учраас бол илүү эдийн засгийг дэмжих тал руу нь төв банкны бодлого явж байгаа гэж хэлэх гэсэн юм. 
Монголбанкнаас дуудлага худалдаа хийж явдаг, одоо нийт оны эхний сошиал хоёр аравны гурван тэрбум долларын долларын нийлүүлэлт хийсэн нэг аравны долоон тэрбум долларыг бас худалдаж авсан байгаа. Ингээд цэвэр дүнгээрээ долоон зуун сая долларын ийм интервенц хийгдчихсэн байгаа. За энэ мөнгө маань өөрөө бол илүү л энэ харилцагчийн буюу бизнес эрхлэгчдийн ийм хүсэлтээр бол энэ долларыг нийлүүлдэг, ялангуяа импортоор шатахуун авч байгаа компаниуд ч гэдэг юм уу, импортоор өөрийнхөө үйлдвэрлэлийг хөрөнгө оруулалт хийж байгаа, эргэлтийн хөрөнгө авч байгаа энэ компаниудад л нийлүүлэгддэг учраас бол Монголбанкны зүгээс нийлүүлж байгаа доллар маань илүү аж ахуйн нэгжүүд рүү л дандаа зуун хувь шахуу очиж явж байгаа гэж. За мэдээж энэ ковидтой холбоотойгоор бол зээлийн чанар муудаж байгаа, ялангуяа Монголбанкны зүгээс бол бодлогын арга хэмжээнүүдийг авч бол зээлийн эргэн төлөлтөд нь бол боломжуудыг өгч хугацааг нь сунгах ч гэдэг юм уу энэ байдлаар явж байгаа. За тэгээд одоо нийт зээлийн маань арван долоон их наяд, зээлийн маань арван хувь нь бол чанаргүй зэх гэсэн зээл ангилалд явж байгаа. За одоо ковид, хэрвээ эрсдэлтэй байдал маань гайгүй болох юм бол энэ чанаргүй зээлүүд бол эргээд хэвийн болох боломж нь байгаа болов уу гэж л харж байгаа, тэгээд … /минут дуусав/

Г.Занданшатар: Одонтуяа гишүүн нэмэлт 1 минут.
С.Одонтуяа: За баярлалаа. Би энэ капитал банкийг дурдсан, зүгээр нөгөө зээл нь төлөгдсөн, төлөгдөөгүй гэдэг утгаар биш. Капитал банкны энэ гурван зуун дөч хүрэхээс өмнө Монголбанк одоо хоёр зуу, гурван зуу хүрэх үед нь энийг хяналт шалгалтыг зогсоож болоогүй юм уу гэж зүгээр жишээ татсан юм. Цаашдаа бас өөр банкнууд ингээд гэнэт гэнэт л гайхшируулаад л ийм чанаргүй зээлүүд гараад ирэх вий. Тэгэхээр одоо танайх энэ хяналт шалгалт нь энэнээс хойш сайжирсан юм уу? Надад одоо өгсөн мэдээгээр арилжааны банкнуудаас өдөр бүр баланс тайланг нь оройн арван долоон цагт авдаг, энэ ажлыг хянадаг, ойролцоогоор зуу гаруй улсын хяналт шалгалтын байцаагч байдаг гэсэн. Нэг ийм юу мэдээлэл байгаа, тэгэхээр энийг бага дээр нь нэг хянаад зогсоож болоогүй юм уу? Цаашдаа энэ хяналт сайжирсан уу гэсэн ийм л асуулт байсан юм. 
Г.Занданшатар: Наян гурав, Монголбанкны Ерөнхийлөгч.

Б.Лхагвасүрэн: Монголбанкны одоо энэ санхүүгийн тогтвортой байдлыг хангах чиглэлээр бол бас хэд хэдэн ийм төлөвлөгөө, арга хэмжээнүүд хийгээд явж байна. Банкны системийн шинэчлэл гэдэг дотроо бол бид нар аль болохоор олон улсын стандартын дагуу банкийг хянаж шалгахаар явж байгаа. Капитал банкны хувьд бол нөгөө би түрүүнд дурдсан тэр олон улсын валютын сангийн активын чанарын үнэлгээний дүнгээр бол өөрийн хөрөнгө дутагдаад тэр өөрийн хөрөнгө дутагдсан гэсэн зүйлээсээ гарч чадахгүй байсаар байгаад ингээд дууссан. Тухайн үед бол энэ Капитал банкийг бага дээр нь байх боломж нь юу байсан юм гэхээр өөрийн хөрөнгийг нэмэгдүүл гэдэг бас хугацаатай үүрэг өгчихсөн байсан. Тэр хугацаатай үүргээ бас харж ингэсээр байгаад арван арван найман оны таван сард л одоо биелүүлэхгүй байсан учраас бол татан буулгасан байгаа. Одоо бол банкнуудын энэ дээр бол Монголбанкны хяналт шалгалт нэлээн чангарсан. Дээр нь бол одоо Монголбанкны хяналт шалгалтын газрыг дотор нь бүтцийн хувьд хоёр хуваасан. Яг хяналт шалгалт хийдэг нэг хэсэг, бүтцийн өөрчлөлт, бодлого гаргадаг, бас нэг газар гээд хоёр газар болгоод ингээд явж байгаа учраас энэ нь өөрөө олон улсын тэр жишиг стандартад … /минут дуусав/

Г.Занданшатар: Эрхэм гишүүн Төмөрбаатарын Аюурсайхан асуулт асууна аа. 
Т.Аюурсайхан: За баярлалаа. Мөнгөний бодлого орж ирж байна аа. За энэ их эгзэгтэй цаг хугацаанд орж ирж байгаа өвөрмөц онцлогтой бодлого байх ёстой. Монголбанкны зүгээс хийж байгаа сайн ажлууд байна аа. Хичээж байгаа ажлууд байна. Зээлийн хүүг одоо жилийн арван хоёр хувь арилжааны зээлийн хүүг болгох гээд Их Хурал шийдвэрээ гаргасан. Энийг хэрэгжүүлэх гэж тодорхой алхмууд гараад эхний үр дүн гарч байгаад сайшаалтай. За анхаарах ёстой хэд хэдэн асуудлууд байна аа. Энэ тогтоол дээр тав дээр, төсөл дээр банк санхүүгийн үйлчилгээний цахим шилжилтийг эрчимжүүлэх гээд Монголбанк энэ дээр өөрөө яаж үлгэрлэж байгаа юм. Арван гурван банк, таван зуугаад, банк бус санхүүгийн байгууллага, зуун тавиад хадгаламж зээлийн хоршоо байгаа. Дээр нь төрийн худалдан авах ажиллагааны үйлчилгээний дагуу энэ зээлийн мэдээлэл сангийн сангаас мэдээлэл авч байгаа. Энэ хэрэгцээ шаардлагыг нь яаж хангаж байгаа юм. Яаж хангах ёстой юм. Тэгээд тэр банкнууд чинь доороо охин компаниуд байгаа шүү дээ. Лизингийн, одоо Хөгжлийн банк гэхэд DBM лизинг, голомт лизинг. Лизинг дээрээ асар их чанаргүй, хугацаа хэтэрсэн муу зээлтэй, гэхдээ банк нь тийм зээл байхгүй гээд бичиг өгчихдөг тэрүүгээр нь одоо төр хохирдог. Тийм ээ. Энэ цахим шилжилтээрээ энийгээ шийдэх шаардлагатай. Азийн хөгжлийн банкны хориод сая доллароор цахим шилжилтийн хүрээнд яг юу хийсэн юм, ямар үр дүн гарч байгаа юм. 
Зургаа дээр энэ ипотекийн одоо олон улсын шилдэг санхүүжилтийн тогтолцоо гээд бэст практиказ. Энийг нь Монгол Улсын энэ юутай, практиз юутай тогтолцоотой, ямар одоо зөрүү байгаа юм, энэ зөрүүг яаж арилгах гэж байгаа юм. Энэ асуудал дээр яримаар байна.
Хамгийн гол нь энэ мөнгөний бодлогын чинь тогтоол дээр маш чухал хоёр асуудал байхгүй байна. Үнийн асуудал чинь алга байна, ханшийн асуудал байхгүй байна. Монголбанкны гол хийж байгаа хоёр ажил шүү дээ. Тэгээд энийг яагаад оруулдаггүй юм. Ялангуяа ковидын үеийн ханшийн бодлого чинь асар чухал асуудал. Улс орнуудын энэ одоо төв банкнууд, Засгийн газрууд бүгд тэд анхаарч байна шүү дээ. Энэ хариуцлагаас ерөөсөө зугтааж болохгүй. Яагаад хариуцлагаас зугтаагаад байдаг, оруулаад л хийх ёстой ажил. Тэргүүн зэргийн нэгдүгээр үүрэг чинь шүү дээ. Ковидын үеийн энэ ханшийн бодлогоор энэ Педерсоны институтээс бас судалгаа гарсан байна лээ. Энэ улс орнууд бүгд хамтарч ажиллаж байна. Энэ ханшийн савлагаанууд үүсэж байна. Нэн ялангуяа энэ гадаад өр болон валютын нөөцийн одоо зөрүүг дотоодын нийт бүтээгдэхүүнтэй харьцуулсан харьцаа нь таагүй улс орнууд дээр асар их ханш уналтууд явж байна. За энэ болбол Аргентин Турк, Индонез, Мексик, Өмнөд африк, Бразил зэрэг улсууд ингээд явж байна. Тийм ээ. Энэ харьцаа нь ойрхон байгаа, өөрөөр хэлбэл валютын нөөц гадаад өр нь ойролцоо байгаа улс орнууд дээр хүртэл явж байна. Хятад, Еврозон, Энэтхэг, Их британи, Өмнөд Солонгос, Канад, Австрали, Оросын холбооны улс гээд харьцангуй энэ үзүүлэлт нь гайгүй улс орнуудад болбол ханшаа авч яваад байгаа байхгүй юу. Япон, Саудын араб, Швейцар зэрэг улсууд дээрээс нь энэ экспорт, эрчим хүч экспортлогч улсууд яг энэ ковидын үеийн ханшийн хэлбэлзэл их байна. Ханш нь их унаж байна. Энэ болбол одоо бүтээгдэхүүний үнийн уналт, дээрээс нь энэ төлбөр тооцооны удаашралтай холбоотой асуудлууд явж байна. Тэгээд улс орнууд чинь ялангуяа худалдаж байгаа, худалдан авч байгаа улс орнуудын төв банкнууд, Засгийн газрууд маш их хамтарч ажиллаж байна шүү дээ. Ковидын үеийн ханшийн бодлого дээр. Энэ дээр яг юу хийж байгаа юм? Яагаад энэ ханшийн бодлого дээр нь энэ үнийнхээ бодлогыг яагаад энэ тогтоолдоо оруулахгүй байгаа юм. Энэ чинь онцлогтой үеийн юм орж ирж байна шүү дээ. Тэргүүн зэргийн үүрэг дээр ийм нөхцөлүүд бас үүсээд байна аа. Манай улс дээр үүсээд байгаа ажил хийж байгаагаа ойлгож байгаа. Гэхдээ энэ чинь бас ачааг үүрэх гэж, ажил хийх гэж одоо мэргэжлийн хүмүүсийг тавьчихлаа гэж л бид нар үзээд байгаа шүү дээ. Тэгээд энэ маш тодорхой хэдхэн асуулт дээр хариулт авъя. 
Г.Занданшатар: Наян гурав, Монголбанкны Ерөнхийлөгч.

Б.Лхагвасүрэн:  Аюурсайхан гишүүний асуултад хариулъя. Монгол банкин дээр цахим шилжилтийн талаар бол нэлээн томоохон ажлууд хийгдэж байгаа. Азийн хөгжлийн банкны төслийн хүрээнд цахим гүйлгээний төвөө ингээд бүр цоо шинэ том техник, технологийн дэлхийн стандартад нийцсэн ийм төвийг бол бий болгосон байгаа. За тэгээд том дүнтэй гүйлгээ буюу Ар ти жи эс одоо бага дүнтэй гүйлгээ эс эйч гээд энэ хоёр гүйлгээ маань яг өнөөдрийн дэлхийн хамгийн одоо тэргүүний гэсэн техник технологи, тэр программ хангамжаар ингээд хийгдэж байгаа. Картын гүйлгээний төв маань бас яг тийм хэмжээнд хийгдээд одоо Монгол Улсын одоо энэ иргэдийн хэрэглэж байгаа зээлийн карт, одоо энэ дебит карт, цалингийн карт, энэ бүх картууд өөрөө чиптэй болж байгаа. Олон улсын стандартад нийцсэн, чип. Ингээд гараад ирэхлээр бол одоо бүх юманд бол цахим төлбөр тооцоо хийгдэх бүрэн боломжтой болж байгаа юм. Тэгээд чиптэй болно гэдэг маань утасныхаа чиптэй ижилхэн стандарттай болж байгаа учраас одоо заавал бэлэн мөнгөөр хийх албагүй, заавал бас карт гэлгүйгээр утсаараа ч гэсэн төлбөр тооцоо хийх болж байгаа. Манай энэ төлбөр тооцооны төв рүү бас энэ төрийн үйлчилгээний бас сангуудыг бол нийлүүлж байгаа. Энэ утгаараа сая Харилцаа холбооны мэдээлэл технологийн газартай Монголбанк санамж бичиг зураад төрийн зуун наян найман үйлчилгээг одоо энэ төлбөр тооцооны төвөөр дамжуулж төлбөр тооцоог нь хийгдэхээр энэ боломжийг нээсэн ийм зүйлийг хийж байгаа, тэгэхлээр бол одоо төлбөр тооцоо маань илүү их цахимжсан. Цахимжина гэдэг маань илүү ил тод байна гэсэн үг. Дараа нь бол ямар нэг одоо аудит ороод шалгахад бол одоо хууль байна уу, хууль бус байна уу? Бүх юм нь бол ил тод байхаар ингэж нийцтэй явж байгаа. Тэгэхлээр бол энэ шинэчлэлүүд хийгдээд явж байна. 
Таны хөндсөн бас зээлийн мэдээллийн сантай холбоотойгоор зээлийн мэдээллийн сан бол одоо өнөөдөр Монголбанк дээр байгаа зээлийн мэдээллийн санг илүү хувийн сектор луу шилжүүлэхээр зээлийн мэдээллийн сангийн тухай хуулийн дагуу ингээд явж байна. За тэгээд өнөөдөр бол одоо дөнгөж эхний л хувийн сектор нь бол ийм зөвшөөрөл авъя гэсэн хүсэлтээ өгч байна. Тэгэхлээр бол Монголбанкны зүгээс бол нэг биш, одоо бүр хоёр гурван зэргийн ийм зээлийн мэдээллийн сан, үйл ажиллагаа явж өрсөлдөх ёстой, бүтээгдэхүүн үйлчилгээгээ дэлхийн стандартад нийцүүлж явуулах ёстой, өрсөлдөөний дүнд бол илүү бүтээгдэхүүн үйлчилгээ нь ард иргэдэд илүү оновчтой хүргэх ёстой гэдэг талаас нь ингээд хараад явж байгаа юм.  Тэгээд чанар нь сайжирна, одоо энэ нь өөрөө зээлийн хүүг бууруулах бас нэг боломж байна. Яагаад гэвэл өнөөдөр банкнууд өөрөө өөрсөд дээрээ зээлийн өргөдлийг бол эрсдэлийг нь үнэлээд суудаг бол одоо ингээд тусдаа аутсорс маягаар ийм компаниуд хийгээд эхлэхээр энэ нь өөрөө зардлыг нь хямдруулна аа гэж харж байгаа. 
Төрийн мөнгөний бодлого дотор бол инфляцын үнийн түвшин бол байгаа үнийн тогтвортой байдал, тэгээд бид тэр онилж байгаа бол инфляцын түвшинд одоо энэ хорин он найман хувь байсан бол одоо ингээд хорин нэгэн онд зургаан хувь болгоод илүү их энэ зургаан хувьд барихаар ийм бодлого явж байгаа. Ханш бол одоо оны эхнээс дөрөв аравны дөрвөн хувь суларсан байна. За энэ ковидтой холбоотойгоор би танд ганц нэг жишээ хэлэх юм бол жишээлбэл одоо Аргентин улсын песо хорин дөрөв, аравны есөн хувь, Бразилын песо бас хорин таван хувь гээд, ялангуяа энэ уул уурхай экспортолдог манайхтай төстэй, ийм улсуудын валютууд бол энэ долларын эсрэг маш эрчимтэй суларсан, Норвеги гэхэд арван таван хувиар Норвегийн крон ингээд суларсан. Төгрөгийн хувьд бол дөрөв аравны дөрвөн хувь сулраад явж байгаа нь бол тогтвортой байна гэдгийг Монголбанкны зүгээс харж байгаа. Ер нь энэ сулраад явж байгаа нь өөрөө түрүүчийн тэр импорттой ч холбоотой, бас дээр нь эдийн засагтай ирж байгаа шокийг ч гэсэн зөөлрүүлэхэд энэ ханшийн сулрал бол бас тодорхой хэмжээний ийм зөөлрүүлэх ийм зүйл болж байгаа байх аа гэдэг талаас нь л Монголбанк харж байгаа юм.
Г.Занданшатар: Төмөрбаатарын Аюурсайхан гишүүн тодруулна.

Т.Аюурсайхан:  Энэ мөнгөний бодлогын танилцуулга дээр орчихсон инфляцын нөгөө төлөвлөж байгаа тийм ээ, илэйн та гэтийн эд нар чинь байдгаараа байж л байна, тогтоолын төсөл дээрээ оруулах ёстой байхгүй юу. Энэ чинь жил жилийн мөнгөний бодлогоос өөр ковидын үеийн ханшийн бодлого гэж яриад байна шүү дээ. Энийгээ одоо энэ хэлэлцүүлгийн үед бас хэдүүлээ оруулъя аа, дээрээс нь манай улс чинь одоо ханшийн сулрал оноос хойш дөрөв аравны дөрвөн хувь гээд. Энэ чинь бас эдийн засгийн багтаамж янз бүрийн юмтайгаа холбоотой байгаа. Яг энэ ковидын үеийн би бас сая хэлж байна. Олон улсын институтэд судалгаа, манай гадаад өр ямар байгаа билээ, гадаад валютын нөөц ямар байгаа билээ. Яг энэнтэйгээ уялдуулаад энэ улс орнууд чинь энэ ханшийн бодлогоо хэрэгжүүлээд байна. Хамтарч хэрэгжүүлээд байна. Энэ дээр ямар хамтын ажиллагаа өрнүүлж байгаа юм? Худалдаж байгаа, худалдаж авч байгаа улсуудын төв банкны хувьд яаж хамтарч ажиллаж байгаа юм, дээр нь энэ дээрээ нөөцийнхөө хэд хүртэл хувь дээр нь энэ дээр оролцож байгаа юм. Тэгээд энэ тогтоолын төсөл дээрээ яг энэ одоо чухал асуудлуудыгаа яагаад оруулаагүй юм бэ? 
Г.Занданшатар: Наян гурав. Монголбанкны Ерөнхийлөгч хариулна.

Б.Лхагвасүрэн: Аюурсайхан гишүүний асуултад хариулъя. Энэ яах вэ? Улсын Их Хурлын тогтоол маань ингээд хоёр. Нэг нь бол хавсралт гээд мөнгөний бодлогын үндсэн чиглэл гээд яг шууд тогтоолын нэг заалт болоод манай хавсралтаар мөнгөний бодлогын үндсэн чиглэл маань өөрөө батлагдах юм. Энэ дотор тэр инфляцын төвшинг нь оруулчихсан байгаа. Дараа нь бол энэ долоон заалтыг бол зөвхөн Монголбанк дангаараа хийхгүй. Засгийн газартай хамтарч хийх, Санхүүгийн зохицуулах хороотой хамтарч хийх заалтууд байгаа учраас тусад нь бас ийм долоон заалт оруулсан байгаа. Тэгэхлээр хавсралт нэг гэдэг дотор нь бол инфляцын түвшин маань тогтоол дотор ороод явж байгаа. Ер нь бол яах вэ? Америкийн төв банк, Японы төв банк гээд ерөнхийдөө нөөцийн валют хэвлэдэг энэ төв банкнууд руу Монголбанк бол хүсэлт явуулсан. Одоо энэ ковидын үед бол одоо ялангуяа Монгол Улсад валютын энэ ханшийг тогтвортой байх үүднээс өөрийн тодорхой нөөц бүрдүүлмээр байна. Энэ утгаараа своп хэлцэл хийж болох уу гэдгээр явуулаад одоо төв банкнууд бол хоорондоо бие биеийнхээ хоорондоо своп хийж байна. Японы төв банк, Америкийн төв банк. Ялангуяа … /минут дуусав/

Г.Занданшатар: Хариулт болсон уу? За Норовын Алтанхуяг гишүүн асуулт асууна.
Н.Алтанхуяг: За надад яг таван асуулт байгаа. Лхагвасүрэн Ерөнхийлөгч яг тодорхой хариулж өгөөрэй. Сүүлийн үед үнэхээр одоо санаа зовоож байгаа хоёр асуудал байгаа юм. Монголд. Нэг нь гадаад өр байгаа, нөгөөх нь төсвийн алдагдал байгаа юм аа. 
Нэгдүгээр асуулт бол гадаад өр. Та гуч аравны найман тэрбум гээд л өнөөдрийн байдлаар хэлсэн. Засгийн газрын ер нь бол долоо аравны найман тэрбум америк доллар байгаа. Та энийг нэг гурав хуваагаад надад хэлээд өгөөч. Чингис бондоос өмнө Монгол Улсын Засгийн газрын гадаад өр хэд байсан юм. Чингис бонд өөрөө нэг аравны тав. Тэрнээс хойш хэд юм. Яг ийм гурван нийлбэр бол юу гурван тоо хэлээд өгчих. 
Хоёр дахь нь болбол энэ Хүрэлбаатар сайд бонд төлж байна гээд баахан юм хэдэн жил ярьсан. Тэгээд одоо харин микрофон надад олдож би нэг хэлье гэж бодож байна. Та энэ дээр нэг үнэн худлыг нь хэлээд өгчих. Бонд төлсөн бол бондоос хэдийг төлсөн юм. Эсвэл бондыг дахин санхүүжүүлээд байгаа гэдэг нь бондыг бондоор солиод байгаа. Тэр тохиолдолд хүү нь яаж өөрчлөгдөж байгаа юм. Энэ танай дээр бүртгэл нь байдаг учраас би асуугаад байгаа юм. 
Гуравдугаарт, мөнгө хэвлэнэ гээд л нэг юм ярьдаг юм. Би одоо Ерөнхий сайд хийж байсан хүн. Манай Засаг дээр лав л мөнгө хэвлэх тухай ярьдаггүй. Энэ Монголбанкны бодлогын асуудал. Энэ өмнө нь хэн гэдэг хүний шийдвэрээр явж байсан юм. Одоо танайд энэ мөнгө хэвлэх асуудлыг хэн яаж шийддэг юм? Ямар хяналт байдаг юм? 
Дөрөвдүгээр асуулт. Үнэ тогтворжуулах хөтөлбөр гээд тэр үед Монголбанктай шинэчлэлийн Засгийн газрын хамтран хэрэгжүүлсэн хөтөлбөр байдаг юм. Энэ болбол үнийг тогтворжуулахын тулд, инфляцыг хазаарлахын тулд зарим одоо чухал барааны үнийг урт хугацаанд өсгөхгүй байх ийм бодлого, үйл ажиллагаа явуулсан. Энэ нь цаанаа болбол тодорхой зорилтот зах зээл дээр аж ахуйн нэгжүүдэд хөнгөлөлттэй зээл олгох ийм л асуудал байсан. Одоо энэ зээл хэдэн хувь төлөгдсөн юм. Төлөгдөөгүй зээл байгаа юм уу. Надад яг энэ тоо хэлж өгөөч. 
Тавдугаар асуулт. Миний харж байгаагаар болбол Монголбанкны маш том үүрэг бол ерөөсөө өнгөрсөн хэдэн жил огт хийгдэхгүй, хаягдаад байна. Энэ бол хяналт шалгалтын үүрэг. Хэрвээ эднийх үнэхээр ажлаа хийж чаддаг байсан бол өнөөдөр ФАТФ гээд одоо тэр олон улсын байгууллагын хараанд орчихсон. Монгол мөнгө угаадаг газар гэж ингэж нэрлэгдэж явах учиргүй. Хорин сая төгрөгөөс дээш гүйлгээг хянаж байгаа билүү? Хянаж байгаа юм тийм ээ. Одоо ингээд өдөр тутам түрүүн Одонтуяа гишүүн хэлээд байна. Өдөр тутам хяналт тавиад л, ингээд байдаг арилжааны банк мөнгөн гүйлгээн дээр хяналт тавиад байдаг байсан мөртөө яахаараа ингээд мөнгө угаадаг улсын тоонд орчихдог юм. Энэ дээр болбол хяналт шалгалт үнэхээр болохгүй байна. Монгол банкан дээр. 
Нөгөөх нь иргэдийн хадгаламжийн даатгалыг больсноос хойш арилжааны банкны дампууралд болбол Засгийн газар оролцохоо больсон. Хариуцахаа ч больсон. Хуучин бол иргэдийн мөнгө үрэгдээд байдаг байсан учраас Засгийн газар оролцдог байсан. Одоо зуун хувь нь Монголбанкны харьяанд байгаа юм. Үгүй ээ, танайх тэгээд хяналт тавиад байгаа юм бол яахаараа банк дампуураад байгаа юм. Банк дампуурахаас өмнө өгдөг уул нь ийм сигнал байж болдоггүй юм уу. Одоо наад нөхөр чинь ингэлээ, одоо тэр лүүгээ орлоо. Одоо өвчний байдал нь тэндээ хүрэх гэж байна. Одоо зогсооё, хөөе, Засгийн газрын тэр даатгалын мөнгө, нийгмийн даатгалын мөнгө, эрүүл мэндийн даатгалын төчнөөн тэрбум төгрөг тэр банкин дээр чинь яваад байна. Түүнийгээ, татаж авдаг юм уу, ямар нэгэн арга хэмжээ ав гээд энэ ажил хийгдэхгүй байна аа. Би зүгээр одоо Лхагвасүрэн Ерөнхийлөгч шууд хамаатай биш боловчиг одоо цааших ажил танд хамаатай. Та энэ дээр энэ үнэн үнэн, одоо шударга зүйл үү? Шударгаар энэ тоонуудыг энэ үйл ажиллагааг нь хэлж өгөх нь дээр. Яагаад гэвэл энэ Их Хурал дээр одоо тийм улс төржсөн юм зарим нөхдүүд их ярьдаг учраас дандаа улс төржүүлсээр байгаад сүүлд Монгол Улс хохирох байдалд орох гэж байгаа юм. Тэгэхээр энэ таван асуултад та нэг маш тодорхой хариулт … /минут дуусав/

Г.Занданшатар: Наян гурав, Монголбанкны Ерөнхийлөгч асуултад хариулна.

Б.Лхагвасүрэн:   Алтанхуяг гишүүний асуултад хариулъя аа. Гадаад өр өнөөдөр гуч аравны найман тэрбум доллар ингээд хоёр мянга хорин оны хоёрдугаар улирлаар, 2016 оны дөрөвдүгээр улирлын одоо төгсгөлд гээд Монгол Улсын нийт гадаад өр хорин дөрөв аравны зургаан тэрбум доллар байсан. Тэр Чингис бондоос өмнө гэхлээр бүр арван нэгэн он хэрвээ арван нэгэн оныг хэлэх юм бол нийт гадаад өр арав аравны есөн тэрбум. Засгийн газар нь хоёр тэрбум ийм хоёр тэрбум доллар ийм өр. Үлдсэн нь одоо гадаадын шууд хөрөнгө оруулалт буюу тэр нь зургаан тэрбум доллар. Төв банкны өр нь өөрөө 267 сая доллар. Хадгаламжийн байгууллагууд нь 739 сая доллар. Ерөнхийдөө тэрбум доллар руу л хүрч байгаа. Засгийн газрын өр нь л яг хоёр мянга арван нэгэн оны эцэст хоёр тэрбум доллар байсан байна. Тэрнээс хойш, Чингис бондоос хойш бол Чингис бонд, дараа нь одоо энэ сая төлөгддөг Мазаалай бонд, энэ онд төлөгдсөн таван зуун сая доллар гээд Худалдаа хөгжлийн банкны бонд маань өөрөө Засгийн газрын бас баталгаатай байсан. Тэгээд тэр тухайн. Би танд энийг бүр нарийн, бүр хүснэгтлээд бүх нарийн мэдээллийг нь танд тусад нь цаасаар гаргаад өгчихье. 
Саяын Засгийн газрын гаргасан энэ номад гээд энэ бонд бол Мазаалай бондын дийлэнх хэсгийн гурван зуун одоо ная орчим сая долларын, Чингис бондын бас нэг хоёр зуу гаруй сая долларын бондыг нь ингээд дахин санхүүжүүлж явж байгаа юм. Тэгэхлээр энэ маань өөрөө яах вэ? шууд утгаараа бол дахин санхүүжүүлнэ гэдэг маань одоо ирэх оны дөрвөн сард Мазаалай бонд төлөгдөх байсан бол одоо ингээд энэ төлөх албагүйгээр болоод бүр тав аравны таван жилээр хойшоо сунгагдаад явчхаж байгаа юм. Тэгэхлээр дахин санхүүжүүлнэ гэдэг маань нэг талаараа бол төлж байгаа юм шиг нөгөө талаар бол хугацаа нь ингээд сунгагдаад явж байгаа ийм зүйл байгаа. Тэгэхээр энэ маань өөрөө ямар ач холбогдолтой юм гэхлээр Монгол Улс бол одоо богино хугацааны өрийн дарамттай гэдгээрээ олон улсын зээлжих зэрэглэл тогтоодог байгууллагууд бол байнга энийг бол хамгийн эмзэг юу чинь хэсэг чинь энэ байна шүү, өрийн удирдлага ч юм байна шүү, гадаад өрийн дарамт байна, ялангуяа гадаад өр дотроо богино хугацаанд төлөх өр байна аа гэдгээ сануулдаг. Тэгэхлээр бол одоо энэ богино хугацааны өрийн дарамтаас гарна гэдэг маань өөрөө эргээд энэ эмзэг байдлаа илүү их хугацааны хувьд бол одоо залруулах боломжтой болж байгаа юм. Зургаан зуун сая доллароор сая гарсан гэдэг маань гурван зуун наян сая доллароор таван зуун сая долларын Мазаалай бондын гурван зуун саяыг нь Чингис бондын нэг тэрбум долларын хоёр зуун хорин саяыг нь ингээд хаачхаж байгаа гэсэн үг. Дахин санхүүжүүлж байгаа гэсэн үг тийм. Тэгээд яах вэ? Төлсөн юм байхгүй гэдэг маань одоо дахин санхүүжүүлнэ гэдэг маань эргээд хөрөнгө оруулагчтай нь уулздаг бүх юмаа ярьдаг, тэгээд хөрөнгө оруулсан хүнийг нь за за би сунгаад явъя аа гэдэг. Хөрөнгө оруулсан хүн нь би сунгахгүй ээ гэвэл тэгээд төлөгдөх болно. Тэгэхлээр ирэх жилийн дээр нь бол одоо Мазаалай бондын хүү арав мянганы найман зуун далан тав гэсэн хүүтэй байсан бол одоо тав мянганы нэг зуун хорин тав болоод хоёр дахин бараг ингээд бууна. Тэр маань өөрөө Засгийн газрын хүүгийн зардлыг бол тэр хэмжээгээр хорогдуулж өгч байгаа. Тэгэхлээр бол жил болгон хориос гучин сая доллароор бол Засгийн газрын дарамт нь өөрөө энэ хэмжээгээрээ багасах юм. Монголбанкны хувьд бол төв банкны хуулиар бол одоо мөнгөний нийлүүлэлт хийдэг ийм байгууллага. Мөнгө хэвлэнэ гэж одоо янз янзаар л хүмүүс ярьдаг. Нэг хэсэг нь хэвлэнэ гэж ярьдаг хэвлэнэ гэхээсээ илүү мөнгөний нийлүүлэлт гэж илүү их төв банкны хэллэгээр бол ярьдаг. За мөнгө хэвлэнэ гэдэг бол зүгээр нөгөө мөнгөн тэмдэгт. Одоо бидний өдөр тутам хэрэглэдэг би … /минут дуусав/

Г.Занданшатар: Лхагвасүрэн Ерөнхийлөгч гүйцээж хариулъя.

Б.Лхагвасүрэн: Тэгэхээр бол бэлэн мөнгийг бол хэвлэхгүй байгаа. Ялангуяа одоо та манай статистикаас харах юм бол нөөц мөнгө гэж ярьдаг буюу энэ Монголбанктай холбоотой хэсэг мөнгөний нийлүүлэлт нь бол их өндөр байдаггүй. Энэ дээр бол таван хувь л юм уу өсөлт гарч байгаа. Энэ маань өөрөө бидний одоо алт худалдаж авснаас ингэж гарч байгаа мөнгөн дээр гараад ингээд нөөц хэлбэрээр орж байгаа учраас энэ дээрээ ингэж нэмэгдэж харж байгаа. 
Үнэ тогтворжуулах хөтөлбөрийн хувьд бол ерөнхийдөө тодорхой хэмжээний мөнгөний нийлүүлэлт их хэмжээгээр хийгдсэн, тухайн үед. Энэ нь өөрөө бол нийт хөтөлбөрт орсон зээлүүд маань өөрөө банкаараа бол банкнаасаа, төв банк өөрөө авдаг учраас Монголбанкин дээр өр болж үлдээгүй. Банк нь бол төлчихсөн. Банкныхаа өөрийнх нь баланс дээр бол бас тодорхой өрнүүд бол байдаг. Ялангуяа энэ Капитал банкны хувьд бол одоо энэ үнэ тогтворжуулах хөтөлбөрт орсон нэлээн олон зээлүүд нь төлөгдөөгүйтэй холбогдуулаад өөрөө энэ банк маань өөрөө ингээд татан буугдсан байгаа. Одоо энэ муу өрнүүд …

Г.Занданшатар: Гүйцээж хариул. Тодорхой точный, тас тас гээд л хариулчихмаар байх юм.

Б.Лхагвасүрэн: Капитал банкин дээр бол ялангуяа энэ үнэ тогтворжуулах хөтөлбөрийн их томоохон өрнүүд байдаг. За ФАТФ гээд энэ мөнгө угаах терроризмтой тэмцэх байгууллагын саарал жагсаалт бол одоо зургаан даалгавар байгаа юм. Энэ зургаан даалгаварт бол банктай буюу Монголбанктай холбоотой даалгаврууд бол байхгүй. Энэ дотор бол илүү их банкны бус, санхүүгийн бус мэргэжлийн оролцогч буюу одоо нотариат, хуульч, өмгөөлөгч, нягтлан бодох бүртгэлийн шинжээч, одоо аудитын компани гэсэн ийм байгууллагууд, үл хөдлөх хөрөнгийн зуучлагч, үнэт метал худалдаа эрхлэгч гээд энэ мөнгө угаах терроризмтой тэмцэх хуулиараа заавал тайлан гаргаж мэдээлэл өгөх эрх бүхий ийм этгээдүүд байдаг. Банк бол одоо таны түрүүчийн дурдсан хорин саяас дээших төлбөр тооцоотой мэдээлэл бол байнга өгч явдаг. Эдгээр байгууллагууд нь ирэхгүй байсан учраас энэ тогтолцоогоо бий болгохоос яасан.
 Гаальтай холбоотойгоор одоо гаалиас хоёр хилийн хоорондын гаалийн статистикаас бол одоо янз бүрийн гаалийн мэдүүлэггүйгээр их хэмжээний мөнгө төгрөг явдаг ийм асуудал байгаа. Энийгээ одоо цэгцлэх талаас нь бас даалгавар өгсөн байдаг. Мөнгө угаах терроризмтой хэргийг шийдэж байгаа байдлаас нь ялангуяа прокурор хэр хянаж байна, шүүх дээр яаж энэ хэргийг шийдэгдэж байна гэдгээрээ бас ахиц дэвшил гаргах ёстой гэдэг ийм даалгавар байсан. 
Мөн үй олноор хөнөөх зэвсэг буюу одоо Ардчилсан Солонгос улстай холбоотой Нэгдсэн үндэсний байгууллагын хоригийг бол хэр хэрэгжүүлж байна гэдгээрээ бас ийм даалгаврууд байсан. Энэ даалгавруудаа бол Монгол Улс амжилттай биелүүлээд одоо ингээд хяналтаас нь бол гарах гэж байгаа.

Хяналт шалгалттай холбоотойгоор бол Монголбанк банкны системийг шинэчлэх ийм хөтөлбөр хэрэгжүүлээд хяналт шалгалтаа илүү их эрсдэлд суурилсан, урагшаа харсан байдлаар хяналт шалгалт явуулахаар ингээд сайжруулаад явж байгаа.

Г.Занданшатар: Алтанхуяг гишүүн нэмэлт 1 минут тодруулна.

Н.Алтанхуяг:  Би Засгийн газрын өрийг л ярьсан шүү, Засгийн газрын өрийг гурав хуваагаад хэлчих гэсэн. Гуравхан тоо хэлээд өг гэсэн. Чингис бондыг авахаас өмнө Монгол Улсын Засгийн газрын өр бол хоёр тэрбум америк доллар байсан байна. Чингис бонд өөрөө нэг аравны тав, ингээд нийлээд гурав аравны тав болсон. Өнөөдөр долоо аравны найм байна гэдэг чинь гурав дахь нэмэгдэхүүн нь бол дөрөв аравны гурав аа, одоо битгий олон тоо яриад байгаарай. Бонд төлөлтийн тухай би асуулаа, бондоос бол төлсөн төлбөр болбол байхгүй юм байна. Бондыг болбол өшөө харин магадгүй одоо арай бага хүүтэй бондоор солих замаар ойрын хугацааны одоо өрийг хойшоогоо тавьж байгаа юм байна аа. Ингэж хэлж өгөхгүй бол болохгүй юм байна.

Би нэг юм асуусан, дутуу хэлээд байна шүү дээ. Та тэр мөнгө нийлүүлнэ гэнэ үү? Би энэ үгээр хэлээд байгаа юм. Мөнгө хэвлэнэ гэнэ. Энэ шийдвэрийг хэн гаргадаг байсан юм, одоо яаж гаргаад байгаа юм. Тэр дутуу юмыг гүйцээгээд хариулаад өгөөрэй. 
Г.Занданшатар: Лхагвасүрэн Ерөнхийлөгч.

Б.Лхагвасүрэн:  Ер нь бол одоо би сая түрүүн бас жишээ болж хэлсэн. Энэ экспортыг дэмжих ялангуяа жижиг, дунд үйлдвэрийг дэмжих чиглэлээр бол ийм хөнгөлөлттэй нөхцөлийн эх үүсвэр гаргая аа гэдгийг бол сая Мөнгөний бодлогын хорооны хурлаас тэр гурван зуун дөчин дөрвөн төгрөг хүртэлх хэмжээнд гаргая аа гэдэг ийм шийдвэр гарч байгаа юм. Тэгэхлээр энэ бол одоо Мөнгөний бодлогын хорооноос ийм хэмжээний мөнгөний нийлүүлэлт хийж болно оо гэсэн шийдвэр. Тэгэхлээр одоо сая төв банкны хуулиар энэ хуучин бол төв банкны ерөнхийлөгч дангаараа ийм шийдвэр гаргадаг байсан бол одоо энийг хамтын удирдлагын зарчим буюу энэ Мөнгөний бодлогын хороо одоо энэ зургаан хүний бүрэлдэхүүнтэй энэ хорооноос энэ шийдвэр гарч байгаа юм. Тэгэхээр хамтын удирдлагаар энэ шийдвэр гарч байгаа. 
Г.Занданшатар: Тэр өрийг тодорхой хариулаач, хоёр тэрбум доллар байж байгаад хэдэн тэрбум доллар болчихсон ба тэд байж байгаад тэд болчихсон гээд. Энэний зөөвөр тэр гэдэг чинь тэр үеийн МИАТ-ын өр орно, Засгийн газрын урд хуулиараа байна шүү дээ. Төрийн өмчийн банк, Хөгжлийн банкны бүх зээл орно шүү дээ. 2 тэрбум доллар гээд. Буруу тоо яриад байх юм. 

Б.Лхагвасүрэн: Би Алтанхуяг гишүүнд бүр нарийн тооцоог нь гаргаад өгчихье л гэж л байна.

Г.Занданшатар: Гаргаад өгчихье гэж энэ чи олон нийтэд худлаа ярьж болохгүй шүү дээ. Тоогоо хэлээч дээ дээ. Мэдэхгүй юм бол наанаасаа асуугаад хэл. Өрийн статистик хэн нь мэдэж байгаа вэ. Энхжин Нөөцийн газрын захирал. 84.

А.Энхжин: Алтанхуяг гишүүний асуултад хариулъя. Монголбанкны Нөөцийн удирдлага, санхүүгийн зах зээлийн газрын захирал. Хоёр мянга арван хоёр оноос хойш ерөнхийдөө Засгийн газрын гадаад өр нэмэгдсэн. Гэхдээ нөгөө талдаа дотоодын, одоо, жишээ нь өндөр хүүтэй гаргасан байсан төвийн бондуудаа гадаадын хөнгөлөлттэй олон улсын байгууллагуудаас авсан эх үүсвэрээр төлөх ажиллагаа бол хоёр мянга арван зургаан оноос хойш бас нэлээд хэмжээгээр хийгдсэн байгаа. Тэгэхээр та санаж байгаа бол хоёр мянга арван долоон оноос хойш Засгийн газар дотоодод өрийн бонд огт гаргаагүй. Тэгэхээр энэ хугацаанд төсвийн алдагдлыг нөхөх, өмнө нь гаргасан өндөр хүүтэй дотоодын бондуудаа төлөх одоо эх үүсвэрийг бол олон улсын байгууллагуудаас дөч хүртэл жилийн хугацаатай, хөнгөлөлттэй хүүтэй тийм эх үүсвэрүүдээр сольж байгаа. Тэгэхээр энэ хэмжээгээр бас энэ гадаад өрнийх нь хэмжээ бол нэмэгдсэн байгаа. Хоёр мянга арван зургаан оноос хойш бол одоо өмнө нь гаргасан бондуудыг дахин санхүүжүүлэх зорилгоор олон улсын зах зээл дээр бонд гаргасан. Яг энэ арилжааны нөхцөлтэй бондуудынх нь дүн бол өсөөгүй байгаа.
Г.Занданшатар: Энэ өрийн статистик аа, уул нь Сангийн яамны Өрийн удирдлагын газар хариулна. Гэхдээ Баярдаваа. Наад дээрээ харж байгаад хэлчхээч. Лхагвасүрэн Ерөнхийлөгч наян гуравдугаар микрофон.

Б.Лхагвасүрэн:  Чингис бондоос өмнө бол Засгийн газрын өр хоёр тэрбум доллар, за арван зургаан оны төгсгөлд дөрөв аравны найман тэрбум доллар ингээд өнөөдөр буюу энэ хорин оны хоёрдугаар улиралд долоо аравны найман тэрбум долларын өртэй байгаа юм. Засгийн газрын өр.

Г.Занданшатар: Одоо Сайнхүүгийн Ганбаатар гишүүн. 

Статистикийн албан ёсны тоо баримт ярина шүү
С.Ганбаатар: Мөнгөний бодлого дээр өрийг илүү том өрөөр дараад яваад байх юм бол ер нь энэ улс орныг яаж удирдах вэ дээ. Миний зарчмын байр суурь, төрөөс мөнгөний бодлогын талаар энэ хоёр мянга хорин нэгэн онд баримтлах үндсэн чиглэлийн төсөл энэ урьд урьдынхаас бол харин сайн бичигдэж орж ирсэн шүү. Дотроо хоёр шатлалтай байсан, инфляцтай холбоотой нь бүр нарийвчилсан тоотой байна. Эдийн засгийн тэнцвэржилтийн асуудал бол дутуу дулимаг байна. 
Миний хэлэхийг хүсэж байгаа зүйл гэвэл Монголбанк үндэсний мөнгөн тэмдэгтийн тэр тогтвортой байдлыг хангахад өөрөөс нь шалтгаалахгүй олон зүйлүүд байгаа. Жишээ нь одоо төгрөг валют, валютын тухай хууль манайд шинэчилж орж ирэх ёстой байгаа. Энийг одоо би удаа дараа ярьдаг, ерөөсөө оруулж ирдэггүй. Тэгээд хоёр мянга хорин нэгэн онд төрөөс баримтлах мөнгөний бодлого дээр долоон зүйл заалт орж ирсэн байгаа. Долоон чиглэл, үндсэн чиглэл, тэрэн дээр наймд нь би нэг заалт оруулах санал, хүсэлт байгааг хүлээж авах боломж байна уу? 
Хоёрын наймд нь төв банкны тухай хуулийн дөрөвдүгээр зүйлд гурав гэсэн дараах заалтыг нэмэх талаар судалгаа хийж хуулийн төсөл боловсруулан Улсын Их Хуралд өргөн барих гэж оруулж ирмээр байна. 
Дөрвийн гуравт нь үндэсний эдийн засгийн тэнцвэртэй хөгжилд дэмжлэг үзүүлэхдээ, ажлын байрыг хадгалах, нэмэгдүүлэх чиглэлийг тэргүүнд баримтална аа гэдгийг л оруулмаар байна. Энэ боломж байна уу? Яагаад энийг ерөөсөө оруулдаггүй юм бэ гэдэг миний асуулт. 
Би сая Америкийн нэгдсэн улс, Европын банк, Европын холбоо, Турк, Герман гэсэн би Японыг одоо судалж амжсангүй, Турк, Герман гэсэн дөрвөн улсын төв банкны хуулийг үзэхэд ажлын байрыг нэмэгдүүлэх гэдэг тухай заалт зорилтуудынх нь эхний гуравт орсон байна. Туркт бол хоёрдугаарт орсон байгаа. Германд гуравт орсон байна. Ингэж зорилтдоо ажлын байрыг нэмэгдүүлэх талаар оруулах боломж байна уу? Ажлын байрыг идэвхтэй нэмэгдүүлэх нь инфляцтай тэмцэх энэ мөнгөний бодлого дээр уялдах мөнгөний бодлого, үйлдвэржилтийн бодлого, нийгмийн хамгааллын бодлого, зээлийн бодлогууд уялдахгүй байгаа учраас энэ асуудалд оруулмаар байна. Энэ дотор ерөөсөө ганцхан хорин долоодугаар хуудаст л ганцхан үг байгаа. Хорин долоодугаар хуудаст мөнгөний бодлогын хэрэгслээр удирдах боломжгүй инфляцын хэлбэлзлийг бууруулахад эдийн засгийн бусад агентуудын үүрэг чухал юм аа гэдэг дотор хоёрдугаарт нь хөдөлмөрийн бүтээмж, ажиллах хүчний ур чадвар гэсэн ганцхан ийм өгүүлбэр байгаа. Энийг одоо би бүтэн уншлаа. Тэгэхлээр ажлын байрны бодлогоо хаячхаад инфляцтайгаа ганцхан зууралдана аа гэдэг бол мөнгөний бодлого, зээлийн бодлоготойгоо зууралдана аа гэдэг бол мөнгөний бодлого явахгүй байгаа юм аа. Тэгэхлээр миний энэ саналыг хүлээж авах боломж байна уу? Би өөрөө томьёоллыг нь та нарт бүр гаргаад албан ёсоор та нарт ингээд хэлж байна аа. Оруулах боломж байна уу? Шууд тодорхой хариулна уу.

Г.Занданшатар:  Наян гурав. Монголбанкны Ерөнхийлөгч асуултад хариулъя. 
Б.Лхагвасүрэн: Ганбаатар гишүүний асуултад хариулъя. Тэгээд Америкийн нэгдсэн улс, тэгээд Герман гээд ийм нөөцийн валюттай улсуудад бол төв банкны хуульд ийм заалт бол байдаг, тэгэхдээ энэ бол стандарт заалт биш, ялангуяа Монгол шиг энэ хөгжингүй орнууд Зүүн Европын буюу одоо бидэнтэй хамт хуучин социалист системд байсан энэ Польш, Унгар ч гэдэг юм уу Чех гээд энэ улсуудын төв банкны хуульд бол ийм заалтууд байхгүй байгаа. Тэгэхлээр би энийг бол одоо хувь хүнийхээ хувьд юу гэж үздэг вэ? гэхээр Монгол Улс бол эхлээд эдийн засгийнхаа маш ийм тогтвортой байдлыг бий болгоод мөнгө санхүүгийн тогтвортой байдал бий болсны дараа л одоо энэ асуудлыг хөндөгдөх боломжтой. Өнөөдөр бол инфляцыг бид нар зургаан хувь тогтворжуулна гээд ямар ч байсан урьд нь бол тоогүй нэг оронтой тоо ч юм уу ингэж ярьдаг байсан бол одоо ингээд бүр найм гээд дунд хугацаандаа тогтворжуулчихлаа. Зургаа гээд дунд хугацаанд нь тогтворжуулаад, бүр хоёр хувь руу, одоо Америкийн нэгдсэн улс, Герман шиг хоёр хувь руу оруулж тогтворжуулсны дараа энэ асуудлыг бол хөндөж ярьж болох байх аа. Одоо бол одоо тийм боломж бол өнөөдрийн одоо Монгол Улсын санхүүгийн системд бол ийм юм бүрдээгүй байгаа. Дээр нь бол, ялангуяа одоо бас манай төв банкны хууль дотор байдаг бас нэг заалт бол одоо үндэсний мөнгөн тэмдэгт гээд ерөнхий бас заалт явж байгаа. Монголбанк бол бид аль болохоор инфляцыг буюу үнийн тогтвортой байдлыг онилдог утгаараа ялангуяа тэр одоо бусад улсуудад яг адилхан, одоо манайхтай адилхан үнийг онилдог ийм улсуудын төв банкны хуульд бол ийм заалт бол яг байхгүй байгаа.
Г.Занданшатар: Ганбаатар гишүүн нэмэлт 1 минут.

С.Ганбаатар: Нөгөө даган дуурайх гээд ойлголцож очих гээд байгаа орнууд маань ажлын байрны бодлого имплант пласил гэж яриад байх шиг байгаа юм. Тэр юман дээрээ бүр ингээд тодорхой заачихсан үндсэн чиглэлүүд болон хэрэгжүүлэх арга хэмжээнүүдээ хүртэл заачихсан байдаг юм байна лээ. Тэгэхлээр манай дээр ажлын байр хэр нэмэгдүүлж байна, ажилгүйдлийг хэд бууруулж байна гэдгээр зээлийн бодлого, мөнгөний бодлогоо өгөхгүйгээр хэр ашигтай байна, зөвхөн тоотойгоо хөөцөлдөөд байвал энэ дэндүү харамсалтай явдал аа. Тэгээд энэ дээр би тодорхой хэмжээгээр Засгийн газарт бас санал боловсруулж өгнө өө гэдэг байр сууриа илэрхийлье. 
Г.Занданшатар: Эрхэм гишүүн Содномын Чинзориг асуулт асууна.

С.Чинзориг: Мөнгөний бодлого хэлэлцэж байгаатай холбогдуулаад гурван асуулт байна аа. 
Нэг дэх асуудал нь ээлжит бус чуулганаар Улсын Их Хурал зээлийн хүү бууруулах стратегийн бичиг баримтууд баталсан. Тэгээд энэ хорин нэгэн оны мөнгөний бодлого маань энэ зээлийн хүү бууруулах стратегийн бичиг баримттайгаа хэр бас уялдаж байгаа юм бэ? Яг тэр Улсын Их Хурлын тогтоолоор хавсралтаар батлах гэж байгаа мөнгөний бодлогын чинь чиглэл дотор энэ стратегийн бичиг баримттай холбоотой, зээлийн хүүг бууруулахтай холбоотой тийм асуудал болбол тусаагүй байгаа юм аа. Тэгэхээр одоо энэ бичиг бол хэр одоо тусаж байгаа юм. Ер нь тухайлбал цаашилбал бид хорин нэгэн онд зээлийн хүү, яг тэр зээлийн хүүг буруулах стратегийн бичиг баримт батлагдах түвшин үеийнхээсээ хэдэн хувиар хэдэн функтээр одоо буугаад хорин нэгэн оны жилийн эцэс гэхэд арилжааны банкнаас олгож байгаа зээлийн дундаж хүү одоо хэдэд одоо хүрсэн байна гэж Монголбанк бодоод тооцож байна гэсэн ийм нэг асуулт. 
Хоёр дахь асуудал нь Монголбанкны гол хуулиар хүлээсэн үүрэг болбол төгрөгийн ханшийг л чангатгах асуудал шүү дээ. Монгол төгрөгийн, тэгээд ирэх жилд болбол бид Монгол төгрөгийн, одоо энэ хувь ханш одоо бас хэдэн хувиар яаж одоо чангарна гэж байгаа юм бэ? Тооцож байна уу? Төгрөгийн ханш одоо чангарахтай холбоотойгоор ямар арга хэмжээ авахаар төлөвлөж байна? Хууль, эрх зүйн орчныг нь боловсронгуй ямар бас ажлууд авна гэж бол үзэж байна уу? Тэгээд энэ арга хэмжээний үр дүнд төгрөгийн ханш одоо яаж чангарах юм, түүнийгээ дагаад иргэдийн орлого яаж одоо өснө гэж? Худалдан авах чадвар яаж одоо нэмэгдэнэ гэж манай Монголбанк тооцож байна вэ гэсэн ийм хоёр дахь асуудал байна. 
Гурав дахь асуудал энэ жил ер нь нийт одоо улс орны хэмжээгээр, бас энэ зуншлага нэлээн оройтсонтой холбогдуулаад хэд хэдэн аймгуудад өвөлжилт, хаваржилт нэлээн хүндрэх ийм төлөвтэй бол байна. Хөдөөгийн малчид иргэдтэй уулзахад өвөл, хаврыг бол цаг хатуу өвөл хавар болох нь, мал нэлээн борлуулах, одоо шаардлагатай бол байна аа гэдэг ийм асуудал яригдаж байгаа юм. Тэгээд Засгийн газарт ч гэсэн бид нар энэ одоо саналаа тавьж байгаа. Махныхаа экспортын квотыг нэмэгдүүлээч. Ер нь болдог бол цаашдаа энэ мах нь экспортын квотгүй одоо болох ийм, одоо ч асуудлууд боломж байна уу гээд. Тэгээд энэ яг махны экспортыг нэмэгдүүлэхтэй холбоотойгоор Монголбанкнаас хөрөнгийн санхүүгийн бас дэмжлэг үзүүлэх ийм боломж одоо байна уу, үгүй юу? Хэрвээ Эдийн засгийн байнгын хорооноос ажлын хэсэг байгуулаад явуулбал энэ дээр бас энэ ажлын хэсэгт нь ажиллаж ийм тодорхой санал гаргаад, махны экспортыг нэмэгдүүлэхтэй холбоотойгоор мөнгөний бодлогод ч тодорхой бус зорилтгүй заалт бас оруулах замаар энэ махны экспортыг нэмэгдүүлэх ийм одоо бас арга хэмжээ авах боломж одоо байна уу? Хөдөөгийн иргэд бол үндсэндээ л энэ цаг одоо хатуурах хүндрэхтэй холбоотойгоор махны экспортыг нэмэгдүүлж өгөөч гэдэг ийм л асуудал маш их хаа сайгүй ярьж байна л даа. Тэгэхээр энэ одоо чиглэлээр Монголбанкны удирдлага ямар бодолтой байна вэ? Мөнгөний бодлого дээрээ Их Хурлаас гаргах тогтоол шийдвэрт ийм одоо бас чиглэлийн заалтууд оруулаад хэрэгжүүлэх, махны экспортыг нэмэгдүүлэх ийм боломж одоо байх нь уу? Энэ талаар бас Лхагвасүрэн Ерөнхийлөгчийн бас байр суурийг сонсъё гэсэн ийм бодолтой байгаа юм.
Г.Занданшатар: Наян гурав. Монголбанкны Ерөнхийлөгч.

Б.Лхагвасүрэн: Чинзориг гишүүний асуултад хариулъя. Төрийн мөнгөний бодлогын талаар хоёр мянга хорин нэгэн онд баримтлах үндсэн чиглэлийн одоо энэ Улсын Их Хурлын тогтоолын тэр хоёрын гурав, хоёрын дөрөв, хоёрын долоо бол яг зээлийн хүү бууруулах стратегитайгаа нийцүүлээд, энийг ингээд энэ мөнгөний бодлогыг ингээд нийцүүлэхээр ингэж оруулсан заалтууд байгаа юм. Тэгэхлээр ингээд нийцтэй явах байх аа гэж найдаж байгаа юм. Яг стратеги хэлэлцүүлэх үед бол зээлийн хүүгийн дунд чинь арван зургаа аравны зургаа байсан, за өнөөдөр бол арван тав аравны найм байна. Тэгэхлээр бол ерөнхийдөө бол энэ бараг нэг орчим хувиар ингээд буучхаад байгаа юм. Тэгэхлээр хорин хувьдаа бол энэ нэг хувь руу ингээд оруулаад буулгах боломжтой. Хорин нэгэн онд бол бид нар бас л нэг хувь гэж ер нь өөрсдөө төсөөлж байгаа, тэгэхлээр тийм бас боломж нь байгаа, ялангуяа тэр зээлийн хүүг бууруулах дээр тэр эх үүсвэрийн хүүг бууруулах нь хамгийн том хэсэг. Тэгэхлээр эх үүсвэрийн хүүг бууруулах тал дээр бас нэлээн анхаараад ажиллаж байгаа. 
Монголбанк сая бас нэлээн хэдэн шийдвэрүүд гаргасан, ялангуяа тэр арилжааны банкнуудаас тавиад байдаг арилжааны банкны зардал болоод байгаагаа тэр салбар нээхэд авдаг зохицуулалтын үйлчилгээний хөлс эднүүсийг нь бүгдийг нь тэглэчихсэн байгаа. Мөн банк хоорондын төлбөр тооцоо явдаг, бас хүү шимтгэлийг бас бууруулсан байгаа, тодорхой хэмжээнд. Тэгэхлээр бол нэгэнт банкин дээр ирж байгаа зардлууд нь буурч байгаа учраас энэ хэмжээгээр бол одоо хүү цаашаа буугаад явах боломжтой гэж харж байгаа юм. 
Төгрөгийн худалдан авах чадварын хувьд бол одоо яах вэ худалдан авах чадвар гэдэг маань өөрөө өнөөдөр инфляцаар хэмжигддэг. Инфляц маань өөрөө гурван зуун хорин таван ийм бараа бүтээгдэхүүн, ажил үйлчилгээг сагс болгож хийгээд тэд тэдгээрийн хөдөлгөөнөөр явдаг. Тэгэхлээр бол инфляцын түвшин хоёр аравны нэг хувь сая найман сард гарсан. За ирэх жил бол яах вэ эдийн засаг сэргэнэ гэдгээрээ инфляц бол бас өсөх магадлалтай гэдгээрээ харж байгаа. Тэгэхдээ Монголбанкны хувьд бол зургаан хувиас бол хэтрүүлэхгүй гэдэг дундаж нөхцөлийг тавьсан. Илүү хоёр хувийн дээшээ доошоо ингээд бас коридор тавьж байгаа нь өөрөө аль болохоор дөрвөн хувь руу байвал сайн, бүр эдийн засаг үнэхээр их сайн тэлээд, инфляц өөрөө нөгөө эрэлтийн шинжтэй нийлүүлэлтийн биш эрэлтийн шинжтэйгээр өсөх юм бол бас зургаагаасаа цааш нь илүү гаргахгүй байхаар ийм зорилт барьж байгаа юм. Ханшийн хувьд бол сая би хэлсэн дөрөв аравны дөрвөн хувиар суларчихсан. За өнгөрсөн онд бол таван хувиар суларсан, энэ онд ингээд дөрөв аравны дөрвөн хувиар сулласан гэхээр бол ерөнхийдөө инфляцаасаа илүү гарч ханш сулрахгүй байгаа нь төгрөг өөрөө тогтвортой байхын нэг баталгаа болж байгаа байх аа гэж харж байгаа юм. 
Түрүүн би бас дурдаж байсан. Тэр энэ дөрөвдүгээр улирал руу Монголбанктай экспортод чиглэсэн аж ахуйн нэгжид хөнгөлөлтийн эх үүсвэр гээд гурван зуун дөчин тэрбум төгрөг тавьчихсан байгаа. Энэ дотор бол махны бас экспортод гардаг үйлдвэрүүд бол хамрагдах байх гэж бодож байна.
Г.Занданшатар: Одоо Ганибалын Амартүвшин гишүүн асуулт асууна. 
Г.Амартүвшин: За баярлалаа. Танай тайланд бодлоготой танилцлаа. Тэгээд энэ хоёр мөнгөний нийлүүлэлт ер нь энэ жил тав аравны таван хувиар буурсан байна. Оны эцэс гэхэд хоёр аравны найм гэж би зөв харсан уу, үгүй юу тийм ээ. Өөрөөр хэлбэл энэ бизнесийн мөчлөг ингэж эдийн засаг агшиж байхад уул нь бол мөнгөний тэлэлтээ илүү дэмжиж өгч тусалмаар байдаг. Энэ нь өнөө энгийн амьдралд бол шууд нөлөөлж байна л даа. Гадуур бол мөнгө ер нь олдохгүй байна аа гээд ялангуяа аж ахуйн нэгжүүд. Банкнууд одоо зээлийнхээ шалгуурыг чангатгасан, тэгэхлээр банкнуудаас зээл авдаг байсан аж ахуйн нэгжүүд маань өөрийн эрхгүй банк бус санхүүгийн байгууллага бусад одоо хувийн зээлийн зах зээл рүү ороод байна аа. Гэтэл энэ бид нар чинь одоо зээлийн хүүг бууруулна гэж яриад байгаа шүү дээ. Мөнгө нь ховор болчихоор эсрэгээрээ энэ чинь зээлийн хүү нь буурахгүй, харин зээлийн хүү нь өсөх юм биш үү? Энэ чинь одоо эрэлт, нийлүүлэлтийн одоо эдийн засгийн гол тогтолцоо байгаа шүү дээ. Тэгэхээр энэ талаар та нар бас нэг тайлбар өгөөч ээ. Ер нь бол Монголбанкны өгч байгаа энэ статистикийн мэдээлэл чинь зөвхөн арилжааны банкнуудын мэдээлэл биз дээ тийм ээ. Гэтэл цаана чинь бас банк бус санхүүгийн байгууллага, бусад одоо зээлийн хэрэгслүүд, банк банкны системээс гадуур явдаг зээлийн одоо эрэлт нийлүүлэлт байгаа. Энэ талаар уул нь ингээд нэгтгэсэн мэдээлэл өгч баймаар байна. Зээлийн хүү арван тав аравны найман хувь хүртэл буурлаа гэж байгаа боловч энэ зөвхөн банкнуудын зээл, бусад зээлүүд маань яаж байна аа. Энэ чинь нөгөө шалгуур нь чанга болонгуут аж ахуйн нэгж, иргэд ч банкнаас зээл авч чадахгүй болоод банк бус одоо байгууллагуудаас зээл аваад тэр нь хамаагүй өндөр хүүтэй байгаа шүү дээ. Энэ нь одоо өрх болон аж ахуйн нэгжүүдэд илүү их санхүүгийн дарамт учруулж байна гэж би бол бодож байна. Ер нь зээлийн хүүг бууруулахад за ипотекийн зээл ингэж, мэдээж хэрэг бол энэ чухал сэдэв. Гэтэл хэрэглээний зээлийг хоёр жилийн өмнөөс Монголбанк одоо бодлогоор шалгуурыг нь чанга болгосон. Энэний үр дагавар нь юу вэ гэхээр яг ний нуугүй ярихад манай одоо дундаж өрх бол хэрэглээний зээлийн зээлээр одоо төлөөд л явдаг байсан. Дахин санхүүжүүлж. Тэгэхээр энэ дахин санхүүжилдэг систем нь ер нь алдагдаад дахиад л нөгөө банк бус бусад одоо арилжааны банкны гадуур системээр яваад байна аа. Энэ нь эргээд иргэдийн зээлийн хүүгийн дарамтыг улам нэмэгдүүлж байна аа. Энэ дээр Монголбанк энэ хэрэглээний зээлийн шалгуураа эргэж харах болсон биш үү гэж хэлмээр байна. Тийм болохоор ер нь бол энэ аж ахуйн нэгжүүдийн зээлийн хүртээмж, иргэдийн зээлийн хүртээмж дээр ямар бодлого явуулах юм бэ? Энэ дашрамд хэлэхэд одоо жишээлбэл Оюу толгой гээд манай эдийн засагт маш том нөлөө үзүүлдэг гол экспорт экспортолдог төсөл байгаа. Энэ Оюу толгой болохоор жишээлбэл, Монголын манай үндэсний аж ахуйн нэгжүүдийг худалдан авалтдаа оруулдаг, гэхдээ төлбөрийн нөхцөл нь маш хэцүү хүнд байдаг. Дунджаар нэг далан таван хоногийн дараа захиалга авсны дараа төлбөрөө хийдэг. Энэ нь болохоор эргээд нөгөө эргэлтийн хөрөнгийн санхүүжилт дээр аягүй хэцүү нөлөөлдөг. Нөгөө банкнуудаас зээл авъя гэхэд нөгөө барьцаа хөрөнгө нь хүрдэггүй. Гэтэл ийм том төсөл маань уул нь аж ахуйн нэгжүүд, жижиг дунд бизнесээ дэмжмээр байдаг. Мэдээж хэрэг энэ бол шууд Монголбанкны хариуцдаг асуудал биш байх. Би бол Засгийн газарт бас тодорхой саналаа тавина гэж бодож байгаа. Гэхдээ Монголбанк энэ дээр валютын арилжаа гэдэг утгаар нь бас ямар бодлого, ямар одоо чиглэл баримтлах юм бэ? Баярлалаа.

Г.Занданшатар: Наян гурав. Монголбанкны Ерөнхийлөгч.

Б.Лхагвасүрэн:  Амартүвшин гишүүний асуултад хариулъя. Ер нь бол энэ одоо өнөөдрийн байдлаар бол зээлийн өсөлт байхгүй байгаа, бараг ноль гэж хэлж болно. Үлдэгдэл нь бол буурсан байгаа. Ирэх жилийн эдийн засгийн сэргэлт гээд холбогдуулаад Монголбанк бол зээл өснө гэдгээр харж байгаа. Ялангуяа зээл бол арван нэгэн хувиар өсөхөөр төсөөлөл, тооцоолол хийчихсэн байна. Тэгэхлээр одоо ноль байгаа юм маань арван нэгэн хувиар өснө өө, тэгэхлээр бол банкны салбараас гарч байгаа мөнгө, зээл арван нэгэн хувиар өснө гэдэг маань тэр хэмжээгээрээ эдийн засагт бол эрэлт бий болгоно, тэр хэмжээгээр эдийн засгаа дэмжинэ ээ гэж харж байгаа. За одоо мөнгөний нийлүүлэлт бол тав аравны найман хувийн өсөлт байгаа. Би оны төгсгөлд бол бид нар долоо аравны тав болж өснө гэж харж байгаа. Тэрийгээ саяын нөгөө дурдаж байгаа Монголбанкнаас экспортыг жижиг дунд үйлдвэрийг дэмжих чиглэлээр гаргаж байгаа эх үүсвэр маань энэ хэмжээгээр бол мөнгөний нийлэлтийг өсгөхийг бол дэмжих байх аа гэж харж байгаа юм. Ирэх жил бол бүр мөнгөний нийлүүлэлтээ бол бид бүр арван есөн хувиар төсөөлж байгаа. Ялангуяа эдийн засаг өөрөө зургаагаас найман хувь өсчих юм бол тэр хэмжээний бас мөнгөний нийлүүлэлт гарах болов уу гэж төсөөлөл хийсэн байгаа. Одоо ялангуяа энэ ковидтой холбоотойгоор ч тэр юм уу энэ мэдээж банкны гаргаж байгаа зээл дээр бол тодорхой болгоомжлол эрсдэлүүд байгаа. Манай хийсэн судалгаагаар бол шууд зээл олгохоосоо илүү аж ахуйн нэгжүүд илүү их шугам ашиглаж байгаа. Зээлийн шугам. Тэгэхээр одоо энэ зээлийн дотор зээлийн шугамын байр оролцоо нь бол нэлээн нэмэгдэж байгаа. Тэгээд та саяын таны хөндсөн тэр Оюу толгойтой холбоотой ч юм уу ийм нийлүүлэлтийн сүлжээ гэдэг юугаараа бид хэд бол энэ бүтээгдэхүүн гаргахаар ажиллаж байгаа. Ялангуяа Оюу толгойтой гэрээгээ байгуулчихсан. Тэгээд эх үүсвэр хайж байгаа хүмүүст бол шууд тэр гэрээг нь барьцаалах юм уу хоорондоо бий болсон энэ нийлүүлэлтийн шугамынх нь сүлжээн дээр нь барьцаа хөрөнгөгүй ч байсан эх үүсвэр олох боломжтойгоор ийм санхүүгийн бүтээгдэхүүн үйлчилгээ гаргахаар ажиллаж байгаа юм. 
Г.Занданшатар: Амартүвшин гишүүн тодруулна.

Г.Амартүвшин:  За баярлалаа. Хэрэглээний зээл дээр шалгуураа эргэж харах уу, нэгдүгээрт. Хоёрдугаарт энэ бодлого чинь банкнууд арилжааны банкнуудын актив пассивыг ангилах журамд өөрчлөлт оруулаад ер нь цаашдаа энэ хяналтыг илүү чангаруулна гэж байна. Гэтэл энэ чинь эргээд банкнуудын зээл гаргах тэр юуг нь илүү багасгах юм биш үү? Сонирхлыг нь ашиггүй болгоод. Тэгэхлээр нөгөө зээлийн хүртээмж гэдэг асуудал чинь дахиж хөндөгдөх гээд байна л даа.

Г.Занданшатар: Наян хоёр. Баярдаваа.

Б.Баярдаваа: Амартүвшин гишүүний асуултад нэмж тодруулъя. Монголбанкны зүгээс хэрэглээний зээл дээр зохистой харьцааны шалгуур үзүүлэлт тавьж өгсөн нь нэгдүгээрт иргэдийн өрийн дарамттай холбоотой. Яг өнөөдрийн иргэдийн зээлийн нөхцөл байдлыг харах юм болбол амьжиргааны баталгаажих түвшин түвшнээс доош орсон хэмжээгээр ихэнх орлогоо болбол зээлд төлж байгаа нь болбол өөрөө нийгмийн асуудал болж хувирах ийм эрсдэл байсан. Хоёрдугаарт нь болохоор яах вэ он гарснаас хойш ковидын нөхцөл байдалтай холбоотойгоор хэрэглээний зээлийн нөхцөл дээр хэд хэдэн бас сулруулсан арга хэмжээ авсан. Нэгдүгээрт нь хугацааг нь сунгасан. Хуучин гучин сар байсныг цааш нь арван хоёр сараар сунгах ийм боломж олгосон. Нөгөө талд нь хувь хүний орлого дээр өр орлогын харьцаа тооцдог байсныг гэр бүлийн орлого дээр нь үндэслэж өр орлогын харьцаа тооцдог болсон. Гэхдээ таны болгоомжлуулж байгаа асуудал болбол яах аргагүй бид нар бас санаа зовж байгаа. Банк бус санхүүгийн салбар руу явж байна уу гээд. Банк бус санхүүгийн байгууллага Монголбанкны хяналт шалгалтад байдаггүй учраас санхүү … /минут дуусав/

Г.Занданшатар: Дутуу хариулчихлаа. наян хоёр.

Б.Баярдаваа: Банкин дээр хэрэгжүүлж байгаа хяналт шалгалтын энэ бодлогын арга хэмжээнүүд банк бус санхүүгийн байгууллагууд дээр бас давхар хэрэгжих ёстой. Ингэж байж тэнд эрсдэл хуримтлагдахгүй байх нөхцөл бүрдэнэ. Энэ хүрээнд нь Санхүүгийн зохицуулах хороонд хэд хэдэн удаа саналыг болбол хүргүүлж байгаа юм. Нөгөө талаасаа актив пассивын журмын хүрээнд одоогоор бүтцийн өөрчлөлтийн хүрээнд хийгдэж байгаа хөнгөлөлтүүд болбол он дуустал болбол хэрэгжинэ. Тухайн үеийн санхүүгийн нөхцөл байдал, зээл гаралт, эдийн засгийн нөхцөл байдал сэргэлттэй уялдуулаад энэ дээр бас тооцоо судалгаа хийгээд тодорхой шийдвэрүүд нь оны төгсгөл рүү гарна. Макро зохистой бодлого, хяналт шалгалтын зохицуулалтын хүрээнд. Нөгөө талаасаа үндсэн чиглэл дээр тусаж байгаа тэр буцаагаад хэвийн горимд нь шилжүүлнэ гэж Монголбанкны Ерөнхийлөгчийн одоо үгэнд дурдагдсан хэдий боловч энэ өөрөө эргээд санхүүгийн зах зээлийнхээ нөхцөл байдал, тэр зээлийн нөхцөл байдал, банкны эрсдэл даах чадвартай болон уялдана. Ерөнхийлөгчийн хэлсэн үгэн дотор бас энэ төлбөр түргэн гүйцэтгэх чадвараас гадна ахиад банкнуудын өөрийн хөрөнгийн хүрэлцээний байдал, бас зээл гаргах чадварт нь нөлөөлж байгаа юм. Тэгэхээр энэ дээр ч гэсэн бас анхаарал хандуулах шаардлага байгаа.
Г.Занданшатар: Одоо эрхэм гишүүн Сандагийн Бямбацогт асуулт асууна аа. 
С.Бямбацогт: Больчихъё оо.

Г.Занданшатар: Эрхэм гишүүн Одонгийн Цогтгэрэл асуулт асууна аа. 
О.Цогтгэрэл: За баярлалаа. Энэ мөнгөний бодлогын бас нэг үндсэн чиглэлийн нэг нь гол хэсгүүдийн нэг нь ипотекийн зээлтэй холбоотой хэсэг байх шиг байна л даа. Нийт арван долоон их наядын зээлийн бараг таван их наяд нь зөвхөн энэ ипотектэй холбоотой байдаг маш том хэмжээний. Тэгээд энэ дээр бас бүрдэл хэсэг болоод ороод ирчихсэн байна. Одоо ингээд энэ баримт бичгийг харахаар ер нь энэ ийм том багц дээр яг ямар шийдэл байгаа юм бэ? Одоо хүртээмжгүй байгаа найман хувийн ипотекийн зээлийг бүр хүртээмжгүй хүрэлцээгүй, хомс байгаа зүйлийг зургаа болгочихоор асуудал улам ужгирах юм биш үү? Энэ чинь далд хэлбэрт орж, авлигын хэлбэрт орж. Тэгэхээр энэний цаана нэг зөвхөн ер нь тэгээд зургаа болгоод найм нь найм чигээрээ байгаа ч хүртээмж дээшлээд ч гэсэн энэ ипотекийн зээл гэдэг зүйлийн цаана асар том эдийн засгийн асуудал байгаа юм шиг л санагддаг. Яг үндсэндээ өнгөрсөн хугацаанд энэ ипотекийн зээл авч байгаа иргэд, ер нь иргэд чинь байранд орохдоо нэгдүгээрт нь аятай тухтай амьдрах, хоёрдугаарт нь, энэ чинь тэр хүний амьдралынх нь маш том хариуцлагатай хөрөнгө оруулалт. Тэгэхээр өнгөрсөн хугацаанд иргэдийн зээл авсан зээл дахиад барилга, байшингийн метр квадратын үнийг бодоход таван жил, гурван жил, арван жилээр ингээд бодоход ер нь үл хөдлөх хөрөнгө, Монголд үл хөдлөх хөрөнгө худалдаж авч байгаа хүмүүс ер нь тийм хасах буюу тийм алдагдалтай, тэр тусмаа цэвэр үнэ цэнээр нь бодож төгрөгөөр болбол ашигтай юм шиг харагддаг. Доллароор бодох юм болбол бүх хүн үл хөдлөхийн хөрөнгөд худалдаж авч өмчлөгчид бүгдээрээ алдагдалтай хөрөнгө оруулалт л хийсэн байдаг. Тэгэхээр энэ дээр бас та нарыг ямар тооцоолол байдаг вэ? Энэ энэ дээр нэг тийм тооцооллоо бас үзүүлээч ээ. Тэгэхээр энэ оролцогч талуудын чинь аль нэг нь ингэж алдагдалтай гараад хохироод байхлаар энэ систем чинь цаашаагаа ингээд урагшаа явахгүй байгаа байхгүй юу. Зээл олгодог, зээл хүсэж байгаа, зуучилж байгаа энэ оролцогч талууд чинь бүгдээрээ л ашигтай байхгүй, эцсийн дүндээ энэ байрны үнэ чинь өгөөжтэй байхгүй юм болбол энэ систем чинь ингээд цаашаагаа нэг явж өгөхгүй бол ингээд ийм байдалтай болчхоод байна. Тэгэхээр энэ дээр бодлогын өөрчлөлтийн хувьд надад бас нэг ганц нэг санал байгаад байгаа юм. 
Бид нар ер нь энэ байрны үл хөдлөхийн өмчлөлийн асуудал гэдэг чинь өөрөө энэ одоо бүр энэ шинэ эдийн засгийн энэ одоо орчин үеийн загвараар хүмүүсийг ингэж өмчийн хүлээсэнд оруулах биш илүү тийм чөлөөтэй, тэрийгээ одоо бид нарын энгийн хэлээр болбол түрээсэлж болдог. Ажлын, одоо хоёр залуу хорин тавтай гэр бүл болоод нэг дөчин метр квадрат байранд орчихдог, хорин жилийн гэрээ хийгээд орчихдог энэний цаана ч нийгмийн их олон асуудлууд бас гарч ирдэг, ажлын байраа дагаж нүүмээр байдаг зүгээр наад зах нь л энэ түгжрэл, олон зүйлийн асуудлууд. Тэгэхээр энэ дээр, ер нь маш тодорхой тийм шийдлүүд буюу бодлогоо жаахан өөрчлөх ёстой юм шиг тийм асет менежментийн проперти менежментийн хөрөнгийн менежментийн компаниудыг Монголбанкнаас илүү бодлогоор дэмжиж өгөх ёстой юм биш үү. Яг одоо явж байгаа энэ бодлого чинь бодлогын хувьд бараг мухардлаа гээд хэлчихэд болохоор байгаа юм шиг. Та нар найман хувийн хүүтэй зээлийн материалаа судлуулчихсан бараг хорь гаруй мянган иргэн бүр арилжааны банкин дээр шийдвэр нь гарчихсан маш их олон иргэн найман хувийн мөнгө чинь байхгүй байхад та нар зургаа болно гээд бараг худлаа шахуу зүйл ингээд л оруулаад ирчихсэн. Тэгэхээр энэ систем чинь цаашаагаа ингээд тэгээд энийг чинь ингээд зээл авахаар зээл аваад төлөлтөө хийгээд явж байгаа иргэд бараг одоо урт хугацаандаа хохироод байдаг. Төгрөгөөр харвал хожиж байгаа юм шиг мөртөө яг бодит цэвэр үнэ цэнээрээ хохироод байдаг. Тэгэхээр та нарын энэ бодит, энэ иргэдийн хөрөнгө оруулалт талаас нь ямар тооцоолол ер нь хийдэг вэ? Энэ тухайгаа нэг хэлж өгөөч. 
Хоёрдугаарт нь, энэ наймыг чинь зургаа болгох биш ээ, наймын зээлийн хүүгээ та нар хэрвээ энэ чигээрээ явуулъя гэж байгаа болбол хүртээмжтэй болгох ёстой юм биш үү? Энэ дээр бас байр сууриа илэрхийлж өгөөч ээ. 
Г.Занданшатар: Наян гурав. Монголбанкны Ерөнхийлөгч.

Б.Лхагвасүрэн:  Цогтгэрэл гишүүний асуултад хариулъя. Тэр арван долоон их наяд дотор бол ипотекийн зээл бол ороогүй байгаа, яагаад гэвэл ипотекийн зээлийг нөгөө МИК руу шилжүүлчихдэг учраас бол энэ тусдаа явж байгаа. Тэгэхээр дөрөв аравны долоон их наяд төгрөг, одоо дөрөв аравны найман их наяд төгрөг. 99300 ийм зээлдэгч одоо ипотекийн зээлд хамрагдчихаад байж байна аа. Тэгэхлээр бол одоо Монголбанкнаас одоо ингээд ипотекийн зээлтэй холбоотой ингээд гаргаж байгаа бодлого шийдвэр маань илүү их, нөгөө одоо эрэлт талыг нь л дэмжих гээд байгаа юм. Барилгын компаниуд бол өөрөө хөрөнгө оруулалтаараа, ингээд байшингаа бариад худалдан авч байгаа тал буюу одоо орон сууцыг худалдаж авч байгаа зээлээр ипотекийн зээлд хамрагдах гэж байгаа иргэд нь өөрөө шууд худалдаж авч чадахгүй учраас ийм хөнгөлөлттэй нөхцөлийг нь л хөтөлбөр маягаараа ингээд явж байгаа ийм зээлийн тогтолцоо байгаа юм. За тэгээд яах вэ? Ер нь бол яах вэ? Сүүлийн энэ ковидтой ч холбоотой. Тэр эдийн засгийн энэ идэвхжил суларсантай ч холбоотой. Тэр угаасаа үл хөдлөх хөрөнгийн үнэ нь үнэлгээнд өөрөө өсөхгүй байгаа, тэгээд тантай бол би бол санал нэг байна, одоо авсан хөрөнгө оруулалтынх нь үнэ өсөхгүй байгаа учраас бол өгөөж гэж юм харагдахгүй байгаа юм шиг байгаа юм. Тэгээд яах вэ? Олон улсын жишиг энэ. Бусад улсын стандартыг харахад бол үл хөдлөх хөрөнгийн үнэ бол өөрөө нэг индекс гараад ингээд явж байдаг. За энэ индексийг нь бол одоо мэдээж тийм индекс гаргадаг хөндлөнгийн үнэлгээний байгууллага хийдэг, Монголбанкны хувьд бол тэнхлэг зууч гээд энэ орон сууцны үнэ, одоо энэ мэдээлэл гаргадаг энэ байгууллагуудтай хамтраад судалгаагаа хийгээд явж байгаа. Тэгээд сүүлийн үеийн судалгааны дүнгээс бол үл хөдлөх хөрөнгийн үнэ бол тэгж ерөнхийдөө тэгж огцом өсөхгүй. Жоохон сүүлийн хэдэн сард л жаахан сэргэсэн болохоос биш ингээд сэргэхгүй байгаа юм. Яваандаа эдийн засаг ингээд тогтворжоод эхлэх юм бол энэ индекс бол өөрөө бусад улсын туршлагаас харах юм бол байнга ингэж сэргэж өсөж явдаг л ийм индекс байгаа. Тэгэхлээр хөрөнгө оруулалт бол одоохондоо ашиггүй байгаа бол алдагдалтай боловч яваандаа бол ашигтай байх. Ийм боломжтой. Зүгээр найман хувийг зургаан хувьд буулгахын яах вэ нэг сайн талыг бол бид хэд яаж юу гэж харж байгаа вэ гэхээр одоо зээлдэгчийн сарын төлбөр нь өөрөө багасаж байгаа. Зургаан хувь гэдэг маань хүү нь багасчхаж байгаа учраас бол сард төлдөг зардлынх нь хэмжээ тэр хэмжээгээр багасгах буюу манай тооцооллоор бараг хорин хувиар багасахаар ийм боломжтой байна аа гэдгээрээ харж байгаа. Тэгэхлээр бол одоо ялангуяа одоо өнөө ийм нэлээд ерэн есөн мянган хүн, ингээд дөрөв аравны найман их наядын зээл авчихсан энэ үед одоо дараа нь зээл авах гэж байгаа улсуудын хувьд бол мэдээж санхүүгийн чадавх нь бол арай дутуу байгаа учраас ингээд л одоо тэдний ээлж дарааллаараа л ингээд орж ирж байгаа. Тэгэхлээр энэ чадавх нь багасаж байгаа тохиолдолд илүү их ийм ачааллыг нь бууруулах нь бол бодлогын хувьд бол нийцтэй байх аа л гэж л харж байгаа юм. 
Г.Занданшатар:  Эрхэм гишүүн Амгалангийн Адьяасүрэн асуулт асууна аа. 
А.Адъяасүрэн: Хоёр мянга хорин нэгэн он бол зээлийн хүүг бууруулах стратегийг хэрэгжүүлэх эхний жил. Тэгэхээр хоёр мянга хорин нэгэн оны мөнгөний бодлогын хүрээнд ямар тодорхой арга хэмжээг авахаар төлөвлөж байна вэ? Тэр дундаа хүн амын гучин хувийг эзэлж жилд тав аравны хоёр их наяд төгрөгийн борлуулалт хийдэг малчдын маань амьдрал туйлын хүнд байна аа. Би сая Баянхонгор аймагт, тойрогтоо ажиллаад ирлээ. Хавар ноолуурын үнэ өсөөгүй гантай байснаас шалтгаалаад Баянхонгор аймгийн говийн сумдын малын мах үнэгүйдсэнээр малчид зээлээ төлж чадахгүйд хүрч, арилжааны банкнуудын чанаргүй зээлийн хэмжээ нэмэгдэх нь бол тодорхой боллоо. Иймд тэр тусмаа өвөлжилт хүндэрч байгаа буюу гамшгийн нөхцөлд байгаа Баянхонгор аймгийн малчдын зээлийн төлөлтөд уян хатан хандах тусгайлсан мөнгөний бодлого одоо хэрэгжүүлэхэд арилжааны банкнуудад дэмжлэг үзүүлэх ийм боломж байгаа юу? Мөн энэ талаар хоёр мянга хорин онд ямар алхмууд хийх вэ? За үүн дээр Баянхонгор аймгийн арван хоёр мянга гаран малчдын асуудал бол хөндөгдөж байгаа юм аа. Одоогийн байдлаар Баянхонгор аймагт нэг мал одоо нэг хонь, хоёр боодол өвсний үнэд хүрчихсэн. Малчдын гар дээр бэлэн мөнгө байхгүй, бүгд арилжааны банкнуудад зээлтэй. Ийм л хүндрэлтэй байдалд байгаа учраас нэгэнт төв банкны удирдлагууд энд оролцож байгаа учраас энэ асуултад би тодорхой хариултыг авмаар байна аа. 
Г.Занданшатар: Наян гурав. Монголбанкны Ерөнхийлөгч.

Б.Лхагвасүрэн:  Адъяасүрэн гишүүний асуулт дээр бол хоёр мянга хорин он бол ерөнхийдөө энэ ковид арван ес гээд цар, тахлын юунаас болж одоо дэлхийн эдийн засаг өөрөө бол таван хувиар агшихаар томоохон эдийн засгууд бүгдээрээ л ингэж агшихаар байгаа. Монгол Улсын хувьд бол ес аравны долоон хувь хагас жилээр агсчихсан байна. За бид хэд энэ ондоо бол энэ агшилт нь багассаар нөхөгдсөөр байгаад оны эцэст бол нэг хоёроос хоёр аравны найман хувиар агших болов уу гэсэн л ийм хүлээлттэй байна. Тэгэхлээр энэнтэй холбогдуулаад бол Монголбанк мөнгөний бодлогын хувьд бол гурван ийм багц арга хэмжээ авсан. Бодлогын хүүг буулгаж заавал болох нөөцийг ингэж багасгаснаараа бол тодорхой хэмжээний эх үүсвэрүүдийг бол банкнуудад бол гаргаж өгч байгаа. За дээр нь таны саяын хөндсөн, ялангуяа авсан зээл нь эрсдэлд орж байгаа. Хийж байгаа бизнес нь одоо энэ ковидтой холбоотойгоор эрсдэлтэй холбогдуулаад зээлүүд дээр нь бол хөнгөлөлт чөлөөлөлт юу байна гэдэг талаас нь бол арга хэмжээ авсан. Ялангуяа зээл төлөлтийг бол зургаан сараар хойшлуулсан байгаа. Хэрэглээний зээл болон ипотекийн зээл дээр.

Бизнесийн зээл дээр бол одоо бас бүтцийн өөрчлөлт хийхийг бол зөвшөөрч байгаа. Монголбанкны хяналт шалгалтын шалгуур үзүүлэлтээр зохистой харьцаагаар бол энэ зээлийг бол хугацаанд нь төлөгдөхгүй, хүү нь хугацаанд нь төлөгдөхгүй, зээл нь хугацаанд нь төлөгдөхгүй бол чанарыг нь бууруулж явдаг бол бид саяны энэ одоо ковидтой холбоотой арга хэмжээнийхээ хүрээнд бол зургаан сарын хугацаанд буюу одоо энэ арван сарыг гартал бол одоо ямар нэг чанарын өөрчлөлт хийхгүй. Зээлийг бол одоо тодорхой хугацаагаар хойшлуулж болно, хугацааг нь хойшлуулж болно, бүтцийн өөрчлөлт хийж бол одоо чанаргүй ангилалд оруулахгүй байж болно гэдгээрээ ингээд хандаад явж байгаа учраас бол өнөөдөр бол ерөнхийдөө гайгүй яваад байгаа юм. За би танд тоо хэлэх юм бол одоо ковид гарснаас хойш энэ найман сарын төгсгөл хүртэл бол нийтдээ тав аравны зургаан их наяд төгрөгийн зуун гучин долоон мянган ийм зээлдэгчийн энэ зээлд бол энэ өөрчлөлт хийж энэ чанаргүй зээлд оруулах энэ ангиллыг нь л хойшлуулсан байгаа. Тэгэхлээр энэнтэй холбогдуулаад бас одоо хэрвээ энэ жилийн өвөлжилт гэж яриад малчдын зээл дээр асуудал гарах юм бол, хэрвээ банкнууд өөрсдөө банкныхаа холбоогоор дамжаад энэ асуудлыг хөндөж ярих юм бол Монголбанкны зүгээс бол бодлогын тодорхой арга хэмжээ авахад бол боломжтой л гэж хэлмээр байна. 
Г.Занданшатар: Адьяасүрэн гишүүн тодруулж асууя.

А.Адъяасүрэн: Яг энэ дээр нөгөө сая ангилал гаргасан байна. Яг малчдын хэдий хэмжээний зээл хэчнээн тооны малчны зээл чанаргүй зээлд хамрагдаж байгаа вэ? Мөн түрүүн гурван зуун тэрбум төгрөгийн төсөв, бас энэ хөдөө аж ахуйн салбарт зориулж төсөвт тавигдсан гэж та ярьсан. Энэ дээр тодорхой хэмжээний одоо жишээлэх юм бол бид бүгд ковид арван ес гээд маш их анхаарал хандуулж байгаа. Сайн ажиллаж байгаа Засгийн газар. Тэгээд ковид арван есөөс илүү гамшгийн хэмжээнд одоо Баянхонгор аймаг бол хүрсэн байгаа. Өчигдөр Улсын Их Хурлын дарга маань ярьсан. Баянхонгор аймагт гамшгийн эрсдэлийн үнэлгээ тогтоолгох ажил бол хийгдэж байгаа гэсэн. Ингээд бас малчдадаа хүрээд арилжааны банкнуудыг бас чиглүүлж ажиллахыг бас та бүгдээс хүсэж байна аа. 
Г.Занданшатар: Одоо Жадамбын Бат-Эрдэнэ гишүүн.
Ж.Бат-Эрдэнэ: За баярлалаа. Ер нь болбол одоо тухайн улс үндэстний төв банк гэдэг болбол мөнгөний нийлүүлэлтийг зохион байгуулах, эрэлтийг нь зохицуулах, тэгээд эдийн засгийн одоо хөгжилтэй нь уялдуулсан мөнгөнийхөө бодлогыг болбол зохицуулахад оршдог шүү дээ. Манай төв банкны Монголбанкны маань бодлого бол энэнээсээ гараад эдийн засгийн зохицуулах тийм одоо механизм болоод хувирчихсан. Жишээ нь бид нар ипотекийн зээлийн тодорхой арга хэмжээнүүдийг ингээд аваад явж байгаа. Энэ нэлээн олон жил болчхоод байгаа шүү дээ. Яг жинхэнэ Монголбанкныхаа дотоод үйл ажиллагаанд оролцох оролцоон дээр энэ бол үйл ажиллагааных нь одоо, дүрэм журамд нь болбол байхгүй байгаа гэж би ойлгодог. Дээрээс нь үнэ тогтворжуулах төслүүд гээд л янз янзын, одоо төсөл хөтөлбөрүүдийг бид нар Монголбанкаар хэрэгжүүлээд явж байдаг. За нэгэнт ийм зүйлүүд хийгдээд ирчихсэн юм болбол яг энэ хэмжээндээ эдийн засгийнхаа тогтворжуулах эдийн засаг дээрээ болбол түлхэц болох ийм арга хэмжээнүүдийг аваач ээ гэсэн ийм хүсэлт байгаад байгаа юм аа. Энэ дээр арга хэмжээ авах боломж бололцоо байгаад байна уу? Байна уу үгүй юу гэж асуулт байна.

Сая нэлээдгүй гишүүдээс энэ махтай холбоотой асуудлууд гарч ирж байх шиг байна. Махны худалдааг нэмэгдүүлэх, махны экспортыг нэмэгдүүлэх, тэгээд одоо махны энэ эргэлтийг сайжруулъя гэсэн ийм зүйл ярьж байх шиг байна. Яг үүнтэй адилаар өчигдөр Монгол Улсын Ерөнхийлөгч бас хэллээ. Үйлдвэрлэлийг дэмжих ёстой гэж. Үнэн шүү дээ. Одоо жишээ нь Лхагвасүрэн Ерөнхийлөгч болоод одоо энд сууж байгаа Монгол банкныхан маань яг Монгол Улсынхаа эдийн засгийг бүрэн бүрэлдэхүүнээр нь, бүр одоо талбайгаар нь ингээд харж чадаж байна уу, үгүй юу. Хэрвээ үнэхээр тийм байгаа болбол Монгол Улсын эдийн засаг чинь болбол ер нь бас тодорхой хэмжээнд хад өргөчхөөд байна шүү дээ. Дээрээс нь ковид гэдэг асуудал, жишээ нь одоо орчхоод байна. Бид нар хөдөө аж ахуй, хөдөө аж ахуй л гэж байдаг, хөдөө аж ахуй маань болбол зүгээр л ядарсан хөдөө аж ахуй болж хувирсан юм шүү. Одоо. Маш олон газраар бид нар явж байгаа, үзэж байгаа, харж байгаа. Тэр одоо хөдөө аж ахуйгаасаа том том хэмжээний одоо хөрөнгө оруулалтуудыг хийгээд тэндээсээ маш том ашиг олж байдаг, хэдэн тэрбум доллароор нь ашиг олж байдаг улс орнуудыг бид нар бүгдийг нь очиж харж байгаа шүү дээ. Бүгдийг нь очиж үзэж байгаа. Яг одоо ковидтой холбоотой энэ өнөөдрийн нөхцөл байдалд аж ахуйн нэгжүүд чинь бүгдээрээ одоо тэг зогсолт хийх нь холгүй болчхоод байдаг. Энэ рүү оруулах ийм боломж бололцоо энэ рүү оруулах мөнгөний одоо энэ зохицуулалтаа болбол хийх боломж бололцоо та бүхэнд ямар зүйл байна аа. Энэ дээр жоохон анхаарал хандуулаач ээ. 
Монголбанкны үйл ажиллагаа бол Засгийн газраас хараат бусаар ажиллаж байх ёстой. За тэр утгаараа болбол эдийн засгийнхаа бүтэн талбайгаар нь харж байгаад бүтэн одоо эдийн засгийн мап гэж яриад байдаг шүү дээ. Тэр утгаар нь тодорхойлолт хийгээд энд мөнгөний нийлүүлэлт нь ямар байх ёстой юм, эрэлт хэрэгцээнүүд нь хаана байх ёстой юм. За энийгээ, тэгээд эдийн засаг болоод одоо эдийн засгийн бодлоготой нь одоо удахгүй орж ирэх төсөвтэй нь уялдуулаад бид нар энэ бодлогоо зангидах шаардлагатай болчхоод байгаа юм аа. Тэгэхээр яг эдийн засаг руу орох, хөдөө аж ахуй руу орох боломж бололцоо та бүхэнд юу байна аа, энэ дээр ямар хэмжээний тодорхой хэмжээний зохицуулалт хийх бололцоо юу байна гэдэг дээр ганц асуулт байна аа. Тэгээд энийг хариулж өгөөч ээ гэж.
Г.Занданшатар: Наян гурав. Монголбанкны Ерөнхийлөгч.

Ж.Бат-Эрдэнэ:  Бат-Эрдэнэ гишүүний асуултад хариулъя. Маш одоо хамгийн л чухал сэдвийг л би хөндөж асуулаа гэж бодож байна. Төв банкны тухай хуулиар бол Монголбанкны үндсэн зорилго нь бол Монгол Улсын үндэсний мөнгөн тэмдэгт төгрөгийн тогтвортой байдлыг хангах ийм зорилт байгаа. За дээр нь санхүүгийн тогтвортой байдлыг хангах замаар Монгол Улсын эдийн засагт дэмжлэг үзүүлнэ ээ гэсэн ийм л үндсэн зорилттой. Тэгэхлээр энэ үндсэн зорилтынхоо хүрээнд бол төгрөгийн тогтвортой байдлыг хамгаалах нь нэг номерын зорилт байгаа юм. Тэгээд яах вэ, уул нь бол бусад улсууд энэ төв банк шиг үнийн тогтвортой байдал гээд яг тодорхой заачихсан байвал Монголбанк энэ дээрээ бол маш тодорхой ажиллаад, хэрвээ инфляцаа ингээд онилоод инфляц тодорхой түвшинд найдвартай байх юм бол мөнгөний нийлүүлэлтээ бол чөлөөтэй хийгээд эдийн засгаа дэмжих ийм боломж нь байдаг. Тэгэхлээр яах вэ тодорхой бус байдаг нөгөө инфляцыг нэг хангана, нөгөө талд нөгөө гараараа ханшаа тогтвортой барина, гэхлээр, ханш тогтвортой барихын тулд төгрөгийг бага нийлүүл гэж л хэлж байгаатай адилхан болно доо. Ханш бол өөрөө Монгол төгрөгийн гадаад валюттай харьцах ханшийг илэрхийлдэг. Хэрвээ Монгол төгрөг нь цаас шиг ингээд гараад ирэх юм бол эргээд ханш нь тогтворгүй байх үндэстэй бус төгрөгийнхөө нийлүүлэлт дээр бас ингээд болгоомжтой хандчихдаг. Тэгэхээр ханш бол өөрөө зах зээлийнхээ зарчмаар тогтоод явдаг төлбөрийн баланс ямар гаргана вэ, худалдааны тэнцэл ямар гарна, урсгал нь доллар нь Монгол руугаа их байгаад төгрөг нь чангардаг эс үгүй бол доллар нь Монголдоо бага байвал төгрөг нь ингээд сулраад явдаг нийт зах зээлийнхээ энэ чөлөөт энэ юун дээрээ байх юм бол Монголбанкны хувьд бол мөнгөний нийлүүлэлт, инфляц дээрээ тулгуурлаад мөн нийлүүлэлтийг чөлөөтэй хараад энэ аж ахуйн нэгж салбаруудыг дэмжчихээд явахад бол асуудал байхгүй. Ганцхан ханш дээрээ хамгийн их эмзэглэл нь байдаг учраас бол хэр хэмжээгээр мөнгө нийлүүлснээс болж ханш хөдөлдөг учраас бол мөнгөний нийлүүлэлт дээрээ маш их болгоомжтой хандаад ингээд явж байгаа.

Дээр нь төсөв бол сүүлийн жилүүдэд их тэлэлттэй байгаа учраас бол Монголбанк өөрөө бие даагаад мөнгөө нийлүүлээд явах нь бас их, одоо нийцтэй байх гэдгээрээ таарахгүй байгаа учраас бол төсөв их тэлсэн тохиолдолд бол Монголбанк мөнгөний бодлогыг илүү хатууруулдаг. За яах вэ энэ хорин оны хувьд бол угаасаа ковид 19-тэй холбоотой. Тэгээд эдийн засаг өөрөө агшиж байгаа учраас бол төсөв тэлэлттэй байсан ч гэсэн мөнгөний нийлэлтээр бас тэлэх ёстой гэдгээрээ хүүгээ ингээд буулгаад сая найман хувьд хүргэлээ. За энэ үүднээсээ ч гэсэн ингээд мөнгөний нийлүүлэлтийг илүү их нэмэх боломжтой. За тэгээд сая би түрүүнд дурдсан. Ялангуяа экспортод чиглэсэн аж ахуйн нэгжид зориулаад тодорхой эх үүсвэрийг ингээд хэрэгсэл маягаар гаргаад явж байгаа юм. За энэ нь өөрөө амжилттай болох юм бол цаашаа энийгээ нэмэгдүүлээд явах боломж байгаа.

Г.Занданшатар:  Жадамбын Бат-Эрдэнэ гишүүн тодруулна.

Ж.Бат-Эрдэнэ:  Ер нь бол маш зөв шүү дээ. Энэ инфляц руугаа чиглэсэн, одоо тогтворжуулах үйл ажиллагаа л бол Монголбанк хангаж байх ёстой. Бид тэгэхдээ энийг болбол олон жилийн хугацаанд арай ондоо түвшинд одоо аж ахуйн чиглэлүүд та нар ороод явчихсан шүү дээ. Дүрэмдээ байхгүйгээр жишгээс одоо гараад явчихсан байхгүй юу даа. Тэгэхээр энэ утгаараа эдийн засаг руугаа нөлөөлөх боломж бололцоог болбол нэгэнт л одоо явсан юм болбол тэр боломж бололцоогоо нээгээд ингээд явах боломж бол юу байгаа юм бэ л гэж би хэлээд байгаа байхгүй юу. Өөрөөр хэлбэл та нарын нөгөө нэг технологийн бус арга хэрэгсэл л хэрэглэх гээд байна шүү дээ. Гэтэл одоо мөнгөний бодлогоо, нийлүүлэлтээ, эрэлт хэрэгцээ гээд инфляц байгаа одоо чиглэсэн энэ үйл ажиллагаанаас чинь тусдаа гарах боломж бололцоо чинь байгаа л юм болбол тэрийгээ жоохон эдийн засгаа хөдөлгөх хүч болгоод явчих ийм бололцоо юу байна аа л гэж асуугаад байгаа юм.
Г.Занданшатар: Лхагвасүрэн Ерөнхийлөгч. Наян гурав.

Б.Лхагвасүрэн:  Бат эрдэнэ гишүүний асуултад тодруулаад явчихъя. Монголбанкны хувьд бол энэ төсвийн шинжтэй арга хэмжээнд аль болохоор оролцохгүй байх ёстой гэдэг үүрэг хүлээсэн. Гэхдээ ипотекийн зээл бол бас л энэ төсвийн шинжтэй арга хэмжээ. Тэгэхдээ энийгээ тогтолцоог нь хэвийн хадгалах үүднээсээ энийг ингээд үргэлжлүүлээд явж байгаа, энэ маань өөрөө сая ковид 19-тэй холбоотой гарсан. Их Хурлын заасан ковид арван есийн хуулиар явж байгаа энэ хууль өөрөө арван хоёр сарын гучин нэгнээр гээд дуусаж байгаа. Тэгэхлээр бол одоо ингээд энэ хөтөлбөр бас цаашаа явах нь бас эргэлзээтэй ийм зүйл байгаа. За би сая бас хэлсэн тэр бид нар энэ заавал хууль гаргаж заавал төв банкны хуульд одоо зөрчилдсөн заалтаар үйл ажиллагаа явуулахгүй байх талаас нь бүх гарцыг бол хайж байгаа. Тэгээд төв банкны хуультай нийцүүлээд тэр экспортыг дэмжих, жижиг дунд үйлдвэрийг дэмжих чиглэлээр тэр репо санхүүжилт гэдэг хэрэгслийг нь ашиглаад ийм богино хугацааны буюу одоо дунд хугацааны буюу энэ хоёр жил дотор боломжтой ийм хэрэгслийг бол гаргаад явж байгаа. Тэгээд таны саяын хэлснээр бол бас бид хэд … /минут дуусав/

Г.Занданшатар: Баттогтохын Чойжисүрэн гишүүн.

Б.Чойжилсүрэн: Гишүүдийнхээ амрыг эрье ээ. Би Лхагвасүрэн Ерөнхийлөгчөөс нэг асуулт байгаа юм аа. Энэ жилийн зээлийн хүү, арилжааны банкнаас олгож байгаа арван зургаа орчим хувьтай, үүний ес аравны найман хувь нь эх үүсвэрийн зардал, хоёр аравны найман хувь нь буюу энэ үйл ажиллагааны зардал банкнуудын, нэг аравны найман нэгж хувь нь банкны ашиг болон бусад зардал байгаа. Ийм нөхцөлд жил бүр нэг хувиар буулгана аа гээд байгаа юм. Тэгэхээр энэ үйл ажиллагааны зардал, эрсдэлийн сан, банкны ашиг хувь, банкнууд огт ашиггүй ажиллаж болохгүй. Тэгэхээр ерөөсөө гарц бол ганцхан ес аравны найман хувь буюу эх үүсвэрийн зардлыг бууруулах ийм шаардлага байгаа. Эх үүсвэрийн зардал бууруулахын тулд бид нар Засгаараа, аж ахуйн нэгжээрээ, улсаараа, зээлжих зэрэглэл рейтингээ өсгөх шаардлагатай. Та нэг зүйл хэлж өгөөч? Одоо манай рейтинг нэг В байна. Энийг би бий болговол манай бондын хүү манайх руу орж ирэх хөрөнгө хэдэн хувиар буух юм, В, В, В гурван В-тай болчихвол яах юм, А зэрэглэл рүү орвол гээд орчин хувиар буухыг олон нийтэд хэлж байгаач. Ийм нэг асуулт байна. 
Бид нар гол зорилго нь төсвийн зардал төлөөд байгаа учраас та бүхэнд ажиллах орон зай бараг байхгүй. Ингээд л аргацаах л ийм шаардлага гарна. Дөрөв аравны дөрвөн их наядаас дээш таван их наяд төгрөгийн үнэт цаас гаргаж, эх үүсвэрүүдийг зах зээлээс татахаас ондоо арга байхгүй. Та нарт. Тэгэхгүй бол ханш нөөцийн дарамтад орно. Тэгэхээр энэ бид нар энэ өнөөдрийг хүртэл ирсэн энэ арга хэмжээнүүддээ огцом жоохон арга хэмжээ аваад, бодит үнэнийг олон нийтэд хэлээд, эдийн засгийнхаа бүтцийг өөрчлөөд, хэрэглээгээ багасгаад, бүтээмжээ нэмээд ингэж л гармаар санагдаад байгаа юм. Тэгэхээр энэ миний хэдэн тоонуудыг нэгдүгээрт төсөөллийг хэлж өгөөч.

Хоёрдугаарт энэ хүмүүсийг бас үнэнээр нь хэлэх ёстой байх. Энэ удаагийн мөнгөний бодлогын боловсруулалт тооцоолол хүснэгтүүд их сайн болсон байна аа. Бид нар чинь сүүлийн үед дандаа хүн муу ярьдаг, болохгүй байна гэж шүүмжилдэг. Хааяа болж байгаа юмыг бас болж байгаа, сайн болсон байна гэдгийг олон нийтэд хэлэх ёстой гэж бодож байна. 
Гуравдугаарт нэг асуулт байна аа. Мөнгөний бодлого, төсвийн бодлого хоёр уялдах ёстой юм аа. Хоёулаа та бүхэн сая арван сарын нэгний дотор өргөн барих ёстой. Өргөн барихын өмнө Засгийн газартай хэр зөвшилцсөн бэ? Энэ орон зай та нарт хангалттай гэж бодсон уу? Ямар одоо төсөв батална аа, бид нар. Хэлэлцүүлэг явна аа. Энэ талаар бол бид нарт гишүүдэд олон нийтэд ойлголт өгөөч.
Г.Занданшатар: Наян гурав, Монголбанкны Ерөнхийлөгч.

Б.Лхагвасүрэн: Чойжилсүрэн гишүүний асуултад хариулъя. Тэгээд өнөөдөр тав аравны найман хувьтай байгаа дундаж хүүтэй байгаа арван тав аравны найман хувь байгаа энэ дундаж хүүтэй байгаа зээлийн хүүгийн одоо жаран хувь нь бол эх үүсвэрийн зардал байгаа. Арван долоон хувь нь бол одоо эрсдэлийн сангийн зардал байдаг. Тэгэхлээр бол яг энэ хоёр дээр нь илүү их анхаарч байгаа. Бусад нь бол угаасаа банканд ажиллах хүчин байх хэрэгтэй. Угаасаа үйл ажиллагааны зардал гэдгээрээ тэр тог цахилгаан ч гэдэг юм уу, энэ бусад бүх юмнууд нь бол ингээд нэг ер нь тогтвортой тогтмол зардал болоод гарч байх учраас бол энэ дээр нь бол нэг их нөлөө гарахгүй болов уу. За тэр утгаараа бол зээлийн хүү, эх үүсвэрийн хүү дээр нь бол тодорхой хэмжээний одоо хөнгөлөлт шахалт биш, тэгэхдээ энийг бууруулах боломжийн талаас нь бол ажиллуулахаар болж байгаа. Тэр нь бол одоо, ялангуяа тэр харилцах хугацаагүй хадгаламж дээр хүү төлдөг байсныг нь бол болиулж байгаа, энэ дор хуулиар ийм заалт орж байна. 
Хамгийн бас нэг томоохон зардлын байр суурийг нь эзэлдэг, тэр чанаргүй зээл дээр үүсгэдэг эрсдэлийн сан байгаа. Чанаргүй зээл үүсэж байгаагийн өнөөдрийн гол шалтгаан нь бол зээлийн гэрээний маргаан тэгээд зээлийн гэрээн дээр үүссэн маргаан нь шүүхээр их удаан шийдэгдэж байгаа юман дээр нь бол шүүхийн процессыг нь хурдасгах ч юм уу, шүүхийн бусад замаар шийдвэрлэдэг арга замуудаар хуульд өөрчлөлт оруулахаар явж байгаа учраас, ялангуяа энэ хуулиудад өөрчлөлт орчих юм бол энэ дээр бол тодорхой ахицууд гараад эхэлнэ ээ. За ялангуяа зээлийн хүү бууруулах стратеги яригдсанаас хойш богинохон хугацаанд өөрөө ингээд тодорхой хэмжээгээр буурч байгаа учраас хорин нэгэн онд бас энэ хандлагаа энэ хурдаа хадгалаад явах болов уу гэсэн ийм найдвар бол байж байгаа. 
Дараагийн асуултын хувьд бол Чингис бондыг Монгол Улс өөрөө В, В гэсэн зэрэглэлтэй байхдаа гаргаж байсан. Тэр үед бол энэ тав нэг зуун хорин тав гээд өнөөдрийн энэ хүү яригдаж байгаа. Тэгэхлээр өнөөдөр сая Монгол Улс одоо В зэрэглэлтэй байгаа мөртөө саяын гаргасан Номад бонд маань тав нэг зээн хорин тав буюу хоёр В зэрэглэлтэй бондынхоо хэмжээнд гарч чадаж байгаа нь өөрөө Монгол Улсын эдийн засгийнх нь ирээдүйн төлөв хандлага болоод чадавхынх нь дагуу хөрөнгө оруулагч нар бол ингэж үнэлсэн байх аа. Зүгээр хэрвээ В В болоод явах юм бол яах вэ одоо жишээнүүд байна л даа. Одоо Доминикан гэж улсын жишээн дээр бол дөрөв аравны таван хувиар бондоо гаргасан байна. За хоёр В-тэй, Ботсван гээд гурван В-тэй бонд бол улсын бонд бол гурван хувийн хүүтэйгээр гарч байна гэхлээрээ ерөнхийдөө Монгол Улсад бол хэрвээ бид нар зэрэглэлээ дээшлүүлэх юм бол мэдээж хүү буурах, зардал буурах бол боломж байгаа. 
Төсвийн тэр мөнгөний бодлого уялдуулах тал дээр бол яах вэ, бид хэд сая төсвийн тогтвортой байдлын хууль өөрөө яаж үйлчлэхээр байгаа дээр л гол юугаа яасан, мөнгөний бодлого өргөн барьсны дараа төсөв өргөн барьсан учраас бол энэ хоёр яг мөнгөнийхөө бодлогыг боловсруулж байхдаа бол төсвийн бодлогоо, төсвийн хүрээний мэдэгдлийг авч байгаад яасан тэгээд төсвийн хүрээний мэдэгдлээр бол ирэх жилийн төсвийн алдагдлыг бол тав орчим хувьдаа барихаар заагдсан учраас бол мөнгөний бодлого бол энэ таван хувь гэдэг баримжаанд хийсэн юм. 
Г.Занданшатар: Чойжилсүрэн гишүүн тодруулъя.

Б.Чойжилсүрэн:  Энэ Чингис бонд чинь хоёр бодистой шүү дээ. Таван зуугаар нэг, тэрбумаар нэг. Таван жилийн хугацаатай нь бүр дөрөв нэг зуун хорин тав байсан шүү дээ, В В байхад. Тэгэхээр бидний хүргэх гээд байгаа зорилго болбол дор хаяж В, В, В, гурван В-тэй болж байж өөрийн чинь яриад байгаа засгийн бонд гурван хувь, аж ахуйн нэгжүүд болбол нэг тав орчим хувьтай байна аа гэсэн үг. Магадгүй энэ Засгийн газруудаасаа илүү рейтингтэй байж болох юмнууд болбол энэ үндэстэн дамнасан корпорацууд байгаа. Үйл ажиллагааных нь дийлэнх хувь нь Монгол Улсад байгаа болохоор аж ахуйн нэгжүүд засгаасаа дээшээ рейтингтэй болно оо гэдэг ийм утга логикийн зүйл байхгүй учраас энэ зүйлийг бид нар улс төрчид энийг ойлгох ёстой байхгүй юу. Та нар жишээлбэл, төсвийн бодлого ингээд хэлэлцсэн үед та нар бол шахуулчихсан юм байна л даа. Дуугарч чадахгүй байна. Лхагваа Ерөнхийлөгч. Үнэнээ хэл. Та нарт ажиллах орон зай багассан, одоо жишээлбэл төсвийн зардлыг урсгал зардлыг нэг их наядаар, хөрөнгө оруулалтын зардлыг нэг их наядаар … /минут дуусав/

Г.Занданшатар: Лхагвасүрэн Ерөнхийлөгч, наян гурав.

Б.Лхагвасүрэн: Санхүүгийн тогтвортой байдлын зөвлөл бол бас сая есөн сард хуралдсан байгаа. Есөн сард хуралдсан хурал дээрээ ерөнхийдөө Сангийн сайдаас асуусан л даа. Төсөв бол одоо энэ тодотголоороо бол энэ онд бол арван бараг хоёр хувийн алдагдалтай орж ирсэн бол ирэх хорин нэгэн онд эндээсээ хэр буурах вэ гэдгээрээ яагаад төсвийн хүрээнийхээ мэдэгдэл ч тэр, төсвийн тогтвортой байдлын хуулиараа буцаад тав руугаа орно гэдэг ийм төсөөллийг Сангийн сайд хэлсэн учраас бол Монголбанкныхаа мөнгөний бодлогыг л яг л тэгж төсөөлсөн. За тэгээд ерөнхийдөө ирэх онд эдийн засаг өөрөө бас яг огцом унаад огцом сэргэнэ гэдэг зүйл байгаа учраас бол Монголбанкны хувьд ч гэсэн ирэх оны огцом сэргэлт дээр хэр их сэргэлт ажиглагдах вэ гэдэг дээр бас жоохон болгоомжтой хандаж байгаа юм.
Г.Занданшатар:  За Борхүүгийн Дэлгэрсайхан гишүүн. Дараагийнх нь. Баагаагийн Баттөмөр гишүүн.
Б.Баттөмөр:  Корона вирусийн энэ цар тахлын үед бол энэний гадна байгаа улс гэж одоо алга. Тэгэхээр бид нар болбол гадна талд одоо юу болж байгааг их сайн мэдэрч харах ёстой л юм л даа. Гадна талын одоо гадна байгаа улсуудыг аваад үзэхээр зэрэг төв банкнаасаа Засгийн газрынхаа бонд буюу үнэт цаасыг худалдан авч дотоод хэрэглээг дэмжих энэ хандлага болбол дэлхийн их олон оронд түгээмэл байна аа. Цар тахлын эсрэг авч байгаа энэ гаднын арга хэмжээнүүдийг аваад үзэхээр мөнгөний бодлого нь хөгжингүй одоо эдийн засагтай орон орнуудад болбол ханшаа огцом бууруулж, ханш болбол түүхэн доод хэмжээнд хүрч байгаа бол хөгжиж байгаа эдийн засагтай улсуудын хувьд болбол ханшаа л одоо бодлогын хүүгээ, бодлогын хүүгээ одоо бас аажим бууруулж ялимгүй зөөллөж, үндэсний валютынхаа ханшаа тогтворжуулах бодлогыг одоо барьж байгаа ийм хандлагууд болбол байна. Америкийн нэгдсэн улсын холбооны нөөцийн банк таван их наяд долларыг одоо эдийн засагтаа оруулж байх жишээтэй. Австрали, Канад, Шинэ зеланд, Англи гэдэг олон улс бол төв банк одоо хүүгээ тэглэсэн ийм хандлагууд болбол одоо байж байна л даа. Тэгэхээр хэрэглээг огт хэрэглээ одоо огцом буурахаар юу гэхлээр бүтээмж бас богино хугацаанд буурна. За энэ нь цаашаа урт бас урт хугацаанд ингээд үргэлжлээд явчих ийм эрсдэлүүд болбол одоо үүсээд байгаа юм аа. Эдийн засгийн агшилт болбол хоёр мянга хорин он, хорин хоёр он хүртэл одоо үргэлжилнэ ээ гэсэн таамаг одоо тооцоог болбол одоо гаргаж ирж байгаа юм аа. Тэгээд хэд хэдэн асуулт байна аа. 
Би өчигдөр Байнгын хорооны хурал дээр асуугаад хариулт аваагүй юм, зүгээр. Одоо энд эхний хоёр мянга хорин оны тавдугаар сарын байдлаар нийт зээлийн одоо арван нэгэн хувь нь болбол чанаргүй зээл гэж байгаа юм. За банкнаас зээл авч бизнес хийж байгаа бизнесийн гучин долоон хувь нь энэ корона вирусийн тэр нөлөөнд одоо авчихсан гэсэн ийм юм байгаа. Тэгэхээр банкны салбар нь, ялангуяа одоо энэ банкнуудын аюулгүй байдал, банкнуудын дампуурлаас сэргийлэх чиглэлээр ямар ажиллагаанууд хийгдэж байна аа? Ямар тооцоо байна аа? Ямар эрсдэл байна аа гэсэн ийм нэг дэх асуулт байна.
Төв банкны тухай хуулийн арван дөрөвдүгээр зүйлд Монголбанк банкны хүүгийн нэгдсэн бодлого явуулна аа гэж байгаа юм. Тэгэхээр хүүг бууруулах ажил одоо стратеги батлагдаад ажиллаж байгаа. Тэгэхээр чанаргүй актив бууруулах чиглэлээр болбол яах вэ сайн яригдаж л байна л даа. Товчхон гэж одоо юу хийж болох вэ? Чанаргүй активыг бууруулж чадахгүйгээс зээлийн хүү буурахад болбол нөлөөлөөд байгаа шүү дээ. Энэ дээр би товч мэдээлэл авмаар байгаа. Энэ банкны систем, дэлхийн шилдэг туршлагыг Монголд нутагшуулах шаардлагатай байгаа. Жишээлбэл санхүүгийн харилцагчийг зайнаас таньж мэдэх энэ одоо эрх зүйн орчныг бүрдүүлэх чиглэлээр юу хийж болох вэ? 
Дараагийн асуудал бол юу гэхээр зэрэг барьцаа хөрөнгийг нь заавал шүүхийн энэ их удаан дамжлага дамжихгүйгээр шийдэх ямар одоо тэргүүн тийм туршлагууд, бас Монголд нутагшуулж болох, тэр эрх зүйн орчныг бүрдүүлэхэд харгалзаж үзэж болох ямар одоо тийм туршлагууд бол байна аа гээд. Цахим эрхийг үүсгэж, энэ архивтай холбоотой үл хөдлөх хөрөнгийн бүртгэлтэй холбоотой энэ асуудлуудыг нэгтгэж өөрөөр хэлбэл цаг хэмнэх ийм одоо боломж юу байна аа гэсэн ийм асуултуудад хариулт авч байгаа юм. 
Хамгийн сүүлийн асуудал бол ипотекийн зээл таван их наяд төгрөг. За наян есөн мянган харилцагчид өгсөн гэж байгаа юм. Яг зорилтот бүлгүүд одоо гэр хороололд байж байгаа зорилтот бүлгүүдэд чиглэсэн хэчнээн хувь нь байна вэ? Цаашид хэдэн хувь болгох ийм тооцоо байна аа, энэ асуултуудад хариулт авъя. 
Г.Занданшатар: Наян гурав. Монголбанкны Ерөнхийлөгч.

Б.Лхагвасүрэн: Баттөмөр гишүүний асуултад хариулъя. Одоо нийт банкны системд арван долоон их наяд төгрөгийн зээл байгаагийн одоо арван хувь нь чанаргүй болчхоод байна. Энэ арван хувийн чанаргүй зээлд байгуулсан эрсдэлийн нөөц сан нь нэг аравны долоон их наяд төгрөг. Тэгэхлээр нэг аравны долоон их наяд төгрөг гэдэг бол асар их. Ийм нөөц боломжийн ийм мөнгө байгаа. Ялангуяа эрсдэлийн сан байгуулахаар бол энэ татвараа татварын одоо өмнө хойно нэг, хоёр янзаар явдаг, нэлээн муу зээл болохлоороо, татварын өмнөх гэдгээрээ явдгаараа бас ингээд татварт орох орлого нь ч бас энэ хэмжээгээр бас хаагдаж байгаа. Энэ хэмжээгээр бас гарах зээл нь ч хаагдаж байгаа. Энэ хэмжээгээр бас банкны зардлыг ч өсгөж байгаа ийм зүйл байгаа юм. Одоо зээлийн хүүгийн багцад арван долоон хувь нь, ялангуяа энэ эрсдэлтэй зээлийн ийм зардал эзлээд явж байгаа. Тэгэхлээр энийг л одоо зээл төлөлтийг л боломжтой болгочихвол, ийм их эрсдэлийн сан байгуулахгүй, ийм их зардал гарахгүй л гэсэн тооцооллыг бол бид хэд хийж байгаа. Тэгээд энэ утгаараа аль болохоор тэр гэрээний маргааныг шүүхийн бус замаар шийдвэрлэх нь илүү оновчтой гэдэг тал руу нь л хууль, эрх зүйн зохицуулалтыг нь оруулахаар одоо хуулийн төслүүд явж байна. Тэгээд саяын энэ хорин нэгэн оны мөнгөний бодлогын төрөөс мөнгөний бодлогын талаар баримтлах үндсэн чиглэл дотор бол хууль, эрх зүйн шинэчлэлийг үргэлжлүүлнэ ээ гээд гол гол хуулиудынхаа зүйлүүдийг хийчихсэн байгаа. 
Өчигдөр бол бас Энхбаяр гишүүнтэй уулзсан. Энхбаяр гишүүнтэй уулзаад аль болохоор шүүхийн бус маргаанаар шийдэх ийм боломжийн талаар мөн Монгол Улсад зөвхөн энэ эдийн засгийн буюу энэ зээлийн гэрээний маргаан дээр суудаг шүүх байгуулах тогтолцоо бий болгох боломжтой гэдэг талаас нь ярьсан. Тэгэхлээр энэ талаар бол бас тодорхой судалгаа ажлуудыг хийе гэж бодож байгаа юм. 
Мэдээж банкны бүтээгдэхүүн үйлчилгээ цахимжих тусмаа зардал бол багасна. Тэгэхлээр цахим банк бий болгох тал руу нь, бас банкны системийн шинэчлэх хэсэг дээр бол илүү их дэмжихээр ажиллаж байгаа, ялангуяа Монголбанкны хувьд бол тэр дэд бүтцийг нь хөгжүүлье, банк хоорондын төлбөр тооцоо явж байгаа, банк хооронд мэдээлэл солилцож байгаа, банкны дунд банк дундын мэдээллийн систем байх, энэ дээр нь илүү түлхүү ажиллая гэдгээрээ Монголбанк санаачилга гаргаад ажиллаж байгаа юм. Тэгэхлээр аль болохоор зээлийн мэдээллийн систем нь ч дунд их байх, харилцагчийн мэдээллийн систем нь ч дундын байх, бүх үйлчилгээ дээр энэ дундын мэдээллээ ашиглахаар илүү их зардал гарахгүй байх талаас нь ажиллана гэж бодож байгаа. 
Тэгээд ганц нэг зүгээр статистикийг хэлэх юм бол ковидод өртсөн зээлийг зүгээр салбараар нь авч үзэх юм бол үл хөдлөх хөрөнгийн салбар есөн хувь, барилгын салбар арван хоёр хувь, үйлдвэрлэлийн салбарын долоон хувь нь, худалдааны салбарын хорин хувь нь, уул уурхайн салбарын арван дөрвөн хувь, бусад салбар гэдгээрээ бусад юу нь гучин найман хувь гээд салбар салбараараа өртсөн зээлүүдийнх нь статистик байгаа. Энийг танд бас тусад нь энэ статистикийг дэлгэрэнгүйгээр өгч болно. 
Ипотекийн одоо нийт танд гаргасан статистикийн гучин таван хувь нь яг таны саяын хэлсэн зорилтот бүлэг байгаа юм. Яг нөгөө энэ нөгөө санхүүгийн, одоо Сангийн яамнаас гаргасан яг тэр журмаар анх удаагаа зээл авч байгаа ийм зээлдэгч гучин таван хувь.

Г.Занданшатар: Доржханд гишүүн.
Т.Доржханд:  За баярлалаа. Мэргэжлийн асуудлууд нь болохлоор Эдийн засгийнхаа байнгын хороон дээр тавигдаад явна аа. Анхны хэлэлцүүлэг гэж байгаа болохоор Байнгын хороон дээрээ бол нэлээд их судалгааныхаа асуудлуудыг асууя. Ярилцъя. Харин маш ерөнхий байдлаар ганц хоёр асуудал байна аа, юу вэ гэхлээр одоо төсөв орж ирж байгаа. Хоёр мянга хорин оны төсөв бол маш их тэлэлттэй, маш өндөр алдагдалтайгаар бид нар тодотгосон. Хоёр мянга хорин нэгэн оны төсөв бас маш их алдагдалтай байна аа гэдэг ийм мэдээлэл бас орж ирээд байна. Нэг талдаа төсөв маш их тэлэлттэй, гэтэл одоо энэ мөнгөний бодлогыг бас хараад үзэхлээр мөнгөний бодлого маань бас их тэлсэн ийм бодлого орж ирэх гээд байна аа. Тэгэхээр болно оо, болно, ковидын хямралын үед бол бид нар эдийн засаг эрчимжүүлэх, бизнесийн үйл ажиллагааг санхүүгийн хөшүүргээр дэмжих ийм шаардлага бол байлгүй л яах вэ. Гэхдээ нөгөө талд үүсдэг эрсдэл нь юу байна аа гээд. Тэгэхлээр төлбөрийн баланс дээр маш их том дарамт ирдэг ээ. Монгол улсын сүүлийн бүх хямралууд дандаа төлбөрийн балансын хямрал шүү. Бид ханшаа алдчихдаг богино хугацаанд, тэгээд ханшаа алдчихлаар эдийн засаг хямарчихдаг. Тэгэхээр хоёр мянга хорин оны хувьд бол одоо арван сар хүртэл маш их хэмжээний валютыг зах зээл рүү шахах байдлаар ханшийг тогтворжуулж байгаа нь бодитой шүү дээ. Түүнийгээ нөхөж байгаа арга хэрэгсэл нь бол алтны үнэ өссөнтэй холбоотойгоор бол алт тушаалтаар нөхөж байна аа гэж тайлбарлаад байгаа юм. Хоёр мянга хорин нэгэн онд энэ байдал маань та бүгд маань яаж харж байгаа юм бэ? Ковидын хямрал үргэлжилнэ гээд байгаа шүү дээ. Дэлхийн эрүүл мэндийн байгууллагаас зарлахдаа бол вакцины асуудал нэгдүгээрт шийдэгдээгүй, хоёрдугаарт түгээлтийн асуудал нэгээс хоёр жил байна аа. Тийм болохоор хорио цээрийн асуудлууд дэлхийн худалдааны одоо орчинд болбол хязгаарлалт хийх нь ээ, ингэхлээр дэлхий өөрөө агшаад байна аа гээд. Дэлхийн бүх эдийн засгууд агшиж байгаа. Америк гучин хувь багшилж байгаа Монгол арван хувь агшчихлаа дахиад ингээд ийм эрсдэлтэй орчин дээр та бүгд маань хямраачихгүйнхэн шиг төлбөрийн баланс дээрээ ачаалал үүрэхгүйхэн шиг ямар бодлого барих юм бэ? Нэг.

Хоёрдугаарт бол ипотекийн асуудал бол байна. Яармаг дээр маш олон дахин төлөвлөлтүүд хийж байна. Түгжрэл маш их байна аа, тэгээд иргэдийн хүсэж байгаа зүйл нь юу байна аа гээд. Тэгэхлээр дахин төлөвлөлтөөр бид нар ингээд газраа өглөө, байшин баригдлаа, тэгээд яг цаг хугацаанд орох уу гээд компаниудаас асууж байгаа юм. Компаниуд нь болохоор бид нар ингээд орох гэж байгаа гэхдээ ипотек явахгүй бол манай байшингууд зарагдахгүй шүү дээ гэж. Тэгээд нөгөө талдаа тэр байшингуудын дэд бүтцийг нь төсөв дээр суулгах ёстой төсөв нь өөрөө алдагдалтай. Ингээд маш их хүндрэл бэрхшээлийг иргэддээ нэмж бий болгох вий дээ. Тэгэхлээр ипотек дээрээ та бүгд хүртээмжийнхээ асуудлыг яаж харж байгаа юм? Дээрээс нь маш тодорхойгоор энэ ипотекийнхээ асуудлыг цаашаагаа Монголбанк нь өөр дээрээ үүрээд явдаг. Энэ зүйл болихгүй юм уу? Хоёр мянга хорин нэгэн ондоо та бүгд үүнийгээ бас аваад явна аа гэсэн энэ хандлага чинь яг хэвээрээ байна уу гэдгийг би дахин баталгаажуулж асууя. 
Гурав дахь нь Хан-Уул дүүрэгт иргэдтэйгээ уулзаад явж байхад нэг иргэнээс бол заавал та Их Хурлынхаа индэр дээрээс асууж өгөөрэй гэсэн тэр хүсэлтийнх нь дагуу асууя тэр нь юу вэ? гэхээр Монголбанкны зүгээс Солонгосын нэг компани тодорхой хэлэх юм бол Самсунг гэдэг компаниас зуун сая долларыг зээлсэн байна аа. Тэгээд энэ ямар учиртай, Монголбанк нь мөнгө зээлж болдог юм уу? Тэгээд энийг заавал тодруулж өгөөч ээ гэсэн тэгэхлээр энэ дээр Монголбанкны Ерөнхийлөгч мэдээлэл өгнө үү? За баярлалаа.
Г.Занданшатар: 83. Монголбанкны Ерөнхийлөгч.

Б.Лхагвасүрэн:  Доржханд гишүүний асуултад хариулъя. Манай зарим нэг зүйлийг өшөө нарийн тоог манай Мөнгөний бодлогын газрын захирал Баярдаваа хариулах байх. Төлбөрийн тэнцэл бол одоо хорин оны найман сарын байдлаар дөрвөн зуун сая долларын алдагдалтай байгаа. Худалдааны тэнцэл маань нэг тэрбум долларын ашигтай байгаа. За хэдийгээр нүүрс маань эхний найман сард экспорт нь багассан ч гэсэн нүүрсний экспортыг алтны экспортоороо нөхсөн байгаа. Тэгэхлээр энэ утгаараа хэрвээ сүүлийн хагас руу, хэрвээ гадаад худалдааны тэнцэл маань өөрөө улам их ашиг нь нэмэгдэх төлөвтэй байгаа нүүрс маань сэргээд ирэхлээр, тэр утгаараа худалдааны тэнцэл өндөр ашигтай гарах нь төлбөрийн тэнцэлд бол ийм сайн нөлөөтэй. Монгол Улсын төлбөрийн тэнцэл бол сүүлийн хэдэн жил бол нэлээн жоохон муухан байсан нь бол нэгдүгээрт гадаадын хөрөнгө оруулалт, ялангуяа гадаадаас орж ирэх гадаадын хөрөнгө оруулалтын урсгал бол маш бага, шууд хөрөнгө оруулалт бол одоо нэг аравны нэг тэрбум доллар байгаагийн бараг нэг тэрбум доллар нь Оюу толгойн хөрөнгө оруулалт байгаа жишээтэй. Тэгэхлээр угаасаа бид Монгол улс өөрөө сүүлийн дөрөв, таван жил ийм гадаадын шууд хөрөнгө оруулалт байхгүйгээр яваад илүү их одоо худалдааны тэнцэл дээрээ түшиглэсэн, дээр нь бас энэ үйлчилгээнийхээ зардлыг бууруулаад байгаа, ялангуяа энэ зээлийн хүү буурахтай холбогдуулаад бас зарим төрлийн хорио цээртэй холбоотойгоор зарим тийм зөвлөх үйлчилгээнүүд нь байхгүй болохлоор угаасаа үйлчилгээ багасаж байгаа нь өөрөө төлбөрийн тэнцлийг сайжруулаад байгаа юм. Тэгэхлээр бидний хувьд бол одоо төлбөрийн тэнцэл өөрөө ингээд ерөнхийдөө гайгүй нааштай байгаа учраас ханш дээр бол ямар нэг дарамт ирэхгүй ээ гэж харж байгаа. Ялангуяа гадаад худалдааны худалдааны тэнцэл маань өөрөө ингээд өнгөрсөн оных шигээ нэг аравны таван тэрбум долларын ашигтай гараад ирэх юм бол нөөц маань тэр хэмжээгээрээ бас нэмэгдэнэ. Тэгэхээр валютын нөөц өнөөдөр өөрөө дөрвөөс найман сарын ийм импортыг хангах хэмжээний хангалттай хэмжээнд байгаа учраас бол нөөц улам нэмэгдэх тусмаа ханш дээр ирэх дарамтыг маань зөөлрүүлэх юм аа. Тэгэхлээр бол ханш дээр бол аль ямар нэг дарамт ирэхгүй байгаа, дээр нь, ялангуяа энэ долларжилт яваад өөрөө бараг ханаад зогсож байх шиг байна. Гучин гурван хувь хүрээд банкны санхүүгийн тайлангийн пасив талын гучин гурав хүрээд одоо буцаад буугаад эхэллээ. Гучин хоёр гучин нэг болоод. Тэгэхлээр эргээд энэ долларжих үзэгдэл маань өөрөө ингээд зогсчих юм бол илүү их ханш маань илүү их одоо тогтвортой байгаад харин ч төгрөг илүү чангарч магадгүй гэсэн ийм бас төсөөлөл бас яваад байгаа юм. 
Ипотекийн зээлийн хувьд бол ерөнхийдөө ковид арван ес гэсэн хуулиар явж байгаа. За бид хэд бас энэ бас нэг тодорхой зөвхөн төв банк нь хийхгүй байхаар бас үндэсний ийм ипотекийн корпорац маягийн юм бий болгох ийм хуулийн төсөл судалгаан дээр бас Барилга, хот байгуулалтын яамтай ажиллаж байгаа. Тэгэхлээр ийм тогтолцоо бий болоод эхлэх юм бол өөрөө энэ нь өөрөө явах ийм боломжтой болох байх аа гэж харж байгаа. Цаашдаа.

Монголбанк бол өөрөө алтыг бол зарахаас гадна бол урьдчилж бас зардаг, урьдчилж зарж болдог аптек ийм гэрээ хийдэг, тэгэхлээр Самсунг гээд гаднын ийм алтны арилжаатай холбоотой компаниас бол урьдчилгаа маягаар аваад алтныхаа бизнес рүү оруулчхаад эргээд олборлосон алтыг нь буцаагаад тэр компани руу нь зарах маягаар энэ алтны арилжааны нэг хэлбэр байгаа. 
Г.Занданшатар: Доржханд гишүүн тодруулъя.

Т.Доржханд: Аптекаар Самсунгаас яг ямар хэмжээний гэрээгээр, ямар үнийн дүнтэй хэлцэл хийсэн юм бэ? Ямар нөхцөлтэй юм бэ? Тэгээд ямар байдлаар энийгээ төлж байгаа юм бэ? Баярлалаа.

Г.Занданшатар: Наян гурав. Лхагвасүрэн Ерөнхийлөгч.

Б.Лхагвасүрэн: Тэгээд яах вэ энэ нь мэдээж Монголбанк, энэ аж ахуйн нэгж одоо энэ алтны арилжаатай холбоотой, манай бүх хэлцлүүд бол нууцын ийм зэрэгтэй байдаг. Тэгээд энэ ерөнхийдөө бол энэ бол нууц мэдээлэл байгаа. Би танд бол бүр нарийн дэлгэрэнгүй мэдээллийг нь бол тэр хуулийнх нь дагуу л гаргаж өгч чадна. Одоо бол яах вэ, хэлэхэд бол зуун сая долларын хэмжээтэй, арван найман саяын хугацаатай ийм ерөнхий гэрээ байгаа. Тэгэхлээр мөнгө нь бол эхлээд орж ирдэг зуун сая ам.доллар Монгол Улсад орж ирсэн гэсэн үг. Дараа нь арван найман сарын хугацаанд бид нар алтаараа нийлүүлж ингээд төлнө. Зугуухан. Одоо ингээд тодорхой хугацааны давтамжтайгаар тодорхой хэмжээтэйгээр ингээд гараад явдаг.

Г.Занданшатар: Гишүүд асуулт асууж, хариулт авч дууслаа. Үг хэлэх Улсын Их Хурлын гишүүн байна уу. Аюурсайхан гишүүнээр тасаллаа. Тогмидын Доржханд гишүүн үг хэлнэ.

Т.Доржханд: Маш товчхон байр сууриа илэрхийлье ээ. Тэгэхээр манай бодлого судалгааны хүрээлэн гэж байдаг юм аа. Тэгээд бодлого судалгааны хүрээлэнгийн судлаачид маань энэ мөнгөний бодлогын материалтай үзээд ер нь бол чанар сайтай, сайн материал гарч ирсэн байна аа гэсэн ийм дүгнэлт өгсөн шүү. Тэгэхлээр та бүгд бас энэ дээр анхаарч ажилласан байна аа гэдгийг бас юуны өмнө хэлье. Тэгэхдээ нэлээн олон бас зөрчилдөөнтэй асуудлууд бол байх шиг байна. Харин энэ удаа бол энэ Монголбанкны бие даасан, хараат бусаар үйл ажиллагаа явуулдаг. Энэ байдлыг бид нар баталгаажуулж өгөх шаардлагатай байна аа гэж. Тэгээд үүнтэй холбоотойгоор ипотекийн зээл бол одоо шаардлагатай байна уу гэвэл шаардлагатай байна. Иргэдийн хувьд бол маш их тулгамдсан асуудал бол байна. Зээлийн хүүг буулгах асуудал хэрэгтэй байна уу гэвэл хэрэгтэй байна аа. Гэхдээ хийдэг байгууллага нь Монголбанк биш ээ. Тэгэхлээр Монголбанк бол өмнө нь төрөл бүрийн арга хэрэгслийг ашиглаад төсвийн шинж чанартай маш олон санхүүжилтүүдийг мөнгө хэвлэх байдлаар санхүүжүүлсэн. Хоёр мянга арван хоёроос арван дөрвөн он бодитой, үр дүнд нь Монгол Улсын эдийн засаг элгээрээ хэвтсэн. Хөрөнгө оруулагчид гарсан, ханш хоёр дахин унасан, тэгээд энэ байдлаа засаж залруулаач ээ гээд бид нар хөтөлбөр, олон улсын байгууллагатай тохирсон. Үүний хүрээнд энэ төсвийн шинж чанартай зүйлийг явуулахаа боль оо, явуулдаг бол Засгийн газар нь явуулдаг байя. Хувийн сектор нь явуулдаг байя. Монголбанк зөвхөн мөнгөнийхөө бодлогыг л явуулдаг байя аа. Хэнээс ч хараат үл одоо хамаарах байдлаар бие даасан байдлаар институци хэлбэрээр явдаг байя л гэж ингэж тохирсон. Хоёр мянга арван найман онд бас энэ чиглэлээр хуульд өөрчлөлт орсон. Гэтэл ингэж ажиллахгүй байна аа, Лхагвасүрэн Ерөнхийлөгч өө. Эдийн засагч хүмүүсийн хувьд бол Монголбанк бол бодлого боловсруулдаг, төгрөгийн тогтвортой байдлыг хангах ийм л үндсэн чиг үүрэгтэй. Гэтэл та бүгд маань төсвийн шинж чанартай үйл ажиллагаа явуулсан хэвээрээ байна аа. Энийгээ шилжүүл ээ. Яаралтай шилжүүлэх хэрэгтэй, нэг. 

Хоёрдугаарт хэн нэгэн улс төрчид ч гэдэг юм уу, Монгол Улсын Ерөнхийлөгч нь ч байдаг юм уу, зээлийн тэтгэврийн зээлийн хүүг эргэж одоо тэглэе ээ, бууруулъя аа, гэнгүүт, за тэгье ээ, Ерөнхийлөгч өө. За тэгье ээ, Их Хурлын гишүүд ээ, тэгэнгүүтээ түүнийг нь мөнгө хэвлэх байдлаар санхүүжүүлдэг байдал чинь болохгүй ээ, та нар мэргэжлийн байгаач ээ, бас нэр төртэй байгаач ээ, тэгээд энэ институцээ хамгаалаач ээ гэж байгаа юм. Тийм болохоор ийм арга хэмжээнүүдийг санхүүжүүлдэггүй байх шаардлагатай байна аа гэж байгаа. Яг үүнтэй холбоотойгоор өнөөдөр хараат бус байх ёстой институцүүд нь хараат бус байдлаар ажиллахгүй байна аа. Тухайлбал өнөөдөр Монгол Улсын нийслэлд сонгууль болж байна. Яг одоо маш олон залуучууд самбараа тавиад зардлаа гаргаад ажиллаж байна. Гэтэл нэг намыг нь болохлоор оруулахгүй байна. Үндэслэл нь юу вэ гэхээр, зөвхөн нэг шүүгч захирамж гаргаад тэгээд л тэр захирамжийг нь үндэслээд бүхэл бүтэн сонгуулийн үйл ажиллагаа нь бүхэл бүтэн намыг оруулдаггүй, үр дүнд нь нийслэлийн сонгуулийн хороо нь болохлоор сонгуулийн үйл ажиллагаа зогслоо, одоо яах вэ гээд асуултын тэмдэгтэй давж заалдах гээд явж байна шүү дээ.  Тэгээд үр дүнд нь бид нар энэ ардчилал, цаашаагаа, парламентын ардчиллаа бэхжүүлэх гэж явж байгаа шинэ Үндсэн хуулийн орчинд ажиллаж байгаа, яг үнэнд сонгогдсон гишүүд нь та бүгд байр сууриа илэрхийлээд энэ асуудлыг шийдэхгүй бол парламентын сонгууль чухал юм аа, орон нутгийн сонгууль хоёрдугаар асуудал юм аа гэсэн байдлаар хандмааргүй байна аа. Энэ бол хуультай, дүрэмтэй. Парламентын ардчиллыг бид нар бэхжүүлж авч байгаа улсын хувьд бол энэ орон нутгийн сонгууль дээр анхаараач ээ гэж хүсэж байгаа юм. Зарчмынхаа байр суурин дээр хатуу байгаач ээ гэж хүсэж байгаа. Нэгхэн шүүгчийн хууль бус, үндэслэлгүй шийдвэрээс үндэслээд нөлөөнд автсан шүүгчийн шийдвэрээр бүхэл бүтэн сонгуулийн үйл ажиллагаа зогсох гээд байна шүү. Тэгэхлээр Сангийн сайдад бас хэлмээр байгаа юм. Хэрвээ энэ зогсох юм бол дахин сонгууль зарлах ийм асуудал ч үүсэж магадгүй байна аа гээд Нийслэлийн сонгуулийн хороон дээр, бас хуульчид нь ярьж байна. Тэгээд ийм байдлаар цаашаагаа явах юм бол бид ингээд институцүүд нь дангаараа үл хамаарсан байдлаар шийдвэр гаргадаггүй, дандаа нөлөөнд автдаг, цаашдаа бол ардчилал, хүний эрх, эрх чөлөө, бизнесийн эрх, эрх чөлөө байхгүй болгох ийм нийгмийг бид нар бүрдүүлэх гээд байна аа. Тийм болохоор эрхэм гишүүд ээ, ялангуяа Ардчилсан намын гишүүдэд уриалж байгаа юм. Ардчиллаа хамгаалаач ээ. Энэ бол нэг хүний асуудал биш ээ, нэг намын асуудал биш ээ. Энэ бол бид нар ардчилсан нийгмийг, ардчилсан парламентыг, ардчилсан засаглалыг цаашдаа бий болгож бэхжүүлж явах уу, үгүй юу гэдэг ийм асуудал байгаа юм. Тийм болохоор Улсын Их Хурлын дарга ч гэсэн бас энэ энэ асуудал дээр байр сууриа илэрхийлж өгөөрэй гэж хүсье. Баярлалаа.

Г.Занданшатар: Одоо Төмөрбаатарын Аюурсайхан гишүүн.

Т.Аюурсайхан:  Их олон гишүүд хэлж байна. Энэ мөнгөний бодлого, төсвийн бодлоготой уялдаж байж цаашаа явах ёстой л доо. Тэгэхээр сая манай Лувсанцэрэнгийн Энх-Амгалан гишүүн ч гэсэн бас санал нэг. Тэгээд нэг үг хэлэх гэж байгаа учраас нэг санал хэлэх гэж байгаа учраас нэрээ татаж байх шиг байна. Энэ ажлын хэсгийг нэг ажлын хэсэг гаргаад явахгүй болбол хоёр өөр ажлын хэсгийн нэг нь Төсвийн байнгын хороо, нэг нь Эдийн засгийн байнгын хороон дээр явж байдаг. Тэгээд энэ дээрээ ер нь нэг бодлоготой энэ бодлогын уялдааг хангаж явах шаардлагатай байна аа. Энэ дээр бас Улсын Их Хурлаас анхаарах хэрэгтэй байна аа гэдэг ийм саналтай байна. 
Үндсэндээ Монголбанкны үндсэн үүрэг нь төгрөгийн тогтвортой байдлыг хангах. Тийм ээ. Энэ дотор үнийн тогтвортой байдал болон ханшийн тогтвортой байдал аль аль нь байгаа. Монголбанк яасан гэхээр үнийн тогтвортой байдлаа хариуцахгүй байх хуулийн төсөл оруулж ирээд, тэгээд энд Улсын Их Хурал дээр дэмжигдээгүй ээ. Одоо болбол аль алийг нь хариуцаад явж байгаа. Тийм учраас энэ дээрээ одоо хариуцлагаа ухамсарлаад энэ тэрээ ажиллах хэрэгтэй. 
Өрийн дарамт хэт их ихэссэн байгаа. Хэтэрхий их гадаад өр авч байна. Тэгээд энэ дээр би төсвийн болон мөнгөний бодлогыг уялдуул гэж хэлээд байгаа юм. Эцсийн үр дүнд бас Монголбанк хариуцлага хүлээдэг шүү дээ. Эргэн төлөлт гарлаа. Нөөцөө бүрдүүлнэ, хаана байна валют чинь, босго мөнгө. Тийм учраас энэ өрийн дарамтаасаа цаашдаа гарах шийдэмгий юмнууд хиймээр байна аа. Одоо ажиллаж байгаа хүмүүст сайхан л байх. Мөнгө төсөвтэй ажил хийгээд гэтэл энэ чинь цаашаагаа үлдээд байна шүү дээ. Энэ их өр чинь, өсөөд байна. Дарамт болоод байна. Энэ дээр их анхаармаар байна. Энэ арилжааны банкнуудын нөхцөл байдал хүнд байгаа. Том жижиг гэлтгүй. Банкин дээрх асуудал болбол хамгийн түрүүнд харилцагчид, хадгаламж эзэмшигчдийн эрх ашгийг хамгаалах хэрэгтэй. Хохироож болохгүй, энэ Капитал банк шиг. Эзэд нь юмаа зөөгөөд аваад явчихдаг, энэ одоо иргэд нь хохироод үлддэг. Тэгээд хууль, шүүхийн байгууллага болдог. Энэ хууль, шүүхийн байгууллага болсон ч гэсэн иргэдийн хохирлыг барагдуулж чадахгүй байна шүү дээ. Тийм учраас энэ нөхцөл байдлаа бүгдийг нь мэдэж байгаа. Цаасан дээр хараад өдөр тутмын мэдээгээр уншиж байгаа учраас энэ дээр шийдэмгий арга хэмжээ аваад, энэ арилжааны банкнуудын тэр хадгаламж эзэмшигчид харилцагчдын эрх ашгийг нь хамгаалж, хамгийн түрүүнд тэдгээрийн мөнгөн хөрөнгийг хамгаалах чиглэлийн ажлыг хийх хэрэгтэй. Энийг хийхдээ Засгийн газрын санхүүгийн зуучийн эрх чинь байгаа, хуулиараа, яамнуудтайгаа ажиллах хэрэгтэй. Дээр нь Үндэсний худалдаа, аж үйлдвэрийн танхимтай ажиллах хэрэгтэй. Бизнес эрхлэгчдэдээ санхүүгийн зуучийн үүргээ гүйцэтгэж ажиллах хэрэгтэй. Энэ эрхийг чинь бид нар сая ковидын хуулиараа нээгээд өгчихсөн байгаа. Тэгээд ингээд тэр банкнууд дээр чинь нөхцөл байдал хүнд, том жижиггүй маш их үхмэл хөрөнгөтэй, эргэлтэд ордоггүй, гэтэл тэр чинь хэрэгцээтэй газрууд нь байж болзошгүй шүү дээ. Яриад ийм байдлаар харилцагчид, хадгаламж эзэмшигчдийнхээ мөнгөн хөрөнгийг хамгаалах шаардлага байна аа. 
Монгол банк бол мэргэжлийн байгууллага. Ер нь өмнөх удирдлага чинь улс төрч хүн байсан, маш их улс төрждөг байсан. Энэ одоо сүүл нь хүртэл одоо хүртэл ажиглагдаад байгаа, энийгээ, бас цаашдаа анхаарч бас болих хэрэгтэй. За энэ гаднын заавраар явж байгаа юмнуудыг одоо болих хэрэгтэй. Үндэсний манай бодлого хэрэгтэй. Дандаа гаднын заавраар ийм ч мөнгө авъя, эмч зээл ав, ийм ч төсөл хэрэгжүүл гээд. Үндэсний дархлаа гэж байхгүй болчихсон. Маш их хүмүүс энэ өнгөрсөн жилүүдэд гаднын этгээдүүдэд тэтгүүлдэг, тэжээлгэдэг, сургалтын төлбөрөө төлүүлдэг, сонгуулийн зардлаа босгуулдаг, эргээд эрх ашигт нь үйлчилдэг. Энэ юмнуудыг одоо цэг тавих хэрэгтэй шүү дээ. Үндэсний гэсэн ийм бодлого одоо онцгой шаардлагатай байна. Валютын зохицуулалтын хуулиа одоо явуулмаар байна шүү дээ. Монгол Улсын Ерөнхийлөгч өргөн барьчихсан байгаа, Улсын Их Хурлын нэр бүхий гишүүд ярьчихсан байгаа. Яагаад томоохон тэр орд газрууд, Оюу толгой тэргүүтэй валютыг нь одоо үндэсний банкаар дамжуулж болдоггүй юм. Ямар их гацдаг юм энэ асуудал. Тэгээд бусад асуудлууд нь болохлоор яваад байдаг. Дээр нь би одоо нэг юман дээр сэтгэл эмзэг л дээ. Энэ Монгол төгрөг хэвлэхдээ гарын үсгээ зурахаа одоо боль оо. Монголбанкны ерөнхийлөгч нар. Төгрөгийн ханшийг унагааж унагааж, унагаачхаад бахархалтай нь аргагүй гарын үсгээ зурдаг. Ард иргэдээ даапаалж байгаа юм шиг. Өндөр их ханш сайтай улсууд байна шүү дээ. Америк доллар гарын үсгээ зурж байна. Евро зурж байна. Сингапур доллар, төв банкны ерөнхийлөгч нь зурж байна. Тийм байвал хамаа алга, болж байна. Ханш сайтай улсууд хүртэл зурахгүй байна. Хонг конг доллар дээр Ерөнхийлөгч нь зурахгүй байна. Вон дээр зурахгүй байна, иен дээр зурахгүй байна. Юан дээр зурахгүй байна. Гэтэл энэ дээр одоо Монголбанк энэ их мөнгөнийхөө ханшийг энэ сүүлийн хорь, гучин жил ингэж их унагаачхаад. Одоо энийгээ ер нь бас болих хэрэгтэй. Бид нар ухамсартай, ёс зүйтэй, хөдөлмөрч, тийм ээ. Бас ийм ажил хэрэгч байх хэрэгтэй. Тэгээд эдгээр саналуудыг авч хичээж ажиллаарай.
Г.Занданшатар: Энх-Амгалан гишүүн үг хэлэх үү. Больчихсон уу. За. 

Гишүүд үг хэлж дууслаа.  1цаг болж байна, 13 цаг. 
Төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Үдээс өмнөх чуулган завсарлалаа. Үдээс хойш 14 цагт цаг үеийн асуудлаар, намрын ургац хураалт, өвөлжилтийн бэлтгэлийн асуудлаар Засгийн газрын мэдээлэл хийнэ ээ.

ҮДЭЭС ХОЙШИХ ХУРАЛДААН

Г.Занданшатар: Улсын Их Хурлын гишүүдийн өдрийн амгаланг айлтгая. Улсын Их Хурлын хоёр мянга хорин оны намрын ээлжит чуулганы аравдугаар сарын хоёрны өдрийн нэгдсэн үдээс хойших хуралдаан нээснийг мэдэгдье ээ. 
Хэлэлцэх асуудалдаа орно оо.
Намрын ургац хураалт, өвөлжилтийн бэлтгэлийн асуудлаар өвөлжилтийн бэлтгэл хангах ажлын явцын талаарх Ерөнхий сайдын мэдээллийг Монгол Улсын Шадар сайд Янгугийн Содбаатар танилцуулна аа. 
Шадар сайд Янгугийн Содбаатар таныг индэрт урьж байна.

Я.Содбаатар: Улсын Их Хурлын дарга, Улсын Их Хурлын эрхэм гишүүд ээ, Монгол Улсын Засгийн газраас Улсын Их Хурлын ээлжит чуулганы нэгдсэн хуралдаанд намрын ургац хураалт болон өвөлжилтийн бэлтгэл хангах ажлын явцын талаар мэдээлэл хийхээр бэлтгэж та бүхэнд урьдчилан хүргүүлсэн болно оо. 
Хоёр мянга хорин оны ургацын урьдчилсан балансаар 513000 тонн үр тариа, үүнээс 487000 тонн улаан буудай, 237000 тонн төмс, зуун арван гурван мянган тонн хүнсний ногоо, гучин гурван мянган тонн тосны ургамал, зуун есөн мянган тонн малын тэжээлийн ургамал тус тус хураан авч гурил үйлдвэрлэлд нийтдээ 398000 тонн буудай нийлүүлэх боломжтой гэсэн төлөвт судалгаа гараад байна аа. 
Манай улсын жилийн хэрэгцээт гурил, төмс, хүнсний ногоог дотооддоо үйлдвэрлэхэд гурван зуун зургаан мянган тонн цэвэр хүнсний улаан буудай, зуун наян мянган тонн төмс, 256000 тонн хүнсний ногоо шаардлагатай бөгөөд балансаас харахад улаан буудай, төмсний хэрэгцээгээ бүрэн, гол нэрийн хүнсний ногооныхоо жар орчим хувийг, бага тархацтай ногоо, хүнсний ногооны дөчин таван хувийг тус тус дотоодын ургацаар хангах боломжтой болоод байна аа. Ургацын урьдчилсан төлөвийг өнгөрсөн оны ургацын дүнтэй харьцуулбал хураан авах улаан буудай, наян мянган тонн, төмс дөчин зургаа аравны хоёр мянган тонн, хүнсний ногоо арван есөн мянган тонноор илүү байхаар байна аа. 
Хоёр мянга хорин оны аравдугаар сарын нэгний өдрийн байдлаар дөчин ес аравны зургаан мянган га талбайг ангилан хадаж, нийтдээ ерэн гурав аравны долоон мянган га-гаас зуун хорин нэг аравны хоёр мянган тонн үр тариа, үүнээс зуун арван таван мянган тонн улаан буудай, арван дөрөв аравны долоон мянган тонн дагас, зуун ерэн дөрөв аравны нэг мянган тонн төмс, тав аравны найман мянган га-гаас жаран ес аравны долоон мянган тонн хүнсний ногоо, арван дөрөв аравны найман мянган га-гаас гучин ес аравны хоёр мянган тонн тэжээлийн ургамал, долоо аравны долоон мянган га-гаас, гурван мянган тонн тосны ургамал тус тус хураан авснаар үр тарианы хураалт хорин дөрөв аравны таван хувьтай, хүнсний ногооны хураалт жар аравны найман хувьтай, төмсний хураалт далан ес аравны нэг хувийн явцтай байна аа. 
Улсын хэмжээнд ургац хураалтын бэлтгэлийг бүрэн хангасны үндсэн дээр ургацыг хяруу, хүйтрэлтээс хамгаалах, ангилан хадсан, тарианы мөрийг эргүүлэх, хатаах төхөөрөмж бэлтгэх, үтрэмийн техник ашиглалтыг сайжруулах, ургац хураалтад ажиллах оюутан, цэргийн албан хаагчдын аюулгүй ажиллагаа, байр, цалин урамшууллын асуудлыг шийдвэрлэх чиглэлд шат дараатай арга хэмжээ аван хэрэгжүүлж байна аа. 
Орон нутгийн авто замын засвар, арчлалтын компаниуд ургац тээврийн гол чиглэлийн арван долоон чиглэлийн нийт гурван зуун ерэн зургаан километр авто замыг засварлаж хоёр мянга хорин оны есдүгээр сарын гучны өдрийн байдлаар наян ес аравны гурван хувьтай байна аа. 
Улсын хэмжээнд хоёр зуун хорин мянган тонн багтаамжтай арван мянга гаруй зоорь бүртгэлтэй байгаа бөгөөд зоорь агуулахын нийлбэр багтаамжийг энэ оны төлөвлөсөн ургацын хэмжээтэй харьцуулахад жаран хоёр аравны найман хувийг хадгалах хүчин чадалтай байна аа гэж үзэж болохоор байна. 
Төмс хүнсний ногооны борлуулалтыг дэмжих зорилгоор намрын ногоон өдрүүд нэгдсэн арга хэмжээг Улаанбаатар хотод зохион байгуулж, есөн дүүргийн дөчин таван байршилд шинэ ургацын төмс, хүнсний ногоо худалдан борлуулж байна аа. Мөн тариаланчдад 150 тэрбум төгрөгийн хөнгөлөлттэй зээлийг олгох асуудлыг бүрэн шийдвэрлэж, арилжааны мөнгө банкнуудаар дамжуулан олгож эхлээд байна аа. 
Цаг агаарын урьдчилсан мэдээгээр хоёр мянга хорин оны арван сарын гурванаас хоёр мянга хорин оны арван сарын хорины өдрүүдэд тариалангийн бүс нутгуудаар цаг агаар тогтворжиж, ургац хураалтыг хэвийн явуулах боломж бүрдэж байгаа тул энэ хугацааг үр дүнтэй ашиглаж, ургац хураалтын ажлаа эрчимжүүлэх, тариаланчид болон холбогдох төрийн байгууллагуудын хамтын ажиллагаа, уялдааг ханган ажиллахад анхаарч байна аа.

Улсын Их Хурлын эрхэм гишүүд ээ, Мал аж ахуйн өвөлжилтийн бэлтгэлийг хангах чиглэлээр Засгийн газар хөдөө аж ахуйн салбарын хоёр мянга хориос хоёр мянга хорин нэгэн оны өвөлжилт, хаваржилтын бэлтгэлийг хангах зарим арга хэмжээний тухай арван ес дүгээр тогтоолыг долоон сард гаргаж, бүх шатанд хэрэгжилтийг эрчимтэй хангуулан ажиллаж байна. Энэхүү тогтоолын хүрээнд хоёр мянга хориос хоёр мянга хорин нэгэн онд өвөлжих болон хэрэгцээлэх малыг малын төрөл, сүргийн зохистой харьцаанд тулгуурлан нэгтгэн гаргаж боломжит хэмжээгээр эдийн засгийн эргэлтэд оруулах, мал, махны экспортыг нэмэгдүүлэх, нийслэл, аймгийн төв, суурин газрын хүн амын өвөл, хаврын хүнсний хэрэгцээнд зориулан мал мах бэлтгэж, нөөц бүрдүүлэх, цаг агаарын хүндрэл болзошгүй гамшигт тохиолдлоос урьдчилан сэргийлэх, шуурхай арга, хариу арга хэмжээ аван бэлэн байдлыг хангах, отрын бүс нутаг, газрын хуваарь, отроор өвөлжиж, хаваржих малчин өрх, малын судалгаа гаргаж зохион байгуулалтад оруулах, оторлох мал сүргийг эрүүл мэндийн үзлэг, шинжилгээ, угаалга тарилга, туулгат хамруулах, бэлчээрийн ургамлын ургалт муу байгаа, бэлчээрийн даац олон дахин хэтэрсэн, мал бэлчээрлэх нөхцөл хүндэрсэн аймаг, орон нутгуудад зудын эрсдэлийн үнэлгээг хийж, өвс тэжээл бэлтгэх, аюулгүйн нөөцийг бүрдүүлэх зэрэг арга хэмжээг авч хэрэгжүүлж байна аа. Хэрэгжүүлэхээр заасан. Өнгөрсөн хугацаанд Монгол Улсын Шадар сайдаар ахлуулсан ажлын хэсэг Өвөрхангай аймаг, Хэнтий, Дундговь, Ховд аймгуудад бүсийн нэгдсэн зөвлөгөөнүүдийг хийж, дээрх Засгийн газрын тогтоолын хүрээнд өвөлжилтийн бэлтгэлийг хангуулахад онцгой анхаарч ажиллах талаар аймаг, орон нутгийн өвийн удирдлагуудад тодорхой үүрэг чиглэл өгч ажиллаж байна аа. 
Манай орны бэлчээрийн ургамлын ургалтын байдал хоёр мянга хорин оны есдүгээр сарын аравны өдрийн байдлаар нийт нутгийн тавин зургаан хувьд сайн, гучин дөрөв нэгэн хувьд дунд, арван гурван хувьд харьцангуй муу гэсэн үнэлгээтэй байна аа. Энэ зун нийт нутгийн дал гаруй хувьд олон жилийн дундаж орчим буюу түүнээс ахиу, харин Баянхонгор, Өвөрхангай, Говь-Алтай, Өмнөговийн ихэнх, Дундговь, Хөвсгөлийн зарим нутгуудаар олон жилийн дунджаас бага тунадас орсон байна аа. Мөн оны тавдугаар сард ихэнх нутгаар сэрүүн болон дулаан дутсанаас бэлчээрийн ургамлын ургалт удааширч, долоодугаар сараас зуншлага сайжирсан боловч Баянхонгор, Дундговь, Өвөрхангай, Говь-Алтай, Өмнөговь аймгийн ихэнх нутгаар гантай байна аа. Цаг уур, орчны шинжилгээний газрын ирүүлсэн мэдээллээр хоёр мянга хориос хорин нэгэн оны өвөл, хаврын бэлчээрийн даац нийт бэлчээрийн тавь аравны зургаан хувьд хүрэлцээтэй, хорин таван хувьд нэгээс гурав дахин, зургаа аравны нэг хувьд гурваас тав дахин, арван найм аравны гурван хувьд нь таваас дээш дахин хэтрэлттэй гэсэн дүн гарч байна аа. 
Улсын тусгай хамгаалалттай газар, хилийн зурвас газар, улсын тусгай хэрэгцээний аймаг, дундын есөн отрын бүс нутаг, орон нутгийн тусгай хэрэгцээний отрын нөөц нутагт, отроор өвөлжиж, хаваржих малчин өрх, малын тооны судалгааг нэгтгэвэл, улсын тусгай хамгаалалттай газарт 7544 өрхийн гурав, аравны нэг сая толгой мал, хилийн зурвас газарт 3539 өрхийн нэг аравны есөн сая толгой мал, улсын тусгай хэрэгцээний аймаг дундын отрын бүсийн нутагт 2685 өрхийн хоёр аравны дөрвөн сая толгой мал, орон нутгийн тусгай хэрэгцээний отрын нөөц нутагт 2658 өрхийн нэг аравны таван сая толгой мал буюу нийт 16426 өрхийн найм зууны гучин таван сая толгой малыг отроор өвөлжүүлж хаваржуулах хүсэлт ирээд байна аа. Эдгээр хүсэлтийн хүрээнд улсын тусгай хамгаалалттай газар болон хилийн зурвас газрын бэлчээрийн даацад тохирсон малын тооны малыг отроор өвөлжүүлж, хаваржуулах арга хэмжээг шуурхай зохион байгуулж, мал аж ахуйн салбарын эрсдэлийг даван туулах чадавхыг нэмэгдүүлэх, өвлийг өнтэй давах бэлтгэл ажлыг ханган ажиллаж байна. 
Өвс тэжээлийн дотоодын нөөцийг нэмэгдүүлэх зорилгоор хивэгний экспортыг хоёр мянга хорин оны есдүгээр сарын хорин нэгнээс хорин нэгэн оны дөрөвдүгээр сарын нэгний өдрийг хүртэл хугацаанд түр хязгаарлах арга хэмжээ авсан бөгөөд үр дүнд нь жар гаруй мянган тонн хэвгийг мал аж ахуйн өвөлжилт, хаваржилтын бэлтгэл ажилд нийлүүлэх боломж бүрдэж байна аа. Хоёр мянга хорин оны есдүгээр сарын хорин тавны өдрийн байдлаар аймаг, сумын аюулгүйн нөөц дөрөв аравны найман мянган тонн өвс, есөн зуун жар аравны гурван тонн тэжээл, малчдын түвшинд таван зуун наян нэгэн мянган тонн өвс, хоёр зуун арван хоёр тонн сүрэл, долоо аравны зургаан мянган тонн ногоон тэжээл, нэг аравны гурван мянган тонн үйлдвэрийн тэжээл, ес аравны таван мянган тонн гар тэжээл, хорин хоёр аравны нэг тонн дарш, арван нэг аравны нэг мянган тонн хужир шүү тус тус бэлтгэгдээд байна аа. 
Хоёр мянга хорин онд бэлчээрийн усан хангамжийг сайжруулах ажлын хүрээнд улсын болон орон нутгийн төсөв, төсөл хөтөлбөрийн хөрөнгө оруулалтаар Хорин нэгэн аймгийн хоёр зуун дөчин нэгэн суманд дөрвөн зуун долоон худаг шинээр байгуулж, зуун гучин худгийг сэргээн засварлаад байна аа. 
Мал сүргийг эрүүлжүүлэх, дотоодын үйлдвэрлэлийг малын гаралтай чанартай түүхий эдээр хангах зорилгоор мал угаалгын арга хэмжээг нэгдсэн төлөвлөгөө гарган зохион байгуулан ажиллаж байна. Энэ хүрээнд малын эрүүл мэндийн үзлэгийн арга хэмжээнд дал аравны дөрвөн сая толгой малыг хамруулахаар төлөвлөснөөс есдүгээр сарын байдлаар тавин нэгэн сая толгой мал буюу далан хоёр, аравны дөрвөн хувьтай байна аа. 
Улсын хэмжээнд хоёр мянга хорин оны есдүгээр сарын байдлаар зуун арван хоёр сая га хадлан бэлчээрийн талбайд ерэн сая орчим толгой мал бэлчээрлэж байна. Үүнээс хоёр мянга хорин онд бойжуулсан хорин хоёр аравны долоон сая төлөөс багагүй, түүнчлэн бэлчээрийн даац хэтэрсэн аймгууд, газар тариалан эрхлэх бүс нутгаар зарласан аймгуудад өнгөрсөн оны эцэст тоологдсон малын арав хүртэл хувийг зах зээлд нийлүүлнэ гэж тооцвол нийт малын хорин найм орчим хувь буюу хорин таван сая толгой малыг эдийн засгийн эргэлтэд оруулах боломжтой гэж бид үзэж байгаа. Өөрөөр хэлбэл, дотоодын хүн амын хүнсний хэрэгцээнд арваас арван хоёр сая толгой мал, экспортод арван гурваас арван таван сая толгой малыг нийлүүлэх боломжтой байна аа. 
Нийслэлийн хүн амын өвөл, хаврын махны хангамж, үнийг тогтвортой байлгахад анхаарч, хорин мянган тонноос багагүй хэмжээний махны нөөцийг бүрдүүлэхээр бэлтгэл ажил хангагдаж байна. Энэ хүрээнд Засгийн газраас хоёр мянга хорин оны есдүгээр сарын гучны өдрийн хуралдаанаар нийслэлийн хүн амын өвөл, хаврын улирлын хүнсний хэрэгцээнд зориулан арилжааны банкны зээлээр мал, мах бэлтгэх аж ахуйн нэгжид олгох зээлийн хүүгийн хөнгөлөлтийг арван хоёр сар хүртэл сарын хугацаанд арван нэгэн хувийн хүүтэй байхаар тогтоосон. Мөн өдөр Хүнсний аюулгүй байдлыг хангах үндэсний зөвлөлийн хуралдаанаар хоёр мянга хорин онд нэмэлтээр экспортлох, дулааны аргаар боловсруулсан хонь, ямааны махны хэмжээг дөчин мянган тоннд хүртэл байхаар тогтоож, хүйтний улирлын төлөв байдлыг харгалзан Архангай, Баянхонгор, Говь-Алтай, Дундговь, Өвөрхангай, Өмнөговь аймгаас бог мал бэлтгэх ажлыг шуурхай зохион байгуулах чиглэл гараад байна аа. 
Улсын Их Хурлын эрхэм гишүүд ээ, төв суурин газар эрчим хүчний нэгдсэн системийн найдвартай ажиллагааг хангах зорилгоор их болон урсгал засварын ажлыг шуурхай зохион байгуулах, өвлийн их ачааллыг хүндрэлгүй давах, өвөлжилтийн явцад гарах хүндрэлийг шуурхай зохицуулж, бэлэн байдлыг хангахад онцгой анхаарал хандуулж байна аа. Энэ хүрээнд Засгийн газар, төв, суурин газрын хоёр мянга хориос хорин нэгэн оны өвөлжилтийн бэлтгэл ажлыг хангах зарим арга хэмжээний тухай жаран ес дүгээр тогтоолыг гаргаж, бүх шатанд хэрэгжилтийг хангуулан ажиллаж байна. Хоёр мянга хорин оны есдүгээр сарын хорин нэгний өдрийн байдлаар эрчим хүчний үйлдвэр, компаниудын үлдэгдлийн өвөлжилтийн бэлтгэл ажил дунджаар наян таван хувьтай, санхүүжилт жаран нэг аравны хоёр хувийн гүйцэтгэлтэй байна аа. Харин нүүрсний уурхайнуудын өвөлжилт, бэлтгэл ажлын гүйцэтгэлд Багануурт наян хоёр хувьтай, Шивээ овоо уурхай наян нэг аравны зургаан хувьтай, Шарын голын уурхай далан зургаан хувьтай байна. 
Төвлөрсөн хот, суурин газруудын хэрэглэгчдийн шугам сүлжээ гэмтэлтэй, засвар үйлчилгээ дуусаагүй байгаа тул халаалт, залгалт хоёр мянга хорин оны есдүгээр сарын хорин нэгний өдрийн байдлаар ер орчим хувийн гүйцэтгэлтэй байна аа. 
Харин аймгийн төвүүдийн дулааны цахилгаан станц, халаалтын зуухны газруудын өвөлжилтийн бэлтгэл хангах, засвар шинэчлэлийн ажлын явц дал орчим хувийн гүйцэтгэлтэй байна. 
Боловсролын салбарын хувьд гучин зургаан сургууль, хорин долоон цэцэрлэг, арван дотуур байр, орон нутагт гурав, нийт далан гурав их засварын ажлыг одоо хийж гүйцэтгэж байна аа. Хорин долоон их засварын ажил үргэлжилж байгааг бас хэлье ээ. 
Эрүүл мэндийн салбарын хувьд хоёр мянга хорин онд улсын төсвийн хөрөнгө оруулалтаар нийтдээ арван хоёр аравны найман тэрбум төгрөгийн тавин долоон ажлыг хийж гүйцэтгэж байна. Хорин оны есдүгээр сарын арван зургааны өдрийн байдлаар арван зургаан аймгийн нэгдсэн эмнэлэг, бүсийн оношилгоо эмчилгээний төв, нийслэлийн гурван дүүргийн эрүүл мэндийн байгууллага, тэдгээрийн харьяа долоон байгууллагын засвар шинэчлэлийн ажил ерэн хоёр аравны гурван хувьтай бэлтгэл хангагдаад байна аа. 
Улсын Их Хурлын эрхэм гишүүд ээ, нийслэлийн өвөлжилтийн бэлтгэлийг хангах ажлын хүрээнд цахилгаан дулааны эх үүсвэр, инженерийн хангамжийн байгууллага, нийслэлийн харьяа газар, дүүргүүд нийт 1356 арга хэмжээ төлөвлөснөөс хоёр мянга хорин оны есдүгээр сарын гучны өдрийн байдлаар ерэн таван хувийн гүйцэтгэлтэй байна. Улаанбаатар хотын нэгээс арван дөрөвдүгээр магистраль шугамд нийт есөн зогсолт хийхээс ес дэх засварын ажлын төлөвлөгөөний дагуу хийгдэж, хоёр мянга хорин оны есдүгээр сарын зургааны өдрийн байдлаар дулааны төв шугам, тоноглол насос станц, хэрэглэгчдийн шугам тоноглолын засварын ажил ерэн ес аравны хоёр хувийн гүйцэтгэлтэй байна аа. Түүнчлэн нийслэлийн арван дөрвөн байршилд хоёр зуун тавиас найман зуун миллиметрийн голчтой гурван хос километр шугамыг шинээр татах, өргөтгөн шинэчлэх ажлын явц далан хувьтай байна аа. Мөн Улаанбаатар хотын гол болон туслах жаран есөн гудамж, замд 24700 метр квадрат нөхөөсний ажил хийгдэж тэмдэг арчлалтын ажил, хайс арчлалтын ажил, зуун арван мянган урт метр авто замын ан цав, заадас арчлах ажил гэх мэтчилэн замын ажлын гүйцэтгэл зуун хувь бэлтгэлээ хангасан байна аа. 
Нийтийн тээврийн үйлчилгээ эрхлэгч хорин аж ахуйн нэгжийн үйл ажиллагааг хэвийн явуулахад шаардагдах шатахуун, зайлшгүй шаардлагатай сэлбэг, шатах тослох материал, хөлддөггүй шингэн, спиртийн нөөцлөлт ерэн хувьтай байна аа. Түүнчлэн замын хөдөлгөөний аюулгүй байдлыг хангах, авто замын халтиргаа гулгаанаас сэргийлэх хүрээнд шаардлагатай бодис, давсны нөөцийг нэмэгдүүлэх чиглэлээр тодорхой арга хэмжээ авч хэрэгжүүлсний дүнд хорин оны есдүгээр сарын хорин наймны өдрийн байдлаар 4385 тонн бодис, 3726 тонн давсны нөөцийг бүрдүүлээд байна аа. Энэ нөөц нь өмнөх жилүүдийн нөөцлөлт зарцуулагдан түвшинд байгаа тул зам талбайн халтиргаа гулгаанаас урьдчилан сэргийлэх хүрэлцэхээр байна аа гэж тооцож байна. 
Нийслэлийн агаарын чанарыг сайжруулах бүсэд үйл ажиллагаа явуулж байгаа 2776 зуухнаас арван есөөс хорин онд зуун хорин зургаан зуухыг төвлөрсөн дулаанд, хоёр зуун жаран зургаан зуух цахилгаанд гучин дөрвөн төрийн өмчит байгууллагыг хийн түлш рүү, хоёр мянга хорин дөрвөн зуух, сайжруулсан түлшээр, зуун есөн зуухыг мидлэнд түлшинд хэрэглэхээр бэлтгээд байна аа. Нэг ёсны энэ өвөл хорин нэгээс хорин хоёр оны өвлийн байдалд тусгай зөвшөөрөл эзэмшигч хорин хоёр байгууллагын хоёр зуун арван дөрвөн халаалтын зуух л түүхий нүүрс түлэхээр болж байгаа. Хоёр мянга хорин оны есдүгээр сарын хорин нэгний өдрийн байдлаар Таван толгой түлш компанийн баруун бүсийн сайжруулсан шахмал түлшний үйлдвэрийн тоног төхөөрөмжийн их засварын ажил ерэн хувьтай, үйлдвэрлэлийн тоосжилтыг багасгах ажил жаран таван хувьтай, гадна талбайн бетон хучилтын ажил далан тавын гүйцэтгэлтэй, нийт өвөлжилтийн бэлтгэл ажил далан зургаан хувийн гүйцэтгэлтэй байна аа. 
Харин нийслэлийн зүүн бүсэд баригдаж байгаа шинэ үйлдвэрийн барилга угсралтын ажлын гүйцэтгэл наян хувьтай, тоног төхөөрөмжийн угсралт наян нэгэн хувьтай байна. Бид нар хорин оны арван нэгдүгээр сарын нэгний өдөр энэхүү үйлдвэрийг ашиглалтад оруулахаар ажиллаж байна аа. Хоёр мянга хорин оны есдүгээр сарын хорин нэгний өдрийн байдлаар байдлаар сайжруулсан шахмал түлшний түүхий эд болох медлигийн дундын агуулахад 386000 тонн, баруун бүсийн үйлдвэрийн хашаанд тавин гурав аравны есөн мянган тонн, зүүн бүсийн үйлдвэрийн хашаанд гурав аравны хоёр мянган тонн, нийтдээ дөрвөн зуун дөчин гурав аравны нэг мянган тонн нөөц бүрдүүлээд байна аа. 
Нийслэлийн гэр хорооллын айл өрхүүдийг сайжруулсан шахам түлшээр жигд хүртээмжтэй хангах хүрээнд дүүрэг тус бүрд жаран мянган тонноос доошгүй сайжруулсан шахам түлшний нөөц бүрдүүлэх ажлыг зохион байгуулж байна. Энэ хүрээнд нийслэлийн зургаан дүүрэгт агуулах үйлдвэрийн саравч хангамжийн баазад наян дөрөв аравны гурван мянган тонн сайжруулсан шахмал түлшийг нөөцлөөд байна аа. Өнөөдрийн байдлаар. Хоёр мянга хорин оны арван сарын нэгний өдрийн байдлаар зургаан дүүргийн нийт хоёр зуун наян найман борлуулалтын цэгээс үйл ажиллагааг сайжруулсан түлшний борлуулалтыг явуулж байна. Түүнчлэн агаарын чанарыг сайжруулах бүсэд орших хоёр зуун мянган айл өрхийг угаарын хий, нүүрс төрөгчийн дутуу исэл мэдрэх сэрэмжлүүлэх төхөөрөмжөөр ханган ажиллалаа. Энэ хүрээнд 178192 айл өрхөд угаарын хий мэдрэгч төхөөрөмж суурилуулсан бол судалгааны дүнд үндэслэн шинээр 15634 айл өрхөд төхөөрөмж суурилуулах ажил хийгдэж байна. 

Мөн Засгийн газрын хоёр мянга хорин оны есдүгээр сарын хорин гурваны өдрийн хуралдаанаар агаарын бохирдлыг бууруулах аймгийн төв, арван мянгаас дээш хүн амтай төв суурин сум, суурин газруудын гэр хорооллын хоёр тарифт тоолууртай өрхийн тухайн оны арван нэгдүгээр сарын нэгний өдрөөс дараа оны гуравдугаар сарыг дуустал хорин нэгэн цагаас өглөөний зургаан цагийн хооронд хэрэглэсэн цахилгааны төлбөрийг зуун хувь хөнгөлөх шийдвэр гаргаад байна аа. 

Монгол Улсын Засгийн газраас хоёр мянга хориос хорин нэгэн оны өвөлжилтийн бэлтгэл ажлыг хангах чиглэлээр хийгдэж байгаа ажлын талаар та бүхэнд мэдээлэл хүргэлээ. Анхаарал хандуулсанд баярлалаа. 
Г.Занданшатар: За мэдээлэлтэй холбогдуулан Шадар сайд, Засгийн газрын гишүүдээс асуулт асууж, үг хэлэх Улсын Их Хурлын гишүүд дараалалд бүртгүүлнэ үү.

Нямаагийн Энхболд гишүүнээр тасаллаа. Булгантуяа гишүүн нэмж орно.

  За ажлын хэсгийн гишүүдийг танилцуулъя.

Я.Содбаатар Монгол Улсын Шадар сайд, Ариунзаяа Хөдөлмөр, нийгмийн хамгааллын сайд, Халтар Зам, тээврийн хөгжлийн сайд, Чулуун Соёлын сайд, Ёндон Уул уурхай, хүнд үйлдвэрийн сайд, Мэндсайхан Хүнс, хөдөө аж ахуй, хөнгөн үйлдвэрийн сайд, Тавинбэх Эрчим хүчний сайд, Янжинсүрэн Монгол Улсын Шадар сайдын ахлах зөвлөх, Батбаясгалан Нийслэлийн засаг дарга, Гантөмөр Улаанбаатар хотын ерөнхий менежер бөгөөд Захирагчийн ажлын албаны дарга, Мөнхсайхан Эрүүл мэндийн сайд, Ариунбуян Онцгой байдлын газрын дарга.

Ажлын хэсгийн гишүүдийг танилцууллаа. 
Одоо Содномын Чинзориг гишүүн асуулт асууж, үг хэлнэ.
С.Чинзориг: За үндсэндээ санал хэлчихье дээ, дарга аа. Энэ жил зуншлага оройтсонтой холбоотойгоор Өвөрхангай аймагт өвөлжилт, хаваржилт нэлээн хүндрэх төлөвтэй бол байна аа. За бид гурав, Ерөнхий сайд, Шадар сайд, Хөдөө аж ахуйн сайдтай уулзсан. Урьдчилсан байдлаар бас өвөлжилт, хаваржилтыг хохирол багатай даван туулахад нь дэмжлэг үзүүлээч ээ гээд тодорхой саналууд болбол хүргэсэн. За тэгээд бас тодорхой хэмжээгээр махны экспорттой холбоотой асуудал, отор нүүдэл хийх, бүс нутаг, газар нутгийг тодорхой болгож өгөх, хадлан тэжээл бэлтгэхэд нь санхүүгийн дэмжлэг үзүүлэх энэ тэр гээд бас тодорхой зарим ажлууд бас шийдвэрүүд гарчих юм байна гэж бол ойлгож байгаа. Бас үүнд нь бас талархаж байна. Өвөрхангай аймагт энэ жил уншлага ороосонтой холбоотойгоор отор нүүдэл маш их хэмжээгээр хийх нь. 

Өнгөрсөн жил Өвөрхангай аймагт өвөлжилт нэлээн хүндэрсэн. Гэхдээ өнгөрсөн жил Өвөрхангай аймаг тавин хувь нь гантай, гандуу, тавин хувь нь л хэвийн байсан юм. Ус цаг уур, орчны шинжилгээний хүрээлэнгээс гаргаж өгсөн мэдээллээр бол Өвөрхангай аймгийн энэ жил таван хувь нь хэвийн, тавин хувь нь гантай, дөчин таван хувь нь гандуу гэсэн ийм судалгаа гаргасан байна. Тэгэхээр энэ жил бол Өвөрхангай аймаг үндсэндээ нийт одоо нутгийнхаа хэмжээгээр өвөлжилт, хаваржилт хүндэрч, ялангуяа малчид нэлээн хүнд, одоо нөхцөл нөхцөлд өвөлжих, хаваржих нөхцөл байдал үүсчхээд байна. Тэгэхээр хэд хэдэн одоо бас санал бол байна. 
Нэг дэх асуудал нь манай аймгийнх нь гаргаж өгсөн судалгаагаар бол энэ жил хоёр мянган өрхийн хоёр сая гаруй мал гадны аймагт өвөлжих нь ээ гэсэн судалгаа бол байна. За одоогийн байдлаар долоон зуун жаран өрхийн дөрвөн зуун хорин мянган мал арван найман аймгийн дөчин гурван суманд өвөлжихөөр алсын одоо оторт явсан гэсэн ийм судалгаа болбол байна. Тэгэхээр бол энэ бол цаашид бол нэлээн одоо газар авах нь, нэмэгдэх нь ээ. Тийм учраас нэг дэх асуудал нь энэ. Гаднын оторт явж байгаа малчдад отрын тодорхой бүс нутаг одоо асааж өгөх асуудлыг тодорхой болгох хэрэгтэй байна. 
Хоёр дахь асуудал нь Засгийн газар дээр асуудал ярьж байгаа тогтоож, шийдвэрээ гаргадаг юм уу? Отрын малчдыг одоо хөөж туухгүй байх, хууль бус татвар хураамж одоо авахгүй байх. Ийм одоо тодорхой чиглэлийг улсын онцгой комисс, Засгийн газраас бас өгөх ийм одоо шаардлагууд болбол байна. Цагдаагийн удирдлагуудад бас тодорхой үүрэг өгмөөр байгаа юм. Шадар сайд аа. Аймаг, сумдууд чинь нөгөө цагдаагийн дагуулж очоод нэг портер айлын гадаа зогсоочхоод. Тэгээд одоо одоо нүү гээд ингээд хүчээр одоо бас нүүлгэдэг. Тийм учраас цагдаагийн одоо удирдлагууд бас энэ цагдаагийнхныг ашиглаж отрын малчдыг хөөж туулгахгүй байхтай холбоотой асуудал нэлээн тодорхой бас чиглэл өгмөөр байна аа. 
Малчид өвөлжилт, хаваржилт хүндрэлтэй холбоотойгоор нэг л зүйлийг яриад байна. Энэ махны экспортыг нэмэгдүүлж өгчээ гэж. Сая болбол Шадар сайдын мэдээлэлд дөчин мянган тонноор нэмэгдүүлж байгаа юм байна аа. Энэ болбол бас зөв зүйтэй алхам. Цаашдаа махны экспортыг нэмэгдүүлэхэд өнөө өглөө мөнгөний бодлого ярихад ч гэсэн ярьсан. Монголбанкны Ерөнхийлөгч болбол бас дэмжих хандлагатай бол байна л даа. Махны экспортыг дэмжихэд нь мөнгөний бодлогын хүрээнд санхүүгийн одоо дэмжлэг үзүүлэх ийм одоо чиглэлийн асуудал дээр бас Их Хурал бас анхааръя гэсэн миний хувьд бол ийм бодолтой бол байгаа. Энэ бас дэмжлэг болох байна. Ер нь цаашдаа махны экспортыг квотгүй одоо болгож болдоггүй юм уу? Мэндсайхан сайд, энэ тал дээр нь анхаарч ажиллаж болохгүй юу гэж?
3 дахь асуудал нь Өвөрхангай аймаг дөрвөн улсын нөөцийн салбартай энэ одоо дөрвөн салбар дээр нь бас тодорхой хэмжээний өвс тэжээлийн нөөцтэй болоход нь дэмжлэг үзүүлмээр байна. 
Хоёр дахь асуудал нь орон нутаг өөрөө жаахан өвс бэлдэж байгаа. Энэ өвс энэ дөрвөн нөөцийнхөө салбар дээр өвсөө хадгалъя гэхээр зөвшөөрөл олгохгүй байгаа юм. Тэгэхээр энэ дээр онцгой комиссын шугамаас, бас Шадар сайд орон нутагт чиглэл өгөөд, орон нутгууд өөрсдөө бэлдсэн өвс тэжээлийг, тэр аймагт байгаа нөөцийн салбаруудад хадгалах, нөөцлөх, энэ одоо бас боломжийг нь одоо олгооч ээ гэдэг ийм одоо зүйлүүдийг бас тодорхой бас чиглэл болгож өгөх нь зүйтэй болов уу гэсэн ийм бодолтой бол байна аа. 
За цаашдаа бид нар Мэндсайхан сайд аа, энэ мал аж ахуйн талаар баримтлах бодлогоо нэлээн жаахан өөрчлөх зайлшгүй шаардлагууд бол байна аа. Алийн болгон бид … /минут дуусав/

Г.Занданшатар: Хүнс, хөдөө аж ахуй, хөнгөн үйлдвэрийн сайд Мэндсайхан хариулна. Наян дөрөв.

З.Мэндсайхан: Чинзориг гишүүний асуултад хариулъя аа. Мал махны экспорттой холбоотой асуудлууд дээр, ялангуяа энэ квотын асуудалд бол бид нар судалгаа хийж үзэж байгаа. Ер нь бол цаашдаа бид нар яах вэ гэхээр бог мал дээрээ квот тогтоохоо больё оо. Энэ нь бол малын өсөлттэй холбоотойгоор тооцож гаргаж ирж байгаа. За бид нар юун дээрээ илүү анхаарч байна вэ гэхээр бод мал дээрээ малын өсөлт болон хорогдлынхоо хэмжээгээр бэлчээрийн данстайгаа уялдуулаад цаашдаа бол квот тогтоод явах нь зүйтэй гэж үзэж байгаа. За бог мал дээр бол ер нь он гараад энэ махны экспортоор квотын асуудал гэдгийг нь чөлөөтэй тавьж өгнө өө гэсэн бодлоготой байгаа. Энэ талаараа судалгаагаа хийж байна. 
Г.Занданшатар: Энэ мэдээлэл дээр асуулт, санал дөрвөн минут биш таван минутаар хамт явж байгаа учраас нэмэлт минут байхгүй. одоо Жамбын Батсуурь гишүүн асуулт асууж үг хэлнэ. 
Ж.Батсуурь: За баярлалаа. Тэгэхлээр чуулганы анхдугаар хуралдаан дээр нэг зүйлийг хэлж байсан. Тэгээд энийг би бас дахин хэлье ээ гэж ингэж бодож байна. Өнөөдөр бид нарт тараасан мэдээлэл бол Монгол Улсын Ерөнхий сайдын мэдээлэл байх ёстой. Тэгээд би одоо дэгээрээ байхыг бас дахин сануулаад байгаа. Тэгээд дэгийн дагуу бол бид нар одоо Ерөнхий сайддаа бас нэг мэдээллийг шууд хүргэчих юм сан гэсэн ийм бодол байсан. Тэгэхдээ энийг бол дараа дараачдаа бас анхаарах ёстой байх гэж ингэж бодож байна. 
Би анхдугаар хуралдаан дээр Ерөнхий сайд бол мэдээллээр хангагдахгүй учраас шат шатны асуудлуудыг бол бас шууд шийдвэрлэх энэ хоцрогдолтой байдаг аа гэдгийг хэлж байсан гэдгийг дахин хэлье ээ гэж ингэж бодож байна. За дээр нь би санал хэлээд явчихъя гэж байгаа юм. 
Энэ отрын асуудлуудыг Хөдөө аж ахуйн сайдад нэлээн онцгой анхаарлаа хандуулаач ээ гэж. Отор нүүдэл бол бас тийм сайн зүйл биш бас биш ээ. Тийм болохлоор үнэхээр одоо зуншлага муу байгаа хэцүү байгааг ойлгож байгаа. Тэгэхлээр энэ одоо отрын газар очоод, одоо тарга аваагүй байгаа бол өөр газар очоод таргалаад он давна гэсэн зүйл байхгүй ээ. Тийм болохлоор тэмээн дээр ямааны гарз, ямаан дээр янгианы гарз гэдэг шиг ийм зүйл болно оо. Тийм болохлоор энийг одоо махны нөөц бэлдэх, малчдаас зээлээр авах, хөнгөлөлттэй зээлээр авах, махны экспортыг дэмжих асуудлуудыг яаралтай шийдээч ээ гэсэн. Сая Чинзориг сайд хэллээ. Энэ махны квотыг одоо ойрын хугацаанд болиулаач ээ. Анх дугаар чуулган дээр ер нь болиулах юм ярьж байсан, одоо больж байгаа зүйл байхгүй. Орон нутгийн махны үйлдвэрүүд бол ерөөсөө тэгээд хамаг зүйлээ тэр квотын мөнгөнд чинь авлига өгөөд л дуусаж их юм байна лээ шүү дээ. Тэгээд малчдын гар дээр очиж байгаа мөнгө бол ерөөсөө үнэ нь нэмэгдэж байгаа зүйл байхгүй, тэгэхлээр энэ дээр одоо онцгой анхаарч ажилламаар байна аа. 
Отортой холбоотой ахиад нэг зүйлийг хэлэхэд бол та бүхэн экспортыг дэмжинэ гэж асар олон зуун сая төгрөгийн ашиг олно гэж бид нар одоо Монголбанкны мөнгөний бодлого энэ тэр дээр яригдаж байна. Гэхдээ отрын бүс нутагт нөгөө вакцин хийгээгүй газраас мал очиж одоо нөгөө олон зуун сая долларын чинь экспортын орлогыг хаана аа, тэнд өвчин тараана аа? Тийм учраас энэ отор нүүдлийн асуудлыг бол онцгой анхаарахгүй бол арай жоохон гайгүй байгаа газраа бүх газруудаас отроор очоод энэ асуудлыг л бүгдээрээ шийднэ гэсэн асуудал биш ээ. Ер нь Засгийн газрын авч байгаа арга хэмжээ бол хонь бүтэн, чоно бүтэн, нийтээрээ Монгол Улс одоо ашигтай байх л ийм зарчмыг барих ёстой. Тэгэхгүй зөвхөн одоо өвөл болж байна, хүмүүс одоо бид нарыг шахаж байна гэсэн байдлаар арга хэмжээ авахгүй байхыг анхаараач ээ гэж ингэж бодож байгаа юм аа. Тийм учраас энэ асуудлыг бас анхаараач, энэ бэлчээрийн даац ч гэсэн одоо далан сая малтай, төлтэйгөө ерэн сая гэж байна, энэ жил байвал хорин тав бол бага л байна гэж байна. Гуч, дөчин сая малыг одоо хэрэгцээнд оруулж экспортод гаргах энэ асуудлыг хийх юм бол Улаанбаатарын махны үнийг ч гэсэн шийдэж болно шүү дээ. Бид нар одоо нийгмийн даатгалын сан, эрүүл мэндийн даатгалын сан, үнэ тогтворжуулах сан гээд л олон сан үүсгээд одоо энэ асуудлуудыг бас шийдэж байдаг. Тэгээд энэ маягуудаар бас шийдэх боломжтой гэж бодож байгаа юм. 
Зам, тээврийн сайдад энэ зүйлийг хэлэхэд тээвэрлэлтийн асуудлыг энэ өндрийн хэмжээ, өргөний хэмжээг хязгаарлаж өгөөч ээ. Эндээс болж аваар осол маш их гарч байна аа. Одоо өвс тээсэн машинууд өндрөөрөө замын одоо рекламын самбараас авхуулаад, шилэн кабель, одоо кабелиа тастахаас авхуулаад, өргөнөөрөө машин зөрөх боломжгүй ийм зүйлүүд хот хоорондын замд явж байна аа. Тэгэхлээр өргөн, өндрийн асуудлуудыг одоо хязгаарлаж өгөөч ээ гэсэн ийм одоо зүйлүүдийг бас хэлж байна. 
За ер нь бол аль аль талдаа ашигтай байх ёстой. Тээврийн асуудал шийдэж байна гээд зам сүйтгэдэг. За сайжруулсан түвшний асуудал сайн байна. Гэхдээ тэрийг даацаас хэтрүүлж ачаад, тэгээд одоо өдий төдий зуун тэрбум төгрөгийн зам эвдэрдэг ийм асуудал байж болохгүй ээ. Тийм болохоор хэдийгээр ийм одоо арга хэмжээ авч байгаа ч гэсэн энэ асуудлуудыг бол одоо шат дараатай яг нийтлэг эрх ашгаар нь шийдээч ээ гэж ингэж байгаа юм. 
Энэ түгжрэлтэй холбоотой асуудлыг хэлэх гэж байгаа юм. Энэ орон нутгийн дугаартай авто тээврийн өөрөө явагч хэрэгслийн татварыг тэглэх буюу бууруулаач ээ. Одоо энэ дөрөв таван зуун мянган машины чинь бол хоёр зуугаад мянган машин нь бол орон нутгийн машинууд Улаанбаатар дугаартай явж байна. Ингээд зуу, хоёр зуун мянган машиныг, тэгээд орон нутгийн дугаартай машинтай хотын төвийн хөдөлгөөнд оруулахгүй байх, тэнд нөгөө талд нь татварын хөнгөлөлт үзүүлж байна, төв талд нь төвийн хотын хөдөлгөөнд оруулахгүй байх, ийм байх юм бол 100, 200 мянган машин одоо хөдөлгөөнд орохгүй байх боломж байна аа гэсэн ийм зүйлийг бас хэлье ээ гэж ингэж бодож байгаа юм.
Дээр нь энэ махны асуудал дээр түрүүнд гол орхигдуулсан байна. Хятадуудын энэ гарт орсон махны сүлжээг болиулаач ээ. Хөдөө аж ахуйн сайд аа. Ерөөсөө мах өслөө гэхэд Монголчуудад үр дүн нь хүртдэг, малчдад үр дүн нь хүрдэг энэ системийг ойрын … /минут дуусав/

Г.Занданшатар: Үг хэллээ, тийм ээ. Мэндсайхан сайд, наян дөрөв.

З.Мэндсайхан: Батсуурь гишүүний асуултад хариулъя. Отрын бүс нутгийн хувьд бол нэлээн хүндрэлтэй байгаа. Гэхдээ бид нар таны хэлж байгаатай санал нэг байна. Ер нь зүүн гурван аймаг руу бид нар бол отроор мал оруулахгүй ээ гэж байгаа. Энэ бол малын эрүүл мэндийн асуудалтай холбоотой асуудал байгаа. Зүүн гурван аймаг маань вакцинтай, хяналттай бүс буюу одоо сэжигтэн бүс байгаа. Тэгэхээр эндээс бид нар эрүүл бүсээ орж, тэднийг оруулах бол, харин бид нар тэнд буцаж гарч ирэхгүй бол тэндээ одоо суурьших иргэдийг л оруулна гэж байгаа юм. Ийм баримт бодлого баримталж байгаа. Квот дээр та жоохон ташуу ойлголт байх шиг байна. Энэ квот тогтооно гэдэг нь бол хүнсний аюулгүй байдлын зөвлөлөөр улсын хэмжээнд нийтдээ гаргах махны экспортыг бол хүнсний аюулгүй байдлын зөвлөлөөр тогтоож байгаа юм. Тэрийг хуучин бол яам өөр дээрээ хуваарилдаг байсан юм. Аж ахуйн нэгжүүдэд. Энэ асуудлыг бол больж байгаа. Энийг тэр мэргэжлийн холбоод нь хийж байгаа аа. Ер нь цаашдаа энэ квотын асуудал юу байна вэ гэхээр би түрүүн хариулсан. Хүнсний аюулгүй байдлын зөвлөлөөрөө жилд гарах бод малын экспортынхоо тоо хэмжээг тогтооно. Харин бог мал дээр бол ямар нэгэн хязгаар тогтоохгүй. Ингээд явчихна аа. 
Төв суурин газрын нөөц бэлтгэх асуудал дээр бол бид нар энэ жил нэг хорь орчим мянган тонныг бэлдье ээ гэж байгаа. За энэ экспортод мал, мах гаргах компаниуд маань л энэ бэлдсэн махныхаа арван хувийг нь бол одоо төв суурин газрын хэрэглээндээ бол нөөцлөх замаар явна аа гэсэн ийм бодлогын гэрээ хийгээд ажиллаж байна. За Хятадын сүлжээ гэдэг бол одоо хүн болгон ярьдаг юм аа. Энийг нэг тайлбарлаад хэлчихэд бол экспортлох эрхтэй компанийг бол хоёр улсын импорт, экспортын протоколоороо, тухайн импортлогч орон бол экспортлогч компанийг ирж шалгаж одоо эрхийг нь олгодог юм байгаа юм. Тэгэхээр манай улсад бол одоо дулааны аргаар, жишээ нь Хятад руу мах импортлох эрхтэй арван дөрвөн компани л байгаа. Энэ бол бид олгоод байдаг асуудал бол биш. Гэхдээ бид нар сая одоо Хятадын Гадаад хэргийн сайдыг айлчлах үеэр энэ асуудлыг бас хөндөж тавьсан. Гол асуудал нь юу вэ гэхээр зэрэг хоёр орон өөрсдийн ижил үйл ажиллагаа явуулдаг мэргэжлийн байгууллагуудын үр дүнг хүлээн зөвшөөрдөг болъё оо гэдэг энэ саналыг тавьсан. Хэрвээ энэ санал маань дэмжигдээд одоо шийдэгдээд явах юм бол манай Мэргэжлийн хяналт болон Гаалийн ерөнхий газар, мал эмнэлгийн газрууд маань мах экспортод гаргах стандартын компаниуддаа үзлэг хийгээд шалгаруулаад зөвхөн одоо гаалиар гарч байгаа түүх, экспортод гарч байгаа бүтээгдэхүүн дээрээ хяналт тавих энэ зарчим руу шилжье ээ гэж байгаа юм. За товчхондоо ийм хариулт өгчихье.

Г.Занданшатар: Мөнхөөгийн Оюунчимэг гишүүн.

М.Оюунчимэг: За би гурван тодорхой зүйл асууя аа. Нэгдүгээрт нь Улаанбаатар хотын утааг бид тавин хувиар бууруулж байлаа, амжилт байсан. Оюунчимэг гишүүн түр байж байгаарай. Халтар сайд 85 дугаар микрофон.

Л.Халтар: Өндөр, өргөн гээд энэ сүүлийн үед нөгөө том оврын ачааны машинууд, ялангуяа Дорнод, Хэнтийгээс өвс их тээвэрлэж байна аа. Ялангуяа өндөр гэхээсээ илүү өргөний асуудлууд байна. Тэгээд манайхаас одоо Зам тээврийн хөгжлийн төвөөс баг гараад энэ замууд дээр ажиллаж байна. Зүгээр хүндрэл бас байна аа. Одоо тэгээд тэр холоос явж байгаа амьтныг одоо буулга гэж хэлэх нэг хэцүү, буулгах хүн нь байдаггүй. За тэгээд ямар ч байсан одоо хөдөлгөөнөө зохицуулаад яваарай гэдэг зааврыг нь өгч байгаа. Ер нь одоо цаашдаа бол бид нар хэлж байгаа юм. Одоо ингээд долоо хоногийн дараа юм уу ер нь энэ стандартаа барьж явъя аа л гэдэг чиглэлийг барьж байна. Шалгалт бол одоо үзлэг бол гараад явж байгаа юм. Зам дагуу. Хүнд даацын машинууд дээр ч гэсэн одоо явуулын пүү ажиллуулж байгаа. Даац хэтрэлтүүд бол бас байна. Тэгэхдээ хууль, эрх зүйн орчин дээр бас бид нар эргэж харах зүйлүүд байгаа юм байна лээ. 
Г.Занданшатар: За Мөнхөөгийн Оюунчимэг гишүүн.

М.Оюунчимэг: За би улсын онцгой комиссын дарга, нийслэлийн удирдлагуудаас гурван асуулт асууя аа. Нэг нь Улаанбаатар хотын утаа өнгөрсөн жил тавин хувь буурсан. Энэ бол үнэхээр чухал ач холбогдолтой байсан. Наян хувь бууруулах бололцоо бүрдсэн хэвээрээ байгаа юу? Энэ дээр нөгөө түгээлт дээр асуудал байсан. Дөрөв, таван шуудайгаас илүү өгөхгүйгээс болоод бас энэ асуудлыг үүсгэж байсан. Дээрээс нь утаа шүүгч дээр асуудал үүсээд байгаа энэ асуудлуудыг шийдсэн үү гэдэг дээр нэгдүгээрт хариулт авъя аа. 
Хоёрдугаарт нь түгжрэлийн асуудал байна аа. Энэ нийтийн тээврийг үнэгүй биш, харин үнэ цэнтэй, тохилог, аюулгүй, тэгээд парк шинэчлэлийг хийе гэсэн асуудлыг би Бүлгийн хурал дээр бас энэ асуудал яриад өнөөдрийн энэ Засгийн газрын сонсох цаг дээр түгжрэлтэй холбоотой асуудлыг ярих ёстой гээд ингээд санал болгоод бас орж ирж байгаа. Тэгэхээр та бүхэн маань түгжрэлийг энэ тэгш, сондгой тоогоор явуулах нь бол за энэ нэг эхний л зүгээр амар гарц байх. Гэхдээ энэ бол шийдэл биш. Тэгэхээр шийдлийг яаж харж байгаа юм бэ? Нийтийн тээвэр Японы хөрөнгө оруулалтаар хэдэн автобус оруулж ирснээс хойш парк шинэчлэгдээгүй, ная орчим хувь нь хуучирсан, тохьгүй иймэрхүү байна л даа. Тэгэхээр одоо энэ дээр нийслэл, улсын төсөв хэлэлцэх үед, ер нь энэ түгжрэлийг дорвитой нэгмөсөн шийдэх гарцыг та нар ер нь олсон уу? Энэ дээр нэг хариулт өгөөч ээ гэж хэлмээр байна аа. 
Гурав дахь зүйл нь манай Чингэлтэй дүүргийн долоодугаар хороонд Монгол Улсын хэмжээнд жишиг болсон хоёр зуун айл өрхийг хамарсан таван инженерийн шугамыг холбосон сервис центр гэж бий болсон. Үнэхээр Улсын төсвийн хөрөнгө оруулалт, гадаадын зээл тусламжаар бодит ажил хийж болдгийг бид нар бол анх харуулсан юм. Өнөөдөр үнэхээр тэр айлууд бол өөр болсон. Гудамж талбай, тэр айлуудын амьжиргаа, түвшин гээд энэ өөрөө одоо жишиг болоод нийслэл, аймгийн төвүүдэд ийм дэд бүтцийн төвүүдийг бий болгох эхлэл тавигдсан юм аа. Одоо харин энийг цаашлаад хариуцаад аваад явах болохлоор Нийслэл өөрөө энийг анхнаасаа эхлүүлж хариуцсан, одоо хариуцаад явах ёстой. Гэтэл өнөөдөр тэр айлууд маань хүйтэн, одоо халуун, дулаан ус нь нь ирж чадахгүй юм уу, бас нэг доголдол гараад байна аа. Яагаад гэвэл нөгөө компани нь ажлаа өгчихсөн, одоо би энийг хариуцахгүй гээд ингээд хаяад явахад бараг бэлэн. Энийг нийслэл өөрөө хариуцлагатайгаар авч явах ёстой. Өнгөрсөн өвөл бид нар тэр ёстой нээрээ өөрөө бараг тэнд нь очиж хонохыг нь шахаж байж тэр компанийнх нь чихнээс хонх уяж байж нийслэлийн удирдах хүмүүстэй тэр гэр хорооллын дахин төлөвлөлтийн газрын хүмүүсийг нь дуудаж ирж, хариуцлага тооцохыг нь тооцож байж өвлийг давсан юм. Одоо ингэж давахгүй баймаар байна аа. Нийслэл хариуцсан юмаа хариуцсан шиг хариуцах хэрэгтэй байна аа, би Батбаясгалан дарга, Гантөмөр дарга хоёрт харин сүүлийн үед энийг хэлээд ажил овоо урагштай явж байна. Тэр Одончойжил гуай очоод овоо юмнуудыг хөдөлгөж байна. Тэгэхдээ өмнө тавьсан тэр нэг жилийн доторх өөрөө Улаанбаатар цахилгаан түгээх станц, Ус суваг, зарим нэгэн засвар гээд нэг хоёр зуу орчим сая төгрөгийн асуудал байна аа. Энэ өр төлбөрт иргэд ямар ч буруутай биш. Яагаад гэвэл нийслэлийн хэсэгчилсэн инженерийн шугам сүлжээ, тэр удирдах газар энийгээ авч яваад л, нийслэл нь хариуцсан хүн нь ажлаа хийгээд л. Тэгээд тэр иргэд нь өөрөө сарынхаа ус, дулааныхаа төлбөрийг бид төлөхөд бэлэн. Гэхдээ аваагүй байж байж өнөөдөр бид даарах ёсгүй шүү дээ гээд арван сарын нэгэн одоо өнөөдөр хоёрон би тэр хүмүүсийн эхнээсээ нэг дөч орчим хувь нь бол дулаанаа аваад цаана нь бас үлдсэн хүмүүс байна гээд байна. Бид хийсэн ажлаа үр дүнтэй, үр дүнтэй их цааш нь үргэлжлүүлж хэрэгжүүлмээр байна. Энэ их хөрөнгө оруулалтыг энэ олон хүн нэг ийм хувьсгал хийсэн ажил хийчхээд өнөөдөр хариуцах эзэн улс нь өөрөө хариуцаад авч явчхаад тэр хүмүүсийг орон сууцны айлууд арван сарын нэгэнд дулаанаа аваад усаа аваад явдагтай адилхан гэр хороололд, хашаандаа сайхан амьдарч байгаа, инженерийн тийм таван шийдэл бүхий хувьсгал хийчихсэн айлууд яг адилхан байх ёстой. Тэгэхээр энэ хийсэн шинэ ажлыг үргэлжлүүлж, үр дүнд хүргэж, иргэд хохирохгүй байх тал дээр нийслэл одоо яг юу хийж байна аа? Би энэ асуудлыг өмнө нь долоо хоногт ч бас тавьсан байгаа. Тэнд айлууд даараад эхэлсэн байна аа. Хоёр зуун айл өрхийн цаана долоон зуугаад хүмүүс байна. Тэнд нялх нойтон хүүхэд, настай буурлууд байна. Тийм учраас энэ асуудлыг энэ долоо хоногт, ирэх долоо хоногт шийдэж дуусгаж, тэр айлуудын дулааныг нь өгөх хэрэгтэй байна аа. Тэгэхээр Батбаясгалан дарга, улсын онцгой комисс байна, Гантөмөр дарга аа, та бол бас энэ дээр үнэхээр санаачилгатай ажиллаж байгаад би баярлаж байгаа. Одоо яг өнөөдөр та бүхэн маань зурагт хараад тэр хүмүүс маань сууж байгаа байх. Үлдсэн хүмүүс маань. Төр нийслэл энэ хариуцсан юмаа эзэн шиг хариуцаад. Одоо тэр дулааныг нь өгөөд, үүссэн өр төлбөр болох тэр зуу гаруйхан сая төгрөгийн энэ асуудлуудыг нь тэр түгээхэд, ус сувагт нь өгөөд энэ асуудлыг цэг тавьж шийдээд өгөөч ээ. Би энэ дээр маш тодорхой хариулт авахыг хүсэж байна. Энэ ч гэсэн нийслэлийн өвөлжилтийн бэлтгэл ажлын нэг хэсэг гэж харж байгаа. Энэ гуравт одоо тодорхой хариулт авъя аа гэж бодож байна. Баярлалаа.

Г.Занданшатар: Батбаясгалан дарга, 93.

Ж.Батбаясгалан: Оюунчимэг гишүүний асуултад хариулъя аа. Би сүүлээс нь хариулаад явъя. За Чингэлтэй дүүргийн долоодугаар хорооны иргэд болон тус тойргоос сонгогдсон гишүүдээс бас энэ Сервис центр буюу үйлчилгээ үзүүлж байгаа газартай холбоотой бол гомдлууд ирсэн. Үүнтэй холбогдуулаад арван сарын нэгэн буюу өчигдөр нийслэлийн онцгой комисс хуралдсан. За энэ яагаад энэ асуудал үүсээд байна вэ гэхээр нэгдүгээрт, Сервис центрийн нийт одоо хэрэглэгчид бол бүрэн одоо авагдаагүй байгаа. Тэгээд энэ хэрэглээний байдлаас нөгөө тэнцвэрт бус байдлаас тарифын одоо зөрүү гарч ноднингийн өр үүссэн байгаа, нэгдүгээрт өр, хоёрдугаарт засвар үйлчилгээ бүрэн хийгдээгүй, орхигдсон ийм асуудал үүссэн. Тэгэхээр одоо өчигдөр онцгой комисс дээр Улаанбаатар хотын ерөнхий менежер Гантөмөр дарга албан ёсоор энийг танилцуулах үүрэг аваад танилцуулаад шийдвэр гарсан. Нэгдүгээрт өрийн асуудлыг бол нийслэлийн төсвөөс бол шийдвэрлэхээр болсон. Энэ бол ус, цахилгаан хоёр байгаа. 
Хоёр дахь зүйл бол энэ барьцаа хөрөнгийн асуудлаар энэ иргэдийн орхигдоод хаягдсан асуудлыг тус компанийн барьцаа данснаас гаргаж маргааш албан ёсоор ажил нь эхэлнэ ээ гэдгээ албан ёсоор хэлье ээ. 
Нэг дэх асуудал бол өнгөрсөн дөрвөн жилийн хугацаанд нэг томоохон асуудал үүсэж байсан нь бол энэ агаарын бохирдол оо. Энийг хоёр мянга арван найман оны хоёр сарын хорин наймны өдөр Монгол Улсын Засгийн газрын жаран хоёрдугаар тогтоол гарч түүхий нүүрсийг хоёр мянга арван есөн оны таван сарын арван тавнаас авхуулаад Улаанбаатар хотод нэвтрүүлэхгүй байх, хэрэглэхийг хориглох ийм шийдвэр гарсныг өнгөрсөн хоёр жилийн хугацаанд буюу энэ жил хоёр дахь жилдээ түүхий нүүрсийг хориглож сайжруулсан түлшээр орох гэж байна. Өнгөрсөн жилийн дүн бол тавь гаруй хувьтай агаарын бохирдол буурсан. Ирэх жилийн ирэх дөрвөн жилийн бас хугацаанд наян хувьд хүрэх Монгол Улсын Засгийн газрын үйл ажиллагааны хөтөлбөрт туссан байгаа. За энэ бол нэгдүгээрт зөвхөн одоо сайжруулсан түлшний асуудал биш ээ. Нэгдүгээрт ахуйн хэрэглээний энэ гарч байгаа бохирдол, хоёр дахь нь авто машинаас гарч байгаа бохирдол, гурав дахь нь томоохон дулаан, цахилгаан үйлдвэрлэж байгаа байгууллагууд өнөөдрийн байдлаар бол нийтдээ 2776 одоо том оврын зуух ажиллаж байгаа. Энийг түрүүн Шадар сайдын мэдээлэл дээр бол орсон. Одоо хорин хоёр байгууллагын хоёр зуун арван дөрвөн халаалтын зуух бол түүхий нүүрс хэрэглэхээр байж байгаа юм. Тийм учраас энэ зөвхөн ганцхан ахуйн хэрэглээний эх үүсвэр биш ахуйн хэрэглээнээс үүсэж байгаа бохирдлыг бол бид нар өнгөрсөн хугацаанд бол тавь гаруй хувийг бууруулж чадсан. За дээр нь дулаан, цахилгаан буюу эрчим хүч үйлдвэрлэгч байгууллагуудыг үе шаттайгаар цахилгаанд холбох, хийн хэрэглээнд нэвтрүүлэх, төвлөрсөн дулаанд холбох, цахилгаанд холбох гэсэн ийм асуудал байна. 
За одоо гуравт нь нэг зүйл нэмэгдэж байгаа. Ялангуяа жилийн дөрвөн улиралд одоо орчны бохирдлын асуудал байгаа юм. Нэгдүгээрт тоосжилтын асуудал. Хоёрдугаарт өрхийн одоо бас дэд бүтцийн хязгаарлагдмал байдлаас үүсэж байгаа энэ бохирдлыг бүхэлд нь нийлүүлээд ирэх дөрвөн жилийн хугацаанд наян хувь хүртэл бууруулахаар ийм зорилт тавьсан байгаа. 
Хоёр дахь асуудал бол түгжрэлтэй холбоотой асуудал байгаа. За түгжрэлийн асуудал бол үндсэндээ бол ганцхан автомашин ихэдсэнээс биш. Хэд хэдэн одоо хүчин зүйл байгаа. Нэгдүгээрт өнөөдөр Улаанбаатар хотод нийтдээ арван сарын нэгний байдлаарх дүн мэдээг авч үзэхэд зургаан зуун дөрвөн мянган автомашин бүртгэлтэй хөдөлгөөнд орж байгаа. Ингээд аваад үзэхээр нэг хүнд үндсэндээ олон улсын дундаж түвшин байгаа. Мянган хүнд ноогдох автомашин зуун гуч хүрэхэд үндсэндээ хязгаарлалтад орж эхэлдэг. Мянган хүнд ноогдох автомашин хоёр зуугаас хоёр зуун тавь хүрэхэд үндсэндээ бүр хөдөлгөөнөө зарим үед нь бүр зогсоох юм уу ийм байдал үүсэж байгаа юм. Тэгэхээр манай өнөөдрийн статистикаар бол бараг мянган онд ногдох тоо нь гурван зуун гуч, дөч даваад явчихсан. Тэгэхээр манайх бол энэ хоёр арга хэлбэрийг бол хоёуланг нь хэрэглэхээс өөр аргагүй болж байгаа. Тэгэхээр хэд хэдэн зүйл дээр бид нар чиглэл авч байгаа. Нэгдүгээрт авто замын болоод замын байгууламжтай холбоотой хэд хэдэн арга хэмжээнүүд байгаа. За хоёрт нь бол авто замын томоохон төслүүд буюу манай онцлогтой холбоотой хөндлөн дундуур нь явдаг төмөр замтай учраас бол сүүлд …. /минут дуусав/

Г.Занданшатар: Тодорхой хариулаарай. Гүйцээгээд хариулчих. 93.

Ж.Батбаясгалан:  Авто замын тодорхой хэд хэдэн томоохон төслийн хүрээнд бол хөндлөн гарч байгаа огтлолцож байгаа төмөр замаа давуулах юм уу, доогуур нь оруулах гэсэн томоохон төсөл, дээр нь парк шинэчлэлтийн асуудал байгаа. Парк шинэчлэлтийн одоо тодорхой хөрөнгө оруулалтыг авч үзвэл ирэх хоёр жилийн хугацаанд үндсэндээ есөн зуу гаруй тээврийн хэрэгсэл хуулиар тогтоосон стандартыг давж чадахгүй болж байгаа юм. Ирэх жил гэхэд таван зуу орчим автобус арван хоёр жил нь дуусна. Дараагийн жил нь дараагийн үлдсэн таван зуу нь дуусна, зогсоно гэсэн үг. Тэгэхээр нийтдээ зүгээр өнөөдрийн байгаа ханшийн тооцооллоор авч үзэхэд бол зургаан зуу орчим тэрбум төгрөг байж байж бид нар ирэх хоёр жилийнхээ парк шинэчлэлийн асуудлыг ярих болж байгаа юм аа. 
Замын хөдөлгөөний зохион байгуулалтын оновчтой систем байгаа. Ингээд нийтийн тээвэр гэсэн хэд хэдэн одоо чиглэлтэй байгаа. Эдийн засгийн болоод эрх зүйн тодорхой зохицуулалтууд авах ёстой. Өнөөдөр манай нийт зургаан зуун дөрвөн мянган автомашины үндсэндээ жаран хувь нь бараг далан хувь нь арваас дээш жилийн насжилттай, дээр нь бараг тэр хэмжээгээрээ буруу талдаа рүльтэй ийм автомашинууд байгаа юм. Өнөөдрийн Засаг даргын зөвлөлийн хурал дээр мэдээлэл авахад үндсэндээ жараас илүү хувь нь өнөөдөр авто зам ашигласны төлбөр, татвар хураамжаа төлөөгүй, даатгалаа төлөөгүй, үзлэгт ороогүй ийм одоо хөдөлгөөнд явж байгаа гэсэн мэдээлэл байна аа. 
Г.Занданшатар: За Дуламдоржийн Тогтохсүрэн гишүүн.

Д.Тогтохсүрэн:  За баярлалаа. Өнөөдөр бас их чухал асуудал, чухал мэдээлэл сонсож байна аа. Энэ төв суурины болон мал аж ахуйн өвөлжилтийн бэлтгэл, намрын ургац хураалтын явц байдлын талаар Засгийн газрын мэдээллийг сонсож байгаа юм аа. За энэ хэдэн аймгийн өвөлжилт үнэхээр хүндрэх төлөв байдал үүсчихсэн. Энэ Өвөрхангай, Баянхонгор, Говь-Алтай, Өмнөговь, Дундговь гээд. Ер нь эдгээр аймгуудад, ялангуяа энэ алтай нуруу, говь алтай нуруу дагасан энэ хэсгүүдэд одоо зун бол бараг болоогүй гээд хэлчихмээр болсон. Зун бол болоогүй, энэ жил өнжчихсөн, тэгээд оройтсон ч юм уу. Тийм биш, энэ жил өнжсөн. Тийм учраас энэ гамшгийн зэрэглэл тогтоох тухай асуудал байгаа юм аа. Яах вэ, Содоо сайд энэ улсын онцгой комиссынхон явсан гэсэн. Гамшгийн зэрэглэл тогтоох гээд. Энэ ажлыг түргэвчилж ер нь гамшгийн үед ямар арга хэмжээ авах вэ гэдгийг гаргаж ирэх шаардлагатай болчхоод байгаа юм аа. Ялангуяа энэ манай Өвөрхангай, Баянхонгорын урд хэсгээр болбол гамшиг бий болчихсон юм. Тийм учраас би энэ гамшгийн зэрэглэлд шилжүүлж, одоо тодорхой арга хэмжээ авах шаардлага байна аа гэдэг нэг дэх асуудал байгаа юм. Зүгээр нэг зуд зун оройтсон ийм асуудал бол биш байгаа юм аа. 
Хоёрдугаарт нь болбол энэ зуншлага болоогүйтэй холбоотойгоор үнэхээр мал аж ахуйн салбарт хүндрэл учирч байгаа. Тийм учраас бид нар малын хамгийн түрүүнд махны экспортын асуудал ярьж байгаа. Экспортыг бол яах вэ, энэ жилдээ болбол бүх квотын асуудал ярьж байгаа юм байна. Цаашдаа болбол ер нь квотгүй болгох хэрэгтэй. Энэ квоттой байгаа учраас л нэг далд бизнес яваад байгаа юм аа. Нөгөө талаас нь энэ жилийн хувьд нэг анхаармаар юм байгаа юм. Зүгээр нэг квот тогтоогоод орхичихгүй, хамгийн чухал нь энэ мах бэлтгэдэг аж ахуйн нэгжүүдийн санхүүгийн эх үүсвэрийн асуудал байгаа юм. Энэ чинь бүгдээрээ өр зээлтэй. Тийм учраас санхүүгийн эх үүсвэрийг шийдвэрлэх хэрэгтэй. Өнөөдөр манай зарим гишүүд ч гэсэн ярьж байна лээ. Тэр мөнгөний бодлого дээр. Тийм учраас энэ санхүүгийн эх үүсвэрийн тухай асуудлыг ойрын үед шийдвэрлэх шаардлага байна аа. Энэ Монголбанктай ярьж байж.

Хоёрдугаар асуудал, отор буудалтай холбоотой асуудал сая Мэндсайхан сайдын хариултад гарч байна. Манай Өвөрхангайнхан чинь бол одоо нүүгээд энэ Хэнтийн чиглэл рүү яваад байна шүү дээ. Говьсүмбэр, Төв аймгийн урд тал, Сүхбаатар, Хэнтий рүү орж байгаа юм. Тэгээд зүүн гурван аймгийг болбол сэжигтэй бүс нутаг гэдгээр оруулахгүй ээ гэж сая ярьж байна. За энэ ч бас нэг талаасаа бас бодох ёстой асуудал мөн. Баахан өвчин аваад буцах уу, үгүй юу гэдэг асуудал байхгүй юу цаана нь. Тийм учраас энийг эртхэн шийдвэрлэх шаардлага байгаа юм. Ингэхийн тулд яах вэ гэхээр энэ Төв аймаг, Булган аймаг, отрын асуудал байгаа юм аа. Бид нар өнгөрсөн жил Төв, Булган аймгийг ний нуугүй ярихад жаахан талхичихсан. Тийм учраас энэ хоёр аймаг оруулахгүй гээд байгаа юм аа. Энэ хоёр аймаг руу байдаг отрын бүс нутгууд руу, одоо отор авах чиглэлд нь анхаарч өгөөч ээ гэдэг асуудал байгаа юм. 
Гуравдугаарт нь, өвс тэжээлийн нөөц бүрдүүлэхтэй холбоотой асуудал. Хадлан гэдэг ойлголт энэ жил байхгүй болсон. Тийм учраас өв тэжээлийн нөөц бүрдүүлэх энэ дээр сая Содбаатар сайдын илтгэлд нэг хөрөнгийн асуудал ярьж байна. Энийг нэг тодорхой нэг яг хэдэн төгрөгийн асуудал шийдэж байгаа юм бэ гэдэг асуудал байгаа юм. Ер нь цаашдаа энэ хөрөнгийн асуудлыг шийдвэрлэхгүй бол малчдын хувьд өнөөдөр маш хүнд болсон. Мал аж ахуйн түүхий эдийн бүтээгдэхүүний үнэ өнөөдөр хамгийн бага үнэтэй байгаа. Бараг үнэгүй байгаа гадаад зах зээлтэй холбоотой. Тийм учраас малчид бол бэлэн мөнгөний хомсдолд орчихсон юм байгаа юм. Иймээс энэ өвс тэжээлийн нөөц бүрдүүлэх асуудал дээр онцгой анхаарах шаардлага байгаад байгаа юм. Энэ чиглэлээр улсын онцгой комиссоос яг хөрөнгө бүрдүүлж байх асуудал байна уу? Энэ дээр бид нар энэ ирэх оны төсвийг батлахдаа хүртэл авч үзэх ёстой асуудал юм байна аа гэж бодож байгаа юм. 
Төв суурины өвөлжилтийн бэлтгэлтэй холбоотой би энэ аймгийн төвүүдийн утаа гэж жигтэйхэн болсон. Манай энэ Өвөрхангай, Баянхонгорын утаа бол их байгаа. Энэ Баянтээгийн нүүрсний уурхайтай холбоотой асуудал байдаг юм. Тэгээд энэ Баянтээгийн хувьцаат компани өөрсдөө ч хөрөнгө гаргаад, улсаас жаахан хөрөнгө гаргаад сайжруулсан түлшний үйлдвэр барьчихсан юм аа. Тэгээд одоо энэ дээр нь бас нэг жаахан санхүүгийн дэмжлэг үзүүлэх, тэр барьцуулах гэдэг зүйлийг нь авахад нь дэмжлэг үзүүлэх, энэ агаарын бохирдлын хөрөнгийг зөвхөн Улаанбаатарт биш хөдөө орон нутаг руу чиглүүлэх чиглэлд нь анхаарал тавьж өгөөч ээ гэдэг асуудал байгаа юм аа. Ингэхгүй бол Өвөрхангай, Баянхонгор, Архангай гурав бол нэг уурхайтай, тэр нь маш их тоосжилттой, маш их агаарын бохирдолтой байгаад байгаа юм аа. Бараг улсдаа манай хоёр бол бараг тэргүүлж байгаа болов уу гэж бодож байна. Энэ чиглэлээр би энэ агаарын бохирдлын үндэсний комисс онцгой анхаарал тавьж өгөөч ээ гэдэг асуудал. 
Эцэст нь, ер нь бид нар цаашдаа Мэндсайхан сайд аа, энэ мал аж ахуйн салбартаа эрс шинэчлэл хийх хэрэгтэй болчихсон. Одоо энэ яг энэ өнөөдрийн байдлаараа бол явахаа больчихсон. Тийм учраас энэ бэлчээрийн менежментийн асуудал, малын чанарын асуудал, эд нар дээрээ бид нар онцгой анхаарал тавьж, энэ хөдөө аж ахуйн салбарт эрс шинэчлэл хийх хэрэгтэй байна аа.
Г.Занданшатар: Содбаатар сайд, 82. 
Я.Содбаатар: Гишүүдийнхээ энэ өдрийн мэндийг дэвшүүлье ээ. Ер нь Засгийн газраас хорин нэгэн оны өвөлжилт, хаваржилтын бэлтгэл ажлыг хангах ажил бол долоон сараас эрчимжиж, долоон сарын хорин хэдэнд бид нар Засгийн газрын хуралдаанаар арван есдүгээр тогтоол гаргаж, бүсчилсэн зөвлөгөөн байдлаар аймгийн удирдлагуудыг бас авч уулзаж, шийдвэрлэх асуудлуудыг газар дээр нь тодорхой шийдвэрүүд гаргаад явж байгаа. Би Шадар сайдын хувьд, улсын онцгой комиссын даргын хувьд бүх аймгуудаар энэ одоо чиглэлээр ажиллаж, нэгтгэсэн дүнг гаргасан. Өнөөдрийн байдлаар манай улсын хэмжээнд зургаан аймагт бол сая ч би сая илтгэлдээ хэллээ. Зургаан аймагт бол одоо бас асуудал. Энэ өвөл хавар бол жаахан хүндрэх ийм магадлалтай. Энэ дотроо бол одоо онцлох гурван аймаг байна. Тийм учраас энэ аймгуудад Хүнс, хөдөө аж ахуй, хөнгөн үйлдвэрийн сайдаас ирсэн саналын дагуу бид нар эрсдэлийн үнэлгээ хийлгэх баг гаргаж байна. Энэ эрсдэлийн үнэлгээ хийлгэх баг Баянхонгор, Говь-Алтай, Өвөрхангай аймгуудад ажиллана. Энэ аймгууд дээр энэ эрсдэлийн үнэлгээ хийж гамшгийн зэрэглэл тогтоох асуудал явагдаж байгаа. Бид нар энэ өвөлжилтийн бэлтгэл ажлын хүрээнд хэд хэдэн мэдээж чухал би, ялангуяа мал аж ахуйн салбартай холбоотой юман дээр нь онцолж хоёр, гурван зүйл хэлье. 
Нэгдүгээрт бид нар махны экспорт, мах бэлтгэл дээр нэлээн анхаарч байна. Урьд нь Улаанбаатар хотын мах бэлтгэлд нэг арван нэгэн мянган тонн мах өнгөрсөн жил, тухайлбал бэлдсэн. Ирэх жил бид нар нийслэл Улаанбаатар хотын мах бэлтгэлд хорин мянган тонныг болгох ийм шийдвэр гарсан. Холбогдох бас зээл, хүү гээд олон асуудлуудыг бас давхардан шийдээд явж байгаа. Энэ мах бэлтгэлтэй холбоотой дараагийн нэг зүйл нь бол ялангуяа энэ өвөлжилт зуншлага хүндэрсэн аймгуудад байж байгаа, тодорхой тооны одоо тараг, тэвээрэг аваагүй малуудыг, мах бэлтгэлд гаргах үүднээс хүнсний аюулгүй байдлын үндэсний зөвлөл хуралдаж дөчин мянган тонноор дулааны аргаар бэлтгэсэн махны квотыг нэмэгдүүлсэн. Энэ бол одоо миний түрүүний хэлдэг аймгуудаас бэлтгэнэ ээ, тодорхой аймаг, бүсүүдийг зааж өгч байгаа. 
Мөн одоо энэ зуншлага ийм байгаатай холбогдуулаад энэ өвс, тэжээл бол, ер нь бол өмнө нь Засгийн газрын шийдвэр гараад улсын нөөцөд бол бид нар говийн бүс нутгаас бусад улсын нөөцөд зөвхөн тэжээлээр улсын нөөц бүрдүүлж байгаа. Тийм учраас аймаг, сумын нөөц аймаг, сум өөрийнхөө юунд бэлдэх ёстой. Засгийн газрын ийм шийдвэртэй, гэхдээ газар дээр нь явж үзсэнийх тодорхой аймгуудад өвс, тэжээлийн бэлтгэлд зориулж, Засгийн газраас нөөцөөс хөрөнгө мөнгөний дэмжлэг үзүүлэх шийдвэр ирэх долоо хоногийн Засгийн газрын хуралдаанаар гарна аа. Тэр дотор Өвөрхангай аймаг, Баянхонгор аймаг, Говь-Алтай гээд аймгууд орж байгаа. Энэ хүрээнд бид нар энэ отрын нүүдэл, отор нүүдлийн зураглалыг улсын хэмжээнд гаргаж, аймаг сумаар нь багаар нь гаргасан. Хэчнээн өрх айл аль сумын нутагт болон өөрийнхөө аймгийн болон өөр аймгийн сумын нутагт өвөлжиж хаваржих юм бэ, тэрийг дагаад хэр хэмжээний мал, толгой мал хөдлөх юм бэ гэдэг бүх судалгаа тооцоо гарсан. Зарим нүүдэл бол одоо бас ард иргэд ийшээ тийшээгээ өөрсдийнхөө боломжоор бас аймаг орон нутагтаа мэдэгдээд энэ хөдөлгөөнүүд бас эхэлж байна. Бид нар арван сарын сүүл гэхэд бол харьцангуй очоод арван нэгэн сарын нэгэн гэхэд л байршчихдаг. Энэ үед нь бол түрүүний гишүүдийн хэлээд байгаа туухгүй хөөхгүй байх, тухайн орон нутагт нь зохицох, хүлээж авч байгаа сум орон нутагт ч гэсэн хүндрэл их байдаг. Нийгмийн халамжтай холбоотой, эрүүл мэндтэй холбоотой, цагдаа сэргийлэхтэй холбоотой гээд олон асуудлууд байдаг. Хаана хаанаа хариуцлагатай энэ байгууллагууд энэ одоо орон нутгийн удирдлагууд анхаарах ёстой. Орон нутгийн сонгууль дууссаны дараа шинэ удирдлагууд гарч ирсний дараа энүүгээр тодорхой шийдвэрүүдийг бас нэмж гаргана аа гэсэн ийм бодолтой ажиллаж байгаа. 
Махны экспорт дээр нэмээд нэг хэлэх зүйл бол бид нар махны экспорт дээр бол тэр квот гэж манай гишүүд бараг бүгд хэлж байх шиг байна. Энэ зүйлүүдийг бол Худалдаа, аж үйлдвэрийн танхим, махны холбоонд нь өгье гэж шийдвэр гаргасан. Би Засгийн газрынхаа гишүүдийг аваад танхим дээр бизнес эрхлэгчтэй очиж уулзахдаа энийгээ зарласан. Тодорхой шийдвэр энэ чиглэлээр гарна. Тэгэхдээ тэр Бүгд найрамдах Хятад ард улс болон энэ хөрш орнуудын манай улсаас экспортолж байгаа махны үйлдвэрүүдээ тэр орнууд, хорио цэрийн байгууллагууд нь ирж тогтоодог эрх өгдөг. Тухайлбал Хятад руу дулааны аргаар боловсруулах юун дээр арван дөрвөн эрхтэй аж ахуйн нэгж байна. Өнөөдөр. Бид нар одоо байгаа тэр олон аж ахуйн нэгжүүдээ бүгдэд нь өгөх ийм боломж, манайх бол саналаа явуулдаг. Одоо гэхэд шинээр хориод одоо үйлдвэрийг аттестатчилаад манай мэргэжлийн хяналтын байгууллага, мал эмнэлгийн байгууллага, холбогдох байгууллагууд бол саналаа хүргүүлээд байгаа. Бид нар хоёр хөрш оронтойгоо ямар санал тавьж байгаа вэ гэхээр ижил түвшний энэ одоо хяналт, хорио цэрийн байгууллагууд, ижил түвшний мэргэжлийн байгууллагуудынхаа сертификат санал дүгнэлтийг хоёр талдаа хүлээн зөвшөөрдөг болъё оо. Үйлдвэрийн аттестатчиллыг бол манай улс өөрөө хийе ээ. Харин тэр гарч байгаа барааны бүтээгдэхүүн тухайн бүтээгдэхүүн дээрээсээ хорио цээр тодорхой одоо хяналт шалгалтаа бол тухайн одоо авч байгаа тал нь хийдэг байя аа гэсэн ийм санал тавиад явж байгаа. Энэ санал бүтэх юм бол одоо энэ квот гэж яригдаад … /минут дуусав/

Г.Занданшатар: Мэндсайхан сайд, наян дөрөв.

З.Мэндсайхан:  Бид нар отрын бүс нутгийн одоо бид нарт ерөнхийдөө бол нэг аймаг дундын нэг есөн отрын бүс нутаг байгаа юм. Тэгээд энэ дээр 724 аравны таван мянган мал өвөлжих боломжтой гэж тооцоо байгаа. Гэхдээ бид нарт ирүүлсэн санал нь бол аймгуудаас нэг хоёр аравны дөрвөн сая мал өвөлжүүлэх хүсэлт зөрчсөн байгаа. Мөн тэр одоо нөгөө гантай байсан аймгуудын малыг шилжүүлэн отрын бүсэд бэлчээрээр нь хангах энэ асуудлыг бол яам бол зохицуулалт хийгээд явж байна. За ер нь бол бид нар бол Байгаль орчны яам, Хил хамгаалах газартаа бол хүсэлтээ явуулсан байгаа. Тэгэхээр бид нар бол нэг улсын тусгай хамгаалалттай газарт бол нэг гурав аравны нэг сая мал, хилийн зурвас газарт нэг аравны гурван сая мал өвөлжүүлэх ийм тооцоо гаргаад явж байна. Төв аймаг, энэ аймгууд бол нөгөө өмнө нь орж өвөлжчихөөд гарахгүй бол за бэлчээрийг нь талхалсантай холбоотойгоор бас ийм аймгийн засаг удирдлагууд бол эсэргүүцлээ илэрхийлээд байгаа. Гэхдээ ер нь бол бид нар отроор явж байгаа малчдынхаа малыг вакцинжуулах ажлыг хийж байна. Нөгөө талдаа бас аймгийн удирдлагуудад одоо өвөлжилт, хаваржилтыг авсны дараа энэ асуудалд эргэн одоо нутаг руугаа нүүх асуудлыг малчидтайгаа бас ойлголцох ёстой юм аа гэдэг энэ чиглэлийг нь өгөөд явж байгаа. Цаашдаа бол бид нар ер нь энэ бэлчээрийн менежментийг хийхгүй бол энэ цаг уурын өөрчлөлтөөс ч болж байна. Ер нь малын даацтай холбоотойгоор бэлчээрийг бол бид нар зайлшгүй одоо менежмент хийх шаардлага гарч байна. Шинээр отрын бүс нутгуудыг бий болгоход усжуулах ийм асуудлууд байна. Нөгөө талдаа бид нарын олон жил ярьсан энэ малыг одоо тооноос чанар руу шилжүүлэх, малаас гарах ашиг шимийг нэмэгдүүлэх тал руу байхгүй бол энэ бэлчээрийн даац маань үнэхээр хүч хүрэхгүй болж ирж байна. Одоо жишээлбэл бид нар цөм сүрэг гойд өндөр ашигтай малыг бий болгоно гээд яриад байдаг, гэтэл үүнийг хийх одоо эх үүсвэр буюу тэр үү эцэг малыг бид нар бүгдийг нь импортоор авч чадахгүй. Тэгэхээр зохиомол хэлэлцүүлгийн ажлыг хийнэ гээд ингээд төлөвлөхөөр зохиомол хээлтүүлэг бол өнөөдөр нэг малд бол дунджаар хориос хорин таван мянган төгрөгийн өртөгтэй байна. Тэгэхээр энийг бол малчид маань дийлж авч хийхгүй ээ. Одоо шууд одоо ийм өртөгтэй мал төрнө өө л гэсэн үг шүү дээ. Тэгэхээр бид нар цаашдаа яах вэ гэхээр мал эмнэлгийн үйлчилгээ шиг энэ хөдөө аж ахуйн энэ малын удмын сангийн энэ хийх үйл ажиллагааг бол бид нар бол төрийн үйлчилгээ болгож байж энэ малчдаар энэ сүргийн бүтцийг өөрчлөх ажил түлхэц болох юм аа гэж үзэж байгаа. За баярлалаа 

Г.Занданшатар: Одоо Лувсанцэрэнгийн Энх-Амгалан гишүүн асуулт асууж, үг хэлнэ ээ. 
Л.Энх-Амгалан: Малчдын өмнө тулгамдаж байгаа гол гол асуудлаар бол өнөөдөр мэдээлэл авч байна л даа. Тэгээд яах вэ нэг гал унтрааж байгаа маягтай явж болохгүй юм байгаа юм аа. Өмнө нь гарсан энэ бүх бодлогын алдаануудаа л засъя гэж бодоод байгаа байхгүй юу. Асуудлыг томоор нь харж, асуудлыг цогцоор нь харж ингээд шийдэл гаргахгүй болбол өвөл бүхэн л бид нар нэг ийм адилхан зүйл яриад сууж байж болохгүй л дээ. 
Тэгэхээр нэгдүгээрт энэ малынхаа махны экспортын асуудлыг энэ тогтолцооных нь хувьд одоо цөмөөрөө энэ бодлогын алдааг нэг засъя аа, Мэндсайхан сайд аа. Тохиролцооны, мал нядалгаанаас нь авхуулаад тээвэрлэлтийн асуудлууд, хадгалалтын асуудлууд, зоорины асуудлууд гээд. Ингээд энэ чинь бүр нэг л нэлээн цогцоор нь харах ёстой юм байна лээ. Тэгж байж энэ асуудалд бид нар тэр мал эмнэлэгтэй нь уялдуулж байж яахгүй болбол одоо ингээд нэг ерэн мянган тонн мах бэлдэнэ гээд ингээд санхүүжилт нь хүртэл тодорхойгүй сууж байгаа байхгүй юу. Тэгэхээр Монголд бол одоо маш их том боломж байна. Өнөөдөр бид нар өглөө мөнгөний бодлого ярилаа, мөнгөний бодлого дээр чинь том том, одоо яг энэ мах, экспортыг өрсөлдөх чадвартай болгох энэ чиглэлүүд чинь бас мөнгөний боломж их л байгаа л юм байна шүү дээ. Байгаа юм байна. Бид нар сонслоо, тэгээд хөдөө орон нутгаас сонгогдсон гишүүд энэ мөнгөний бодлогын үед бас тодорхой саналууд гаргаж байгаад ингээд энэ махны экспортыг ганцхан нэг жилийн экспортын санхүүжилтийн асуудал биш, ер нь олон жилийн одоо энэ махны экспортын санхүүжилтийн асуудлыг нэг тийш нь болгох ийм шийдлүүд бол байна гэж харж байгаа шүү. Ер нь одоо энэ чинь ерэн сая толгой мал. За ингээд энэ чинь дал, тэгээд далан сая дээр нь нэмээд нэг хорин сая төлтэйгөө ерэн сая толгой малтай болчхоод байж байна шүү дээ, тийм ээ, тэгэхээр энэ асуудлыг нэг тогтолцооных нь хувьд л ер нь харж авч үзье ээ гэсэн нэг ийм санал байгаа. 
Хоёрдугаарт болбол энэ махны үйлдвэрийн стандартын асуудал байгаа юм аа. Орон нутагт, тэр тусмаа орон нутаг дээр ажиллаж байгаа нь махны үйлдвэрийн стандарт. Одоо болбол орон нутагт ажиллаж байгаа махны үйлдвэрүүд зөвхөн нөгөө махыг нь голж шилж авдаг л нэг ийм л маягтай болчхоод байгаа байхгүй юу. Нөгөө дайвар бүтээгдэхүүн, өлөн энэ дайвар бүтээгдэхүүнүүдийн боловсруулалт ямар ч боловсруулалт байхгүй, зөвхөн махыг нь ингээд л сорчилж авчхаад л, тэгээд бусдыг нь хаяж байгаа тэр арьс шир гээд. Тэгэхээр энэ орон нутагт ажиллах гэж байгаа энэ махны үйлдвэрүүд дээр та нар одоо лиценз зөвшөөрөл олгохдоо энийг цогцоор нь тэр мал, махны ба боловсруулалт болон дайвар бүтээгдэхүүний боловсруулалт хийх, иж бүрэн үйлдвэрийг иж бүрнээр нь одоо ингээд ажиллуулах энэ чиглэл рүү одоо та нар нэлээн анхаарлаа хандуулж ажиллах ёстой шүү. Ингэж байж энэ малчдын мал, малын гаралтай түүхий эд одоо үнэд орох ийм боломжууд нь өнөөдөр байгаа юм. Бид нар маш их том боломжууд алдаж байгаа алдаж байгаа юм. 
Гуравдугаар асуудал болбол энэ мал эмнэлгийн үйлчилгээний асуудал байгаа юм, Мэндсайхан сайдаа. Энэ жил одоо бид нар мал эмнэлгийн одоо ингээд ерөнхий албатай болчихсон. Одоо хөдөөд очоод та нэг суман дээр очоод ажиллаад үзээрэй. Нөгөө сахил хүртээд шал дордоно гэдэг шиг болчихсон байхгүй юу. Төрийн ч юм шиг, хувийн ч юм шиг болчихсон. Тэгээд ямар ч ажлынх нь чиг үүргүүд нь ингээд тодорхой бус болчихсон. Нэг компьютерын ард сууж байгаад л нэг хэдэн хүн, нэг малын эмч хийж байгаа юм шиг байгаа. Гэхдээ үйлчилгээг нь хувийн мал эмнэлгийнхэн очиж хийнэ гээд ингээд яачихсан их хүнд байна шүү, их хүнд байна. Мэдээж би ойлгож байна, шинэ сайд. Тэгээд энэ мал эмнэлгийн алба ч юм уу шинээр зохион байгуулагдаж байгаа бас хөлөө олгоход тодорхой цаг хугацаа орох юм байна лээ. Тэгэхээр яг хөдөө орон нутаг дээр очоод ингээд малчид иргэдтэй уулзахад болбол энэ мал эмнэлгийн үйлчилгээний асуудал дээр бол маш их тийм сэтгэл ханамж нь муу байна шүү. Мал эмнэлгийн үйлчилгээний хүртээмж, чанарын асуудал дээр энэ дээр тэгээд бүр онцгойлон бас анхаарах ийм асуудал байгаа. 
Дөрөвдүгээр асуудал болбол энэ бэлчээрийн хуулиа одоо цөмөөрөө хурдан баталъя аа, бэлчээрийн зохицуулалтыг бол. Ингэхгүй бол үндсэндээ бол энэ бэлчээрийн дайн гэдэг юм чинь эхлэх гэж байна шүү дээ. Одоо сая манай Хөвсгөл аймгийн Жаргалан суманд яг хадлангаа булаацалдаад нэг гэр бүлийн хоёр хүнийг, нэг хорин нэгтэй залуу буудаад дараа нь амиа хорлочихсон ийм нөхцөл байдал гарч байна шүү дээ. Хөдөө сум орон нутагт бэлчээрээ булаацалдаад, бие биеийнхээ өвөлжөө, хаваржааг шатааж байгаа ийм нөхцөл байдлууд болчихсон нөгөө мянгат малтай, олон малтай нөхдүүд нь цөөндөө том мал малтай, нутгуудынхаа өвөлжөө, хаваржаа руу малаа оруулаад малыг нь идүүлчихдэг гэх мэтчилэнгээр. Ингээд энэ малын хөлийн татвараа одоо зайлшгүй бий болгох, энэ цаг алгүйгээр бий болгох ийм нөхцөлийг чинь малчид өөрсдөө ийм юманд ороод эхэллээ шүү дээ. Ийм шаардлагууд байна. Тэгэхээр даруйхан одоо бид нар энэ Улсын Их Хурал дээр энэ бэлчээрийн зохицуулалтын тухай хуулийг баталж энэ бэлчээрийг зохицуулалттай болгох энэ чиглэл рүү цаг алдалгүйгээр бид нар орох асуудал байна аа. Энийг Засгийн газар дээр одоо хурдан ярилцаж, Улсын Их Хурал дээр энэ хуулийн төслийг оруулж ирэх ийм шаардлага байгаа шүү. 
За эцэст нь Ариунзаяа сайдад, энэ малчдын эрүүл мэндийн даатгалын асуудал байгаа, нөгөө талаасаа нөгөө нийгмийн даатгалын шимтгэлийн асуудал байж байгаа юм. Тэгээд нөгөө таван жилээр малчдын насыг бид нар таван жилээр наашлуулсан. Нэг ажилласан жил нийгмийн даатгалыг нөхөн тооцох тухай хуулийн хэрэгжилт чинь одоо ингээд арван хоёр сарын гучин нэгнээр дуусаж байгаа. Нэг жилээ худалдаж авах гээд баахан малчид чинь ингээд баахан юу хүлээчихсэн байгаа байхгүй юу. Одоо энэ нэг хугацааг сунгах асуудал манай Чинзориг сайд нэг хэлээд байсан шүү дээ. Нөгөө хорин нэгэн оны төсөв орж ирэхэд наад хугацааг сунгах асуудлууд одоо онцгойлон оруулж ирье ээ гэдэг асуудал яригдаж байгаа юм. Тэгэхээр өнөөдрийн өргөн барьсан наад дээр чинь байхгүй л маягтай юм шиг байна шүү дээ. Наад төсвийн хууль дээр чинь. Тэгээд ингээд энэ амьдрал дээр ингээд ийм бодитой зовлонгууд, маш их зовлонгууд байж байна шүү дээ. Тэгэхээр энийгээ одоо цөмөөрөө нэг сайхан … /минут дуусав/

Г.Занданшатар:  Энэ бэлчээрийн хуулийн асуудлаар зөвлөлдөх санал асуулга арван нэгэн сард явуулж нөгөө бэлчээрийн хураамжтай болох асуудлыг малчдын оролцоотой зохион байгуулахаар төлөвлөөд ирэх долоо хоногийн хуваарьт тэрийг оруулах юм байна, орж.

Мэндсайхан дарга, наян дөрөвдүгээр микрофон хариулна.

З.Мэндсайхан: Энх-Амгалан гишүүний асуултад хариулъя. Мах бэлтгэлтэй холбоотой асуудлыг тогтолцооных нь хувьд өөрчлөх ёстой юу гэвэл өөрчлөх ёстой байгаа. Энэ дээр бол Засгийн газар бид нар үйл ажиллагааны хөтөлбөртөө тусгаад явж байгаа. Ер нь бол малаас гарч байгаа түүхий эдийг боловсруулах үйлдвэрийг л бид нар бий болгохгүй бол эндээ малаас гарч байгаа түүхий эд болон дайвар бүтээгдэхүүнүүд дээр бол одоо ялангуяа дайвар бүтээгдэхүүн бол тэр чигээрээ хаягдаж байгаа. Тэгээд энэ хүрээнд бид нар Дархан болон Ховдод боловсруулах чиглэлийн үйлдвэрүүдийг байгуулъя аа гээд үйл ажиллагааг нь эхлүүлээд явж байна. Одоо бас тодорхой хэмжээний дэд бүтцийг нь шийдэх санхүүжилтийн асуудал хүндрэлтэй байна. Ер нь мал эмнэлгийн үйлчилгээ бол одоо үйл ажиллагаа явуулаад одоо хоёр жил болж байна. Харьцангуй бас үр дүнд хүрч байгаа. Бид нар бол хоёр жилийн хугацаанд бол гоц халдварт өвчин болон халдварт өвчин бол гарсангүй хоёр жилийн хугацаанд, энэ хүрээндээ бас бид нар нэг мал махаа экспортлох, мал амьтны хувьд одоо эрүүл бүс гэдгээ нэг зарлах энэ боломж нь гараад энэ чиглэлээрээ ажиллаж байна. Ер нь зүгээр энэ хөдөө аж ахуйн салбарын үйл ажиллагаатай холбоотойгоор орон нутагт юу дутагдаад байна вэ гэхээр сумууд ажиллаж байна. Энэ дээр ямар асуудал байна вэ гэхээр мал эмнэлэг маань ингээд босоод тогтолцоотой хөлтэй болчихсон. Тэгэхээр аймгийн хүнс хөдөө аж ахуйн газрууд маань ерөнхийдөө үйл ажиллагаагаа сумддаа явуулахад маш хүндрэлтэй байна. Яагаад гэхээр сумууд дээр бол нэг хөдөө аж ахуйн мэргэжилтэн хоёроос гурван хүн байна. За энэ нь бол одоо тухайн сум орон нутгийнхаа төсвөөс цалинжаад явдаг учраас тэнд бол хөдөө аж ахуйн мэргэжилтэн буюу одоо энэ бодлого хэрэгжүүлэх хүмүүс маань тавигдахгүй байна аа. Энэ дээр бол одоо бас энэ мал аж ахуйн газар, аймгийн хүнс, хөдөө аж ахуйн газруудыг хөлтэй болгох тал дээр анхаарахгүй бол энэ хөдөө аж ахуйн салбарын бодлого бол ингээд доод шатандаа бол алдагдаад байгаа ийм байдал анзаарагдаж байгаа юм. Энэ бол одоо бас нөгөө төсөв мөнгөтэй холбоотойгоор л одоо төсөв дээр цалин нэмэгдэх юм аа гэдэг байдлаар ингээд хязгаарлагдаад байгаа асуудал. 
Малчдын хувьд бол одоо нөгөө талдаа мал эмнэлгийн үйл ажиллагаа энэ хөдөө аж ахуйн мэргэжилтнүүдийн хувьд бол боловсон хүчний дутагдал ихтэй байна, орон нутагт очиж ажиллах хүмүүс гарч ирэхгүй байна, тэгэхээр бид нар бол малчдын залгамж халааг, бас нөгөө ядаж үр хүүхдүүдээ зоотехникч болгооч ээ гэдэг рүү л одоо энэ асуудлыг яриад л явж байна. Бэлчээрийн холбоотой хуулиар бол Сангийн яам маань болохоор малын тоо толгойн хуулийг санаачлаад явж байгаа. Энэ хүрээндээ бид нар бол одоо бэлчээрийн хуулийн асуудлыг бол давхар оруулаад явчих боломжтой юм аа. Малчид болон сум иргэдийн хурлаар хэлэлцээд тухайн бүс нутагт бэлчээрийн даацтай уялдуулаад малын татвараа толгойн тоо дотроо тогтоогоод явъя, за тэрнээс орж ирсэн орлогоо бол эргүүлээд одоо тэр худаг ус гаргах, бэлчээрээ сайжруулах, үржил силекц хийх, энэ малчдынх нь үйл ажиллагаанд зориулдаг болъё оо гэсэн ийм концепцтойгоор энэ Сангийн яам энэ хуулийн төслийг боловсруулаад явж байгаа юм. 
Г.Занданшатар: Бямбасүрэнгийн Энх-Амгалан гишүүн. Нэмж хэн хариулах уу. Ариунзаяа сайд. 83.

А.Ариунзаяа: Энх-амгалан гишүүний асуултад хариулъя аа. Яах вэ, манай Монгол Улс есөн зуун мянган өрхтэй, түүнээс хорин зургаан хувь нь болбол одоо яг малтай өрх байдаг. Хоёр зуун наян тав, за гурван зуугаад мянган малчинтай. Эдгээр малчдын нэг хорин хувь, хорин хоёр гурван хувь нь яг нийгмийн даатгалын шимтгэл төлдөг ийм статистик тоон үзүүлэлттэй байгаа. Гучаас дөчин хувь нь бол эрүүл мэндийн даатгалд хамрагддаг. Эрүүл мэндийн даатгал нь яг өдөр тутамдаа өнөө цагт одоо шууд үйлчилгээгээ аваад хамрагддаг учраас хамралт нь ч гэсэн арай гайгүй нийгмийн даатгалаа бодвол илүү өндөр байдаг. Нийгмийн даатгалын шимтгэлээ төлж байж л одоо тэтгэврээ тогтоолгох, таван жилээр тэтгэврийн насаа наашлуулах гэх мэтчилэн одоо төр засгаас явуулж байгаа бодлогод хамрагдана аа гэдгийг одоо бас малчдад ухуулан таниулах хэрэгцээ шаардлага байгаа. Нийгмийн даатгалын хамралт, нийгмийн даатгалыг нөхөж төлөх тухай хуулийг энэ онд хэрэгжүүлээд нэг жилийн хугацаанд одоо явуулсан байгаа, бидний төсөөлж, бодож байснаас хамаагүй бага зургаа, долоон мянган л малчин хамрагдсан. За үүн дотроо зургаа, долоон мянган малчдаасаа гурав, бараг гурван мянган малчид нь шууд одоо тэтгэврээ тогтоолгоод. Одоо тэтгэврийн нас ойр, одоо их ойртсон байгаа малчид маань л нийгмийн даатгалдаа хамрагдсан гэсэн ийм тоо байна. Залуу малчдын хувьд одоо төдийлөн бас нөхөн даатгалд хамрагдах эрмэлзэл нь төдийлөн өндөр байгаагүй нь өөрөө эргээд нөхөн даатгалыг төлөхөд тав зургаан сая төгрөг, одоо нэг удаадаа төлөх ийм тооцоолол гарч байгаа учраас малчид төдийлөн орлого нь бүрдээгүй төдийлөн нийгмийн даатгалд хамрагдах ач холбогдлыг бас ойлгоогүй нь сайнаар харахгүй байгаа юм болов уу гэсэн дүгнэлтийг гаргаж байгаа. Ийм учраас НҮБ-ын Тогтвортой хөгжлийн сангаас буцалтгүй тусламжийн маш том төсөл Монгол Улсад хэрэгжих болсон. За энэ нь малчдын нийгмийн хамгааллыг сайжруулах, малчдын цочролд бэлэн байдлыг одоо нэмэгдүүлэх гэсэн төсөл маань хэрэгжээд одоо Завханд эхний одоо үйл ажиллагаануудаа яваад эхэлсэн. Энэ нь нөхөж төлөх боломжтой, боломжгүй гэхээсээ илүүтэй нийгмийн даатгалд хамрагдахад малчид халамж хүртдэг биш, харин өөрсдөө эдийн засгийн оролцоотой, өөрсдөө орлого нь бүрдсэн, хоршооллоор дамжуулж орлогоо нэмэгдүүлсэн, зохион байгуулалтад орсон. Ингэснээрээ малын хөлийн татвараа ч төлдөг. Нийгмийн даатгал, эрүүл мэндийн даатгалаа ч төлдөг ийм тогтолцоонд оръё оо гэсэн ийм бодлоготой НҮБ-ын төрөлжсөн байгууллагуудтай хамтраад ажиллаж байна аа. Цаашдаа ч гэсэн нийгмийн даатгалын хамралтыг болоод ач холбогдлыг таниулах тал дээр төрөлжсөн байгууллагууд, төр засгийн байгууллагууд хамтдаа ажиллах шаардлагатай. 
За хуулийг нөхөж төлөх, нийгмийн даатгалын шимтгэлийг нөхөж төлөх, хуулийн хугацааг сунгах тал дээр Засгийн газрын хэмжээнд дахин хэлэлцэх шаардлага үүссэн байгаа гэдгийг хэлье ээ. Баярлалаа.

Г.Занданшатар: Одоо Бямбасүрэнгийн Энх-Амгалан гишүүн асуулт асууна.

Б.Энх-Амгалан: Говь-Алтай аймгийн хэмжээнд болбол одоо ингээд аймгийн наян найман багийн 7255 малчин өрхөд нийтдээ хорин оны байдлаар гурав аравны таван сая толгой мал тоологдсон. За энэ онд болбол нэг нэг аравны хоёр сая төл хүлээн авсан. За энэ жил нэг гурав аравны зургаан сая толгой мал өвөлжих нь ээ. Говь-Алтай аймгийн урдах сумууд болох энэ Дэлгэр, Чандмань, Эрдэнэ, Цогт, Цээл, Халиун гээд Бигэр сумууд, зуншлага байхгүй, бороо хур багатай. Тэгээд эндээс болоод одоо малчид болбол жоохон гарцтай газрууд руугаа нүүсэн. Ингээд Шарга сумын Улаан туг, Баянгол, Сондуулт, Эрдэнэ сумын Сангийн далай, Цагаан уул, Тайшир сумын Далан, Хуримт, Цээл сумын Дэрстэй, Дэлгэр сумын Баянхонгор баг, Төгрөг сумын Хүрэн гол. Ингээд Тонхил сумын Бүс уул, Бигэр сумын Их булаг, Чандмань сумын Хүрхрээ багуудыг ингээд ирээд буцсан. За ингээд нөгөө жоохон гарсан газар дээрээ бүх мал нь ирж буугаад нөгөө бэлчээрийн даац нь нэмэгдээд одоо байгаа жоохон ногоогоо идээд дуусах нь ээ. Өвөлжилт хүндрэх нь ээ. Нийт нутгаар. Ийм нөхцөл байдал үүсэж байгаа учраас одоо малчдаа яах вэ гэдэг арга хэмжээ авмаар байдаг. Сая бид нарыг очоод ажиллаж байхад болбол нэг л зүйлийг хэлж байна. За өвс тэжээл улсын хэмжээнд хомсодчихлоо, олдоц муудчихлаа, газар дээрээ одоо нэг боодол өвс арван дөрвөн мянга болчихлоо. Тэгээд нэг малын одоо үнэ болбол нэг ямаа гучаас тавин мянгад л зарагдаж байна. Тэгээд бас авахгүй байна. Ингээд одоо мал мах бэлтгэж өгөөч ээ, өвс тэжээл бэлтгэж өгөөч ээ. Энэ жил бол хүндрэх нь ээ гэдэг юмнуудыг малчид маань бид нарт ярьж байна аа. Түүхий эд үнэгүй болчихлоо. Арьс арьсыг бол одоо ингээд хаяад байх хэцүү. Тэгээд одоо маш хүнд байдалд орлоо. Тийм учраас яалт ч үгүй бид нар одоо өвс тэжээл бэлтгэх, өвөлжилтөд бэлтгэх ийм шаардлага хэрэгтэй байгаа шаардлагатай боллоо. Юу хэлэх гээд байна вэ гэхээр зэрэг хилээр одоо өвс оруулах асуудал дээр жоохон анхаарч өгөөч ээ. Уул нь болбол хойшоо Цагаан нуураар гараад Арц сууриар гараад, тэгээд энэ Улаан байшинтаар гараад ямар ч байсан нэг Оросын энэ Тувагийн болон алтан хязгаарын бүсүүдээс өвс тэжээл нөөцлөөд байх бололцоо, боломж бас байдаг юм. Урагшаа Шинжиан, Уйгараас ч бас бий. Тэгэхээр энийг одоо нэг бэлтгэх тал дээр одоо өвс тэжээл импортлоод оруулж ирэх тал дээр нэг Засгийн газраас анхаарч өгөөч. Нэг дэх асуудал. Тэгэхгүй бол энэ нэлээн хүндрэх нь ээ. Улсын хэмжээний нөөц бол багасчихсан. Одоо болбол үнэ нь өсөөд байхаар наадах чинь одоо малаасаа илүү үнэтэй өвс болох гээд байна. 
Хоёрдугаарт энэ улсын нөөцийн мах бэлтгэлийн хэмжээг нэмэгдүүлэх шинэ жил. Сая Шадар сайд хорин мянган тонн гэж байна. Хорин мянган тонн чинь одоо дунджаар нэг хорин кг-тай мал гэвэл нэг мянган толгой малын л асуудал болчих гээд байгаа юм. Тэгэхээр энийг одоо улсын хэмжээний нөөц бэлтгэх асуудал дээр нэлээн хэмжээг нь нэлээн сайн нэмээд өгөөч. Тэгээд одоо хадгалж байгаад хавраас одоо энийг асуудлыг зохицуулах, одоо гаргаж зарах тэгээд яах вэ? Шаардлагатай болбол бас тэн дээр нь улсын нөөцөөс мөнгө төгрөг гаргах асуудал юу байдаг юм гэж цэгцлэх. Энэ хоёр дахь асуудлыг анхаарч өгөөч.

Гуравдугаарт яг энэ зун зуншлага муу байсан аймгуудад, сумуудад гамшгийн зэрэглэл тогтоох ийм асуудлыг шуурхай хийж өгөөч. Эрсдэлийн үнэлгээ хийж өгөөч, тэгэхгүй бол энэ одоо ингэж хүндэрч явсаар байгаад сүүлдээ одоо болбол тэгээд малчид маань малгүй болох нь, энэ нөхцөл байдлуудыг та бүгдийг бас нэг анхаарч өгөөч ээ гэж ийм асуудлуудыг тавьж байгаа юм. Ер нь болбол малын гаралтай түүхий эдийг боловсруулах үүднээс болбол бас арьс ширэн дээр бид нар татаас өгч байсан шүү дээ, өмнө нь тийм ээ. Энэ татаасыг одоо эргэж хийх ямар арга зам байна? Энэ бүх зүйл дээрээ анхаарахгүй болбол энэ жил болбол нөхцөл байдал нэлээн хүндрэх нь ээ гэж ингэж харагдаад байна. Олон жилийн дунджаас бас хүйтрэх төлөв ажиглагдаж байна. Хоёр хоногийн өмнөөс бас цас орж эхэллээ. Тийм учраас энэ асуудал дээр та бүхэн бас нэг анхаарч өгөөч ээ гэж ингэж хүсэж байгаа юм.
Г.Занданшатар: Шадар сайд, наян хоёрдугаар микрофон. Шадар сайд Содбаатар.

Я.Содбаатар: Ер нь бол Энх-Амгалан гишүүнтэй их ойрхон саналтай байна л даа. За бид нар Говь-Алтай аймаг руу бас нэлээн анхаарал хандуулж, Говь-Алтай аймаг дээр эрсдэлийн үнэлгээ тогтоох ажлын хэсэг гарч байгаа юм. Эрсдэлийн үнэлгээ тогтоож, гамшгийн зэрэглэлийг тогтооно. Говь-Алтайн Тамгын газраас, Засаг даргаас бол өвсний бэлтгэлтэй холбоотой тодорхой, одоо санхүүгийн дэмжлэг өгөөч ээ гээд тэдэн тонн тэжээл, өвс, өвсний нөөц бүрдүүлэх, тэжээлийн нөөц бүрүүлэхээр санал ирсэн. Энэ саналыг нь ирэх гурав дахь өдөр Засгийн газрын хуралдаанаар оруулж шийдвэрлэж байгаа. Тийм хөрөнгийнх нь асуудлыг. 
Авто сууриар юм уу бусад боомтуудаар өвс тэжээл импортлох асуудал бол жаахан хүндрэлтэй байгаа. Ковид арван ес, цар тахалтай холбоотойгоор бид нар хил гаалийн хөдөлгөөний зорчих хөдөлгөөн хязгаарлалтай байгаатай холбоотой. Харин бид нар гадагшаа гарч байгаа урьд нь экспортоор гардаг байсан хэвгийг тухайлбал хэвгийн экспортыг зогсоосон байгаа. Дотооддоо хангах үүднээс. Ер нь бол одоо бас энэ нөгөө манай зуншлага хэцүү байсан аймгуудын болон энэ өвс тэжээлийн бэлтгэлтэй холбоотойгоор бол өвсний үнэ, тэжээлийн үнэ өсөх хандлага ажиглагдаж байна. Тэгээд энэ бол бас тодорхой зохицуулалтуудыг бас хийгдэж байгаа гэдгийг бас хэлье ээ. 
Бид нар энэ мах бэлтгэл дээр, ялангуяа дотоодын мах бэлтгэл дээр бол нэлээн сайн нэмчихлээ л гэж бодоод байгаа юм. Яг Улаанбаатар хот бол нэг есөн мянгыг, экспортын юуны квоттойгоо нийлбэл арван нэгэн мянгыг өнгөрсөн жил бэлдсэн. Бид нар энэ жил хорин мянга, хорин мянга гэдэг чинь өнөөдрийн малын дундаж юугаар гулуузын юугаар тооцох юм бол найман зуу, есөн зуун мянган малын асуудал болно. Тийм. Нийт бид нар гурван сая гаруй малыг дотоодын хэрэг юун дээр одоо экспортын дотоодын энэ хот суурин газруудын нөөцөд бэлтгэх, гурван сая малыг бол бэлдэх ийм зүйл байгаа. Дээрээс нь өчигдөр, энэ өнгөрсөн гурав дахь өдөр бид нар Хүнсний аюулгүй байдлын зөвлөлийг хуралдуулаад зургаан аймгийн бүс нутгаас богийн малыг экспортын зориулалтаар дулааны аргаар боловсруулж бэлдэх, дөчин мянган тонн мах бэлтгэх квотыг гаргасан. Тэгээд энэ бол нэлээн одоо тав аравны хоёр сая мал энэ хүрээнд бэлтгэгдэнэ гэж бид тооцож байгаа юм. За эд нар бол одоо яг өвөлжилт хүндрээд байгаа Говь-Алтай, Баянхонгор, Өвөрхангай, Дундговь гэсэн тодорхой аймгуудыг нэр зааж ингэж шийдвэр гарсан гэдгийг бас онцолж хэлье ээ. 
Тэгэхээр бид нар энэ өвсний бэлтгэл, өвс бол яг таны хэлдгээр яг улсын нөөцөд бол бид нар өвс бэлдэхгүй байгаа, зөвхөн говийн бүсийн цөөхөн одоо улсын нөөцтэй, бусад одоо улсын нөөцийн бэлтгэл дээр бол бид нар тэжээл өвсийг бэлтгэх ажил бол гурван аж ахуй нэгж шалгараад бэлтгэл ажил хангагдаж байна.
Г.Занданшатар: Цэндийн Мөнх-Оргил гишүүн асуулт асууна. 
Ц.Мөнх-оргил: За баярлалаа. Энэ мэдээллээс би ингэж ойлголоо. Улаанбаатар хотын өвөлжилтийн бэлтгэл ажлыг хангах хүрээнд цахилгаан дулааны эх үүсвэртэй холбоотой бат найдвартай ажиллагааг хангах 1356 ажил төлөвлөөд тэгээд хэрэгжилт нь ерэн таван хувьтай байна аа гээд тайлагнаж байна л даа. Энэ ерэн таван хувь дотор но байгаа юм биш үү? Ерэн таван хувийн гүйцэтгэлтэй хангалттай байсан бол би одоо жишээ нь иргэд, сонгогчдоосоо ийм олон бичиг, захиа даалгавар, утас, мессеж авахааргүй байгаа юм аа. Жишээ нь сая одоо арван сарын нэгэн гээд энэ дулаан өгөх сүүлийн хугацаа болчихлоо шүү дээ. Тийм ээ, тэгэхэд нэлээн олон айлууд одоо дулаанаа аваагүй байна. Би шаардлагатай бол одоо нэр ус, байшин савтай нь явуулъя, байгууллагууд аваагүй байна. Тэгэхлээр энэ хотын хэмжээнд дулаанд холбогдоогүй, ер нь хэдэн аж ахуйн нэгж байгууллага үлдчихээд байна аа? Миний ойлгосноор бол энэ нөгөө нэг хоёрдугаар хэлхээ гэдэг бол юу гэдэг билээ, тэрний нэг засварын ажлууд нь л хоцроод л энэ айлууд холбогдохгүй байгаа юм болов уу гэж би зүгээр ойлгосон. Тэд айлууд өөрсдөө над руу залгаад хэлэхээр тийм тайлбар өгөөд байна аа гээд байгаа юм. Энэ дээр нэг мэдээ байвал хэлээч ээ. Мэдээлэл байвал өгөөч ээ. Энэ дулаан Улаанбаатар хотын айл өрхүүдэд хэзээ бүрэн гүйцэж очих вэ? 
Хоёрдугаарт Сүхбаатар дүүргийн 12, 13, 14, 15, 16 дугаар хороодын нутаг дэвсгэр дээр энэ Сэлбийн дэд төв гэж нэг том бүтээн байгуулалтын ажил явагдаж байгаа. Энэ дэд төвийн ажлын хүрээнд дулааны станц маань арван сарын нэгэнд ажилд орчих ёстой байсан л даа. Тэгээд би бол одоо ороогүй байна гэж ойлгож байгаа. Би өнгөрсөн долоо хоног хагас сайн, бүтэн сайн өдөр тойргоор явахад одоо нэг тав хоногийн дараа энэ станц ажилдаа орно доо гээд хүмүүс хэлж байгаа юм. Тэгэхэд бол ер нь орохооргүй шинжтэй байна лээ. Энэ орсон уу, ороогүй юу? Орохооргүй бол хэзээ орох вэ? Яагаад гэвэл энэ станц ашиглалтад орчих юм бол ойр хавьд байгаа нөгөө маш олон аж ахуйн нэгжүүд холбогдоод энэ нөгөө утааны асуудал тэр багасахад их тус дөхөмтэй юм байгаа юм л даа. Энэ дээр нэг хариу өгөөч ээ гэж би одоо хотынхноос хүсэж байна аа. 
Гурав дахь асуулт нь би асууя гэж бодсон юм. Сая гишүүд асуугаад ерөнхийдөө хариултаа авчихлаа. Их Хурлын дарга ч гэсэн хэллээ. Энэ бид нар жил болгон л ярьдаг. Нэг асуудалтай байна шүү дээ, одоо энэ бэлчээрийн даац хэтэрлээ гээд л одоо бэлчээрийн даац хэтэрлээ, хэтэрлээ, хэтэрлээ л дээ. Тэгсэн мөртөө жил болгон л одоо малын тоо нэмэгдлээ, дал, ная ер боллоо л гээд л яриад байдаг. Энэ чинь өөрөө хэтэрчхээд байгаа юм бол одоо ер нь хамгийн сүүлийн шинжлэх ухааныхаа ололт амжилтаар манай эрдэмтдийн судалчхаад байгаагаар Монгол Улсын нутаг дэвсгэр маань одоо яг хэдэн сая малын бэлчээрийн даацтай юм бэ? Энэ дээр одоо нэг тоо байна уу? Янз янзын л тоо ярих юм. Тэгээд л сайд болгонд л өөр тоо хэлэх юм. Эрдэмтэн болгон л өөр тоо хэлэх юм, зарим нь гуч гэх юм, тэгээд л гучаас эхлээд л одоо энэ дал хүртэл нэг дураараа явах юм даа. Тэгээд л бие биеийгээ, тэр нь ч зөв, энэ нь чзөв гээд. Тэгээд ер нь бол бэлчээрийн даац хэтэрсэн гэдэг нь ойлгомжтой. Энийг ер нь засаж залруулах тал дээр Засгийн газраас Мэндсайхан сайд та одоо ямар цогц арга хэмжээ, төлөвлөгөө бодож байгаа юм бэ? За яах вэ, тэр татварын асуудал бол нэг л асуудал байх л даа. Тийм ээ, гол чухал хөшүүрэг байх. Өөр одоо ямар арга зам байна аа? Энийг бодож байгаа юм байна уу? Би энийг яагаад асуугаад байгаа юм гэхлээр энэ чинь нөгөө байгаль орчны одоо их том хямралтай цөлжилттэй уялдаад байна шүү дээ. Тийм ээ, малчдын амьжиргаанаас гадна энэ чинь өөрөө байгаль орчны маш том асуудал болчхоод байна аа гээд бусад улс орнууд бол эндээсээ маш их сургамж аваад, жишээ нь Өвөр монгол бол энэ малын тоо, ялангуяа ямааны тоо хэтэрснээсээ болоод цөлжилтөд өртсөн, тэгээд тэр цөлжилтөөс гарахын тулд энэ малын тоо сүргээ яаж зохицуулсан, ямааныхаа тоог яаж зохицуулсан гэх мэтээр. Ингээд аягүй олон сургамжтай юмнууд байгаа байхгүй юу. Тэгэхээр эндээс сургамж авч цогц арга хэмжээ төлөвлөж байгаа юм байна уу? Энэ асуултад хариу байх гэсэн юм, за баярлалаа. 
Тэгээд Улаанбаатар хотын дулааны хангамжтай холбоотой асуудлаар хэн хариулт өгөх вэ? Хотынхон өгөх юм уу. Гантөмөр дарга аа, Сэлбэ дэд төвийн асуудал. 
Г.Занданшатар: Гантөмөр дарга, ерэн хоёр.

Т.Гантөмөр: Улсын Их Хурлын эрхэм гишүүн Мөнх-оргил гишүүний асуултад хариулъя. За Улаанбаатар хотод, ер нь төвлөрсөн дулаан болон дулаан хангах байгууллагууд бол үндсэндээ гурван төрлийн ийм байгууллага байдаг. Нэг нь Улаанбаатар дулаан ТӨХК, хоёр дахь нь Улаанбаатар хотын захирагчийн харьяа байдаг Хэсэгчилсэн инженерийн хангамжийн удирдах газар. Гуравт нь тусгай зөвшөөрөл эзэмшигч аж ахуйн байгууллага гэсэн ийм гурван одоо байгууллага дулаанаар хангаж зохицуулалттай түгээдэг. За энэ гурван нийлбэрээр аж ахуйн байгууллагууд гурван мянга хоёр зуун гучин найман одоо аж ахуйн нэгж, байгууллага энэ гурваас дулаанаа хангана. За айл өрхийн хувьд бол 2688 орон сууц бий. Өнөөдрийн байдлаар бол 156 аж ахуйн нэгж байгууллага халаалтаа 10 сарын 1-ний байдлаар аваагүй байна. Эдгээрийг дотор нь зааглаад үзэх юм бол дулаантай 10 сарын 15 хүртэл залгах гэрээтэй 12 байгууллага байна. Гэрээнийхээ хугацаанд авна гээд арван сарын 1-нээс аваагүй байна. За арван сарын нэгэнд зарагдах гэрээтэй дөрвөн байгууллага байна. Гадна шугам сүлжээний засварын ажилтай хорин найман байгууллага энэ голд нь сая Мөнх-Оргил гишүүний хэлдгээр хоёрдогч хэрэглээний шугамын засвар үйлчилгээ хараахан дуусаагүй байгаа. 
Мөн гэрээ хийгдээгүй хорин хоёр байгууллагууд байна. Энэ бол дандаа төлбөр тооцоотой холбоотой ийм байгууллагууд буюу аж ахуйн байгууллагууд байна. Айл өрхийн хувьд бол ерөөсөө Эрчим хүчний сайдын тушаалаар есөн сарын арван таван гэхэд бүх одоо айл өрхүүд дулаан хангагдах энэ хуулийн хүрээнд байгаа. Арван сарын нэгнээс бол бид нар зарим нэгэн одоо айл өрхүүдийн дундын эзэмшлийн шугам, хоолойн засвар үйлчилгээ, хоёрдугаар хэлхээний засвар үйлчилгээтэй холбоотой энэ асуудлаас болоод арван сарын нэгэн гэхэд одоо үндсэндээ бүх айлууд дулаанаа авсан. За энэнээс өмнө одоо зарим нэг байгууллага, тухайлбал Хан-Уул дүүргийн, Сонгинохайрханы арван нэгдүгээр хорооны мянга долоон зуун өрх бол үндсэндээ өмчийн маргаантайгаар гурван шатны шүүхээр яваад шийдэгдээд, тэгээд сая өнгөрсөн долоо хоногт манай Нийслэлийн онцгой комиссын хурлаар ороод ингээд бүгдийг, хэрэглэгчийг дулаанд холбосон им асуудлууд бий. Харин ганцхан зарим айл өрхүүд шугамаа угаах, өөрсдөө даралт тохируулгаа хийх асуудлууд бол доголдож байгаа юм байгаа болохоос биш бүх улсууд бол дулаан хангалтаар хангагдсан байгаа. 
Хоёр дахь асуудал бол Сэлбэ дэд төвийн асуудлыг ярилаа. Энэ бол хоёр мянга арван долоон онд эхэлсэн ажил бий. За Азийн хөгжлийн банк, Европын сэргээн босголт банк, нийслэлийн оролцоотой нийтдээ зургаа аравны долоон сая ам. долларын өртөг бүхий хорин найман мегаватын хүчин чадалтай дулааны станц. Энэ бол нэг аймгийн хэмжээний томоохон станц бий. За энэ бол одоо гэрээгээрээ бол хоёр мянга хорин оны таван сарын нэгэнд орох ийм ёстой. За ингээд засаг даргын гурван сарын сүүлийн хурлаар хугацаандаа орох боломжгүй учраас зориуд одоо энэ дээр анхаарал тавьж ажиллаж байна. За бид энэ явцад таван сараас эхлээд миний бие энэ ажлыг хариуцаад Барилга, хот байгуулалтын сайд, Нийслэлийн засаг дарга, Эрчим хүчний сайд, Сумъяабазар гишүүн, Сүхбаатар гишүүн, Оюунчимэг гишүүн, Мөнх-Оргил гишүүн. Энэ бүгд оччихоод бидэн шаардлагатай арга хэмжээ авсан. Өөрөөр хэлбэл бид нар арван сарын арван тавнаас хорины дотор энэ гурван зуухны нэн тэргүүний нэгдүгээр зуух буюу долоон мегаватын уран зуухыг ашиглалтад оруулъя аа. Үүний тулд үндсэн болон туслах тоног төхөөрөмжүүдийн угсралт, цахилгаан болон автоматжуулалтын асуудал, зөвлөх үйлчилгээ гэсэн нарийн мэргэжлийн энэ угсралтын ажил дээр дулааны станц хоёр, дулааны станц гурав, дулааны станц дөрөв, Амгалан дулаан цахилгааны нийт зургаан байгууллагын бүгд гучин хүний бүрэлдэхүүнтэй инженер техник ажилтнууд энд ажиллаж байна. Нэг. 

Хоёрдугаарт нь бас санхүүгийн асуудал хүндэрсэн учраас оройтсон. Нийтдээ бид нар гурав дөрөв, тав, зургаан сарын, одоо угсралтын санхүүжилт болох 485000 ам. доллар буюу Монгол мөнгөөр нэг аравны, дөрвөн тэрбум төгрөгийн санхүүжилтийг сая бид нар одоо Засаг даргын зөвлөлийн хурлаа хуралдуулаад төсвийн орлогынхоо бүрдэл дээрээс есөн сарын хорин зургаанд нийтдээ 393 сая төгрөгийн санхүүжилтийг шийдсэн. За энэ санхүүжилт шийдээд хил, гааль дээр хүрээд ирчихсэн урьдчилгаа төлбөрийг нь төлөөд ингээд бид нар нааш нь татаад авчирч байгаа юм. За бид ер нь ямар ч байсан … /минут дуусав/

Г.Занданшатар:  Жигжидийн Батжаргал гишүүн.

Ж.Батжаргал:  Ургац хураалт, өвөлжилтийн бэлтгэл ажлыг хангах талаар цаг алдалгүй бас холбогдох арга хэмжээнүүдийг авч байгаа, түүнд талархалтай байгаа. Гэхдээ саяын хэд хоногийн бороо цаснаас болж энэ ургац хураалтын ажил нэлээн хүндэрч байна аа. Тийм учраас энэ рүү нэлээн анхаарал хандуулах учиртай. Нэлээдгүй үр тарианы талбайнууд ургац налалт өглөө, үүнийг одоо хурааж авах ажил дээр хүн хүч нэлээн нэмэлт шаардлагатай байна. Бас тодорхой ажлын эд ангиуд шаардлагатай болоод явчхаж байгаа юм. Тариан түрүү өргөгчөөс авхуулаад. Тэгэхээр энэ рүү одоо Хөдөө аж ахуйн яам онцгойлон анхаарч бас энэ ургац хураалтын ажил дээр анхаармаар байна аа гэж нэг.

Хоёрдугаарт, улсын хэмжээний төмсний хэрэглээ нь зуун наян мянга юм байна. Хурааж авах нь хоёр зуун гучин долоо гэсэн урьдчилсан баланстай, яг гүйцэтгэлээрээ бараг хоёр зуун тавь хүргэж хурааж авах болов уу гэж ингэж харагдаад байгаа. Ургац хураалтын байдлыг харахаар. Энэ илүү гараад байгаа жар, далан мянган тонн төмсөө яаж борлуулах юм бэ? Гадаад зах зээл юмнууд олсон юм уу? Эсхүл энэ зоорины аж ахуйнуудтайгаа төр гэрээ хийж хадгалах, барих юмнуудаа хийх юм уу, тодорхой газар тариалангийн бүтээгдэхүүн, үйлдвэрлэгчид нь өнөөхийг хадгалдаг зоорины аж, ахуйнууд нь хоёр тусдаа. Тэгээд бараг бүтээгдэхүүнийхээ үнээс өндөр үнэтэй түрээс төлж байж юмаа хадгалуулах болоод байдаг. Энийг ажлын зохилдлогоо гэдэг юм уу, энэ уялдааг ер нь яаж хангаж зохицуулах юм гэдэг ийм асуудал байна аа. Энүүн дээр нь тодорхой хариу авъя аа.

Зуун тавин тэрбум төгрөгийн зээлийн асуудлыг шуурхай олгомоор байна, арилжааны банкнууд олгоод байгаа л гээд байгаа. Ер нь бол нэлээн хүндрэлтэй байгаа тухай сая би газар тариалангийн бүс нутгаар явахад ийм л юм ярьж байна аа. Олдоц муу байна аа, олгогдохгүй байна аа гэдэг юм яригдаад байна аа. Энэ дээр анхаарч өгөөч ээ гэж. 
Хөдөө аж ахуйн өвөлжилтийн бэлтгэл ажил дээр хэд хэдэн санаа байна. Отор нүүдэл хийж бололгүй яах вэ. Отрын нөөц нутгууд маань хамгаалалт маш муутай байна. Энэ нь тэгэхдээ энэ жилийн юм биш ээ. Олон жил урхагшсан зүйл, отрын нөөц нутаг дотроо зунжин, намаржин айлууд байж байдаг. Тэгээд улсууд оторлох гээд яваад очихоор зэрэг ямар ч бэлчээрийн хамгаалалт, гарц байхгүй. Нэг ийм юм болоод байна аа. Тэгэхээр зэрэг энэ отрын нөөц нутгийн хамгаалалтыг ер нь цаашид яаж анхаарах юм бэ гэдэг асуудал байна. 
Бэлчээрийн даацад нь тохируулж тодорхой төлөвлөлт, бодлого зохицуулалттайгаар отор нүүдэл хийх шаардлагатай байна аа. Оруулсан орсон хоёр хоёулаа одоо хүндэрдэг байж таарахгүй ээ. Отор нүүдэл хийх коридорыг тодорхой болгож өгмөөр байна аа. Баянхонгор, Өвөрхангай, Говь-Алтай эд нараас, Төв аймгийн нутгийг дамжаад энэ зүүн тийшээ отор хийнэ гээд маш их урсгал явж байна. Энэ манай жоохон өвөлжиж болохоор байгаа өвөлжөөний бүс нутгийг талхлаад гарч байна аа. Энэ асуудлыг одоо зохицуулж өгөхгүй бол энэ орон нутгийн удирдлагууд дангаараа энэ рүү анхаарал хандуулаад дийлэхгүй байна гэдгийг зориуд хэлмээр байна гэж. 
Аюулгүйн нөөц бүрдүүлэлт дээр Засгийн газар тодорхой хөрөнгө шийдэж байгаа юм байна аа. Сайн байна аа. Өвс тэжээлийнх нь олдцыг нэмэгдүүлэх тухай асуудал байна. Импортоор одоо өвс оруулж ирэх тухай, энэ зүүн аймгуудаас өвс нааш нь татаж оруулж ирэх тухай асуудал хамгийн гол зүйл. За дээр нь аюулгүйн нөөцөө бүрдүүлэх, хөрөнгийнх нь асуудлыг шийдэж өгөх тухай асуудал байгаад байгаа юм аа гэж. 
Дараагийн асуудал энэ мал, мах бэлтгэлийн асуудал байгаад байгаа юм аа. Яах аргагүй малаа ангилж, ахиухан шиг мах бэлтгэх тухай асуудал байна. Ингэж байж өвөл, хаврын энэ хатуу цагт чарга дээр малын хорогдол үүсгэмгүй байна. Ингэхийн тулд мэдээж энэ мах бэлтгэж байгаа аж ахуйнуудаа, мөнгөжүүлэх тухай асуудал байна. Дээр нь энэ дотоодын нөөцийн махны бэлтгэлийн асуудлыг нэлээн эрс нэмэгдүүлж, ахиу мах бэлдмээр байна. Дулааны аргаар мах бэлтгэж экспортлох гэж байгаа тэр аймгуудынхаа нэр усанд Төв аймгийг оруулж өгөөч ээ. Төв аймгийн баруун талын хамгийн одоо олон малтай арван сум байдал яг энэ Өвөрхангай, Баянхонгор шиг байгаа. Нийт малын тавин хувь тэнд байгаа. Тэгэхээр үүнийг анхаарч өгөөч ээ гэдэг ийм асуудал байна. 
Төв суурины өвөлжилтийн бэлтгэл дээр тэр Засгийн газрын жаран хоёрдугаар тогтоол буюу түүхий нүүрс Улаанбаатар луу оруулахгүй гэсэн шийдвэртэй холбогдуулаад Төв аймгийн Зуунмодын энэ дулааны үйл ажиллагаа эрхэлж байгаа аж ахуйн нэгжүүд найман зуу гаруй сая төгрөгийн алдагдалд орж байгаа. Толгойтоос нүүрсээ тээвэрлээд авчихдаг байсан бол одоо Багануур, Шивээ овоогоос шууд тээвэрлэлт хийж байгаа. Тонн тутамд нь хорин хэдэн мянган төгрөгийн тээврийн зардлын өсөлт бий болж байгаа. Энэнээс болоод найман зуу гаруй сая төгрөгийн өрийн дарамттай байна аа. Өвөлжилтийн бэлтгэлээ хангах, нүүрсээ нөөцөлж чадахгүй байна аа. Үүнийг шийдэж өгөөч ээ. Нэг. Цаашид энэ асуудлыг улсын төсөв дээр тусгаж өгч алдагдалгүй ажиллуулах талаас нь анхаармаар байна аа. 
Зам, тээврийн яам энэ Хэрлэн дээр байсан отрын гүүр байхгүй болчихсон юм байна аа. Одоо энэ Өвөрхангай, Баянхонгороос очсон малчид чинь нэг Хэрлэнгийн наана тулаад гарах гарцгүй зогсчихсон. … /минут дуусав/

Г.Занданшатар: Наян дөрөв. Мэндсайхан сайд.

З.Мэндсайхан: Батжаргал гишүүний асуултад хариулъя. Уржигдар орсон цаснаас үүдээд энэ Төв аймгийн Эрдэнэсантад нэг дөчин мянган га газар, за гучин хэдэн мянган газар, Булганд нэг, гурав, дөрвөн мянган га газар гээд нийтдээ нэг дөрвөн мянган га газар цасанд дарагдсан байна лээ. Бид нар бол энэ мэдээллийг аваад манай газар тариалангийн газрын хүмүүс бол энэ асуудлыг л судалж үзсэн. За хөдөө аж ахуй дэмжих санал руу энэ тариан түрүү өргөх, энэ шаардлагатай тоног төхөөрөмжөөр хангах чиглэл нь бол өгөгдчихсөн байгаа. Тэгэхдээ бид нар бол одоо цасны байдлыг нь харахад бол бас тийм ч их алдагдал хүлээчихээргүй юм байна аа гэж харахгүй байгаа. Төмсний хувьд бол тийм ээ, энэ нь илүү тариалалт байгаа. Гэхдээ энэ цаашдаа энэ газар тариалангийн салбарыг бол цахимжуулах дижитал болгох шаардлагатай юм байна лээ. Төв аймгийнхан жишээлбэл одоо сүүлийн таван жил будаа тарьж байж энэ жилээс л одоо будаа тарих бол боломжгүй юм байна аа гэдэг. Ингээд хүнсний ногоо руугаа оръё гэдэг ийм чиглэл гараад явж байна. Тэгэхээр энэ мэдээллийг бид нар нэгтгэж гаргаж өгөх ёстой юм байна лээ. Эндээсээ, тариаланч ногоочид маань төлөвлөлтөө хийгээд явах нь зүйтэй гэж үзэж байгаа. Цаашдаа. Ер нь одоо бол яах вэ, энэ илүүдэл төмсөө бол хадгалах агуулах тал дээр нь бид нар судалгаа, зохицуулалт хийж байна. Тэгэхээр энэ цаашид Төв аймаг дээр бол Төв аймаг болон Сэлэнгэд энэ цардуулын үйлдвэрийг бий болгоё оо, тэгж энэ илүү гарсан илүү тариалсан бүтээгдэхүүнээ боловсруулъя гэсэн ийм төлөвлөгөөтэй байна. За сая бас одоо Хятад руу энэ хүнсний ногоо буюу төмсийг экспортлох талаар санал тавьсан. Гэхдээ энэ бол бас цаг хугацааны асуудал аа. Энэ жилдээ шийдэгдчих асуудал биш. 

Тариаланчдад олгож байгаа зуун тавин тэрбум төгрөг бол Засгийн газар эх үүсвэрээ шийдээд Хөгжлийн банкнаас эх үүсвэр нь арилжааны банкнууд руу л шийдсэн байгаа. Тэгэхээр арилжааны банкнууд тэр аж ахуйн нэгжүүдтэйгээ шалгуураа тавиад зээлийнхээ олгоод явж байгаа, энэ дээр бол одоо бид нар арилжааны банкны тэр зээл олголт руу бол нөлөөлөх боломжгүй. Засгийн газар бол эх үүсвэрээ бүрдүүлээд өгчихсөн. Отрын бүс нутгийн хамгаалалтын талаар л бид нар бол тодорхой төлөвлөгөө, судалгаа гаргаад явж байна. Ер нь бол энэ бэлчээрийн даацад тохируулах отрыг бусад өвөлжүүлэхтэй бол ер нь энэ л төлөвлөлтийг бид нар хийж байгаа. Энэ асуудлаа болоод аймгийнхаа удирдлагуудтай яриад энэ сард нь багтаагаад хийгээд дуусна. За тэр бэлчээрийн коридор, нүүдлийн коридор гэдэг дээр бол одоо анхааръя, импортын үүслийн тал дээр бол баруун бүсээр бол ийм өвс импортлох боломжтой байгаа. Оросын холбооны улсаас өвс импортлох гэхээр үнийн хувьд бас өндөр байна. Тэгэхээр энэ дээр бол бид нар бас цааш нь судлах ёстой. 
Мах бэлтгэлийн хувьд бол бид нар тэр зургаан аймаг дээр дөчин мянган тонн гээд гарчихсан юм. Тэгэхдээ энэ чинь энэ жил бол нийтдээ нэг тавин долоон мянган тонн мах экспортод гаргах зөвшөөрөл өгсөн шүү дээ. Энэ дөчин мянгаас гадна. Өчигдрийн миний авсан мэдээллээр гаалийн мэдээгээр бол нэг арван долоон мянган тонн л гарсан байна. Экспортод. Тэгэхээр цаана нь бид нарт бас дөчөөд мянган тонны боломж байгаа. Тэгэхээр энийг бол энэ Төв аймгийн тэр сумуудаас бэлдээд явчих боломжтой. Гэхдээ одоо нөгөө махны яг бэлтгэлийн ид үе маань арай болоогүй байгаа учраас энэ малчид маань бас мал махаа бэлтгэлд оруулаагүй байх шиг байна. 
Мөнгөжүүлэхтэй холбоотой асуудал бол ер нь бол цаашдаа бид нар энэ хөдөө аж ахуй дэмжих санг бол үйл ажиллагааг нь өөрчилье гэсэн бодолтой байгаа. Энэ бол одоо хүнсний аюулгүй байдлын нөөцийг бүрдүүлэх. За үнийн бодлогод нөлөөлөх, энэ төв суурин газруудын хүнсний гол нэрийн бүтээгдэхүүний үнийн нөлөөллийг багасгах чиглэлээр энэ Хөдөө аж ахуйг дэмжих санг ажиллуулах нь зүйтэй гэж харж байгаа. За баярлалаа.
Г.Занданшатар: Ширнэнбаньдын Адьшаа гишүүн асуулт асууж, үг хэлнэ ээ.

Ш.Адьшаа:  Өнөөдөр энэ өвөлжилтийн бэлтгэлтэй холбогдуулаад Монгол Улсын Ерөнхий сайд мэдээлэл өгөх ёстой байсан. Энэ Улсын Их Хурлын дэгээ бас барьж ажиллахыг Их Хурлын даргаас хүсье ээ. 
Энэ отрын бүсийн тухай сая ярилаа. Отрын эрсдэл гэж том асуудал байна аа. Отрын эрсдэл. Өнөөдөр зуд дагаж өвчин явдаг юм аа. Өнөөдөр энэ олон мянган малыг, отрын бүс бусад одоо гайгүй байгаа аймгууд руугаа явахаар тэр гоц халдварт өвчин үүсэж болзошгүй байгаа шүү дээ. Тэгээд одоо тэр эрүүл бүсээ дахиад өвчтэй болгоод, тэгээд яаж бид нар цаашаа энэ гадаад экспортоо дэмжих юм бэ? Энэ дээр болбол одоо бодох ёстой байна. Тэгээд тэр мах бэлтгэлийг бол арилжааны банкнуудаар дамжуулж бэлдэх тухай ярилаа. Арилжааны банкнуудаар дамжуулж бэлдвэл нэлээн л асуудал үүснэ. Тэр зээлийн барьцаа, сонгон шалгаруулалт гээд. Ийм учраас одоо өнөөдөр Улсын Их Хурлын дарга, өчигдөр Их Хурлын чуулган дээр ч ярьсан, Шадар сайдын мэдээлэлд ч байна. Гамшгийн бүс нутгийг зарлая аа гэж байгаа юм. Энэ бол маш зөв байгаа. Энэ гамшгийн бүс нутагт Засгийн газраас малчидтайгаа гэрээ хийгээд хоёр жилийн хугацаанд одоо зээлээр малыг нь авъя аа, тэр Засгийн газрын бекс л гаргая. Үнэнээ хэлье, өнөөдөр, мөнгө төгрөг юм байна аа. Та нарын нядалсан малыг чинь бид хоёр жилийн дотор эргүүлж мөнгийг нь өгье өө. Энэ үнэ ханшаар гэж ингэж болдоггүй юм уу. Ингэвэл одоо хаана хаанаа эрсдэлээ давж гарах ийм боломж байгаа гэдгийг бас Засгийн газар анхаарч ажиллахыг хүсье ээ. 
Жил бүхэн одоо энэ өвс тэжээлийн бэлтгэлийн асуудал яригддаг аа. Зөвхөн ганц энэ жил ч биш. Өвс тэжээл урд жилүүдээс олон дахин нэмэгдсэн тухай би түрүүн Ерөнхий сайдад захидал бичсэн. Энэ өвс, тэжээлийн энэ бухимдлыг өвс тэжээлийн бэлтгэлийн асуудалд шинэчлэл хийхийн тулд ерээд оноос өмнө ажиллаж байсан тэжээлийн аж ахуйнуудаа сэргээе ээ. Өнөөдөр. Ерээд оноос өмнө бид Монголдоо өвс тэжээлээ бэлтгээд болж байсан шүү дээ. Баруун аймагт гэхэд л одоо Буянтын тэжээлийн аж ахуй, Эрдэнэбүрэнгийн тэжээлийн аж ахуй, Булганы тэжээлийн аж ахуй, Баян-Өлгий аймгийн Ногоон нуурын тэжээлийн аж ахуй, Увс аймгийн Хархираагийн тэжээлийн аж ахуй, Завханы Баянтэсийн тэжээл олон аж ахуй байсан. Булган аймгийн тэжээл аж ахуй гээд зургаан мянган га талбайтай тэжээлийн аж ахуйнууд байсан шүү дээ. Үгүй ээ энийгээ одоо бид яриад сэргээгээд ингэвэл одоо их үр дүнтэй юм шиг харагдаж байна аа. Содбаатар сайд аа. Би танаас бүр анхааралтай авахыг хүсье ээ. 
За ингээд өвөлжилтийн бэлтгэлийг хангахад Засгийн газар бас анхаарч ажиллаж байгаа юм байна. Тэгэхдээ өөрчлөлт хийж шинийг эрэлхийлж, хуучин арга барилтайгаа зууралдахгүйгээр ажиллахыг хүсье ээ. Тэр Ариунбуян гээд дарга байна уу? Тэр даргаас нэг юм асуух гэсэн юм, хаана байна? Байхгүй байгаа юм байна шүү дээ. Миний асуух зүйл. Би өөрөөс нь асуух гэсэн юм аа, баярлалаа.

Г.Занданшатар: Содбаатар сайд хариулах уу.

Я.Содбаатар:  Ер нь энэ жил бас өвөлжилтийн бэлтгэл ажлын асуудал эрт эхэлсэн л дээ. Долоон сард. Засгийн газар долоон сард байгуулагдсан. Долоон сард энэ ажлыг ярьж эхэлсэн. Тодорхой хөрөнгө мөнгөний асуудал, Засгийн газраар өвөлжилтийн бэлтгэлтэй холбоотой гурван ч томоохон тогтоол батлаад байна. Мал аж ахуйн салбартай холбоотой, төв суурин газартай холбоотой, мах бэлтгэлтэй холбоотой. Тэгээд энэ шийдвэрүүд бол цаг тухайдаа гарч байгаа. Бид нар энэ өмнө нь явж байсан зарим тогтолцоонуудыг бас өөрчилье гэж бодоод байгаа юм. Тухайлбал, мах бэлтгэлийн асуудал, мах бэлтгэлийн тогтолцоо өөрөө одоо зөв болгож байж эргээд мал аж ахуйн салбартайгаа зөв хийж байж энийг явуулна аа. Экспорттой нь, тэр малчны гараас эхлүүлээд хэрэглэгчийн гар, тэр малчны гараас эхлүүлээд экспортоор хилээр гарах хүртэл бүх процесс дээр бол бид нар шинэ одоо сайд ирснээс хойш бол нэлээн олон зүйлүүд ярьж, за яг энэ салбарын мэргэжлийн хүмүүстэйгээ холбоотойгоор бас нэлээн хамтарч ажиллаж, тодорхой шийдвэрүүд гаргая гэж байгаа. Яг энэнтэй адилхан өвс, тэжээл бэлтгэлийн асуудлыг бас тодорхой үзэж байна. Сая Ерөнхий сайд, хөдөө орон нутагт явахдаа зарим одоо өмнө нь байсан бүс нутгуудаар орж үзсэн. Санал санаачилгууд бас гарч байгаа. Хөдөө аж ахуйн яамны бодлого дотор ч гэсэн тийм тэжээлийн ургамлыг, тариалалтыг нэмэгдүүлэх, тэжээлийн тусгайлсан тасаг, хэлтэс байгуулах гээд тодорхой ажлууд бас хийгдэж байгаа. Харамсалтай нь ерэн оны өмч хувьчлал одоо юу үед энэ тэжээлийн аж ахуйнууд бүгд байхгүй болсон. Манай Адьшаа гишүүн бол сайн мэдэж байгаа юм. Ямар хүн хэн аваад дуусгасныг тийм ээ. Тийм учраас энэ зүйлүүдийг бол бид нар цаашид сэргээх чиглэлд болгох хэрэгтэй. Тэгэхгүй бол одоо Дорнод аймаг, Сүхбаатар аймаг зүүн гурван аймагт жоохон өвс гарч байна. Хөвсгөл, Сэлэнгийн нэг голтой газар. Эндээс өвсөө, Говь-Алтай бусад одоо Баянхонгор, Өвөрхангай руу ингээд татахаар өвснөөсөө илүү үнэтэй тээврийн зардал гараад байгаа юм. Тийм учраас бид нар энэ хүчитгэсэн тэжээл хивэг бусад одоо энэ малын юуныхаа юуг тэжээлийн ургамлуудаа сайжруулах замаар за явуулъя аа гэдэг ийм бодлого барьж байна аа. 
Малын тоо толгойн асуудлыг, бас бэлчээрийн менежментийн асуудлыг тооцож, энэ удаагийн одоо улсын төсвийн хуулийг дагалдуулж бид тар малын тоо, толгойн тухай хуулийг оруулж байгаа юм. Та бүхэн бас батлаад өгөөрэй. Энэ бол одоо манай энэ мал аж ахуйн салбарт бэлчээрийн менежментийг сайжруулахад томоохон одоо өөрчлөлт гаргах ийм хуулийг бид нар өргөн бариад байгаа Засгийн газар. Тийм учраас бид нар, энэ хөдөө аж ахуйн салбар бол Монгол улсын хувьд уул уурхайн салбартай зэрэгцэж хос мөртэй явах ийм салбар аа. Энэ салбар дээр бол энэ Засгийн газар онцгойлсон бодлогууд гаргаж өөрчлөлтүүд хийгдэнэ ээ. Зарим нэг хууль тогтоомжуудын өөрчлөлтүүд орж ирнэ ээ. Парламентад минь дэмжиж өгөөрэй гэж бас хүсье ээ. Баярлалаа.

Г.Занданшатар: Энэ нөгөө цаг үеийн мэдээллийн цаг гэж нээлт дээр энэ өвөлжилтийн бэлтгэл, намрын ургац хураалтын талаар сонсъё гэж мэдэгдээд цаг үеийн мэдээлэл явж байгаа шүү. Энэ бол Ерөнхий сайдын мэдээллийн цаг биш ээ. Тийм учраас онцгой комисс, Шадар сайдын мэдээлэл сонсож байгаа. 
Одоо Норовын Алтанхуяг гишүүн.

Н.Алтанхуяг: Ерөнхий сайдын мэдээллийн цаг биш юм уу. Хуучин нэг тэнд нэг нөхрийг суулгаад л. Энэ талаас тэгээд л нэг баахан л байцаагаад байдаг байсан чинь, тэр дэг чинь өөрчлөгдчихсөн юм уу. Та нар битгий будилуулаад байгаарай. Одоо та нарын нөгөө палдигдаад Ерөнхий сайд Хүрэлсүхэд энэ бүгдээрээ гишүүд нь нийлээд палдигдаад шаардлагатай тохиолдолд Ерөнхий сайдын мэдээллийг түүний томилсон Засгийн газрын гишүүн хийхээр ийм одоо та нар дэгийн хуулиа өөрчилсөн. Өөрчлөлт өргөн бариад явж байна шүү дээ. Энэ өнөөдөр хэрэгжээгүй л дээ. Ер нь одоо ирэх долоо хоногт ярина. Тэгээд би одоо эртхэн хэлчихье. Би ерөнхий сайд байсан хүний хувь, та нар битгий дундуур ингэж палдигдаж бай. Тэр Хүрэлсүхээ оруулж ирж суулгаад яг яс яривал энэ сайд нарыг бид нар томилоогүй шүү. Их Хурлын гишүүдээ. Их Хурал ажил хийх гэж байгаа болбол Ерөнхий сайдтайгаа ажиллана. Түүнээс биш одоо энэ Ерөнхий сайдын хэдэн тавьчихсан нөхдүүд энд орж ирээд тэгээд одоо бид нарын асуултад хариуллаа ч яалаа, яасан ч яалаа. Хариуцлага хүлээхгүй шүү дээ. За тэгэхээр энэ өргөн барьсан хуулиа татаж аваарай энэ Бямбацогт нар. Одоо та нар яг ингэж эхэлж байгаа. Энэ Монгол Улс ингээд завхарна шүү дээ. Одоо тэгээд бид нарын хэдэн сайдтай нэг муур, хулгана бол тоглоод л өнгөрөх юм байна. Гурван асуулт байгаа. Тодорхой. Эрчим хүчний сайдаас. Сономпил сайдын үед зуун хорин гурван мегаватаар дөрөвдүгээр цахилгаан станцыг, тавиар гурвыг тэгээд амгалан гээд сайхан юмнууд хийгдсэн. Тэрнээс хойш өөдтэй юм боссонгүй. Одоо энэ дөчин зургаан мегават чинь хэзээ орох юм. Дөрөвдүгээр цахилгаан станцын тэр Эрдэнэтийн гучин тав хэзээ орох юм, яг цагийн хувь хэлээрэй надад. 
Хоёрдугаарт нь Оюун-Эрдэнэ сайд хариуцдаг юм бол уу? Би яг хэнд байдгийг мэдэхгүй. Усны зохицуулах зөвлөл гээд нэг нөхдүүд байгаа юм. Эрдэнэтэд одоо ард иргэдийн усыг арван нэгэн сарын нэгнээс нэмнэ. Хэрэглээ нь бас. Долоон сарын нэгнээс аж ахуйн нэгжийн улсыг нэмчихсэн явж байгаа юм. Энэ бол төсвийн хууль зөрчиж байгаа байхгүй юу. Энийг чинь оны төгсгөл хавь руу ирэх жилийн төсөвт орох юм аа энэ жил нь оны төгсгөл рүү хийдэг юм. Тэгэхээр та нар маань хэн нь хариуцаж байна энийгээ. Зогсоогоорой, тэгээд одоо бүр замбараа байхгүй. Энийг хариуцаж байсан тэр орон нутгийн компанийн дарга нь ажлаа өгчхөөд. Усны үнэ нэмчхээд, иргэдийн Төлөөлөгчдийн хуралд нэр дэвшээд явчихсан байна. Үгүй ээ, энэ Ардын намынхан жоохон хариуцлагатай ажил хийнэ шүү. 
Гуравдугаарт замын асуудал. Дарханы зам хоёр эгнээгээ больчихсон юм уу, нэгдүгээр асуудал. Хоёрдугаарт орох юм уу, орохгүй юм уу. Орох бол нэг тоо хэлээд өгөөч. Гуравдугаарт энэ Халтар сайд нь шууд хамаатай. Өнөөдөртөө биш тэгэхдээ цаашдаа хамаатай болно. Би Ховдын чиглэлд гурван удаа явлаа. Гурван жил тэр Дарвийн цаад талын гүүр эзэнгүй айл шиг л нурчихсан гурван жил боллоо. Би гурван удаа явлаа. Ийм юмаа жаахан эзэмшээд нэг хийгээд өгөөч ээ. Арай л нэг эзэнгүй айл шиг байгаад байх юм. Одоо бүр байхгүй. Одоо ингээд та нар Ерөнхий сайдыгаа ингээд энэ хуулийн өөрчлөлтөөр мэдээлэл хийдэггүй болгож хувиргах юм болбол шал өөр юм болно шүү. Их Хурал гэж байхын ч хэрэг байхгүй.
Г.Занданшатар: Наян тав. Зам, тээврийн хөгжлийн сайД Халтар.

Л.Халтар: Алтанхуяг гишүүний асуултад хариулъя аа. Энэ Дарханы зам явж байгаа шүү дээ. Орно. Зүгээр энэ жил зуны хувьд та бүхэн бас ойлгох хэрэгтэй. Манай иргэд ч гэсэн ойлгож байгаа байх гэж найдаж байна. Бид нар дөчин хоёр хоног одоо борооноос болж алдлаа. 9 сарын гучин арван сарын нэгэн өнөөдөр бас Дарханы зам дээр одоо ажилд гарах бололцоогүй байна аа. Бид нар гурван өдөр хааж байгаад хөдөлгөөнөө хүртэл хааж байгаад өнөөдөр арван хоёр цагаас дөнгөж одоо нээж байна. Тэгээд цаг агаарын хүндрэлтэй байдалд одоо энэ зун хүндхэн ажиллаж байна. Тэгэхдээ бид нар иргэддээ амласан. Арван нэгэн сарын нэгнээс арван тавны хооронд хөдөлгөөнд нээнэ ээ гэж. Хөдөлгөөнд нээнэ. Бүхэлд нь энэ хөдөлгөөнд хоёр, дөрөвдүгээр багц дээр одоо энэ зун олигтой ажил хийгдээгүй. Гэхдээ өнгөрсөн өвлийнх шиг замаар бид нар иргэдээ явуулахгүй ээ гэдгийг баталгаатай хэлье. Хоёр дөрөв дээр одоо гүйцэтгэгч нь ажлаасаа татгалзсан. Тэгэхдээ бид нар Азийн хөгжлийн банктай ярьж байгаад одоо тэр гүйцэтгэгчийн мөнгөнөөс тодорхой хэмжээний мөнгийг нь гаргуулаад гүүр, хоолойны ажлуудыг хийж байна. Дээрээс нь өнгөрсөн жил тэн дээр чинь ерэн километр байгаа юм. Хоёр дөрөв дээр, тэгээд тэн дээр нэг хорин километр зам нь бол асфальт нь хуулагдсан үлдсэн нь одоо бас нүхтэй эвдрэл ихтэй болсон. Тэрийг нь засуулж байна. Үлдсэн хорин километр дээр нь бас засварын ажил явагдаж байна. Ингээд арван нэгэн сарын нэгнээс арван тавны хооронд бид нар хөдөлгөөндөө бүрэн нээнэ. 

Ховд аймгийн цаана гүүр гээд байгаа юм. Би тэрийг яг тэр чинь Ховдын Дарвиас, Ховд аймгийнхаа төв хүртэл бол нөгөө сүүлд баригдчихсан засмал замтай. Ямар нэгэн гүүр эвдэрсэн юм байхгүй. Зүгээр орон нутгийн чанартай юм байж болно. Харин Говь-Алтайн тэнд Эвийн голын гүүр гэж байгаа. Нурсан үнэн. Энэ жил энийг манай Б.Энх-Амгалан гишүүн ярьж байгаад бид нар хоёр мянга хорин нэгэн оныхоо улсын төсөвт оруулаад зураг төсөл нь бэлэн болсон. Тэгээд хоёр мянга хорин нэгэн онд бариад дуусгана аа.
Г.Занданшатар: Тавинбэх сайд, наян найм.

Н.Тавинбэх: Алтанхуяг гишүүний асуултад хариулъя. Дулааны цахилгаан станц дөрвийн дөрвөн турбо генератыг шинэчлэх ажил хийгдэж байгаа. Хоёр машины ажил дуусаж өнгөрсөн онд ашиглалтад орж ачаалал авч байна. За энэ жил хоёр машины шинэчлэл, өргөтгөлийн ажил дуусах ёстой. Яг өнөөдөр турбо генератор хоёрыг хүчдэлд залгачихсан туршилт явагдаж байна. Энэ хоёр машин хорин гурван мегаватаар нэг нь, нийт дөчин зургаан мегаватаар суурилагдсан хүчин чадал нэмэгдэх ёстой. Энэ төслийн үр дүнд шинэчлэгдэж байгаа дөрвөн машин хоёр зуун хорин мянган цаг буюу хорин таван жил ашиглагдах нөөцтэй болохоос гадна хүчин чадал нь суурилагдсан өмнөх байснаасаа наян зургаан мегаватаар нэмэгдэж байгаа. Гуравдугаар турбо генераторын ажил энэ ковидтой холбоотой бас жаахан хугацаа хоцорч яваа. За бидний төлөвлөж байгаагаар арван хоёр сарын арван таван гэхэд ажилд орно оо, залгахаар төлөвлөж ажиллаж байна. Гүйцэтгэлийг Оросын холбооны улсын компани хийж байгаа. 
Эрдэнэтийн дулааны цахилгаан станцын суурилагдсан хүчин чадлыг гучин таван мегаватаар өргөтгөх ажил хийгдэж байгаа. Энэ Хятадын компани гүйцэтгэж байгаа. Энэ ажил гэрээний хугацаа бол энэ оны арван сарын арван таван, одоогийн байдлаар арван хоёр сарын гучин нэгэн хүртэл сунгачхаад байна. Саяхан би уулзсан. Гүйцэтгэгч компанийн төлөөлөлтэй. Ирэх оны зургаан сар хүртэл сунгаж өгөөч гэсэн. Бид боломжгүй гэдэг хариу өгчхөөд ингээд ажиллаж байна. За гол одоо гэрээний хугацаа шаардаж байгаа, сунжирч байгаа шалтгаан болбол ковидтой холбоотой ажиллах хүчний хугацаа хоцорч ирсэнтэй холбоотой. Дээр нь одоо хүйтний улирал эхэлж байгаатай холбоотой барилгын ажлууд болбол зогсохоос өөр аргагүй байдал руу орж байна. Одоо нэг сар гаран ажиллаад ингээд зогсоохоос өөр аргагүй. Ирэх оны барилгын улирал эхэлтэл хойшлуулж өгөөч гэсэн хүсэлт гүйцэтгэгчээс тавьчхаад байгаа. Энэ хоёр машин өргөтгөлийн ажил ашиглалтад орохгүйгээр, өвлийн их ачааллыг давахад бол нөөц машингүй явах ийм хүндрэлтэй нөхцөл байдал үүсэж байгаа. Ялангуяа одоо дулааны цахилгаан станц дөрвийн, гуравдугаар машин ашиглалтад ортол салбарын хэмжээнд одоо нөөц машин, халуун бэлтгэлгүйгээр ажиллах ийм хүндрэлтэй нөхцөл байдалд ажиллахаар болж байгаа. Тийм учраас бид нэлээн онцгой анхаарал тавьж ажиллаж байна аа.
Г.Занданшатар: Лувсаннамсрайн Оюун-Эрдэнэ сайд асуултад хариулна аа. 
Л.Оюун-Эрдэнэ: Алтанхуяг гишүүний асуултад хариулъя аа. За яах вэ, Ерөнхий сайдын асуудал дээр ингэж нэг улс төржүүлээд хэрэггүй байх аа гэж би бодож байна. Өмнө нь зөндөө л ийм тохиолдлууд бүх л Засгийн газар, бүх л Ерөнхий сайдын үед ийм байсныг би бас мэдэж байгаа. Онцгой байдалтай холбоотой асуудал. Өнөөдөр мэдээллийн ийм одоо асуудал байсан, та өөрөө мэдэж байгаа. Онцгой байдалтай холбоотой асуудлыг Монгол Улсын Шадар сайд хуулиараа хариуцдаг. За мөн одоо Ерөнхий сайд хүндэтгэн үзэх шалтгаантай, орон нутагт томилолттой, гадаадад томилолттой байгаа ийм тохиолдолд бол Монгол Улсын Ерөнхий сайдыг Шадар сайд орлодог ийм Засгийн газрын хуультай. Тэгэхлээр үүний дагуу л байгаа. Харин ч одоо миний хувьд Их Хуралд одоо хүндэтгэлтэй хандах үүднээс бүх одоо салбарын сайдуудыг заавал байх ёстой шүү гэж одоо өнөөдөр чадлынхаа хэрээр л зарласан. Зарим үед бол бүр сайдууд нь ч байхгүй, дэд сайдууд, төрийн нарийн суучихсан ийм бас чуулганы хуралдаан зөндөө л үе үеийн парламентад бас байсан. Энийгээ засахын төлөө бас бид нарын хувьд хичээж бас ажиллаж байгаа шүү гэдгийг бас хэлэх нь зүйтэй байх аа гэж бодож байна.
Устай холбоотой асуудал дээр Сарангэрэл сайд бас дэлгэрэнгүй хариулчих нь зүйтэй байх аа. Ер нь яах вэ? Яг тэр иргэдийн хуралд нэр дэвшсэн, хариуцлага алдсан ийм асуудлууд байгаа бол энийг би аваад тэгээд би тантай уулзаад, үнэхээр шаардлагатай одоо хариуцлагагүй хандсан ийм зүйл байгаа бол хариуцлага тооцъё оо. За баярлалаа. 
Г.Занданшатар: Ганибал гишүүн.

Н.Ганибал:  Өчигдөр Их Хурлын Тамгын газраас өнөөдрийн мэдээлэлтэй холбоотой Ардчилсан намын бүлгээс одоо дүгнэлт уншуулна гээд нэр аваад бид нараар бэлдүүлээд, тэгээд яг энэ дэгийнхээ дагуу явж байгаа л гэсэн. Тэгээд тэрний дагуу бид бэлдэж орж ирчхээд. Тэгсэн гэнэтхэн болилоо гээд. Тэгээд Их Хурлын дэг маань миний хувьд шинэ гишүүн л дээ. Энэ дэг маань ер нь хэзээ хэрэгждэг юм? Хэн нэгэн хүн үг хэлэнгүүт одоо ард түмний төлөөлөл үг хэлсний төлөө Улсын Их Хурлын гишүүний одоо үг хэлэх эрхийг бас хасдаг ийм дэгтэй, тэрийгээ бол хэрэгжүүлэхдээ сайн, тэгээд өнөөдрийн дэгийг одоо бид нар хэн дээр нь алдаа гараад байгаа юм, бас энийг сайн нягталж үзээд цаашаа явах ёстой байх аа. Энэ дэгийн тухай хууль дээрээ бас сайн бодохгүй бол Ардчилсан намын бүлгээр үндсэндээ зүгээр өчигдөр бол тоглоом хийгээд л өнгөрч байна шүү дээ. Тэгээд энэ асуудлуудыг бас эргэж нягталж үзэх нь зөв байх аа, тэгээд за ер нь хөдөө аж ахуйн салбар дээр гарч байгаа бас ганц нэгэн зөв боломжит одоо шийдлүүд богино хугацаанд гарч байгаад бол талархалтай байна. Сүүний урамшуулал байна, махны квотын асуудал дээр бас барьж байгаа бодлого гээд олон сайхан асуудлууд байна. Зүгээр энэ дээр бол одоо юу гэдэг юм, аль болгоныг үгүйсгэх, буруутгах гэсэн одоо заавал шаардлага байхгүй. Хийж байгааг нь бас хэлэх нь зөв. За тэгээд энэ бид бүхэн бас дэлхийн нийтэд махаа үнэ цэнтэй болгохын тулд нэг хэдхэн асуудал байгаа юм. Бид нар бол өнөөдөр малын шилжилт хөдөлгөөнөө хянах ёстой, эрүүл бүс, гупер зон, за энэ вакцин, тарьж байгаа эрүүл бүс гээд энэ бүх асуудлуудаа Монголын мал эмнэлэг хянадаг энийгээ бид нар хуульчилчихсан, энэнийхээ дагуу үйл ажиллагаа явж байгаа. Энэ ажил маань одоо хэр явж байгаа юм бол оо? Зүүн гурван аймагт яг өнөөдрийн байдлаар баруун талаас яг хэдэн малд шилжиж орж ирсэн юм бэ гэдгийг хянаж чадаж байгаа юу? гэж бас Хөдөө аж ахуйн сайдаас бас асууя. Энэ дээр одоо юу шаардлагатай байна? Энийг хянахын тулд хэрвээ бид нар энэ процессоо хийж чадах юм бол бид нар өнөөдөр зөвхөн нэг улс орон руу махны экспорт хийх биш, дэлхий дээр бас бүх талаараа одоо нээлттэй болох ийм боломж байгаа гэдгийг бас хэлье ээ. За олон асуудлууд байгаа, тэгээд өнөөдөр энэ авч байгаа арга хэмжээн дотор энэ нөхцөлтэй холбоотой хивэгний экспортыг зогсооно оо гээд оруулаад ирсэн байна. Бид нар нэг ийм чөтгөрийн тойрогт л яваад байгаа юм. Өнгөрсөн жил Засгийн газар махны экспортыг зогсоосон. За үүний гор нь өнөөдөр ингээд энэ зуд зурхантай холбоотой махны экспорттой холбоотой ингээд бид нарын бас өмнөх алдсан боломж маань ингээд өнөөдөр бид нар дээр тулаад ирчихсэн байна л даа. Эргээд л хөдөө аж ахуйн салбарт тодорхой хэмжээнд экспорт хийх боломжтой байгаа. Энэ нэг хивэг гээд нэг багахан хэмжээний бүтээгдэхүүн байгаа юм. Энийгээ бас эргээд л хорихоор оруулаад ирж байна. Бид нар тэртээ тэргүй экспортод гаргаж байгаа бүтээгдэхүүн, тэр татвар, тэр тээвэрлэлт гээд олон асуудлаас илүү одоо боломж энэ дотоодод байгаа бүх л хүмүүст бий болно. Тэгэхээр энэ дээр бид нар энэ нэг чөтгөрийн тойргоосоо бид нар гармаар байна аа. Түрүүн хүмүүс хэлээд байна. Энэ салбарын асуудлууд дээр томоохон бас гаргаж байгаа шийдлүүдтэйгээ адилхан бас зоригтой, зоримог ийм шийдлүүд шаардлагатай байна аа гэж. 
Нөөцийн махны асуудал, хот суурин газрын одоо бид нар хөдөө аж ахуйн салбар бол улирлын одоо үе шаттай олон арга хэмжээнүүд байдаг. Би зүгээр энгийн одоо дараа жил зайлшгүй хэрэгжүүлэх ёстой бол найман сарын сүүлээр есөн сарын эхээр одоо оюутан цугладаг. Энэ цаг хугацаанд хөдөөгийн одоо малчид маань махны нийлүүлэлтээ бий болгодог, ихэсгэдэг. За энэ үед нь яг энэ одоо дотоодын нөөцийн махыг авчихвал бидэнд бас илүү хямдхан худалдан авах ийм одоо боломж харагдаж байна. Түрүүн бас Адьшаа гишүүн хэлж байна. Хуучин одоо тэжээлийн үйлдвэр биш л дээ. Зүгээр яг тэжээл тарьж байсан тэр одоо бүс нутгууд байгаа. Одоогоор бол атаршсан талбайнууд. Энэ талбайнуудыг өнөөдөр ямар хүмүүс эзэмшиж байна вэ? гэхээрээ нэг сумын дарга, түүнтэй холбоо бүхий хүмүүс авчихсан тэр талбайнуудыг авчхаад, тэгээд нөгөө рапс тариад улаан буудай тариад тэгээд шатчихсан, санхүүгийн хувьд хохирол амсчхаад ингээд сууж байгаа. Тэгэхээр бид нарын дараагийн алхам бол тэр атаршсан талбайнуудыг орон нутгийн яг эрчимжсэн мал аж ахуй эрхлэх энэ хүмүүст эзэмшүүлж, энийг үр ашигтай ашиглуулах ийм боломж бидэнд харагдаад байгаа юм. Тэгээд тэр дээр бас Анандбазар гишүүн ч гэсэн бас тэр Булган аймаг дээрх, одоо хадлангийн бүс нутгийг дахин сэргээх гээд асуудлууд байна. Тэгэхээр энэ болгоныг л нэгтгээд цаашаа яваасай л гэж хүсэж байна аа. За баярлалаа.
Г.Занданшатар:  За санал хэллээ дээ, тийм ээ. Наян дөрөв, Мэндсайхан сайд.

З.Мэндсайхан:  Ганибал гишүүний асуултад хариу хэлье ээ. Энэ малын шилжилт хөдөлгөөн, энэ өвөлжилт хүндэрсэнтэй холбоотойгоор отрын бүс нутгууд руу шилжилт хөдөлгөөнүүд их явагдаж байна. Тэгээд энэ нь бол яг Засгийн газрын дөчин гуравдугаар журмын дагуу явагдаж байгаа. Мал эмнэлгийн ерөнхий газар хяналтаа бүрэн тавьж чадаж байгаа.

Г.Занданшатар: Одоо Салдангийн Одонтуяа гишүүн.

С.Одонтуяа: Тэгэхээр энэ өвөлжилтийн бэлтгэл ажлын талаар мэдээлэл хийнэ гэсэн энэ мэдээллийг бид нарт тарааж өгсөн. Энд боловсролын салбарын талаар бас нэлээд зүйл байна аа. Тийм учраас би бас энэ дээр хоёр сургуулийн асуудлыг ярих гэсэн юм. За энэ бол өөрөө маш одоо ноцтой хэмжээнд хүрчхээд байгаа. Баянгол дүүргийн Сэтгэмж сургууль, зургаан зуун дөчин хүүхдийн өргөтгөл, Эрдмийн өргөө бас зургаан зуун дөчин хүүхдийн өргөтгөл байж байгаа юм. Бүр хоёулаа бүр хоёр мянга арван найман онд эхэлсэн. Гэтэл нэг дээр нь нэг аравны тав, нэг дээр нь хоёр тэрбум төгрөг. Ерөнхийдөө санхүүжилт дутуу байхад хорин нэгэн онд хоёулан дээр нь тавь тавьхан сая төгрөг тавьчихсан байх юм. Энэ чинь одоо бас арай ингэж бас болохгүй шүү дээ. Ямар дээр нь хэдэн тэрбумаар нь тавиад, ямар дээр нь нэг тавь тавин сая тавьдаг юм бэ. Өнөөдөр хүмүүс нь гадаа тэнд бүр суулт зарлачихсан. Эцэг эхчүүд нь, би тэгээд маргааш Содоо сайдыг боловсролын сайдтай уг нь хамт очоод нэг уулзвал, та нар байдлыг ойлгоно. Надад төсөвт орж ирэхээс өмнө хэлсэн. Энэ жил төсвийн хөрөнгө муу байгаа гэхээр би ойлгосон, за ойлголоо. Гэтэл энд тэвчиж болох маш их зардал байна шүү дээ. Сумуудад ямар их олон музейн барилга барьдаг юм бэ? Энийг чинь тэвчиж болно шүү дээ. Гэтэл хүүхэд сургуульд явахгүй байж чадахгүй байхгүй юу. Тэгээд өнөөдөр хүүхдийн аюулгүй байдал ямар байгаа билээ. Та нар мэдэж байгаа. Өвөл одоо ямар хүйтэн болох вэ? Энэ хүүхдүүд чинь хэдэн уулзвар, зам дагаж давж байж өөр одоо сургууль руу очиж гуравдугаар ээлжид сууна шүү дээ. Ийм асуудлыг бол шийдэж өгөөч ээ гэж би бүр хичээнгүйлэн гуйж байна. Энэ мянга хоёр зуугаад хүүхдийн асуудал болчхоод байгаа юм. Яах вэ, үнэхээр одоо мөнгө төгрөг байхгүй гэхийг нь би бас ойлгосон л доо. За ингээд шинээр юм тавихгүй юм байна. Хуучин барилгууд дуусах уу гэхээр дуусна аа гэхээр нь би эд нар ерөнхийдөө дуусаад ороод ирэх юм байх гэж бодсон. Гэтэл энэ дээр болбол тэр юун дээр, Байгалийн түүхийн музей хорин тэрбум төгрөг, Өвөрхангай, Дорнод музей дандаа хоёр тэрбум, нэг тэрбум. Тэгэхээр энэ зүйлүүдийнхээ оронд энэ сургуулийг тавиад өгөөч ээ гэж хүсэх гэсэн юм аа.
Хоёр дахь асуудал, агаарын бохирдолтой холбоотой. Тэгээд Содоо сайдаа нэг юм асууя. Ер нь энэ сая Засгийн газрын мөрийн хөтөлбөр гээд нэг дөрвөн жил таван жилийн хөтөлбөрүүд орсон. Энд энэ түлшнээс чинь өөр ер нь шийдлүүд орсон юм уу? Энэ бол бас арай л биш ээ. Би одоо өнгөрсөн яг зургаан сар дүүрэг дээр онцгой комиссын даргаар ажиллалаа. Манай дүүргийн төрийн албан хаагчид энэ зургаан сар өөр ажил хийгээгүй шүү дээ. Бүгд энэ түлшинд дайчлагдсан байхгүй юу. Мэргэжлийн хяналт, цагдаа, эмнэлэг. Тэгээд л өдөр болгон дүүрэг дээр таван хүн шуурхай алба гэж хононо. Ерөөсөө зургаан сар бол энэ түлш дээр бүгд ажилласан. Тэр хүмүүст бол ерөөсөө өөр ажил хийх ямар ч боломж байгаагүй. Тэгэхээр энэ бол ерөөсөө зүгээр сая эхний жил бол хүний хүчээр ерөөсөө зодсоор байгаад л энийг дуусгасан. Тэгэхээр цаашдаа ингээд байж болохгүй байх аа. Нэгдүгээр асуудал. 
Хоёрдугаар асуудал, хүрэлцээ муу байна аа. Одоо энэ жил нэг айлд нэг удаа өгөхдөө зургаан шуудай л өгдөг. Тэгэхэд ерөөсөө энэ бол хүрдэггүй байхгүй юу. Тэгэхээр та бодоод үз дээ. Хэрэгцээнээсээ зургаа дахин бага хангалт хийж байгаа. Тэгэхээр хэрэгцээнээсээ зургаа дахин бага хангалт байна аа гэдэг чинь энэ айл зургаа дахин илүү, одоо хүйтэн нөхцөлд амьдарч байна аа л гэсэн үг. Тэгэхээр энэ дээр онцгой одоо анхаарах хэрэгтэй байна аа. Дээрээс нь маш их хортой, толгой өвддөг хүмүүс. Одоо ингээд за дээрээс нь түрүүн тортог энэ тэр гээд ярилаа. Тэр бол дийлдэшгүй. Тэгэхээр энийгээ нэг жоохон өөрчлөх ийм ажлууд хийж байгаа юм уу? 
Хогны асуудал бүр дийлдэхээ байсан. Нэг шуудай түлэхэд, хоёр шуудай үнс. За ийм учраас энэ дээр болбол бас маш хүнд нөхцөл гарсан. За нэг одоо энэ өвлийн байдлыг харахад бол нэг бас айхтар асуудал. Юу вэ гэхээр урьдчилж төлсөн хүмүүст нөгөө нүүрс өгнө гэж байгаа тийм үү. Тэгэхээр өмнө нь бол яах вэ? Өр авлага үүссэн. Би тэрийг ойлголоо. Гэхдээ урьдчилж төлж авах хүмүүс байхгүй, болчхоод байна. Би сая дүүргийнхээ хүмүүстэй ярилаа. Тэгэхээр хүмүүс за байз, энийг авахын тулд хаанаас зээл авах вэ? гээд зээл хөөцөлдөөд. За за энэ жил бол ерөөсөө энэ цэгээ ажиллуулахаа больё доо, бид нар урьд нь зээлээр авахад арай ч ажиллаж байсан юм чинь. Одоо болбол энэ бид нар авч чадахгүй юм байна аа, ерөөсөө тэгэхээр энэ цэг бол маш цөөхөн байдаг. Тэгэхээр бид нарын үүрэг бол иргэд даарахгүй өвөлжих ёстой, даарна аа гэдэг чинь маш их одоо өвчин зовлон тусна. За одоо хүмүүс нэг халуурахад л нөгөө ковидтойгоо холилдоод ийм хэцүү байдал үүснэ. Тэгэхээр энэ зургаа дахин бага, одоо хэрэгцээгээр нь хангаж байгаа асуудлыг яаж шийдэх юм бэ гэдгийг хэлж өгнө үү? 
Г.Занданшатар: Наян хоёр. Содбаатар сайд.

Я.Содбаатар: Агаарын бохирдлын асуудал, орчны бохирдлын асуудал бол ер нь Монголчууд бид нарын хувьд хамгийн эмзэг, хурц сэдэв л дээ. Засгийн газраас арван найман онд тодорхой том шийдвэр гаргаж, бид нар өнгөрсөн өвөл Улаанбаатар хотын агаарын бохирдлыг тавин хувь хүртэл бууруулсан. Цаашдаа бид нар наян хувь хүртэл бууруулъя гэсэн ийм зорилт тавьж байгаа. Тэгэхдээ ганцхан сайжруулсан түлшнээс гадна хэд хэдэн томоохон арга хэмжээг Засгийн газрын мөрийн хөтөлбөрт оруулсан байгаа. 
Бид нар их дөрвөн жилд зуун тавин мянган айлын орон сууц хөтөлбөр хэрэгжинэ. Орон сууцжуулах чиглэл рүү нэлээн анхаарч байгаа. Тухайлбал гэр хороолол, олон улсын байгууллагуудын олон улсын төсөл дэмжлэгээр бид нар нийтдээ Улаанбаатар хотод ирэх дөрвөн жил арван есөн мянган өрх айлыг орон сууцжуулах ийм боломж байгаа. Хөрөнгө мөнгө нь шийдэгдсэн. Энэ мэтчилэн бид нар яг тодорхой аль аль бүс нутагт, орон сууцжуулах уу, аль аль бүс нутгийн дэд гэр хорооллыг дахин төлөвлөх үү, дэд бүтэцжүүлэх үү гэдэг ийм зураглал юунууд Засгийн усан үйл ажиллагааны хөтөлбөрт орж суусан. 
Үүнээс гадна бид нар зөвхөн одоо ахуйн гэр хороо, гэрийн энэ сайжруулсан түлшнээс гадна Улаанбаатар хотын хэмжээнд байсан уур дулаан үйлдвэрлэдэг, бүх одоо уурын зуух гэж ярьдаг дулаан үйлдвэрлэлийн энэ юунуудаас бид нар 2776 объектоос өнөөдөр нийтдээ хоёр зуун арван дөрвөн объект болбол түүхий нүүрс түлэхээр болж, бусдыг нь хий хийд холбох, цахилгаанд холбох, сайжруулсан түлш түлэх, түлшийг нь солих гээд олон ажлуудыг хийж зарим нэгийг нь нэгдсэн шугамуудад холбох ажил явагдаж байгаа. Ер нь энийг зэрэгцүүлээд бид нар цахилгаанжуулах, хийжүүлэх чиглэл рүү бас дэмжлэг үзүүлсэн, ийм бодлогын юмнууд бол явж байгаа гэдгийг гишүүн та мэдэж байгаа байх аа гэж бодож байна.
 Ер нь ажил бол амаргүй ажил аа. Амаргүй ажил. Бид нар зүүн бүсэд Налайхад хоёр дахь үйлдвэрийг барьж байна. Баруун бүсэд явж байгаа найман шугам явж байна. Ер нь бол энэ жилийн юунд бол бид нар нэмээд бас тодорхой хороо, тодорхой аж ахуйн нэгжүүдийн одоо сайжруулсан түлш хэрэглэх объём бол энэ жил нэмэгдсэн. Тийм учраас нэлээн одоо амаргүй бас ажил. Тэгэхдээ энэний ард гарч энэ иргэдэд амласан, ард иргэдийнхээ энэ эрүүл аюулгүй орчинд амьдрах нэг том нөхцөл болсон юм. Агаарын бохирдлыг бууруулах чиглэлд бол тууштай ажиллана аа гэсэн ийм байр суурьтай байгаа юм. 
Би тэр Баянгол дүүргийн хоёр сургуулийн асуудлыг одоо тодруулж байна. Яг Ерөнхий сайд, Боловсролын сайд эд нар өнөөдөр яг боловсролын салбарт ажиллаж байгаа юм, Ерөнхий сайд. Тийм учраас одоо Цэдэвсүрэн сайд хараахан чуулган дээр ирээгүй байна. Гэхдээ би дараагийн асуулт дээр танд нэмэлтээр хариулж өгье. 
Нийслэл хот, хангалт түгээлтийн асуудлаар тодорхой нэмж Батбаясгалан дарга хариул. 
Г.Занданшатар: Ерэн гурав. Нийслэлийн засаг дарга Батбаясгалан асуултад хариулна аа. 
Ж.Батбаясгалан: Би үлдсэн хоёр асуултад хариулъя. Нэгдүгээрт урьдчилан төлж авах борлуулалтын цэг бол өнгөрсөн хугацаанд, ноднингийн хугацаанд бол үндсэндээ гурван зуун ер гаруй цэгээр борлуулагдсан. За зарим одоо тохиолдолд дөрвөн зуу гаруй гараад, бид нар нэг зүйлийг санах ёстой. Хоёр мянга арван есөн оноос өмнө улс үнэгүй нүүрс өгөөд борлуулж байгаагүй шүү дээ. Тэгээд гэнэтхэн түлш борлуулах болохоор, өгөөд, энэ чинь урамшуулал өгч байгаа шүү дээ. Арван хувийн урамшуулал өгч байгаа юм. Тонн тутамд нь арван таван мянган төгрөг өгч байгаа юм. Яагаад вэ гэхээр, түүхий нүүрсний үнэтэй адилхан байлгах гэж үндэсний хороод, Монгол Улсын Засгийн газар, Нийслэлийн засаг даргын Тамгын газраас нийслэлийн төсвөөс хөрөнгө гаргаж байгаа шүү дээ. Иргэдэд түүхий нүүрснээс илүү гаргахгүйн тулд. Тэгээд  борлуулалтын ажлын байр нэмэхээр зарим зүйл дээр нь ингэж улс төржүүлж, бүх түлшээ өгч байгаад дахиад цалин өгөөд, дээр нь ард түмэндээ энийгээ зараач ээ гэж хэлдэг. Хаана ч тийм юм байхгүй шүү дээ. Энэ жил арван хоёр тэрбум төгрөг гарч байгаа юм. Зөвхөн энэ ажлын байр нэмэхэд. Энэ жил гурав дахин нэмэгдүүлэх гэж байгаа юм. Мянган цэгт, ноднин одоо хүрэлцээ муу байна гээд. Тэгээд энэ зүйлийг бүгдээрээ мартамгүй байна аа. Агаарын бохирдолтой улс төржиж харьцмааргүй байна аа. Арван найман онд нүүрс түлж байхад хэзээ, хаана төр нүүрсийг нь өгөөд борлуулж байсан юм бэ. Тийм юм байхгүй. Тийм учраас энийг бүгдээрээ энд сууж байгаа, бүгдээрээ нэг ойлголттой, болохгүй бол урьдчилан төлж авч чадахгүй байна аа гэдэг ийм зохиомол асуудал гараад байна аа. Энийг бүгдээрээ нэг мөр ойлгохгүй бол одоо энэ борлуулалтын цэгүүд бүр шал өөр ойлголттой болчихсон. Таван толгой түлш дээр очоод та нар өгвөл, би зарж өгье гэж байгаа байхгүй юу. Юу гэсэн үг юм энэ чинь. Тэгвэл хашаа болгонд тийм хүмүүс байна шүү дээ. Тийм учраас энэ борлуулалтын цэг дээр улс төржүүлж хандамгүй байна аа гэдгийг би албан ёсоор хэлмээр байна. 
Дээр нь нэмээд хогны асуудал. Тодорхой үнс нэмэгдэж байгаа нь үнэн. Яагаад гэхээр хуучин бол бид нар яндангаараа агаарт цацаад бүгдээрээ тэр үнсэндээ дарагддаг байсан юм. Одоо бол бүрэн шаталт яваад зуухан дотроо үлдэж байгаа юм аа. Тэгээд энэнтэй нь холбогдуулаад, ялангуяа энэ Таван толгойгоос ирж байгаа түлшний маань чанар маш сайн учраас одоо эргээд барилгын бүтээгдэхүүн, дүүргэлтийн бүтээгдэхүүнд авахаар бид нар Улаанбаатар хотын Захирагчийн ажлын алба, бусад байгууллагуудтай хамтраад энэ дүүргэлтийн болоод явган замын энэ хавтанд оруулахаар төсөл нь хэрэгжиж байгаа. Тийм учраас эргээд энэ маань түүхий эд болох ийм, одоо зорилготой төсөл. Ноднин бол амжилттай явж байгаа. Тэгэхээр одоо бүх айлуудаас зөвхөн үнсийг нь авах ийм бололцоотой болж байгаа юм аа. 
Г.Занданшатар: Одонтуяа гишүүн нэмж нэг минут тодруулна аа. Өө энэ чинь нэмэлт байхгүй юм байна, уучлаарай. 
Мэдээллийн цаг болохоор яг таван минутаар асуулт, үг 2 явчихдаг юм байна. Дэг нь ийм юм байна, уучлаарай.

Сарангэрэл сайд асуултад хариулна.
Д.Сарангэрэл:  Одонтуяа гишүүний асуултад нэмэлт хариулт өгье. Сайжруулсан түлшний түлшний хүрэлцээ хангалтгүй байгаа талаар гишүүн хөндөж байна. За бид бол жилдээ зургаан зуун мянган тонн сайжруулсан түлш үйлдвэрлэх нэг үйлдвэртэй байсан бол одоо энэ бол уул арван аравдугаар сардаа багтаагаад за бүр хойшиллоо гэхэд арван нэгдүгээр сардаа тийм байх аа, Тавинбэх сайд аа, хоёр дахь сайжруулсан түлшний үйлдвэрийг нээх гэж байна. Стандартын хувьд эхнийхтэйгээ ижил. Тийм учраас бол энэ сайжруулсан түлшний хүрэлцээний асуудал бол нэлээн гайгүй болох ийм төлөв байдал байгаа.

Хоёрдугаарт энэ сайжруулсан түлшний түгээлт дээр хүн, техник л ажиллана л даа. Өөр юу ажиллах вэ? За ингэснээрээ бид нар дөрвөн мянга таван зуун ажлын байр бий болгоод, үүнийг орчны бохирдлыг бууруулах үндэсний хорооноос ард иргэддээ урамшуулал өгөөд ингээд явж байгаа. 
Гуравдугаарт тэр үнстэй холбоотойгоор хэдийгээр үнсний хэмжээ нь нэмэгдсэн боловч агаарт дэгдэж байгаа нарийн ширхэгт тоосонцор РМ хоёр аравны тав дөчин нэгэн хувиар буурсан ийм үзүүлэлттэй байгаа. За энэ нь одоо үнс их гарснаасаа илүүтэй хүний эрүүл мэндэд ач холбогдолтой ийм үр дүн гарсан гэдэг нэмэлт хариулт өгье өө. Баярлалаа.

Г.Занданшатар: Эрхэм гишүүн Чинбатын Ундрам асуулт асууна аа. 
Ч.Ундрам: За хамгийн эхний асуулт, Тавинбэх сайдаас нөгөө Сэлэнгэ энерго гээд манай Сэлэнгэ аймгийн орон нутгийн өмчит улсын үйлдвэрийн газар байгаа. Дөрвөн сумыг дулаанаар хангадаг та өөрөө миний хүсэлтийн дагуу ажлын хэсэг гаргаж ажиллуулж өгсөн. Нөхцөл байдал маш хэцүү байна аа гээд өчнөөн өр төлбөрт орчихсон, улсаас татаас өгөхгүй бол одоо бүр эхэлж чадахгүй болчихсон байгаа. Энийг яах вэ? Одоо та яг энэ дээр надад тодорхой хариулт өгөөч ээ. Би маргааш тойрог дээрээ очих гэж байна. Ард иргэдтэй уулзах гэж байна. Тэнд байгаа ард иргэдийн өвлийн дулааны асуудал, аж ахуй нэгжийн өвлийн дулааны асуудал одоо надаас асууна аа. Та тэгэхээр өнөөдөр надад хариулж өгөөч ээ гэж хүсмээр байна. 
Хоёрдугаарт энэ төмс, хүнсний ногоотой холбоотой хураалтын хувийг энд зааж өгсөн байна. Тэгэхээр энэ өвлийн Улаанбаатар хотын ч юм уу, Монгол Улсын төмс, хүнсний ногооны хэрэгцээг энэ жилийн энэ ургац хураалтаар бид нар хангаж чадах уу, үгүй юу. Үгүй бол хэдэн хувийг зах зээлийнхээ, тэгээд импортын төмс, хүнсний ногоон дээр бол татвар ногдуулчихсан байгаа. Энэ нь үргэлжлэх үү, үгүй юу, энэ дээр хариулж өгөөч ээ гэж Мэндсайхан сайдаас хүсэж байна. 
Гуравдугаарт нь хойд хилээр Сэлэнгэ аймгийн Алтанбулаг боомтоор одоо бараг өдөр болгон шахуу Европын улс орноос хүнсний болон бусад бараанууд орж ирж байгаа, ачааны машинтай. Тэгээд манай Сэлэнгэ аймгийн онцгой байдлын болон цагдаагийн бүх энэ машинууд гуперт явдаг. Өмнө хойно нь. Сая дөрвөн сараас хойш авхуулаад л явлаа. Хамаг машины маань дугуйнаас авхуулаад хамаг юм нь эвдэрчихсэн. Одоо энэ Дарханы замаас бас мэдээж шалтгаалж байгаа, тэгээд элгээрээ хэвтчихсэн байна аа. Одоо манай энэ онцгой байдал өвөл энд тэнд янз бүрийн асуудал гарахад бараг машингүй болчихсон байна аа гэсэн ийм асуудал байна. Дээрээс нь Сэлэнгэ аймгийн онцгой байдал бол ямар нэгэн одоо мөнгө төгрөгөө бүгдийг нь зарцуулаад дуусчихсан, энэ дээр одоо нэмэлт санхүүжилт олгож өгөхгүй бол дахиад хойд хилээр хүн авах ямар ч боломжгүй, дээрээс нь энэ онцгой байдлын үйл ажиллагаанд оролцож байгаа бүх нэгжүүдийн ажилчдын илүү цаг олгох ямар ч боломжгүй болчихсон байна аа. Тэгэхээр энэ дээр ямар арга хэмжээ авах вэ? Энийг бол Содбаатар сайдаас асууж байна аа. Ийм гурван асуулт байна. 
Г.Занданшатар: Содбаатар сайд, наян хоёр. Тавинбэх сайд 88.

Н.Тавинбэх:  Би асуултад хариулъя. Сэлэнгэ аймгийн дулаан хангамжийг хариуцдаг аж ахуйн нэгж, Сэлэнгэ энерго орон нутгийн өмчит аж ахуйн нэгж. Тийм учраас яам шууд үйл ажиллагаанд нь оролцох боломж хязгаарлагдмал. Мэргэжил арга зүйн зөвлөгөөг бол бид өгч байгаа, нөхцөл байдалтай танилцсан. За ер нь зүгээр цаашдаа яам ажлын хэсэг томилчихсон, аймгуудын дулаан хангамж хариуцсан, орон нутгийн дулаан хангамж хариуцсан аж ахуйн нэгжүүд дээр ямар бодлого төр барих вэ гэдгийг тодорхой болгохоор ажиллаж байна аа. Санал тодорхой болж, удахгүй өргөн баригдах байх. Бид болбол шууд ямар нэгэн туслалцаа дэмжлэг үзүүлэх боломжгүй ээ. Зүгээр ажиглаж байхад зөвхөн Сэлэнгэ биш олон, одоо аймгийн төвийг хариуцсан орон нутгийн өмчит эх үүсвэрүүд дээр сахилга бат, хариуцлага ялангуяа санхүүгийн сахилга бат, хариуцлагыг сайжруулах тал дээр мэргэшсэн байх тал дээр анхаарч ажилламаар юм шиг санагдаж байна лээ. Тийм саналыг, бас та энэ өмчийнх нь эзэд орон нутгийн өөрөө удирдах ёсны байгууллагад хүргүүлбэл зүйтэй юм шиг санагдаж байна аа. Өөр хариулт алга. 
Г.Занданшатар: Мэндсайхан сайд, наян дөрөв.

З.Мэндсайхан: Ундрам гишүүний асуултад хариулъя. Төмсний ногооны хувьд бол ургац хураалт ная орчим хувьтай явж байгаа. За төмс, бусад хүнсний ногоон дээр бол бид нар нэг жар орчим хувийн гүйцэтгэлтэй явж байна. Ер нь төмсний ногоо бол энэ жил илүүдэлтэй байгаа, бид бол зуун хувь хангана, цаана илүүдэл гарч байгаа, одоо хэрхэх вэ гэдэг дээр бид нар бас шийдэл хайж байна. Гэхдээ энийг бол бид нар экспортод гаргана гэж хэлж чадахгүй ээ. Энэ бол цаг хугацаанд шаардах ажил. За харин бид цаашид бол боловсруулах үйлдвэр бариина аа. Сэлэнгэ дээр цардуулын үйлдвэр барья аа гэдгээ бол бас танд өмнө энэ төслийг хэрэгжүүлэхээр бид нар бол эх үүсвэрийг нь хайж байна. За ер нь хүнсний ногоогоороо бол энэ жил бид нар нэг их чадвал нэг жар орчим, за нэг дунджаар нэг тавин зургаа орчим хувийг нь хангачих болов уу гэсэн ийм төсөөлөлтэй байна. Ургац хураалтын үр дүнгээрээ явуулах нь ээ бас энэ л тэр үед нь бас танд нарийвчилсан дүнгийн мэдээллийг нь өгье. Ер нь хүнсний ногоо дээр тавьсан тэр импортын хориг бол үргэлжлээд явна аа. Энэ бол хугацаа байхгүй, бид нар гуч орчим хувиар нэмэгдүүлсэн байгаа, татварын хувь хэмжээг. Баярлалаа. 
Г.Занданшатар: Содбаатар сайд, наян хоёр.

Я.Содбаатар: Ковид арван ес цар тахалтай тэмцэж байгаа хүрээнд олон хүндрэл гарч байгаагийн нэг зүйл бол энэ экспорт, импортын асуудал аа. Ялангуяа бид нар, манай улсаар дамжин өнгөрч байгаа транзит тээврийн асуудал байна. За манай улсын гол нэрийн бүтээгдэхүүнүүдээ бид нар гаднаас одоо импортлоход, бас автомашинаар орж ирж байна. Энэнтэй холбоотой бид нар, тухайлбал одоо Сэлэнгэ аймгийн Алтанбулагийн боомтоор бид нар байнга ийм тээвэр авч байгаа. Энэ тээврийн асуудлаар ер нь ойрын үед улсын онцгой комиссын дараагийн хуралдаанаар тодорхой шийдвэр гаргая гэж байгаа юм. Зарим нэг тээврүүдийг бид нар Улаанбаатар хот руу татах уу? Өвөлжилт болж байгаа даваа гүвээ бас халтиргаа гулгаа гарч байгаа учраас Сэлэнгэд Алтанбулагийн чөлөөт бүсийн боомт дээр, Сэлэнгийн боомт дээр, Дарханы боомт, Дарханы одоо гаалийн талбай дээр буулгах ийм шаардлага гарч байгаа юм. Ийм чиглэлүүдийн өөрчлөлтүүдийг ойрын үед хийнэ ээ. Улсын онцгой комисс хуралдаж.  За энийг дагаад бол одоо бас энэ хилийн бүс аймгууд, нийт хилтэй аймгууд, ялангуяа Дорноговь, Сэлэнгэ, Өмнөговь, Дорнод гэсэн аймгууд бол Сүхбаатар гэсэн аймгууд дээр бол нөгөө зорчих хөдөлгөөн явж байгаа, тээвэрлэлт явж байгаа, тусгаарлалтын арга хэмжээнүүд, халдвар хамгааллын өндөр дэглэм сахих шаардлагууд гарч байгаатай холбогдуулаад хөрөнгө мөнгөний асуудал бол энэ аймгуудад тулгарч байгаа, цаг тухай бүрд нь шийдвэрлэж яв аа. Сэлэнгэ аймагт тухайлбал одоо бид нар энэ ковид 19-тэй холбоотой, нөөцтэй холбоотой гуч аравны есөн сая төгрөг шийдвэрлэсэн. Сэлэнгийн улсын онцгой комиссын ариутгал, халдваргүйтгэлтэй холбоотой, Сэлэнгэ аймаг дээр үүсэж байгаа зарим хөрөнгө мөнгөтэй холбоотой ес аравны дөрвөн сая төгрөгийн асуудлыг ирэх долоо хоногт Засгийн газраар бас оруулж шийдэгдэнэ. За бид нар энэ одоо транзит тээвэртэй холбоотой болон энэ хилийн аймгууд дээр гарч байгаа техник, тоног төхөөрөмжүүдийг шинэчлэх, нэмэгдэл өгөх ийм ажлууд хийгдэж байгаа. Тухайлбал цагдаагийн байгууллагад бид нар улсын нөөцөөс найман машиныг ойрын үед шийдэж байна. Автомашиныг. Тэр бол ингээд тэр системээр явна шүү дээ. Тийм учраас би Сэлэнгийн цагдаагийн байгууллагад нэг нь очих байх гэж бодож байна. Нэг нь ч юм уу, би одоо тэр мэдэхгүй шүү дээ. Энэ чинь системд нь өгч байгаа юм. За ер нь бол энэ урд талын гупер явах, харуул хамгаалалт тавих, ирж байгаа хүний хөдөлгөөн, зорчигчийн хөдөлгөөн болон ачаа тээврийн хөдөлгөөнүүдийг хамгаалахад бол цагдаа, Онцгойгийн машин техникүүд болон бие хүчний бие бүрэлдэхүүний хувьд бол бас нэлээн ачаалал авч байгаа. Тийм учраас энэ чиглэлд бид нар анхаарч яана аа, үнэхээр шаардлагатай гишүүний зүгээс орон нутгийн зүгээс одоо зүйлүүд байгаа бол бид нар бас холбогдох асуудлуудыг шийдвэрлэж өгөхөд бас боломжтой байгаа. Ер нь бол Засгийн газар энэ удаагийн одоо төсвийн тодотголоор бид нар аль л байгаа бүх л одоо хөрөнгө хүч, бололцоогоо дайчилж энэ ард иргэдийнхээ эрүүл мэнд, амь насыг хамгаалах, ковид 19-тэй тэмцэх чиглэлд бол хөрөнгө мөнгийг зарцуулж байгаа. Тийм учраас хэчнээн төсөв хүндрэлтэй байгаа ч гэсэн энэ ард иргэдийн эрүүл мэнд, амь нас бол бид нарын нэгд тавих асуудал учраас тэргүүн ээлжид тавих асуудал учраас энэ рүүгээ бол хөрөнгө мөнгийг зарцуулж байгаа учраас тодорхой асуудлуудыг бол бид нарт бас тавьж шийдвэрлүүлж болно оо. 
За илүү цагтай холбоотой хөрөнгө, мөнгөний асуудал системийн хэмжээнд тавигдсан, төсөв дээр ч тавигдсан. Тэгэхээр яг тухайн тухайн одоо онцгой бол Онцгойгийнхоо чиглэлээр, цагдаа бол цагдаагийнхаа чиглэлээр тодорхой саналууд бол бид нар тавьж шийдвэрлүүлээд сая, тухайлбал одоо сая Цагдаагийн ерөнхий газраас хоёр долоо хоногийн өмнө бол илүү цагтай холбоотой, энэ тусгаарлах байруудын хамгаалалттай холбоотой зарим нэг одоо шаардлагатай хөрөнгө мөнгөний асуудлуудыг онцгой комисс тусгайлан шийдсэн.
Г.Занданшатар: Одоо эрхэм гишүүн Долгорсүрэнгийн Сумъяабазар асуулт асууна аа.

Д.Сумъяабазар: Гишүүддээ өдрийн мэнд хүргэе. Улаанбаатар хоттой холбоотой нэг бас нэг хэд хэдэн зүйлийг зүгээр сануулж хэлье гэж бодсон юм. Улаанбаатар хотын өвөлжилтийн бэлэн байдлын асуудал дээр, ялангуяа энэ нийслэл Улаанбаатар хот Засгийн газартайгаа, салбар хоорондын уялдаа холбоог маш сайн одоо хангаж ажиллах ёстой гэж бодож байгаа юм. Өнөөдөр хот гэхээр зөвхөн хотын нэг таргалж байгаа, одоо хүмүүс, хотын хүмүүс бол хотынхоо асуудлыг шийддэг юм шиг. Тийм биш л дээ. Ер нь Улаанбаатар хот бол Монгол Улсын эдийн засгийн бараг жаран найман хувь явж байгаа юм. Зуун гучаад мянган аж ахуйн нэгж нэгжүүд Монгол Улсад үйл ажиллагаа явуулдаг түүний бараг далан таван хувь нь хоттой холбоотой ажил амьдралаа холбож байгаа юм. Эргээд мөнгөний эргэлтийн наян таван хувь, хүн амын чинь бараг тавин хувь Улаанбаатар хотод амьдарч байгаа юм. Тэгэхээр Улаанбаатар хотын дулаан хангамжийн асуудал, өвөлжилтийн бэлэн байдалд бол ер нь онцгой анхаарч бас ажиллах ёстой гэж. Энд түрүүн тэр түлшний асуудал ярьж байна. Утааны асуудлыг бас ярьж байгаа, түгжрэлийн асуудал гээд их хотын амьдрал бол ер нь хот бол одоо томрохын хэрээр бүх асуудлууд нь хуримтлагдсаар энэ үед бол бас тулж ирж байгаа юм. Тэгэхээр хоттой холбоотой асуудал дээр Засгийн газар маань энэ дээр бол онцгой анхаараад Улаанбаатар хотдоо дэмжлэг үзүүлбэл одоо үзүүлсэн шиг үзүүлээд, хариуцаж байгаа салбарын сайд нар нь эрчим хүч болон одоо энэ хөдөө аж ахуй, зам тээвэр, нийгэм хамгаалал, боловсрол, эрүүл мэнд, байгаль орчин, бүх салбаруудтай одоо хотын үйл ажиллагаа бол амьд одоо холбогдож явах ёстой гэж, тэгэхгүйгээр бие биедээ одоо жишээ нь ингээд энэ бол хотын асуудал гэдгээр ингээд л яагаад ч хаяж болохгүй ээ. Ялангуяа тэр махны нөөцтэй холбоотой асуудлаар Мэндсайхан сайд та өөрөө салбар хариуцаж байгаа хүний хувьд энэ дээр бас онцгой анхаараарай. Найман сарын арван таванд Улаанбаатар хотын энэ өвөлжилтийн бэлтгэл байдлыг хангах асуудлын хүрээнд бас нэг салбарын тав зургаан сайд нарыг бас хүлээж авч уулзаад санал солилцоход ер нь хотын асуудал бол хотынх гэсэн маягтайгаар л та хандсан байна лээ. Тэгээд энийгээ цаашдаа бол одоо ийм алдаа дутагдлаа одоо засаарай.

Хоёрт гэвэл ер нь хоттой холбоотой асуудал дээр эрчим хүчний сайд энэ Сэлбэ дулаан хангамжийн асуудал дээр Та бол анхаарлаа сайн хандуулаарай. Бас хотын асуудал гээд бас хойш нь шидэв ээ. Тэр Хүрд гээд компанийн үйл ажиллагаатай бас очиж танилцсан. Гүйцэтгэл наян таван хувьтай байлаа. Энэ зарим гишүүдийн яриад байгаа зүйлүүд үнэн, амьдрал дээр. Тэгэхээр энэ дээр бол онцгой анхаарч, ялангуяа хотын зүгээс хийх ёстой тэр нэмэлт одоо эх үүсвэрийг нь шилжүүлээд, ер нь гүйцэтгэл дээр нь анхаарлаа хандуулж шийдэхгүй бол энэ бол арван нэгэн мянган өрхийн асуудал байгаа юм. Энэний цаана гучин мянган иргэдийн асуудал байгаа. Энэ гучин мянган иргэдийн дулаан хангамжтай холбоотой асуудал утаагүй байх, эрүүл байх, амьдралын орчин сайжрах асуудал үүсэж байгаа юм. Тэгэхээр энэ дээр бол онцгой анхаарч хийхгүй бол ажлуудаа сайн явуулж, хотын удирдлагуудтай хотын холбогдох газар хэлтсүүдтэй бид нар үйл ажиллагаагаа уяж л, цаашдаа явахгүй бол хот бол тусдаа гээд. Хот чинь манай энэ эх орны зүрх болсон, одоо хамгийн чухал объект. Хүн амын төвлөрөл их байгаа. Хотын амьдрал угжирч байгаа, хүндэрч байгаа зүйлүүд дээр бүгдээрээ л харж байгаа. Бүгдээрээ л хотод амьдарч байгаа, үр хүүхэд нь, энд сурч байгаа ах дүүс нь ч одоо энд амьдарч байгаа. Тэгэхээр хот гэдэг бол бид нэг айл учраас ерөөсөө хамтдаа шийдэх энэ асуудлууд дээрээ бас онцгой анхаарч явахгүй бол манай Монгол Улсын бүтээн байгуулалтын ажлууд бүхий л зүйлүүдэд зургаан сарын хугацаан дотор л бид нар ажил амьдралаа зохицуулж, одоо хийж чадахгүй бол тэгээд л бүх юм хойшилдог жилээр. Одоо бид нарт нэг хорин хоногийн хугацаа байна уу үгүй юу. Аль болох богино хугацаанд шахаж ажиллах ийм л одоо нөхцөл байдал бидний өмнө тулгарч байгаа юм. Тэгээд эдгээр зүйлүүд дээрээ л бүр онцгой анхаарч байна. Дулаан хангамжтай холбоотой асуудал, түлшний тээвэрлэлттэй холбоотой асуудал, түгээлтийн цэгүүдтэй холбоотой асуудал, чанартай холбоотой асуудал, ялгаа байхгүй, Засгийн газрын үүрэх ачааны тавин хувь бол хот мөнөөсөө мөн. Тэгээд энэ хотын удирдлагууд ч гэсэн энэ Батбаясгалан дарга, Гантөмөр дарга нар энэ дээр бүр онцгой анхаарч, салбар хоорондын уялдаа холбоогоо хангаж, өөрсдөө сайн зохион байгуулалтад орж одоо гүйцэтгэлтэйгээр сайн хийхгүй бол манай ард иргэд бидэнд итгэл үзүүлж жаран хоёр суудал өгсөн. Ийм учраас бид нар бол иргэдийнхээ итгэлийг алдахгүй байх үүднээс бол бүх ажлуудаа маш сайн зохион байгуулж, сүүлийн зохион байгуулалтад орж энэ өвөл болохоос өмнө амжуулах ажлуудаа амжуулж одоо дуусгах ёстой. Тэгэхгүй бол ингээд тэрний, энэний гэдэг ч юм уу эсвэл хотын асуудал гэдгээрээ лаахайдаж бие бие рүүгээ битгий шидээрэй гэдгээ хэлмээр байгаа юм. Энэ бол та бидний хамтдаа шийдэх ёстой асуудал аа. 
Хоттой холбоотой асуудал дээр бас энэ нэгжийн хууль одоо энэ арван сарын арван тавнаас хойш одоо бас хэлэлцэх байх гэж бодож байна. Тэгээд энэ Нийслэлийн эрх зүйн байдлын тухай хууль, Хот тосгоны эрх зүйн байдлын тухай хуультай холбоотой асуудал дээр ч гэсэн манай нийслэл Улаанбаатар хотоос сонгогдсон гишүүд энэ одоо хуулийн төслүүд дээрээ сайн сууж ер нь хотын бие даасан байдлыг, хотын бие даасан эдийн засгийг, хот өөрөө санхүүгийн одоо төсөв санхүүгийнхээ эрх мэдлийг нэмэгдүүлэх. Ингэж байж бид нар энэ хотод тулгамдаж байгаа асуудлыг үе … /минут дуусав/

Г.Занданшатар: Хариулт бий юу? За санал хэллээ. Сумъяабазар гишүүний хэлж байгаа тэр саналуудыг Нийслэл холбогдох яамнууд онцгой анхаарч ажиллаарай. Нийслэлийн амин чухал асуудлыг хөндөж байна шүү. 
Одоо эрхэм гишүүн Амгалангийн Адьяасүрэн. 
А.Адъяасүрэн: За ингээд намрын ургац хураалт болоод өвөлжилтийн бэлтгэл ажлын талаар Шадар сайдын мэдээллийг сонслоо. Сая бид тойргоороо яваад ирлээ. Баянхонгор аймгийн говийн бүсийн сумдад ган гачигт автаж, малчид маань тэсэхийн аргагүй хүнд байдалд орсон байгаа. Ботготой ингэ өлдөж үхэж байна. Малчид маань зүрх зүсэм хүнд байдалтай байна аа. Ингээд өвөлжилт, хаваржилт маш хүнд болох нь тодорхой болсон. Баянхонгор аймагт Засгийн газрын зүгээс ямар туслалцаа дэмжлэг үзүүлэхээр хоёр мянга хорин нэгэн оны төсөвт тусгагдсан бэ? За тухайлах юм бол Шадар сайд таны төсвийн багцыг нэмэгдүүлэх талаар болон онд орох магадлал багатай малыг эдийн засгийн эргэлтэд шуурхай оруулж, малчдын орлогыг хамгаалах талаар танд болон Ерөнхий сайдад би Улсын Их Хурлын гишүүнийхээ хувьд тодорхой саналуудыг хүргүүлсэн. Энэ талаар Баянхонгор аймагт ямар арга хэмжээнүүдийг авахаар төлөвлөж байна вэ? 
За мөн энэ мэдээлэл дээр экспортод арван гурваас арван таван сая толгой мал нийлүүлэхээр та ярилаа. Тэгвэл Баянхонгор аймгийн хэмжээнд хэдий хэмжээний мал экспортлох тооцоо судалгаа байгаа вэ? Та тодорхой бас хариулт өгнө үү? 
Мөн Баянхонгор аймгийн дөрвөн зуун ерэн нэгэн айл өрх, зуун наян мянган мал, арван долоон аймаг, сумд хөдөө нутагт оторлож байгаа. Үүнтэй холбоотойгоор сая газар дээр малчидтайгаа уулзаад явж байхад отроор яваа малчид өвдөхөд тухайн сумын эрүүл мэндийн төвд хандахад харьяаллын биш гээд хүлээж авдаггүй юм байна. Жишээлэх юм бол Баянхонгор аймгийн Баацагаан сумын эмч нар Сүхбаатар аймаг руу юм уу, Дорнод аймаг руу явж эрүүл мэндийн үйлчилгээ үзүүлэх боломжгүй гэдгийг бид мэдэж байгаа. Тэгвэл энэ дээр Эрүүл мэндийн яам ямар арга хэмжээ авч байна вэ? 
Дөрөвдүгээрт нь түрүүн бас Энх-Амгалан гишүүн ярьж байсан. Бэлчээр булаацалдсанаас болж малчдын хооронд зөрчил үүсэх явдал багагүй гарч байгаа. Саяхан ТВ5 телевизээр гэр бүлийн хоёр хүний амь насыг хороосон хэрэг бол гарсан байсан. Энэ талаар эрх зүйн зохицуулалт хэрхэн хийгдэх талаар Хууль зүйн яаманд хийж байгаа ажил байна уу? За эдгээр асуултуудад тодорхой хариултыг өгнө өө. 
Г.Занданшатар: Содбаатар сайд хариулна. Нямбаатар сайд саяын асуултад хариулах нь байна шүү.

Я.Содбаатар: Адъяасүрэн гишүүний асуултад хариулъя аа. Баянхонгор аймгаас сонгогдсон Улсын Их Хурлын дарга, Баянхонгор аймгаас сонгогдсон бусад гишүүд, за аймгийн удирдлагуудын зүгээс Баянхонгор аймгийн өвөлжилт, хаваржилтын байдалтай холбоотой уулзалтууд хийж, тодорхой саналууд гарч байгаа. Баянхонгор аймгийн засаг дарга Мөнхсайхан хоёр удаа ирж холбогдох одоо яам тамгын газрууд, холбогдох хүмүүстэй уулзаж байдал нөхцөлүүдийг бас танилцуулсан. Бид нар хэд хэдэн чиглэлээр Баянхонгор аймаг болон ийм Баянхонгор аймагтай ижил нөхцөлтэй өвөлжилт, хаваржилт хүндэрч болзошгүй аймгууд дээр анхаарал хандуулж байна аа. За энэний хүрээнд бол отрын бүсийн зураглал гаргах, Баянхонгор аймагт байгаа мал аж ахуйн байгаа малын одоо тоо толгой хаашаа хөдөлгөөн, нүүдэл хийх вэ гэдгийг нэг бүрчлэн гаргасан. Та гишүүний хувьд энийг мэдэж байгаа байх аа. Энэ чиглэлээр бид нар одоо очиж байгаа аймаг орон нутагт нь тодорхой зохицуулалтуудыг нь нэгдсэн байдлаар тогтоол шийдвэр гарсан. За тэрний нэг бол таны түрүүн асуусан эрүүл мэндийн үйлчилгээг тухайн орон нутгийн очсон газар нь бол үйлчлүүлнэ ээ, Засгийн газрын тогтоол гарсан байгаа. Тийм учраас энэ чиглэлд хөөж туухгүй байх, янз бүрийн татварын хураамж авахгүй байх чиглэлээр бид нар бас тодорхой арга хэмжээнүүдийг зохион байгуулагдана. Энэ арван сарын арван таванд орон нутгийн сонгууль явсны дараа бол энэ зохицуулалтууд дээр илүү нарийвчилсан уулзалт зөвлөгөөнүүд болох байх. Ингээд энэ бол нарийвчлагдаад явна аа гэдгийг бас тодотгож хэлье. 
Өвс тэжээл бэлтгэх чиглэлээр Баянхонгор аймагт тодорхой хөрөнгө мөнгөний асуудлыг Засгийн газраас шийдвэрлэж байгаа. Энэ зүйл бол ирэх долоо хоногоос шийдэгдээд явж байгаа. За тэгээд энэ хүрээнд Баянхонгор аймгийг энэ өвс тэжээлийг бас үнэд ороогүй байх үед нь дулааны улиралдаа бас тодорхой хэмжээний өвс тэжээлийн бэлтгэл хангах, нөөц бэлтгэх чиглэлд үүрэг чиглэл өгөгдсөн гэдгийг хэлье. 
Мах бэлтгэлтэй холбоотой бид нар Баянхонгороос аймгаас хоёр сая мал, махыг бэлдэх болов уу гэж бодогдож байна. Бодож байгаа. Ийм шаардлага байгаа. Тийм учраас би сая түрүүн мэдээлэл дээр ч хэлсэн. Ер нь бол энэ хүнсний аюулгүй байдлын хорооны энэ долоо хоногийн хуралдаанаар бол бид нар энэ долоо хоногт хуралдаж бог малыг, ялангуяа, дөчин мянган тонн бог малыг дулааны аргаар экспортод гаргая гэж байгаа. Тэр дотор Баянхонгор аймаг орж байгаа. Үүнээс гадна одоо тодорхой санал, санаачилгууд бол орон нутгийн удирдлагаас гаргаж байгаа. Бид нар тухайн үед нь энэ энэ одоо мах, бэлтгэлтэй холбоотой зүйлүүд дээр бас анхаарч ингэж ажиллана аа гэсэн ийм бодолтой байна аа. 
Бэлчээрийн менежментийн асуудлаар Засгийн газрын дэргэд газрын шинэтгэлийн үндэсний хороо байдаг. Би ахалдаг. Тэгээд энэ хүрээнд бид нар газрын багц хуулиудыг оруулж ирэхээр төлөвлөж байна. Энэний хүрээнд нэг хийгдэх ажил бол бэлчээрийн менежменттэй холбоотой. Холбогдох хууль тогтоомжуудад өөрчлөлт оруулах асуудлууд давхар орж ирнэ. За энэнээс гадна бид нар малын тоо толгой эрс нэмэгдэж байгаа. Бэлчээрийн даац нэмэгдэж байгаатай холбогдуулаад энэ оны одоо улсын төсвийг өргөн барихдаа Сангийн яамтай яриад Хүнс хөдөө аж ахуй, хөнгөн үйлдвэрийн яам, Сангийн яам за малын тоо толгойтой холбогдуулан албан татвар тогтоох хуулийн төслийг хамтад нь өргөн барьсан байгаа. За энэ хуулиар бол нолиос хоёр мянга мянган төгрөгийг аймаг орон нутгийн иргэдийн хурал өөрөө шийдээд, тэнд хуримтлагдсан мөнгийг орон нутагт энэ бэлчээр менежментийг сайжруулах, мал мал аж ахуйн салбарыг одоо хөгжүүлэх чиглэлийн тодорхой заалтуудаар энд хуримтлагдсан мөнгийг зарцуулах ийм эрх нээгдэнэ ээ. Энэ бол өөрөө одоо бид бүхний яриад байгаа олон жил ярьсан даа. Малын хөлийн татвар гээд бид нар одоо тойрог дээр очихоор л одоо хамгийн их ярьдаг малчдын, энэ асуудлуудыг шийдвэрлэх хуулийн эхлэл тавигдаж байгаа шүү. За цаашдаа бид нар энэ бэлчээр менежмент, газрын зохион байгуулалттай холбоотой энэ зүйлүүдийг бол газрын багц хуулийн хүрээнд манай шинэтгэлийн хороо, холбогдох яамнуудтайгаа хамтраад ойрын үед өргөн барина аа гэсэн байдлаар бэлтгэл хангаж байгаа гэдгийг бас танд хэлье. 
Ер нь бол Засгийн газраас бол хангалттай бид нар нэлээн юмнууд байгаа. Манай сонгогдсон гишүүд, аймаг орон нутгуудын удирдлагууд, энэ гарч байгаа хөрөнгө мөнгөнүүдийг иргэдэд хүргэх, иргэдэд одоо энэ одоо зүйлүүдийг хүртээмжтэй байлгах чиглэлд бас нэлээн анхаарч хандаж ажиллаарай гэж бас хүсье. Ялангуяа Баянхонгор аймгийн тухайд бол Улсын Их Хурлын гишүүнтэй нэлээн олон олон, одоо манай Ганбат, Адъяасүрэн гишүүнээс бичиг ирсэн. За Их Хурлын дарга бол одоо тодорхой чиглэлүүдийг Засгийн газрын холбогдох сайд нарт өгөгдсөн Их Хурлын даргаас. Тэгээд энэ чиглэлээр бол ажлууд хийгдэж байгаа гэдгийг бас тодотгож хэлье ээ. Баярлалаа.

Г.Занданшатар: Содбаатар сайд, наян хоёр.

Я.Содбаатар:  Дөчин долоодугаар сургууль бол энэ онд ашиглалтад орж байгаа. Ашиглалтад орчихсон байгаа ч гэсэн гүйцэтгэгч компани хоёр зуун нэг сая төгрөгийг нэмж олгооч ээ гэсэн. Тэр мөнгөнийх нь асуудал бол шинээр нэмэлтээр орж ирж байгаа асуудал. Эрдмийн өргөө цогцолбор дээр хоёр аравны дөрвөн тэрбум төгрөгийн төсвийн мөнгө аваад байгаа. Энэ онд нэг аравны дөрвөн тэрбум төгрөг тавигдсан. Энэ онд, одоо хорин онд. Нэг аравны дөрвөн тэрбум төгрөг. За энэ бол төсөвт өртөг нь, тендерт орсон гэсэн үг. Одоо энийг гүйцэтгэж байгаа аж ахуйн нэгж нь нэг аравны дөрвөн тэрбум төгрөгөөр төсвөө нэмэгдүүлэх хүсэлт ирүүлээд байгаа юм. Тэгэхээр энэ нөгөө магадлангаар ордог та одоо мэднэ дээ. Тийм ээ, энэ магадлалын эд нараар ороод энэ одоо мөнгийг өгөх ёстой юу, үгүй юу гэдэг нарийн шийдлүүд нь гараагүй байгаа учраас ирэх оны төсөв дээр аль алин дээр нь тавин сая төгрөг тавигдсан. Нэг ёсны аль аль одоо энэ сургуулиудыг барьж байгаа аж ахуйн нэгжүүдийн төсөвт өртгүүд нь бол тавигдаад. Тэрний дагуу зарцуулалт нь явчихсан. Нэмэгдэл, одоо гарч байгаа төсөвтэй холбоотой зардлуудын асуудлыг хөндөж тавьсан юм байна аа. Тийм учраас Боловсролын сайдыг би маргааш танд албан бичгээр өгөөд холбогдох энийг эргэж судлаад хариуг нь нарийвчилж өгье өө гэж бодож байна. Тийм учраас ийм асуулт хариултад хариулъя аа.
Г.Занданшатар: Нямбаатар сайд.

Х.Нямбаатар: Би гишүүний асуултад хариулъя аа. Сүүлийн үед бэлчээр булаацалдаж тийм гарсан гэмт хэргийн асуудлууд бас нэлээдгүй байгаа. Тухайлах юм бол Хөвсгөл аймагт нэлээд ийм онц ноцтой гэмт хэрэг гарсан. Энэ нь шалтгаан нь юунаас эхлэлтэй вэ гэхээр мөн л бэлчээр булаацалдсанаас эхлэлтэй байгаа. Тэгээд сая бас гишүүн асуултдаа асууж байна. Энэ сүүлийн үед ийм төрлийн гэмт хэрэг, цаашлаад амиа хорлох төрлийн гэмт хэрэг энэ тэр их гарч байна аа. Гэр бүлийн хүчирхийлэлтэй холбоотой гэмт хэрэг их гарч байна аа. Энэ тал дээр Хууль зүй, дотоод хэргийн яам ямар бодлого барьж ажиллаж байгаа вэ гэдэг асуудал ярьж байна. 
Өнгөрсөн хавар бол бид малын хулгайн гэмт хэрэгтэй тэмцэх тэмцлийг чангатгасан. Эрүүгийн хуульд заасан мал хулгайлах гэмт хэргийг ерөөсөө хорихоос өөр төрлийн ял оногдуулахгүй байхаар хуульчилж өгсөн. Эхний хагас жилийн байдлаар гарсан статистик тоогоор малын хулгайн гэмт хэргийн гаралт буурсан гэж үзэж байгаа. Цаашид энэ төрлийн гэмт хэрэгтэй тэмцэх тэмцлийг эрчимжүүлнэ. Ер нь бол засаг дээр ярьж байгаа нь энэ бэлчээрийн асуудлыг, бэлчээр эдэлбэрийн асуудлын энэ хуулийн зохицуулалтыг боловсронгуй болгох асуудал одоо нэгэнт бий боллоо. Тухайлах юм бол тариалангийн бүс нутгаас мал гаргах асуудлыг нэгдүгээрт эрчимтэй шийдье ээ. Ингэснээр бид нар Монгол Улс жилд авдаг ургацын хэмжээ нэлээд хувиар нэмэгдэх асуудал байна. Цаашлаад малын бэлчээрийг төрөлжүүлэх нэгд малын тоо толгой бэлчээрийн эдэлбэрийн нэгж талбарын хэмжээ хязгаарыг ингээд хуульчилж өгөх шаардлагууд байна аа гэдэг асуудлууд яригдаж байгаа. Энийг бас Хүнс, хөдөө аж ахуйн сайд тусдаа хариулах байх. 
Аа зүгээр. Хууль зүй, дотоод хэргийн яамны үндсэн харьяалдаг чиг үүрэг бол гэмт хэрэг, эрх зүйн зөрчлөөс урьдчилан сэргийлэх тал дээр тодорхой ажлууд зохион байгуулахаар төлөвлөж байгаа. Хоёр мянга арван есөн онд гэмт хэрэг, зөрчлөөс урьдчилан сэргийлэх тухай хууль батлагдсан. Бид гэмт хэрэг зөрчлөөс урьдчилан сэргийлэх энэ бодлого, арга барилаа өөрчилье өө. Нэгдүгээрт нас биед хүрсэн хүмүүстэй гэмт хэргээс урьдчилан сэргийлэх чиглэлээр ажил зохион байгуулдаг түлхүү арга барилаа насанд хүрэхээс нь өмнө ерөнхий боловсролын сургуулиудад гэмт хэрэг зөрчлөөс урьдчилан сэргийлэх ийм хичээлийг сургалтын хөтөлбөрт оруулъя аа гээд энэ нэг сарын нэгнээс энэ ажил хэрэгжиж эхэлнэ. 
Хоёрт гэвэл аймаг, нийслэл, сум, дүүрэг, баг, хороодод байдаг хамтарсан багуудыг, өөрөөр хэлбэл дүүргийн хороодод байдаг хамтарсан багийн ажлуудыг эрчимжүүлье, тодорхой төсөвтэй болгоё оо гээд энэ маань нэг сарын нэгнээс энэ гэмт хэргээс урьдчилан сэргийлэх ажлыг зохицуулах зөвлөлөөс одоо энэ чиглэлийг барьж ажиллана. Дээр нь аймаг, нийслэлүүдэд байгаа энэ зохицуулах зөвлөлийн хөрөнгийн хуваарилалтыг төвлөрүүлэн хуваарилдаг энэ асуудлыг сум, дүүргүүдэд нь хуваарилах энэ чиглэл рүү бас бодлого гаргаж ажиллая аа гэж бодож байгаа. Сая Баянзүрх дүүрэгт харамсалтай үйл явдал болсон. Есөн настай хүүхэд хойд эцгийнхээ гарт амь насаа алдсан. Энэ бол нэг удаагийн хүчирхийллийн асуудал байгаагүй. Өмнө нь нас барсан хүүхдийг хоёр сар гаруйн өмнө одоо бүх хавиргыг нь ташраар нь бас хугалж бороолуулсан ийм хүртэл шүүх шинжилгээний дүгнэлтээр гарсан. Тэгэхээр энэ бол гэмт хэргээс урьдчилан сэргийлэх ажлын арга барилаа бид нар өөрчлөх цаг болсон гэдгийг илэрхийлж байгаа зүйл. Энэ хуульд иргэн, аж ахуйн нэгж байгууллагууд бас үүрэг хүлээсэн. Өөрөөр хэлбэл, хөршүүд нь урьд нь ийм үйл явдал болж байсан гэдгийг мэдэж байсан. Тухайн үед цагдаагийн байгууллагад дуудлага өгөөгүйдээ бид нар харамсаж байна аа гэдэг зүйлээ бас ярьдаг, мэдүүлдэг. Тэгэхээр цаашид гэмт хэрэг, эрх зүйн зөрчлөөс урьдчилан сэргийлэх тал дээр иргэн, аж ахуйн нэгж байгууллагуудын өөрсдийнх нь хуулиар хүлээсэн үүргийг бас идэвхжүүлэх тал дээр соён гэгээрүүлэх, сурталчлах үүрэгжүүлэх ажлуудыг бид нар бас хамтад нь зохион байгуулахаар төлөвлөж байгаа гэдгээ хэлье ээ. 
Г.Занданшатар: Асуултад хариулт дууслаа. За одоо эрхэм гишүүн Сандагийн Бямбацогт. Алга байна. Эрхэм гишүүн Нямаагийн Энхболд асуулт асууна аа.

Н.Энхболд: За баярлалаа. Түрүүн манай Батжаргал гишүүн бас хэлсэн. Тэгэхдээ би бас дахиад хэлчихье. Нэг зүйл хоёр, гурван зүйл байна. Нэг нь юу вэ гэхээр энэ нүүрсний үнийн асуудал Төв аймгийн хувьд их хүндэрчихсэн байгаа. Содоо сайдаа. Одоо энэ оны байдлаар гэхэд найман зуу, одоо Их Хурлын сонгуулийн өмнө найман зуу орчим сая төгрөг болчихсон байсан. Одоо бараг тэрбум дөхөж байгаа болов уу. Тэгээд энэ юунаас үүдэлтэй вэ гэхээр нөгөө Улаанбаатар хот руу нүүрс оруулахгүй болоод зөөдөг газрыг нь өөр болгочихсон. Тэгээд тэндээс нэмэлт тээвэр гаргаж байж аймгийн төв рүү татаж авчирч байгаа учраас яах ч аргагүй Төв аймгийнхнаас хамаарахгүй шалтгаанаар энэ нүүрснийх нь үнэ нэмэгдчихээд ингээд байж байгаа. Одоо бөөн өртэй. Яг эд өвөлжилтийн бэлтгэл хангаад дуусаад дөнгөж ажил эхэлж байдаг. Урьд нь өртэй, ард талынх нь оны тэр мөнгө төгрөгийг би Сангийн сайдтай бас яриад байгаа юм. Бүгдийг нь чаддаггүй юм аа гэхэд ядаж талыг нь өгөө. Тэгээд хойтонгийнхоо хорин улсын төсөвт тусгахдаа яг тэр аймгаас шалтгаалахгүйгээр нэмэгдсэн үнийг нь төсөвт нь тусгаж өгөхгүй болбол аймгийн төв гал алдана шүү. Олон дахиж хэллээ. Би өнөөдөр одоо бүр юун дээр Улсын Их Хурлын чуулган дээр яг өвөлжилтийн бэлтгэл яригдаж байх үед үүнийг зориуд хэлж байгаа юм. Бичиг явуулсан юм байгаа, хандсан юмнууд байгаа. Одоогоор арга хэмжээ аваагүй байна. Авахгүй болбол Төв аймгийн төв гал алдана шүү. Үүнийг нэгдүгээрт зориуд одоо хэлье ээ. 
Хоёрдугаарт отор нүүдэлтэй холбоотой асуудал байна аа. Манайх төвийн нутаг. За тэр дотор Төв аймгийнхан бол харьцангуй гайгүй зун болсон. Гэхдээ баруун урд талын сумууд, баруун талын сумууд урд талын зарим сумууд одоо энэ Өвөрхангай энэ тэр гээд Баянхонгор гээд хүндэрчихсэн аймгуудаас ямар ч ялгаа байхгүйгээр зүгээр улаан шороогоороо зуссан. Өөрсдөө дотроо отор нүүдэл арай хийж хийх, хаашаа явах вэ гэдгээ зарим айлууд болбол бүр Хэнтий рүү, Сүхбаатар луу алгасаад нүүж байгаа юм. Ингээд хэрэв бусад газруудаас энэ дээр нь тэгээд зунжингаа бас хуваагаад идчихсэн газар дээр нь мал сүрэг орж ирээд талхлаад хаячихвал бүгдээрээ тэр зун зуд болсон газруудын мал ч байхгүй болно. Гайгүй орсон манайхны ч мал байхгүй болно шүү. Энэ дээр тэр ялангуяа отор хийх зам, отор хийх газруудаа тооцохдоо, Хөдөө аж ахуйн яам их нарийн судалж байж хийхгүй бол Төв аймаг гайгүй эсхүл тэр сум нь гайгүй гээд л тийш нь нүүлгээд байвал зөндөө олон асуудал давхар давхар үүснэ ээ. Нөгөө хэрүүл маргаан, нөгөө бие биетэйгээ муудалцдаг, дайсагнадаг юмнууд үлдэнэ. За энэнтэй холбогдуулаад хэлэхэд бид нар ер нь ингээд л жил болгон л өвөлжилт ярихаар нэг отроо яриад л өвс хүрэхээ байлаа. Хэцүү байлаа гэж барьдаг юмнуудаа бүр үндсээр нь өөрчилж яримаар байна аа. Одоо энэ малын тоо, бэлчээрийн даац хоёроо бодолцсон энэ бодлогыг эртнээс гаргаад, тэгээд малчидтайгаа хамтарч энийг яримаар байна. Тэгэхгүй бол зүгээр ингээд одоо бол малчид өөрсдөө мэдрээд эхэллээ шүү дээ. Үнэхээр Монголын мал наян сая толгой хүрч байгаа болбол газар маань сунахгүй. Энэ чинь нэг гучаас дөчөөд орчим сая дээд тал нь малд л таарах хэмжээний ийм даацтай бэлчээртэй шүү дээ. Бид нар чинь. Тэгээд үүнийг ер нь яриагаа бид нар үндсээр нь өөрчлөөд, ялангуяа махыг гаргах, экспортлох, боловсруулж гадаад дотоодод гаргах энэ ажлаа бүр томоор нь барьж авч шийдэж эхлэхгүй бол ингээд л жил болгон бид нар энийгээ л, яриад л сууж байна. Зуд боллоо, баларлаа одоо хаашаа нүүх вэ гээд л, ган боллоо, одоо хаашаа нүүх вэ гээд л. Тэгээд л бодлогогүйгээр малаа өсгөөд л байна, өсгөөд л байна. Сүүлдээ малчид нь өөрөө ядраад туйлдаад бэлчээргүй болоод мал ч үгүй, бэлчээр ч үгүй ийм болох нөхцөл байдалд орж байгаа учраас одоо энэ бэлчээрийн зохицуулалтын тухай хууль, малын татварын хууль энэ тэр бүгдийг нь иж бүрэн арга хэмжээ болгож, тэгээд хамгийн гол нь малчидтайгаа их хамтарч үүнийг шийдэхгүй болбол болохгүй ээ, ойлгож эхэлж байна лээ. Ер нь хүмүүс одоо ингээд л асуудал гарвал засгаас нэхээд суугаад байхаар болчихдог юм гэдэг энэ юмнаасаа бас бага багаар салж байна лээ шүү. Аргагүй амьдралын эрхээр. Тэгээд энэ дээр нь хамтраад ухааруулах ойлгуулах, тооцоо судалгааг нь үзүүлэх, соён гэгээрүүлэх юм хийж байгаад хамт хийхгүй бол болохгүй ийм нөхцөл байдал үүсээд байна аа. Бид нар ярьдаг юмныхаа сэдэв, тэрийг тойруулж тавьдаг асуулт энэ бүх юмнуудаа өөрчилмөөр байгаа юм. 
Гурав дахь нэг хэлэх юм нь уг нь манайх одоо тариалан энэ жил овоо аваад гайгүй явж байсан чинь сая сүүлийн цаснаар бас нэлээд хэсэг, одоо надад байгаа мэдээгээр Төв аймгийн газар тариалангийн талбайн бараг арав орчим хувь нь нэлээн хүнд цасанд дарагдаад унах тал руугаа хандлаа гэж байна. Түрүүн бас манайхан нэг нь хэлж байсан. Тэгэхээр Хөдөө аж ахуйн яам ялангуяа энэ цасанд дарагдаад унасан толгой нь унасан энэ тариаг босгох тоног, төхөөрөмж юмнуудаа бас тодорхой хэмжээгээр бэлдчихсэн байж байгаад Төв аймаг, Сэлэнгэ хоёр дээр анхаарч байхгүй болбол Засгийн газраас тавьж байгаа хүнсний хангамжаа сайжруулах төлөвлөгөө маань тасалдах … /минут дуусав/

Г.Занданшатар: За баярлалаа. Одоо эрхэм гишүүн Хүрэлбаатарын Булгантуяа. 
Х.Булгантуяа: За ер нь бараг одоо ингээд цас ороод, хүмүүс сандраад эхэлчихсэн үед бид нар дандаа л жил болгон яг өвөлжилтийн асуудлыг ярьдаг л даа. Одоо яг саяын төсвийн тодотгол ээлжит бусын үеэр, магадгүй зарим нэг бэлтгэл хангах асуудлуудыг яриад, төсвийн тодотгол дээр төсөв санхүүг нь тавиад ингээд явсан бол жилийн жилд энэ өвөлжилтийг бид нар арай нэг өнтэй даваад гарах бас боломж бололцоо байдаг болов уу гэж би боддог юм. Яах вэ, Онцгой байдлын ерөнхий газраас энэ зудын үнэлгээ энэ тэрийг хийхэд цаг хугацаа хэрэгтэй гээд. 
Улаанбаатар хотын хувьд бол яг үнэнийг хэлэхэд одоо өвөлжилтийн бэлтгэл гэхээр түгжрэл гэдэг л ерөөсөө хамгийн том асуудал байна. Саяхан одоо энэ хэд хоногийн өмнө үгүй ээ, нэг, гурав, дөрөв таван цаг машиндаа өнгөрдөг биш хүүхдийнхээ гэрийн даалгаврыг одоо машиндаа хийлгэдэг, өглөө бүгдээрээ нь үсийг нь бараг машин дотроо самнаад, хоолыг нь машин дотроо идүүлээд. Ингээд харьдаг биш. Энэ бидний хувьд бол өвөлжилтийн бэлтгэл гэх юм бол Улаанбаатар хотынхны хувьд түгжрэл яах вэ л гэдэг асуудал байгаад байгаа юм аа. Тэгэхээр одоо хотын зүгээс үүн дээр ямар шийдэл байна вэ? Хоёр мянга арван таван онд арван долоон хүн тутамд нэг машин ноогдож байсан гэсэн. Арван зургаан онд дөрөв аравны дөрвөн хүнд нэг машин ноогдож байна гэсэн 2019 тоогоор гурван хүнд нэг машин ногдож байгаа. За үүний ер нь тавин дөрөв аравны таван хувь нь буюу 474000 нь Улаанбаатар хотод байна аа. Одоо тэгээд бид нар өнөөдөр цаашид яах юм бэ. Гэтэл өнөөдөр жаран хувь нь автомашины үзлэгт ордоггүй юм уу, ямар ч татвар, төлбөр тооцоогоо төлдөггүй юм уу гээд ингээд яриад сууж байна гэдэг бол үнэхээр харамсалтай. Ямар нэгэн арга хэмжээ аваач ээ. Тэр орж ирж байгаа орлогоос нь энэ замаа сайжруулаач ээ. Үгүй ээ, бүр авто замаа сайжруулж дийлэхгүй байгаа бол явган хүний замаа ядаж сайжруулаач ээ. Хүүхдээ түрээд ч явах, хүн алхаад явах ч өнөөдөр ийм боломж бололцоо байхгүй байна аа. 
Хоёрдугаарт Улаанбаатар хотын хувьд махны үнийг ер нь өнгөрсөн ирэх өвөл за энэ дээр маш олон хөшүүргүүд ашигладаг. Нөгөө Хөгжлийн банкаар мах нөөцөлдөг компаниудад арай нэг хөнгөлөлттэй эх үүсвэрээр зээл гаргаад л. Ингээд л за махны үнийг одоо энэ өвөл ерөнхийдөө хэдэн хувьд барина гэсэн нэг тооцоолол байгаа вэ? Жилийн жилд инфляцын гучаас бараг тавин хувьд нь махны үнэ нөлөөлдөг. Бид нар чинь одоо бараг л гадаадын үнэтэй мах идээд байгаа шүү дээ. Манай сүү ч гэсэндээ бараг гадаадтай адилхан үнэтэй болчхоод байгаа юм. Бид нарын авч байгаа цалин бол гадаадын орлогоос хол хойно явж байгаа. Тэгэхээр үүн дээр яах вэ? За ногоогоо өнөөдөр Монголоос авдаг болчихсон сайн тал аа. Гэхдээ нөгөө талаар манай ногоо ч гэсэн маш их үнэтэй байгаа. Цаашдаа одоо энийгээ бууруулахын төлөө эрх биш ажиллана биз дээ. Намар одоо ногоон олдгоороо бид нар чадах ядахаараа сайн, арай хямдхан байгаа дээр нь ахиухан шиг идэж авахыг боддог. За тэгээд хавар тийшээ бол олддоггүй, үнэ нь бүр дийлддэггүй. Хавар тийшээгээ ихэнх иргэд арай гэж ер нь бол махаа л нэг олж авч идэх юм сан л гэсэн ийм л нөхцөл байдалтай байна аа. Түрүүн бас хэд хэдэн гишүүд хэлж байна аа. Энэ махны ерөөсөө бизнес, манай махны гол агуулахууд манай дотоодын компаниудад биш Хятадын компаниудын том, том агуулахад бараг хийгддэг болчихсон юм шиг байна лээ. Яг үнэнийг хэлэхэд бол гол стратегийн бүтээгдэхүүн болсон будаа бол жишээлбэл Хятад, Японд бол бид нар гадаад хүн агуулах барих нь битгий хэл худалдаж авах тийм квот ч олдохгүй. Монгол руу орж ирж байгаа нь бараг нэг хоёр жилийн өмнө нөөцдөө хадгалж байсан, хадгалж хадгалаад хатчихсан будаагаа л аягүй бол оруулж байгаа байх. Тэгэхээр бид яахаараа өнөөдөр хамгийн чухал түүхий эдээ гаднынханд өнөөдөр агуулахад нь хадгалуулчхаад, хавар тийшээ болохоор гурав дахин илүү үнээр худалдаж аваад суугаад байгаа юм бэ. Үүн дээр энэ агуулах барьж нэмж барих дээр намар тийшээгээ яг бойны үеэр энэ мах хадгалалт дээр онцгой анхаараач ээ. Хотын иргэд бидэнд бол энэ үнэхээр одоо том ачаалал болж байна аа. За энэ махны үнэ одоо ингээд л яг хавар, намар тийшээ болохоор одоо жил болгон би энэ аа өвөлжилтийн бэлтгэл ярихад яг л ингээд л зудын асуудал ярьдаг. Тэгээд л ярьж ярьж байгаад л хамгийн сүүлд нь бүр их зуд хүндрэхээр хэдэн орон нутгийн байгууллагуудын автомашины асуудлыг шийдээд, тэгээд нэг өвс авч өгөх тэр асуудлуудыг нь шийдээд ингээд жилээс жилд өнгөрдөг өө. Гэхдээ үүн дээр бид нарт бүр нэг сайн механизм өөрийн эрхгүй хэрэгтэй байна аа. Олон улсын байгууллагууд хүртэл бид нарт судалгааг нь гаргаад өгчихсөн. Нийт хүн амын гучин хувь нь, одоо, амьжиргаа нь малаас их, одоо мал аж ахуй эрхэлдэг ээ, таван хувь нь нийт малын хорин хоёр хувийг эзэмшдэг юм. Дөчин таван хувь нь хоёр зуугаас цөөн малтай. Монголын бэлчээрийн жаран таван хувь орчим нь одоо ямар нэгэн хэмжээгээр доройтсон, долоон хувь нь бол дахин хэзээ ч сэрэхгүй болсон гээд. Бэлчээрийн хуулиа өнөөдөр өөрийн эрхгүй хийгээч ээ гэдгээ харуулж байна. 
Хоёрдугаарт энэ мал нь одоо, жишээлбэл гоц халдварт өвчнөөр, гамшигт өртөөд өнөөдөр үхэж үрэгдэхээр төрөөс үүнийг даадаг, хүн нь үхэж үрэгдээд гоц халдварт өвчнөөр өнөөдөр өвчлөх юм бол хэн хариуцах вэ гэдэг нь ч бараг үнэнийг хэлэхэд тодорхойгүй шахам. Юун нөхөн олговор өгөхдөө манатай ийм нөхцөл байдалтай байна аа. Тэгээд энийг бас яах вэ? 
Хотын хувьд өнөөдөр өвөлжилт бол зуншилт аягүй хүнд болчихсон. Манай Баянзүрх дүүрэг бол дандаа үерт автдаг. Одоо манай Баянзүрх дүүргийн есдүгээр хорооны иргэнээс Отгондалай гэдэг иргэнээс өвөлжилт яах вэ, зундаа нэг өнөөдөр айл өрх одоо гэрүүд үерт автчихгүйхэн шиг, хашаагаа нэг … /минут дуусав/

Г.Занданшатар: Нэг минут байхгүй, мэдээллийн цаг дээр таван минутаар явж байгаа. 
Содбаатар наян хоёр.

Я.Содбаатар:  Өнөөдөр чуулган эхэлсэн өдөр л үндсэндээ бараг өвөлжилтийн бэлтгэл, ажил юмыг сонсож байна л даа. Анхны цаснаар ч бэлтгэл хангаад байгаа юм биш. Долоон сард Засгийн газар шийдвэр гараад долоон сард байгуулагдаад бид нар хорин дөрвөний өдөр Засгийн газрын арван есдүгээр тогтоол гаргаж өвөлжилтийн бэлтгэл хангах шийдвэр гаргасан. Бид нар халуун зунаар зарим хүмүүс одоо юун өвөлжилт ярьж байна гэж асууж байсан. Энэ асуудлаар би Шадар сайдын хувьд нийтдээ арван аймагт яваад байна. Ерөнхий сайд арван нэгэн аймагт зөвхөн одоо шинээр Ерөнхий сайдаар улиран сонгогдсоноос хойш арван нэгэн аймагт явж ажиллаж байна. Бид нар энэ орон нутгуудад явж, дүүргүүдэд явж энэ одоо нөхцөл байдлуудыг бас газар дээр нь үзэж, олон асуудлуудыг бас шийдвэрлэхийг оролдож байгаа. Олон жил хуримтлагдсан асуудлууд их байна аа. Энийг нэг далайлтаар шийдэж чадахгүй ээ. Тухайлбал энэ нийслэлийн түгжрэлийн асуудал. Олон жил хуримтлагдчихсан, төлөвлөлттэй холбоотой, салбар хоорондын олон уялдаа холбоо алдагдсан. Олон Засгийн газар дамжиж худлаа үнэн ярьсан, орон нутгийн удирдлагуудтай холбоотой шийдвэр, юмнууд хоорондоо зөрчилдсөн, нэг нам нь ялаад гараад ирдэг. Тодорхой шийдвэр гаргаад, тодорхой төлөвлөлт гараад, овоо хөрөнгө мөнгө нь явж байтал нэг нь гарч ирээд тэрийг нь бүрэн зогсоогоод шал өөр төлөвлөлт, шал өөр зүйл яриад явдаг. Хөрөнгө оруулалтыг нь болиулдаг. Улаанбаатар хотын хэд хэдэн давхар замын асуудлыг, тухайлбал арван хоёр онд Монгол Ардын нам засгийн эрх барьж байгаад шийдээд явж байсан. Арван зургаан онд орж ирээд нөгөөдөх нь гудамжинд дөрвөн замын уулзваруудын өргөтгөл болгоод өөрчилж байсан гэх мэтчилэн олон жилийн манай төр засгийн өөрсдийн алдаа оноо, энэ хуримтлагдсан зүйлүүд өнөөдөр энэ байдал руу орж байгаа. Энэ бол энэ Засгийн газар, энэ Их Хурлын асуудал нэг талдаа мөн. Гэхдээ энэ дээр бид нар тодорхой шийдлүүд гаргах ёстой гэж үзэж байгаа юм. Зарим хүндрэлтэй, ийм олон жил хуримтлагдсан юмнуудыг Хүрэлсүхийн Засгийн газрынхан шийдээд явж ирсэн. Бид нар утааг шийдэх гээд шийдвэр гаргаж байхад олон хүн үгүйсгэж, эхний шийдэл гарч байхад олон хүн буруутгаж байсан. Тэгэхдээ өнөөдөр бид нар, Монголын ард түмэн, бүтнээрээ, нийслэлчүүд ямар ч байсан утаа Улаанбаатарыг утаанбаатар гэдгээсээ салж, өнөөдөр бид тавин хувиар утаагаа бууруулж чадсан. Энэнтэй адилхан түгжрэлийн асуудал ч гэсэн тодорхой шийдлийг нийслэлтэй хамтарч бид нар гаргана гэж бодож байгаа. 
Нийтийн тээврийн шинэчлэл, авто замын шинэчлэл, тээвэр зохицуулалтын асуудал гээд гурван том багц хүрээнд тодорхой саналуудыг манай нийслэлийн удирдлагууд гаргаж ирсэн. Олон улсын байгууллагуудтай холбогдож манай мэргэжилтнүүд манай Зам, тээврийн яам гээд холбогдох ийм юмнууд энэ дээр ажиллаж байна. Бид нар тодорхой шийдлүүд гаргаж хөрөнгө мөнгөнийх нь асуудалтай уялдуулж шийдэх ёстой гэж ингэж үзэж байгаа. Ойрын дунд хэтийн гэсэн төлөвлөлтийг гаргаж байгаа. Нийт дүнгээр нь аваад үзвэл өндөр тоо гарч байгаа. Тэр хөрөнгө мөнгийг хаанаас босгох вэ? Энэ ковид арван ес цар тахал, арван хоёроос арван зургаан онд тавьсан энэ их өр зээлийг дарахын хажуугаар энэ нийгмийн өмнө тулгамдсан олон жил хуримтлагдсан энэ асуудлуудыг хэрхэн шийдвэрлэх вэ гэдэг чиглэлээр тодорхой яг түгжрэлийн асуудлаар бол Бүлэг дээр бид нар бас мэдээлэл хийнэ ээ гэж ингэж бодож байгаагаа бас хэлье. 
Ер нь энэ тодорхой салбаруудад бол бас энэ өнгөрсөн жилүүдэд бид нар алдаж оносон, буруу зөв тогтолцоо бий болсон. Хэтэрхий зарим нэгэн зүйлүүдийг зах зээлд нь үлдээсэн, гадна дотнын хөрөнгө оруулагч, бизнесийн биш байдлаар асуудлыг эдийн засгийн биш байдлаар арга хэмжээ авсан, эд нарын улбаатай ийм хүндрэлүүд гарч байна аа. Энэ бол мал аж ахуйн салбар дээр ч, Улаанбаатар хотын хуримтлагдсан зарим асуудлууд дээр ч таны түрүүний хэлээд байгаа бид нар энэ өвөлжилтийн бэлтгэл хангахтай холбоотой асуудлууд дээр ч гарч байна. Зарим нэг зүйлүүдийг засаад явж байгаа. Тухайлбал бид нар өвс тэжээл бэлтгэлийн асуудалтай холбоотой зуд зурхантай тэмцэх, энийг бид нар зуд болоод, тэгээд мал доор орчихсон хойноо бол ямар ч нэмэргүй байдаг юм аа. Би бол олон жил хөдөө орон нутгаас сонгогдсон гишүүн байсан, хөдөө орон нутгаас сонгогдсон хүүхэд. Тийм учраас бид нар аль болох тэр хүмүүсийг, тэр малыг одоо доор орчихоос нь өмнө тэжээх, дулааны улиралдаа багтаж энэ бүс нутгуудад өвс тэжээлээ хүргэх, малын хэрэгцээлэх малынхаа асуудлыг экспорттойгоо зөв уях, за энийгээ дагаад дотоодын махны үнийг өсгөхгүйгээр шийдвэрлэх гээд энэ бүгдийг бас нэлээн уялдаа холбоотой авч хэрэгжүүлж байгаа гэдгийг бас гишүүнд бас хэлье ээ. 
Ер нь бол тодорхой зүйлүүд дээр бас парламенттайгаа хамтарч шийдвэрлэх, оруулж ирэх, ялангуяа хөрөнгө мөнгөтэй холбоотой, салбар хоорондын уялдаа холбоог хангахтай холбоотой шаардлагатай зүйлүүд байгаа. Хотын эрх зүйн байдлын тухай, нийслэлийн эрх зүйн байдлын тухай хууль холбогдох хэд хэдэн хууль тогтоомжуудыг бид нар гаргаж өгч зарим нэг эрх мэдлийг хот руу шилжүүлэх, зарим шийдвэр гаргах ийм зайлшгүй шаардлагууд байгаа. Тийм учраас парламентыг бас хамтарч ажиллаасай гэж хүсэж байгаагаа хэлье ээ. Баярлалаа.

Г.Занданшатар: Мэндсайхан сайд. наян дөрөв.

З.Мэндсайхан: Гишүүний асуултад хариулъя. Ногоо, махны үнэ хэдтэй байх вэ гэж. Махны үнэ бол ирэх жилийн түвшинд буюу ястай, цулаасаа хамаараад таван мянга таван зуугаас нэг долоон мянга таван зуугийн хооронд байлгана аа. Энэ хэмжээндээ бол бид нар бас үнэ өсөхгүй байх талаараа нөөцөө бүрдүүлэх тэр чиглэлдээ илүү анхаарч байна. Төсөв дээр та өөрөө мэдэж байгаа. Тодотгол дээр энэ махны нөөц бэлтгэлтэй холбоотойгоор зээлийн хүүгийн хөнгөлөлт үзүүлэх замаар бас тодорхой хэмжээний төсөв мөнгө суусан байгаа. 
Ер нь ногооны үнэ гэж ярихаасаа. Би бол ногооны нэг үнэтэй байна гэхээсээ илүүтэй ногооны хүрэлцээ талдаа бид нар анхаарах ёстой. Ингэхээр бол төв суурин газраа бид нар хүнс, хүнсний ногоогоороо бүрэн хангахын тулд энэ хадгалалтын асуудал байгаа. Тэгээд энэ дээр бол одоо яаман дээр бол бид нар ТЭЗҮ-г нь хийчихсэн хөргөлттэй агуулах дор хаяж хул төв суурин газраа нэг хорин мянган тонны агуулахыг бий болгоё гэж байгаа юм. Энэ дээр та бүхэн бас тэр төсөв мөнгөнийх нь талд нь дэмжээд өгөөрэй гэж хүсэх байна. За баярлалаа. 
Г.Занданшатар: Батбаясгалан дарга, ерэн гурав.

Ж.Батбаясгалан: Шадар сайдын хариулт дээр нэмэлт хариулт хэлье ээ. Үндсэн би задаргааг нь хэлээд өгчихье. Гол одоо барьж байгаа стратеги бол үндсэндээ Улаанбаатар хотын авто замын сүлжээг хөгжүүлэх. За тэр дундаа хорооллын доторх гудамж талбайн сүлжээ буюу ялангуяа блокийн системийн одоо хамгийн сүүлийн үед одоо нэхэгдээд байгаа иргэдээс хамгийн их одоо хүсэлт ирж байгаа тэр судалгаанууд бол бэлэн болчихсон байж байгаа. 
Гудамж замын уулзварыг дахин зохион байгуулж сайжруулах, төмөр замтай огтлолцох хоёр түвшний гарцыг нэмэгдүүлэх, дагуул хот тосгод хүн амын нутагшил, суурьшлын оновчтой зохион байгуулалт гэж байгаа юм. Энэ бол нөгөө задрал, ялангуяа одоо бид нарын яриад байгаа дэд төвүүд. За дээр нь дагуул хотуудтай холбоотой асуудлууд байгаа. 
Тээврийн хэрэгслийн зогсоол, зогсоолын одоо шинэ менежментийг явуулах гээд байна. Явган хүнд ээлтэй дэд бүтэц, за дугуйн замын сүлжээ, замын хяналтын хөдөлгөөний гол одоо ухаалаг систем, нийтийн тээврийн олон төрөлт, одоо үйлчилгээ гээд энэ өөрөө цогц асуудлаараа шийдэгдэхгүй бол өнөөдөр Улаанбаатар хотод ганцхан авто зам нэмснээр болбол Улаанбаатар хотын замын хөдөлгөөн сийрэг болчихно, хөдөлгөөн зохицуулагдчихна гэсэн ойлголт байхгүй. За түрүүний тоон дээр бас би Булгантуяа сайд өөрөө дэд сайд хийж байсан хүний хувьд бол нэг одоо хүндрэлтэй зүйлүүдийг бид нар хамтарч шийдэхээс өөр аргагүй ээ, нэгдүгээрт парламент, хоёрдугаарт Засгийн газар, гуравдугаарт орон нутгийн энэ хамтын үйл ажиллагаа. Энэ одоо дэмжлэгийн хүрээнд бол нийслэлчүүд өөрсдөө бас бүх нийслэлчүүд хөдөлгөөнд оролцож байгаа хүн болгоны оролцоон дээр тулгуурлаж нэмэгдэх ёстой гэж үзэж байгаа. Өнөөдөр энэ жил 318 тэрбум төгрөг улсын төсөвт татагдаж байгаа. Та нийслэлээс сонгогдсон гишүүний хувьд энэ тоон мэдээллийг бас авах нь зүйтэй байх. Харамсалтай нь төсөвт нэмэлт өөрчлөлт оруулах буюу тодотгол хийгдэхэд дөрвөн сарын нэгнээс хүн амын орлогын албан татварыг ковидын холбоотой нь тэглэсэн мөртөө өнөөдөр дөрвөн сарын нэгнээс хойш нэг ч одоо төгрөг хүн амын орлогын албан татварт төрийн албан хаагчдаас бусад бүх орлого орохгүй байхад дөчин тэрбум төгрөг хасаж шийдэгдсэн байгаа. Тийм учраас нэг сарын нэгнээс бид нар шинэ хууль тогтоомжоор, орлогыг бол хотод нь үлдээнэ ээ, энэ асуудлаа та нар өөрсдөө шийд гэсэн. Сая Сангийн яамнаас гурван зуун дөчин тэрбум төгрөг татахаар ийм одоо мэдээлэл ирж байна аа. Тийм учраас түрүүн Содбаатар сайдын хэлдгээр нэгдүгээрт, эдийн засгийн хувьд ч тэр, эрх зүйн хувьд ч тэр бүхэлд нь одоо бодлогын хүрээнд дэмжлэг үзүүлж ажиллахгүй бол Улаанбаатар хотын захиргаа дангаараа энэ асуудлыг шийдэх одоо боломжгүй байгаа юм аа. 
Нийтийн тээврийн татааст өнөөдөр Улаанбаатар хот хоёр мянга хорин онд зуун арван гаруй тэрбум төгрөгийг өгч байгаа юм. Харамсалтай нь өнгөрсөн арван нэгэн жилийн хугацаанд энэ нийтийн тээврийн парк шинэчлэл бол бүрэн хийгдээгүй, одоо парк шинэчлэл дээр бид нар хоёр жилийн хугацаанд парк шинэчлэлээ хийе ээ гэж бодоход хасагдаж байгаа есөн зуун арав гаруй автобус зургаан зуун тэрбум төгрөг болно. Зөвхөн өнөөдрийн одоо ханшаар тооцоход. Тийм учраас энэ одоо чиглэлээр Сангийн яаманд Сангийн дэд сайд хийж байсан хүн, нийслэлд сонгогдсон гишүүний хувьд бас энэ дээр бүгдээрээ оролцож дэмжлэг үзүүлэх ийм тал дээр дэмжлэг үзүүлээч ээ л гэсэн одоо хариулт хэлье дээ.

Г.Занданшатар: Эрхэм гишүүн Цогт-Очирын Анандбазар.

Ц.Анандбазар: За баярлалаа. Шинэ гарсан Засгийн газартай бид одоо өвөлжилтийн бэлтгэл яриад хариуцлага тооцоход бас хэцүү л дээ. Тэгэхдээ ер нь бүх гишүүдийн ярьж байгаа нэг сэдэв адилхан байна. Тэр юу гэж байгаа вэ гэхээр одоо өвөл болохоор бид өвөлжилтийн бэлтгэлээ яриад тэртээ тэргүй далан сая давсан малынхаа тоо толгойг буулгах тухай ярьж эхэллээ. Би бол бизнесийн өсөлтийг хүчээр буулгах тухай ямар нэгэн ийм, одоо шийдвэр амьдралд хэрэгждэггүй гэж боддог хүн байгаа юм. Далан сая толгой малыг бэлчээртээ тааруулна гэдэг бол одоо бодлогын алдаа болно оо. Харин далан сая малаа даахуйц бэлчээрийн том бэлтгэл хийхгүй бол Монгол Улс маань цаашдаа болохгүй нь ээ гэж харж байгаа юм аа. Ер нь нийгмийн их том хэсгийг малчид маань авч явж байна. Зах зээлийн бэлэн мөнгөний хамгийн том хэсэг малчид маань байна шүү дээ. Тэгэхээр энэ хэсгийг дэмжиж байж нийгмийн хамгийн том үүрэг хариуцлагыг хүлээж авч байгаа энэ малчдадаа дэмжлэг үзүүлэх нь Засгийн газар, Их Хурлын том бодлого болчхоод байгаа юм аа. Тэгээд Содбаатар Шадар сайддаа одоо санал тавьж ирэх жилийн болоод энэ өвлийн бэлтгэлдээ бодлогын өөрчлөлт гаргаасай гэж тун их хүсэж байгаа. 
Атрын дөрөвдүгээр аян гээд Засгийн газрын маш чухал программ мөрийн хөтөлбөрт батлагдсан байгаа. Энэ атрын дөрөвдүгээр аяны хүрээн дотор тариалангийн талбай эрхэлж байгаа аж ахуйн нэгжүүдийн таваас арван хувьд нь ногоон тэжээл тарьдаг ийм үүргийг суулгаж өгмөөр байна аа. Яагаад гэхээр ногоон тэжээлийг бол малчид маань худалдаж авах чадвартай болчихсон. Бүх сумын малчид юу хүсэж байна гэхээр ногоон тэжээл тарьдаг талбай өгөөч ээ гэдэг ийм хүсэлтийг хэлж байна. Ногоон тэжээл бол харьцангуй ургах чадвар сайтай, ус бага хэрэглэдэг. Гэхдээ малчид маань одоо тэрэг техник муутай учраас өөрсдөө ногоон тэжээл тарих бас чадамж их муутай байна. Одоо бидний бэлэн, ирэх жилд хийж чадах зүйл бол хадлангийн, тариалангийн аж ахуй эрхэлж байгаа бүх бизнес эрхлэгчдэд тариалангийн талбайнхаа таваас арван хувьд нь ногоон тэжээл таривал үр тарианы урамшууллыг олгодог ийм хөшүүрэг хийж өгмөөр санагдаад байгаа юм. Хэрвээ ингэх юм бол манай тариаланчид маань уухайн тас дээр ногоон тэжээлээ тарина. Тарьсан ногоон тэжээлийг нь малчид маань худалдаад авна. За энэ ногоон тэжээл бол өвөлжилтийг давах их том зүйл болно. Төв аймаг бол үндсэндээ одоо ногоон тэжээл тариад сурчихлаа шүү дээ. 
Дээр нь энэ хүрээндээ ер нь хувьсгалын шинж чанартай өөрчлөлт гаргамаар надад санагдаад байгаа юм Содоо сайд аа. Дээхэн үед одоо Монгол Улсын гурван зуун жаран сум чинь бүгдээрээ цагаан идээ бэлтгэдэг, цөцгийгөө цохидог, байюу ажиллуулдаг, тоосго хийдэг, тэр байтугай одоо эрдэнэ шиш тарьдаг байсан шүү дээ. Одоогийн сумдын дарга нар гэж аж ахуй мэддэггүй мундаг хүмүүс гарчээ. Аймгийн даргатай одоо орон нутгийн сонгуулийн дараа Ерөнхий сайд, Засгийн газар гэрээ хийхдээ ногоон тэжээл, эргэлтийн талбай буюу нийт аймгийн орон нутгийн, одоо нэг хувьд тарихгүй, аймгийн даргатай бол гэрээ байгуулахгүй байх хэрэгтэй. Миний бодож байгаагаар гурван зуун арав гаруй, одоо сум ногоон тэжээл тарих боломжтой ийм сумууд байна. Энэ сумдын газар нутгийн нэг хүртэл хувьд ногоон тэжээл тарих ийм үүрэг өгөх хэрэгтэй байгаа юм. Ингэх юм бол одоо хамгийн том, түрүүчийн Төв аймгийн гишүүдийн ярьж байсан асуудал шийдэгдэнэ шүү дээ. Нэгдүгээрт. тэд энэ тэжээлийг тарьснаараа, өвсний үнийг зүүн зүгээс шийддэг асуудлыг бүрэн зогсоох юм байгаа юм. Одоо бол ганцхан зүүн гурван аймаг өвсний үнийг тодорхойлж байна. Газар дээрээ хорин мянга хүрчихлээ гээд одоо гишүүд маань ярьж байна. Одоо өвс бол энэ жил бол ер нь асар ноцтой болохоор байна. Тэгэхээр сум болгоныг тарих бол үнэн боломжтой байгаа юм. Бидний тооцоолсон тооцоогоор сум болгонд нэг газар нутгийн нэг хувь гэж үзвэл нэг дөрвөн зуугаас дөрвөн зуун тавин га дунджаар ногоон тэжээл тарих боломж гарч байгаа. Гучин найман тэрбум төгрөгийн орлого олохоор ийм тооцоо гарч байна лээ. Ингэх юм бол өвсөн дээр нэмэгддэг тэр том ачааллыг буулгах асар том эдийн засгийн шийдэл болох юм аа. 
Дээр нь зүүн гурван аймагт одоо тэжээлийн том аж ахуйнууд байсан. Халх голын аж ахуй байна, сангийн аж ахуй, Сүхбаатар аймгийн Түмэнцогтын тэжээлийн аж ахуй байна. Энэ аж ахуйнуудыг сэргээмээр байна аа. Энд ногоон тэжээл тарих хэрэгтэй байна. Дөчин мянган га-д ногоон тэжээл тарих ийм одоо том шийдвэрийг гаргах юм бол Засгийн газарт тун бол талархахаар байна. Дөчин мянган га тарих юм бол нийтдээ бараг одоо Монгол Улсын хэмжээнд бас гучаас гучин таван тэрбум төгрөгийн ногоон тэжээлийн нөөцийг бий болгох өнөөдрийн одоо зургаан мянган төгрөгөөр бодоход бодол өвсийг, ийм нөөц гарч байгаа. Хэрвээ бид сум болгондоо ногоон тэжээл гаргаж тариад, дээр нь Сүхбаатар юм уу Дорнод аймгийн одоо дөчин мянган га-д ногоон тэжээл тарьчих юм бол хадлан тэжээлийн асуудал тийм хүнд асуудал биш болно оо. Өчигдөр, өнөөдрийн цасыг би бол баярлаж хүлээж авч байгаа. Яагаад гэхээр … /минут дуусав/

Г.Занданшатар: Мэдээлэлтэй холбогдуулж Улсын Их Хурлын гишүүд асуулт асууж, үг хэлж дууслаа. 
Улсын Их Хурлын гишүүдийн гаргасан санал, санаачилгын дагуу нэгдүгээрт, улсын төсөвт ган зудын ашигтай, болзошгүй эрсдэлээс сэргийлэх зорилгоор эрсдэлээс хамгаалах сан тодорхой аймгууд дээр Говь-Алтай, Баянхонгор, Өвөрхангай аймгуудыг анхаарч тусгах, хоёрдугаарт Монголбанкинд үүрэг чиглэл өгч байна. Мах бэлтгэл ганц одоо эрсдэлтэй байгаа аймгуудаас мах бэлтгэлийг эрчимжүүлэх чиглэлээр аж ахуйн нэгжүүдийг дэмжих, мөн энэ ган зудын эрсдэлийг давахад шаардлагатай бэлчээрийн менежментийн хууль, бэлчээр хамгаалах тухай хуулийг хэлэлцэх, энэ зорилгоор бол ард иргэд, малчдын төлөөлөл орсон зөвлөлдөх санал асуулга зохион байгуулахаар Үндэсний статистикийн газартай хамтран ажиллаж байгаа. Арван нэгэн сард зохион байгуулахаар төлөвлөж байна. Ингээд бас өвөлжилтийн бэлтгэлийг нэн ялангуяа нийслэлд Сумъяабазар нарын гишүүдийн гаргасан саналыг, түгжрэлийн асуудлыг Засаг захиргаа, нутаг дэвсгэрийн нэгжийн хууль, Хот тосгоны эрх зүйн байдлын тухай хууль, Нийслэлийн эрх зүйн байдлын тухай хуулиудтай уялдуулан төвлөрлийг сааруулж, хот тосгоныг зохион байгуулах хууль, эрх зүйн өөрчлөлтүүдийг хийх, энэ чиглэлээр бас Улсын Их Хурлаас ажлын хэсэг байгуулж хамтран ажиллах ийм шаардлагатай байна аа гэж гишүүдийн гаргасан саналыг хэрэгжүүлэхийг холбогдох Байнгын хороодод чиглэл болгож байна аа. 
Ингээд үдээс хойш хуралдаанаар намрын ургац хураалт ба өвөлжилтийн бэлтгэл хангах ажлын явцын талаар Засгийн газрын мэдээллийг сонслоо. 
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөсний мэдэгдье.
Дууны бичлэгээс буулгасан:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ                                                  П.ОЮУНГЭРЭЛ

